
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 

 

ᐃᓇᒐᔪᒃ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 15, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ 

ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓇᒐᔪᒃ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ 

ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᖁᐊᓴ ᑐᔅᓯᐊᕐᓂᒃᑯᑦ ᐊᒻᒪᔪᓐᓇᖅᑮᑦ?  

 

>>ᑐᒃᓯᐊᖅᑐᑦ. 

 

ᐅᖃᖅᑎ: ᕼᐊᓘ ᐃᓄᐃᑦ, ᑐᙵᓱᓪᓗᓯ ᑲᑎᒪᔨᐅᖃᑎᒃᑲ. ᐃᓄᐃᓪᓗ ᑕᐅᑐᒃᑐᑦ, ᑕᕐᕆᔭᖅᑐᓪᓗ ᑏᕖᒃᑯᑦ 

ᑐᙵᓱᓪᓕᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᑕᖅᑎ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 039 - 6(1): ᒥᓂᔅᑕ ᒪᓕᒐᓕᐅᕐᕕᒻᒦᓐᖏᑦᑐᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓗᒃᑯᑦ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑖᒃᑯᐊ ᑲᑎᒪᔩᑦ 

ᖃᐅᔨᒪᖁᔭᒃᑲ ᑖᓐᓇ ᓯᕗᓕᖅᑎ ᐸᐅᓗᓯ ᐊᕿᐊᕈᖅ ᑕᒫᓃᔾᔮᙱᒻᒪᑦ ᒫᑦᓯ 23-ᖑᒐᓱᐊᕐᓂᖓᓂ ᓄᕙᓐᓇᕐᔪᐊᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 040 - 6(1): ᐃᖃᓗᓐᓂ ᐃᓄᑐᖃᒃᑯᕕᒃ ᒪᑐᐃᒃᑲᓐᓂᖅᐳᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐅᑉᓗᑦᓯᐊᖅ ᐊᒻᒪᓗ ᓯᕗᓕᖅᑎ 

ᐃᓱᒪᒋᕙᑉᑎᒋᑦ.  

 

ᐅᖃᖅᑎᑦᑎᔩ, ᖁᕕᐊᓱᑉᐳᖓ ᐅᓂᒃᑳᖅᑑᓪᓗᐊᕋᒪ ᐅᓪᓗᒥ ᐃᖃᓗᖕᓂ ᐊᒃᑑᓯᕐᕕᐅᑉ ᒥᒃᓵᓄᑦ ᑕᒫᓂ ᕖᕗᐊᕆ 

ᐱᒋᐊᓚᐅᕐᓂᖓᓂᒃ ᐅᒃᑯᐃᒃᑲᓐᓂᓕᓚᐅᕐᒪᑦ. ᐊᒃᑑᓯᕐᕕᒃ ᐃᓐᓄᒃᐸᓪᓕᐊᓕᓚᐅᖅᖢᓂ ᓄᑖᙳᖅᓯᖅᑕᐅᕌᓂᖕᓂᖓ 

ᐱᐊᓂᒃᖠᒪᓕᖅᑎᓪᓗᒍ.  

 

ᐅᖃᖅᑎᑦᑎᔩ, ᖃᐅᔨᒪᕗᒍᑦ ᑕᐃᒪ ᐊᕐᕌᓂ ᑖᓐᓇ ᐊᒃᑑᓯᕐᕕᒃ ᐅᒃᑯᐊᕆᐊᖃᓕᓚᐅᕐᒪᑦ ᓄᕙᖕᓇᕐᔪᐊᓕᕆᓂᖅ 

ᐱᔾᔪᑕᐅᓚᐅᖅᖠᖅᑐᓂ ᑕᐃᔅᓱᒪᓂ ᐊᒻᒪᓗ ᑕᐃᑲᓂ ᑐᔪᕐᒥᐅᑕᖅᑑᒐᓗᐃᑦ ᐃᓄᑐᖃᑦ ᐊᓯᖏᓐᓄᑦ 

ᐊᐅᓪᓚᖅᑎᑕᐅᒋᐊᖃᓕᓚᐅᕐᒪᑕ ᑕᒪᓐᓇ ᐱᔾᔪᑎᒋᓪᓗᒍ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔨ, ᖁᕕᐊᓱᒃᐳᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᕐᒪᑕ ᐱᒪᒃᖠᕐᕕᒃ 

ᑯᐊᐳᕇᓴᒃᑯᓐᓂ ᐊᐅᓚᑦᑎᔨᑖᕆᔭᐅᓵᖅᖢᑎᒃ ᐃᖃᓗᖕᓂ ᐃᓐᓇᒃᑯᕕᖕᒥ. ᐅᓇ ᐃᓄᖕᓄᑦ ᓇᖕᒥᓂᕆᔭᐅᓪᓗᓂ 

ᓴᙱᔪᒥᒃ ᑕᐃᒎᓯᖃᖅᐳᖅ ᐊᒻᒪ ᖃᐅᔨᒋᐊᕋᓱᒍᓐᓇᖅᖢᑎᒃ ᑎᑎᖅᑲᓂᒃ ᐊᐅᓚᑦᑎᓂᐊᖅᑎᓪᓗᒋᑦ ᐋᓐᓂᐊᕕᖕᓂᒃ 

ᓄᓇᕗᒻᒥ. ᖁᓱᙱᑦᑎᐊᖅᑐᖓ ᐃᓐᓇᐃᑦ ᐃᓐᓇᒃᑯᕕᖕᒥᐅᑕᑦ ᑲᒪᒋᔭᐅᑦᑎᐊᕐᓂᐊᕐᓂᖏᓐᓂᒃ.  

ᐅᖃᖅᑎᑦᑎᔨ, ᐃᓚᒋᔭᐅᓪᓗᓂ ᓄᑖᓄᑦ ᐊᐅᓚᑦᑎᔨᑖᓵᑦᑎᓐᓄᑦ, ᐃᖃᓗᖕᓂ ᐃᓐᓇᒃᑯᕕᖕᒥ ᓄᑖᙳᕆᐊᖅᑕᐅᔪᑦ 

ᐃᑲᔫᑎᖃᕐᓂᐊᖅᐳᑦ ᐱᐅᓯᒋᐊᕈᑕᐅᓗᑎᒃ ᐃᓅᓇᓱᐊᕐᓂᕐᒧᑦ ᐱᐅᓯᒋᐊᖅᑕᐅᓗᓂᓗ ᐃᓅᓯᖃᑦᑎᐊᕐᓂᕆᔭᐅᔪᖅ 

ᐃᓐᓇᒃᑯᕕᖕᒥᐅᑕᓄᑦ. ᐅᑯᐊ ᓄᑖᙳᕆᐊᖅᑕᐅᓯᒪᓕᖅᑐᑦ ᐃᒐᕝᕕᖓ ᓂᕈᑦᑐᕆᐊᖅᑕᐅᓪᓗᓂᓗ, ᐊᒻᒪᓗ ᓄᑖᒥᒃ 

ᐊᑕᖏᖅᑕᐅᓪᓗᓂ ᐊᒥᐊᖅᑕᐅᓯᒪᓕᖅᑐᖅ ᐊᓯᖏᑦᑕᐅᖅ ᐱᐅᓯᒋᐊᖅᑕᐅᒋᓪᓗᑎᒃ ᓲᕐᓗ ᐅᖅᑰᓴᐅᑎᖓ.  

 

ᐅᖃᖅᑎᑦᑎᔨ, ᒫᑦᓯᒥ ᐱᓇᓱᐊᕈᓯᖅ ᑐᒡᓕᐊ ᐊᑐᓕᖅᑎᓪᓗᒍ, 7-ᖑᓪᓗᑎᒃ ᐃᒡᓖᑦ ᐃᓐᓄᒃᑕᐅᓕᒑᑦᑎᐊᓕᖅᑐᑦ. 

ᐃᓚᖏᑦ ᐃᓐᓇᐃᑦ ᐃᓐᓇᒃᑯᕕᖕᒥ ᐊᓂᓚᐅᖅᓯᒪᓪᓗᑎᒃ 2021-ᒥ ᐅᑎᖅᓯᒪᓕᖅᑐᑦ, ᐊᓯᖏᓪᓗ ᓄᑖᖑᓪᓗᑎᒃ 

ᐃᓐᓇᒃᑯᕕᖕᒥᐅᑕᐅᓕᕐᒥᔪᑦ ᐃᖃᓗᖕᓂ ᐃᓐᓇᒃᑯᕕᖕᒥ ᐃᓂᑖᖃᑕᐅᖕᒥᔪᑦ. ᐃᓐᓇᕐᓄᑦ ᐱᔭᐅᒋᐊᓕᑦ 

ᓈᒻᒪᒃᑏᓐᓇᕋᓱᒃᖢᒋᑦ ᐊᖏᕐᕋᒥᓄᓪᓗ ᖃᓂᓐᓂᖅᓴᒦᑎᓐᓇᓱᒃᖢᒋᑦ ᐱᒻᒪᕆᐅᓪᓗᓂ ᑐᕌᒐᕆᔭᐅᕗᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᑭᓯᐊᓂᓕ ᒫᓐᓇ ᓈᒻᒪᒃᑐᓂᒃ ᓴᖅᑭᑦᑎᔪᓐᓇᙱᓐᓇᑦᑕ ᐱᔭᐅᒋᐊᓕᖕᓂᒃ 

ᓄᓇᕗᒥᐅᓄᑦ ᐃᓐᓇᕐᓄᑦ. ᑕᒪᓐᓇ ᐱᑕᖃᙱᓐᓂᐅᔪᖅ ᐃᓕᑕᕆᐅᒪᑦᑎᐊᖅᑕᕗᑦ, ᑕᐃᒪᐃᓐᓂᖓᓄᓪᓗ, 

ᐅᖃᖅᑎᑦᑎᔨ, ᐱᓕᕆᓪᓚᕆᖕᓂᐊᖅᐳᒍᑦ ᐱᕚᓪᓕᖅᑎᓐᓇᓱᐃᓐᓇᕐᓗᑎᒍᑦ ᐱᓕᕆᐊᖑᖔᕈᓐᓇᖅᑐᑦ ᓄᓇᕘᑉ 

ᐃᓗᐊᓂ ᑲᒪᒋᔭᐅᔪᓐᓇᖅᑐᑦ ᐃᓐᓇᕐᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓ, ᒥᔅ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 041 - 6(1): ᐋᓐᓂᐊᖅᑐᓕᕆᔨᕈᓚᐅᕋᓂ ᐃᓕᓐᓂᐊᕈᑎᒃᓴᐃᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓐᓂᐊᕈᑎᖃᕐᓂᐅᒻᒪᑦ ᐃᓅᓯᓕᒫᕐᒧᑦ, ᐊᒻᒪᓗ 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᕕᖃᕐᒪᑦ ᐱᓕᕆᖃᑎᖃᕐᓂᕐᒧᑦ ᐃᓕᓐᓂᐊᖅᑎᓂᒃ ᖃᓄᐃᓕᐅᕐᓂᖏᓐᓄᑦ 

ᐊᖏᖅᓯᒪᓂᖃᕐᓂᖏᓐᓄᑦ. ᓯᓚᑦᑐᖅᓴᕐᕕᒃ ᐊᖏᑦᓯᒪᓂᖃᕐᒥᔪᖅ ᓴᙱᓕᑎᑦᓯᖏᓐᓇᕐᓂᕐᒧᑦ ᐱᓕᕆᐊᒃᓴᕐᒥᒃ. 

ᓯᓚᑦᑐᖅᓴᕐᕕᐅᑉ ᐋᓐᓂᐊᖅᑐᓕᕆᔨᕈᓚᐅᕋᓂ ᐱᓕᕆᐊᖓ ᐆᒃᑑᑎᐅᕗᖅ ᑖᑦᓱᒧᖓ.  

 

ᐋᓐᓂᐊᖅᑐᓕᕆᔨᕈᓚᐅᕋᓂ ᖃᐅᔨᓴᕐᓂᕐᒧᑦ ᐱᓕᕆᐊᖅ ᓴᖅᑭᖅᑎᑕᐅᓯᒪᔪᖅ ᐃᑲᔪᖅᑐᐃᓂᕐᒧᑦ ᐃᓕᓐᓂᐊᖅᑎᓂᒃ 

ᐃᓕᓐᓂᐊᖅᑐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᒻᒪᕆᐅᓂᕐᒧᑦ. ᐱᓕᕆᐊᖅ ᓴᙱᓕᑎᑦᓯᔪᖅ 

ᐊᔪᙱᑕᖃᕐᓂᕐᒧᑦ ᖃᐅᔨᓴᕐᓂᕐᒧᑦ, ᓈᓴᐅᑎᓕᕆᓂᕐᒧᑦ, ᐅᖃᐅᓯᓕᕆᓂᕐᒧᓪᓗ. ᑖᓐᓇ ᐱᓕᕆᐊᒃᓴᖅ 

ᐱᕈᖅᐸᓪᓕᐊᖏᓐᓇᖅᑐᖅ ᐱᒋᐊᓚᐅᖅᓯᒪᖕᒪᓂᒃ. 2020-2021, ᐱᓕᕆᐊᖅ ᐋᖅᑭᒋᐊᖅᑕᐅᓯᒪᔪᖅ 

ᓇᓗᓇᐃᖅᓯᓂᕐᒧᑦ ᐃᓚᒋᔭᐅᑎᑦᓯᓂᕐᒧᑦ ᐃᓕᓐᓂᐊᕐᓂᕐᓂᒃ ᐃᓄᐃᑦ ᐃᓕᖅᑯᓯᖓᓂᒃ ᐊᑐᖅᓯᒪᔭᖏᓐᓂᓪᓗ. ᓇᑯᕐᒦᒃ 

ᐱᓕᕆᖃᑎᒌᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᐃᑲᔪᖅᑐᐃᔪᓂᒃ ᑖᑦᓱᒪᖓ ᐱᓕᕆᐊᕐᒥᒃ, ᐃᓚᒋᓗᒍ: 

 

 ᓘ ᐱᓕᑉᔅ. ᓄᓇᑦᑕ ᓯᓚᑦᑐᖅᓴᕐᕕᖕᒥ ᐃᓄᑐᖃᕆᔭᐅᔪᖅ;  

 ᓕᓯ ᐊᓕᖅᑲᑐᖅᑐᖅ, ᑲᑎᒪᑎᑦᓯᔨ ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ ᐱᓕᕆᐊᕐᓄᑦ; 

 ᐋᓐᓂᕉ ᑳᑦ ᐊᒻᒪᓗ ᑎᐅᕋ ᕚᓐᑐᕕᐅ, ᐃᓕᓐᓂᐊᑎᑦᓯᔩᑦ ᐋᓐᓂᐊᖅᑐᓕᕆᔨᕈᓚᐅᕋᓂ ᐱᓕᕆᐊᕐᒧᑦ. 

 

ᐅᖃᖅᑎᑦᓯᔩ, ᑖᓐᓇ ᐱᓕᒻᒪᒃᓴᕐᓂᖅ ᐅᐱᒋᔭᐅᓂᕐᒧᑦ ᓄᓇᕗᑦ ᓇᒧᙵᐸᓪᓕᐊᓂᖓᓄᑦ ᐊᑐᐃᓐᓇᐅᑎᑦᓯᓂᕐᒧᑦ 

ᐸᖅᑭᑦᓯᓂᕐᒧᑦ ᐊᖏᕐᕋᐅᑉ ᖃᓂᒋᔭᖓᓂᒃ ᐃᓄᑐᖃᑦᑎᓐᓄᑦ. ᐱᓕᒻᒪᑦᓴᖅᓯᒪᔪᓂᒃ ᐃᓄᓐᓂᒃ ᓄᓇᕗᒻᒥᐅᓂᓪᓗ 

ᓄᓇᓕᐅᔪᓂᑦ ᐱᒻᒪᕆᐅᕗᖅ ᐸᖅᑭᑦᓯᖏᓐᓇᕐᓂᕐᒧᑦ ᐃᓄᑐᖃᐃᑦ ᓄᓇᕗᒻᒥᐅᑦ ᐸᖅᑭᔭᐅᒋᐊᖃᖅᑎᓪᓗᒋᑦ 

ᐊᑦᑕᕐᓇᖏᑦᑐᒥᒃ, ᐃᓕᖅᑯᓯᓕᕆᓂᕐᒧᑦ ᓈᒻᒪᑦᓯᐊᖅᑐᓂᒃ ᐋᖅᑭᑦᓯᒪᓂᖃᓂᕐᒧᑦ ᓅᑕᐅᖏᓪᓗᑎᒃ ᓄᓇᕗᑦ ᓯᓚᑖᓄᑦ 

ᓄᓇᖏᓐᓂᓪᓘᓐᓃᑦ ᓅᑎᑕᐅᓂᕐᒧᑦ.  

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᐃᓕᑕᖅᓯᔪᒪᔪᖓ ᐃᓕᓐᓂᐊᖅᑎᓕᒫᓂᒃ ᑖᑦᓱᒪᖓᑦ ᐃᓕᓐᓂᐊᖅᑐᓂᒃ, ᐱᓗᐊᖅᑐᒥᓪᓗ 

ᐃᓕᓐᓂᐊᖅᑎᓂᒃ ᑲᖏᖅᖠᓂᖅᒥ ᑲᑎᙵᔪᑦ, ᑲᑐᔾᔨᖃᑎᒌᓚᐅᕐᒪᑕ ᐃᑭᐊᖅᑭᕕᒃᑯᑦ ᐃᓕᓐᓂᐊᖅᓱᑎᒃ 

ᐃᑲᔪᖅᑐᐃᖃᑎᒌᑦᓱᑎᒃ ᓯᕗᓪᓕᕐᒧᑦ ᑲᔪᓯᑎᑕᐅᓂᖓᓄᑦ ᑖᑦᓱᒪ ᐱᓕᕆᐊᑦᓴᐅᑉ ᑕᐃᑲᓂ ᓄᓇᓕᓐᓂᒃ. 

ᒪᓕᒐᓕᐅᖅᑏᑦ, ᐃᓚᐅᖃᑕᐅᒋᑦᓯ ᐅᕙᓐᓄᑦ ᐃᓕᑕᖅᓯᓂᕐᒧᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᓂᓪᓗ 

ᐋᓐᓂᐊᖅᑐᓕᕆᔨᕈᓚᐅᕋᓂ ᐱᓕᕆᐊᕐᒧᑦ. 

ᖁᐊᓇ, ᐅᖃᖅᑎᑦᓯᔩ.  

 

>>ᐸᑦᑕᒃᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 042 - 6(1): ᒪᐃᑯᕈᓵᕝᑯᑦ ᑐᑭᓕᐅᕈᑎᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᓪᓗᑯᓪᓗ ᒪᓕᒐᓕᐅᖅᑏᑦ ᓄᓇᕗᒻᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᕕᕗᐊᕆ 1, 2022-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ, ᑐᓴᐅᒪᔾᔪᑎᓕᕆᔨᒃᑯᑦ/ᖃᕆᑕᐅᔭᓕᕆᔨᒃᑯᑦ ᐱᓕᕆᖃᑎᖃᖅᑐᑎᒃ ᐃᓕᖅᑯᓯᓕᕆᔨᒃᑯᓐᓂᒃ 

ᒪᐃᑯᓵᕝᑯᓐᓂᓪᓗ (MIcrosoft) ᓴᖅᑭᑦᑎᓚᐅᖅᐳᑦ ᐊᐃᑉᐸᖓᓂᒃ ᒪᐃᑯᓵᕝ ᑐᑭᓕᐅᕆᔾᔪᑎᒥᒃ.  

 

ᐅᖃᖅᑎᑦᑎᔩ, ᑖᓐᓇ ᓴᖅᑭᑎᑕᐅᔪᖅ ᐱᒻᒪᕆᐅᓪᓗᓂ ᐊᓂᒍᖅᑕᐅᕗᖅ ᐅᖃᐅᓯᕐᒧᑦ ᐱᑕᖃᙱᓐᓂᐅᔪᖅ 

ᒪᑐᔭᐅᖁᓪᓗᒍ, ᐃᓄᒃᑐᑦ ᐅᖃᐅᓯᖅ ᔭᒐᔾᔭᐃᕐᓗᒍ ᐱᓕᕆᔾᔪᑎᒃᑯᑦ ᐊᒻᒪ ᐅᖃᐅᓯᖅᑕᖅ ᐊᑐᐃᓐᓇᐅᑎᓪᓗᒍ 

ᑭᒃᑯᓕᒫᓄᑦ ᐃᑭᐊᖅᑭᕕᓕᖕᓄᑦ ᖃᕆᑕᐅᔭᒥᓪᓗ, ᐅᖄᓚᐅᑎᒧᑦ ᖃᕆᑕᐅᔭᕋᓛᕐᒧᓪᓘᓐᓃᑦ. 

  

ᑖᓐᓇ ᓴᕿᑕᐅᔪᓐᓇᕋᔭᓚᐅᙱᑦᑐᖅ ᑎᑎᕋᖅᓯᒪᔪᑦ ᐊᑐᐃᓐᓇᕈᖅᑎᑕᐅᓚᐅᙱᑉᐸᑕ ᑐᑭᓕᐅᕆᔨᒃᑯᓐᓂ 

ᐃᓕᖅᑯᓯᓕᕆᔨᒃᑯᓐᓂ ᑐᑭᓕᐅᖅᑕᐅᓯᒪᔪᓂᒃ ᑎᑎᕋᖅᓯᒪᔪᓂᒃ ᐊᒻᒪ ᑐᓴᓚᖓ ᐃᑭᐊᖅᑭᕕᖕᒥ. ᐱᐅᓂᖓ 

ᑐᑭᓕᐊᖑᔪᑦ ᐃᓕᔭᐅᕙᓪᓕᐊᔪᖅ ᐱᐅᓯᕙᓪᓕᐊᖏᓐᓇᕐᓂᐊᖅᑐᑦ ᐃᓄᐃᑦ ᐊᑐᕐᓂᖅᓴᐅᓕᖅᐸᑕ ᐃᓱᒪᒋᔭᒥᓂᓪᓗ 

ᑐᓴᖅᑎᑦᑎᕙᓪᓗᑎᒃ. ᒪᐃᑯᓵᕝ ᑐᑭᓕᐅᕆᔾᔪᑎ ᖃᕆᑕᐅᔭᐅᖕᒪᑦ, ᐃᓕᑉᐸᓪᓕᐊᖏᓐᓇᕐᓂᐊᖅᑐᖅ ᐃᓄᒃᑐᑦ 

ᐱᕕᒃᓴᖃᖅᑎᑦᑎᓗᓂᓗ ᐱᐅᓂᖅᓴᒃᑯᑦ ᑐᑭᓕᐅᖅᑕᐅᓂᕐᒥᒃ.  

 

(ᑐᓵᔨᒃᑰᖏᑦᑐᖅ) ᐅᖃᖅᑏ, ᐃᓄᒃᑐ ᐃᓚᔭᐅᓂᖓ (ᐃᓄᒃᑎᑐᑦ - ᖃᓂᐅᔮᖅᐸᐃᑐᑦ, ᖃᓕᐅᔮᖅᐸᐃᑐᑦ, 

ᐃᓄᐃᓐᓇᖅᑐᓪᓗ) ᒪᐃᑯᓵᕝ ᑐᑭᓕᐅᕆᔾᔪᑎ ᐱᐅᓯᕚᓪᓕᕈᑕᐅᓂᐊᖅᑐᖅ ᓄᓇᕗᒻᒥᐅᑦ ᐃᓅᓯᖏᓐᓄᑦ 

ᐃᖅᑲᓇᐃᔭᕐᕕᖕᒥᑦ, ᐊᐃᓯᒪᓗᓂ ᐊᐅᓪᓚᖅᓯᒪᓗᓂᓘᓐᓃᑦ ᑐᓴᐅᒪᑦᑎᐊᕐᓂᖃᕐᓂᒃᑯᑦ. ᐃᓚᖏᑦ ᐆᒃᑑᑎᐅᔪᑦ ᐅᑯᐊ:  

 

 ᖃᓪᓗᓇᐅᔭᕈᓐᓇᙱᑦᑐᑦ ᐊᐅᓪᓚᖅᑐᑦ ᓄᓇᕗᑦ ᓯᓚᑖᓄ ᑭᐱᙳᐃᔭᕆᐊᕐᓗᑎᒃ ᐋᓐᓂᐊᕕᓕᐊᕐᓗᑎᒡᓘᓐᓃᑦ  

 ᑭᖑᕚᕇᖕᓂᑦ ᑐᓴᐅᒪᖃᑎᒌᑦᑎᐊᓕᕐᓗᑎᒃ  

 ᑐᓴᐅᒪᖃᑎᒌᑦᑎᐊᕐᓂᖅᓴᐅᓕᕐᓗᑎᒃ ᐃᖅᑲᓇᐃᔭᕐᕕᖕᒥᑦ  

 ᐃᓕᓴᐃᓗᓂ ᐃᓕᑦᑎᕙᓪᓕᐊᓗᓂᓗ ᓄᑖᒥᒃ ᐅᖃᐅᓯᖕᒥᒃ  

 ᐳᓚᕋᖅᑐᓕᕆᓂᕐᒧᑦ ᐱᕕᒃᓴᖃᕐᓂᖅᓴᐅᓕᕐᓗᑎᒃ  

 

ᑖᓐᓇ ᐱᓕᕆᐊᒃᓴᒃ ᐱᒋᐊᖅᑕᐅᓚᐅᖅᓯᒪᔪᖅ ᑲᑐᔾᔭᐅᓪᓗᓂᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᑐᓴᐅᒪᔪᓕᕆᔨᒃᑯᑦ/ᖃᕆᑕᐅᔭᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᑦ ᑐᑭᓕᐅᕆᔨᒃᑯᖏᓐᓂᒃ, ᒪᐃᑯᓵᕝᑯᓐᓂᓪᓗ. 

ᐱᓕᕆᖃᑎᖃᖅᓯᒪᕗᒍᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᓄᓇᓕᖕᓂᑦ ᑲᑐᔾᔨᕿᑎᒌᓂᒃ ᓲᕐᓗ ᕿᑎᕐᒥᐅᓂ 

ᐃᑦᑕᕐᓂᓴᓕᕆᔨᒃᑯᑦ ᑲᑐᔾᔨᖃᑎᒌᑦ, ᐊᒥᓱᑦ ᑐᑭᓕᐅᕆᔨᑦ ᐊᒥᓱᓪᓗ ᓄᓇᕗᒻᒥᐅᑦ. ᑕᒪᓐᓇ ᐆᒃᑑᑎᑦᑎᐊᕙᒻᒪᕆᐊᓗᒃ 

ᑲᑐᔾᔨᖃᑎᒌᓐᓂᕐᒥᒃ ᓄᓇᕗᓕᒫᒥᑦ ᐊᒻᒪ ᐱᓕᕆᐊᕆᒋᐊᕈᑕᐅᔪᖅ ᐅᐱᒋᔭᐃᓐᓇᕆᒋᐊᖃᖅᑕᕗᑦ.  

 

(ᑐᓴᔨᑎᒎᕉᓐᓃᖅᑐᖅ) ᑖᓐᓇ ᐱᒋᐊᕐᓂᑐᐃᓐᓇᖅ, ᐱᓕᕆᐊᒃᓴᕗᑦ ᖃᐅᔨᓇᓱᐃᓐᓇᕐᓂᐊᖅᐳᑦ ᖃᕋᓴᐅᔭᒃᑯᑦ 

ᑎᑎᕋᖅᓯᒪᔪᓂᒃ ᐱᕚᓪᓕᖅᑎᓐᓇᓱᓪᓗᒋᑦ ᐊᔪᙱᓐᓂᕆᔭᐅᔪᑦ ᐱᓕᕆᔾᔪᑎᒧᑦ ᐃᓚᓕᐅᔾᔭᐅᓗᑎᒃ ᐅᖃᓪᓚᒍᓐᓇᖅᑐᑦ 

ᑎᑎᕋᖅᓯᒪᔪᑦ, ᑐᓗᖅᑕᕈᑎᖃᓗᐊᕈᓐᓃᕐᓗᓂ ᐱᕚᓪᓕᖅᑎᓪᓗᒍᓗ ᓴᖅᑭᑕᐅᒃᑲᓐᓂᕐᐸᓪᓕᐊᓂᖓ ᐃᓄᐃᑦ 

ᐅᖃᐅᓯᖓ.  

 

ᐅᖃᖅᑎᑦᑎᔩ, ᒪᑐᕙᓪᓕᐊᓕᕐᓗᒍ, ᐱᕕᖃᕈᒪᕗᖓ ᖁᔭᓕᔪᒪᓪᓗᒋᑦ ᑕᒪᖕᒥᒃ ᐃᓚᐅᓚᐅᖅᑐᑦ ᐃᑲᔪᖅᑐᐃᓪᓗᑎᒡᓗ 

ᐱᓕᕆᐊᖑᕙᓪᓕᐊᔪᒪᔪᒥᑦ, ᓂᕆᐅᒃᐳᒍᑦ ᐱᓕᕇᓐᓇᕐᓂᐊᕐᓗᑕ ᐱᕚᓪᓕᖅᑎᑕᐅᓗᓂ ᓴᖅᑮᑕᐅᒃᑲᓐᓂᕐᓗᓂᓗ 

ᐃᓄᒃᑐᑦ ᐅᖃᐅᓯᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᑉ ᐅᖃᐅᓯᖓ 043 - 6(1): ᖃᐅᓴᕐᓂᕐᒧᑦ ᐅᒥᐊᕐᔪᐊᖅ ᓄᓕᐊᔪᒃ ᓯᕗᓪᓕᖅᐹᒥᒃ ᐊᐅᓪᓛᕐᓂᖓ 

ᑲᒪᒋᔭᐅᑎᓪᓗᒍ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᓪᓗᒥ ᐊᑐᐃᓐᓇᐅᑎᑦᑎᔪᖓ ᓄᑖᙳᕆᐊᖅᓯᒪᔪᓂᒃ 

ᑐᓴᐅᒪᑎᑦᑎᔾᔪᑎᓂᒃ ᖃᐅᔨᓴᕐᓂᕐᒧᑦ ᐅᒥᐊᕐᔪᐊᖅ ᓄᓕᐊᔪᒃ ᒥᒃᓵᓄᑦ. ᐅᒥᐊᕐᔪᐊᖅ ᓇᖕᒥᓂᖁᑎᒋᔭᐅᔪᖅ ᓄᓇᕗᑦ 

ᒐᕙᒪᒃᑯᓐᓂᑦ, ᐊᒻᒪᓗ ᐃᓱᓕᑦᑎᓪᓗᑎᒃ ᓯᕗᓪᓕᖅᐹᒥᒃ ᐅᖏᕐᕋᓯᓚᐅᖅᑎᓪᓗᒍ ᐊᐅᓚᑕᐅᓪᓗᓂ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓂᓗ 2021ᖑᑎᓪᓗᒍ.  

 

ᐅᖃᖅᑎᑦᑎᔩᑦ, ᐅᒥᐊᕐᔪᐊᖅ ᓄᓕᐊᔪᒃ ᐅᒥᐊᖅᑐᒪᐅᖅᑐᖅ ᓄᓇᕗᒻᒧᑦ ᔪᓚᐃ 2021ᖑᑎᓪᓗᒍ ᐊᒻᒪᓗ 

ᓄᓇᕗᒻᒦᖏᓐᓇᖅᖢᓂ ᐅᑐᐱᕆᙳᕋᓱᖕᓂᖓᓂ, ᐱᓕᕆᐊᒥᓂᒃ ᐃᓱᓕᑦᑎᓪᓗᑎᒃ ᐊᔾᔨᒌᖏᑦᑐᓂᒃ ᐃᖃᓗᒐᓱᖕᓂᕐᒥᒃ 

ᐊᒻᒪᓗ ᐃᒪᕐᒥᐅᑕᓕᕆᓂᕐᒧᑦ ᖃᐅᔨᓴᖅᖢᑎᒡᓗ ᕿᑭᖅᑖᓗᖕᒥᑦ, ᓴᓂᕋᒧᐊᑦ ᑕᕆᐅᖓᓂ ᐊᒻᒪᓗ ᓴᓪᓕᕐᒥᑦ. 

ᐅᒥᐊᕐᔪᐊᖅ ᓄᓕᐊᔪᒃ ᐱᑯᒡᔪᐊᖑᒍᑎᒋᔭᐅᔪᖅ ᒪᑭᒪᔾᔪᑎᓄᑦ ᐱᔪᓐᓇᐅᑎᖃᕈᑕᐅᓪᓗᓂᓗ ᖃᐅᔨᓴᖅᑎᓂᒃ 

ᐱᓕᕆᐊᖃᕈᓐᓇᕐᓂᕐᒧᑦ ᑕᕆᐅᕐᒥᐅᑕᓕᕆᔾᔪᑎᓄᑦ ᐊᒻᒪᓗ ᐃᒪᕐᒥᐅᑕᓂ ᖃᐅᔨᓴᕈᑎᓄᑦ ᐃᑲᔫᑎᖃᖅᖢᓂ 

ᑲᔪᓯᓂᖃᑦᑎᖃᖅᑐᒥᒃ ᐱᕈᖅᐸᓪᓕᐊᓂᕐᒧᑦ ᓄᓇᕗᑦ ᒪᑭᒪᔾᔪᑎᒃᓴᖏᓐᓂᒃ.  

 

ᐅᖃᖅᑎᑦᑎᔩ, ᐊᑕᐅᓯᖅ ᐊᑭᑐᔪᒥᒃ ᖃᐅᔨᓴᕐᓂᕐᒧᑦ ᐱᓕᕆᐊᖅ ᐱᔭᕇᖅᑕᐅᓚᐅᖅᑐᖅ ᑕᕝᕙᔭᓂ ᐅᒥᐊᕐᔪᐊᕐᒥᒃ 

ᖃᐅᔨᓴᖅᑕᐅᓪᓗᓂ ᐸᖕᓂᖅᑑᒥᑦ ᓇᑖᕐᓇᕐᓂᒃ, ᖃᐅᔨᒪᔭᐅᒐᔪᒃᑐᑦ ᑑᐱᑦ. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᒥᐊᕐᔪᐊᕐᒥᒃ 

ᐊᑐᓚᐅᖅᑐᑦ ᓄᓕᐊᔪᒃ ᑲᑎᖅᓱᐃᓗᑎᒃ ᓂᐅᕐᕈᑎᒃᓴᓕᐊᖑᕙᒃᑐᓂ ᖃᐅᔨᓴᕈᑕᐅᔪᓂᒃ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓂᒃ. ᑐᓴᐅᒪᑎᑦᑎᔾᔪᑏᑦ ᑲᑎᖅᓱᖅᑕᐅᕙᓪᓕᐊᔪᑦ ᐱᓕᕆᐊᒃᓴᓕᕆᑎᓪᓗᒋᑦ ᐱᔭᕆᐊᖃᕐᐸᒃᑐᖅ 

ᐊᐅᓚᑦᑎᓕᕐᒧᑦ ᐃᖃᓗᓕᕆᓂᕐᒧᑦ ᑲᓱᓯᑎᑦᑎᓂᕐᒧᑦ ᐊᒻᒪᓗ ᐱᓪᓚᕆᐅᓪᓗᓂᓗ ᐃᖃᓗᓕᕆᓂᕐᒧᑦ ᐱᓕᕆᕝᕕᐊᓄᑦ 

ᐸᖕᓂᖅᑑᒥ.  

ᐃᑲᔫᑎᒋᓗᒍ ᐅᒥᐊᕐᔪᐊᖅ ᓄᓕᐊᔪᒃ, ᐃᑲᔪᖅᓱᕈᓐᓇᕐᒥᒐᑦᑎᒍᑦ ᕿᑭᖅᑖᓗᒃ ᑲᑐᔾᔨᖃᑎᒌᖏᑦ ᖃᐅᔨᓴᕐᓂᕐᒧᑦ 

ᐅᒥᐊᕐᔪᐊᖅ, ᓘᑎ ᐸᓪᓗᖅ, ᐃᖏᕐᕋᓯᑎᓪᓗᒍ ᓄᓇᕗᑦ ᑕᕆᐅᖓᓄᑦ ᐊᒥᖅᑐᖅᑐᑦ ᐊᒻᒪᓗ ᐃᓚᒋᐊᖅᓯᒪᔪᒥᒃ 

ᐅᖅᓱᐊᓗᒡᒋᖅᖢᑎᒃ ᒥᑭᓐᓂᖅᓴᓄᑦ ᐅᒥᐊᓄᑦ ᐊᑐᖅᑕᐅᓂᐊᖅᑐᒥᒃ.  

 

ᐅᖃᖅᑎᑦᑎᔨ, ᐱᓕᐊᖑᓚᐅᖅᑐᖅ ᐅᒥᐊᕐᔪᐊᕐᒥᒃ ᓄᓕᐊᔪᒃ ᐃᓗᑦᑐᕈᖅᑎᑦᑎᕙᓪᓕᐊᔪᖅ ᖃᐅᔨᒪᓂᕆᔭᑦᑎᓐᓂᒃ 

ᓄᓇᕗᒻᒥᑦ ᐃᖃᓗᓕᕆᓂᕐᒧᑦ ᐊᒻᒪᓗ ᑕᕆᐅᕐᒥᐅᑕᓄᑦ ᐊᑐᖅᑐᒃᓴᓄᑦ, ᑕᐃᒪᓐᓇ 

ᐃᑲᔪᖅᑐᐃᔾᔪᑎᒋᔭᐅᓪᓚᕆᖕᓂᐊᖅᑐᖅ ᒪᑭᒪᔾᔪᑎᒃᓴᓄᑦ ᐱᕈᖅᐸᓪᓕᐊᔾᔪᑎᒃᓴᓄᑦ ᑲᔪᓯᓂᖃᑦᑎᐊᕐᓗᓂᓗ ᐊᑯᓂᐅᔪᒧᑦ 

ᑲᔪᓰᓐᓇᕈᓐᓇᕐᓂᕐᒧᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅ ᖁᐊᓴ. 

  

ᐊᖓᔪᖅᑳᑉ ᐅᖃᐅᓯᖓ 044 - 6(1): ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 2022 (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᕕᕗᐊᕆᒥ, ᓄᓇᕗᒥᐅᑦ ᖁᕕᐊᓲᑎᖃᖅᐸᖕᒪᑕ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒥᒃ, ᓄᓇᕗᒻᒥ 

ᐊᕐᕌᒍᑕᒫᑦ ᖁᕕᐊᓲᑎᒋᕙᒃᑕᖓ ᐃᓄᒃᑎᑐᑦ ᐅᖃᐅᓯᖃᕐᓂᖅ.  

 

ᑕᒪᑐᒪᓂ ᐊᕐᕌᒍᒥ ᐱᓕᕆᐊᖑᓂᐊᖅᑐᖅ 'ᖃᒡᒋᖅ', ᐃᒡᓗ ᐊᖏᔪᐊᓗᒃ ᐃᓄᖕᓄᑦ ᑲᑎᕝᕕᐅᕙᓚᐅᖅᑐᑦ 

ᖃᐅᒻᒪᒃᐸᓪᓕᐊᓕᕌᖓᑦ ᖁᕕᐊᓱᒡᕕᐅᕙᓚᐅᖅᓯᒪᔪᑦ.  

 

ᐅᖃᖅᑎᑦᑎᔨ, ᓄᕙᒡᔪᐊᕐᓇᖅ-19-ᒧᑦ ᖃᓂᒻᒪᒃᐸᓪᓕᐊᓐᓇᐅᒐᓗᐊᖅᑎᓪᓗᒍ, ᓄᓇᕗᒥᐅᑦ ᑕᑯᒃᓴᐅᑎᑦᑎᑦᑎᐊᓵᕐᒪᑕ 

ᐱᔪᓐᓇᕐᓂᖏᑦ ᒪᓕᒃᖢᒋᑦ ᑲᑎᑦᑐᓐᓇᓵᕐᒪᑕ ᖁᕕᐊᓲᑎᖃᖅᖢᑎᒃ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒥᒃ. 

ᐅᖃᐅᓯᕆᔪᒪᔭᒃᑲ ᐃᓄᐃᑦ, ᐱᓕᕆᕝᕖᑦ, ᐃᓄᖕᓄᑦ ᑲᑐᔾᔨᖃᑎᒌᕝᕖᑦ ᐊᒻᒪ ᓄᓇᓖᑦ ᖁᕕᐊᓲᑎᖃᓚᐅᖅᑐᑦ 

ᐅᖃᐅᓯᑦᑎᓐᓂ.  

 

ᑕᒪᑐᒪᓂ ᐊᕐᕌᒍᒥ, ᐱᓕᕆᕝᕕᖕᒥᐅᑕᑦ ᑲᑐᔾᔨᖃᑎᒌᒃᖢᑎᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ 

ᐱᓕᕆᖃᑎᖃᓚᐅᖅᐳᑦ ᐊᐅᓚᑦᑎᓇᓱᒃᖢᑎᒃ ᐱᓕᕆᐊᓂᒃ ᖁᕕᐊᓲᑎᖃᖅᑎᓪᓗᑕ ᐅᖃᐅᓯᑦᑎᓐᓂᒃ. ᐃᓚᖏᑦ 

ᓇᓗᓇᐃᖅᑕᐅᔪᑦ ᑕᒪᑐᒪᓂ ᐊᕐᕌᒍᒥ ᖁᕕᐊᓲᑕᐅᔪᓂᒃ. ᐅᑯᐊᖑᓚᐅᖅᐳᑦ ᐱᐅᓯᒋᐊᖅᑕᐅᓂᖓ ᒪᐃᑯᕈᓵᑉᑦ 

ᑐᑭᓕᐅᕆᔾᔪᑎ, ᐃᓚᓕᐅᔾᔭᐅᖁᓪᓗᒍ ᐃᓄᐃᓐᓇᖅᑐᑦ ᐅᖃᐅᓯᖓᓄᑦ ᑎᑎᕋᐅᓯᖅ. ᐊᒧᔭᐅᔪᒃᓴᖅᑕᖃᖅᖢᓂ, 

ᑐᓂᐅᖅᑲᖅᑕᐅᓪᓗᑎᒃ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒧᑦ, ᑕᖅᓴᓖᑦ ᒪᑐᐊᑦ, ᐴᒃᓴᐅᑏᑦ, ᓇᒃᓴᒐᑦᑕᑦ ᐃᕐᖑᓰᑦ, ᐊᒻᒪ 

ᐸᑦᑕᑯᓗᐃᑦ ᐅᖃᓕᒫᒐᑦ ᐃᓪᓗᐊᒍᑦ ᐊᔾᔨᙳᐊᓖᑦ ᑎᑎᖅᑲᓖᓪᓘᓐᓃᑦ. 

 

ᐅᖃᖅᑎᑦᑎᔩ, ᐱᓕᕆᕝᕕᖕᒥᐅᑕᑦᑕ ᐊᔪᕐᓇᙱᓈᖅᓯᔪᐊᓐᓅᓚᐅᕐᒪᑕ ᓂᐱᓕᐅᕆᔪᓐᓇᖅᖢᑎᒃ ᐊᐱᖅᓱᖅᑕᐅᔪᓂᒃ 

ᐅᑯᓇᙵᑦ ᐃᓐᓇᕐᓂᒃ ᐃᒡᓗᓕᖕᒥᐅᑕᕐᓂᒃ ᖃᒡᒋᐅᑉ ᒥᒃᓵᓄᑦ ᐊᐱᖅᓱᖅᑕᐅᑎᓪᓗᒋᑦ: ᑖᓐᓂᐊᓕ ᖃᑦᑕᓕᒃ, ᔪᐊᓇᓯ 

ᑭᒍᑦᑕᒃ, ᔫᓕᐊ ᐊᒪᕈᐊᓕᒃ, ᐊᒻᒪ ᒫᑕᓕᓐ ᐃᕙᓗᒃ. ᐅᑯᐊ ᐃᓐᓇᐃᑦ ᖃᐅᔨᒪᔭᒥᖕᓂᒃ ᐅᖃᐅᓯᖃᕈᓐᓇᑦᑎᐊᓚᐅᖅᐳᑦ 

ᐊᐱᖅᓱᖅᑕᐅᑎᓪᓗᒋᑦ ᐊᐱᖅᓱᖅᑕᐅᔾᔪᓯᖏᓪᓗ ᓴᖅᑭᑕᐅᖃᑦᑕᓚᐅᖅᖢᑎᒃ ᓄᓇᕗᑦ ᒐᕙᒪᒃᑯᑦ ᐃᓄᖕᓄᑦ 

ᑐᓴᒐᒃᓴᖁᑎᖏᑦᑕ ᑐᙵᕕᖏᓐᓂᒃ ᐅᖃᐅᓯᐅᖃᑦᑕᓚᐅᕐᒥᔪᑦᑕᐅᖅ ᓰᐲᓰᒃᑯᑦ ᓰᐲᓰ ᓈᓚᐅᑎᒃᑯᑦ. 

 

ᖁᔭᓕᔪᒪᖕᒥᔪᖓᑦᑕᐅᖅ ᓰᐲᓰᒃᑯᓐᓂᒃ ᐱᓕᕆᔨᓕᒫᓂᒃ ᐊᒃᓱᕈᑦᑎᐊᓚᐅᕐᒪᑕ ᑕᑯᒃᓴᐅᑎᑦᑎᓇᓱᒃᐸᒃᖢᑎᒃ, 

ᓈᓚᐅᑎᒃᑯᓪᓗ ᑐᓴᖅᑕᐅᑎᑦᑎᕙᒃᖢᑎᒃ ᑐᑭᓯᒋᐊᒐᒃᓴᓂᒃ ᐊᒃᑐᐊᓂᓕᖕᓂᒃ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒧᑦ 

ᓈᓚᐅᑎᒃᑯᑦ ᑕᓚᕖᓴᒃᑯᓪᓗ. 

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᓄᓇᕗᒻᒥᐅᑦ ᑎᓕᐅᕈᒪᑦᑎᐊᖅᐸᒃᑲ ᐅᔾᔨᕆᔭᐅᓕᖅᑎᑦᑎᖃᑦᑕᖁᓪᓗᒋᑦ ᖁᕕᐊᓲᑎᖃᖁᓪᓗᒋᓪᓗ 

ᐃᓄᒃᑐᑦ ᐅᖃᐅᓯᕐᒥᒃ ᖃᐅᑕᒫᑦ ᒪᓕᒐᓕᐅᖅᑎᐅᖃᑎᒃᑲᓗ ᖁᔭᓕᖃᑎᒋᔪᒪᑦᑎᐊᖅᐸᒃᑲ ᓄᓇᕗᒻᒥᐅᑦ 

ᖁᕕᐊᓲᑎᖃᓚᐅᕐᓂᖏᓐᓄᑦ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒥᒃ 2022-ᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 075 - 6(1): ᑲᔪᓯᓂᖃᑦᑎᐊᓚᐅᕐᓂᖓ ᕿᓂᕐᓂᐅᓚᐅᖅᑐᖅ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ, ᐊᒥᑦᑐᕐᒥᐅᑦ ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐱᒃᑯᒍᓱᒍᒪᓪᓗᖓᑦᑕᐅᖅ. ᑕᐃᒪ ᐃᑉᐸᒃᓴᖅ ᐊᒥᑦᑐᕐᒥᐅᑦ, ᓴᓂᕋᔭᒡᓗ 

ᐃᒡᓗᓕᒡᓗ ᐱᖅᓯᓚᐅᕐᒪᑎᒃ. ᑖᒃᑯᐊ ᐱᖅᓯᕋᓗᐊᖅᑎᓪᓗᒋᑦ ᑲᓇᑕᒥᐅᑦ ᐅᓇᑕᖅᑐᒃᓴᐃᑦ 

ᐃᒡᓗᓕᖕᒨᙵᐅᓚᐅᖅᓯᒪᖕᒪᑕ ᐃᑉᐸᒃᓴᖅ. ᑕᐃᒪᓕ ᑖᒃᑯᐊ ᐃᒡᓗᓕᖕᒥᑦ ᑖᓐᓇ ᐃᓕᓴᐃᔨᑯᓘᔪᖅ, ᔮᓐ ᑦᓵᖕ, 

ᓴᓂᕋᔭᖕᒧᑦ ᓂᐅᕐᕈᓇᓱᓚᐅᕐᒪᑦ ᐊᒡᔭᖅᓯᓇᓱᒃᑭᓪᓗᑎᒃ ᑖᓐᓇᓕ ᖃᓪᓗᓈᕐᒥᒃ ᐱᖃᑎᖃᖅᖢᓂ ᐊᐅᓪᓚᖃᑎᖃᖅᖢᓂ 

ᑖᓐᓇ ᑲᓇᑕᒥ ᐅᓇᑕᖅᑐᒃᓴᐅᓪᓗᓂ. ᑕᐃᒪᓕ ᐱᖅᓯᒧᑦ ᐊᓯᐅᒐᒥᒃ ᐱᖏᖕᓇᖅᓯᓚᐅᕐᒪᑎᒃ ᑖᒃᑯᐊᒃ ᒪᕐᕉᒃ. ᐱᖃᑖ 

ᐊᕐᓇᖅ, ᐱᖃᑖ ᐊᖑᑎ.  

 

ᐊᓱᐃᓛᒡᓕ ᑖᒃᑯᐊᒃ ᓄᓇᓖᒃ ᒪᕐᕉᒃ ᕿᓂᓕᓚᐅᕐᒪᑎᒃ ᐱᖅᓯᒥᒃ. ᓴᓂᕋᔭᖕᒥ ᑖᒃᑯᐊᒃ ᔫᐃ, ᔫᐃ ᓴᖅᐱᓇᒃ ᐊᒻᒪᓗ 

ᒥᔅᑕ ᐱᑯᔭᒃ, ᐊᑎᖅᓱᓗᐊᕈᓐᓇᙱᓐᓇᒃᑯᐃᓐᓇ ᒪᒃᑯᒃᑐᑯᓘᒐᓗᐊᖅᑕᐅᖅ. ᓴᓂᕋᔭᖕᒥ ᕿᓂᕆᐊᕋᒥᒃ ᑖᒃᑯᓂᖓᒃ 

ᓇᓂᓯᓚᐅᕐᒪᑎᒃ ᓯᓈᓂ. ᓯᓈᓃᓕᖅᑎᓪᓗᒋᒃ ᓇᓗᓕᖅᑎᓪᓗᒋᒃ ᐊᔪᓕᖅᑎᓪᓗᒋᒃ ᐆᓕᓕᖅᑎᓪᓗᒋᒃ ᐱᒡᒐᓕᖅᑎᓪᓗᒋᒃ 

ᓇᓂᔭᐅᓚᐅᕐᒪᑎᒃ. ᖁᐊᖅᑎᑕᐅᓚᐅᙱᒻᒪᑎᒡᓗ ᑕᕝᕘᓇ ᐱᒃᑯᒋᑦᑎᐊᕋᒃᑭᒃ ᐱᒃᑯᒋᔪᒪᓪᓗᒋᒃ. ᐅᓇ 

ᐱᒃᑯᓇᒃᑲᓐᓂᓗᐊᖅᐳᖅ ᐅᓇᑕᖅᑐᒃᓴᒥᒃ ᓇᓂᓯᖕᒪᑎᒃ ᐃᓕᓐᓂᐊᕆᐊᖅᓯᒪᔫᖕᓂᒃ ᑖᒃᑯᐊ ᐱᖏᖕᓇᖅᑐᓕᕆᔨᒃᑯᑦ 

ᐊᐅᓪᓚᖅᑎᑦᑎᒐᒥᒃ ᓇᓂᓯᔪᓐᓇᖅᓯᓚᐅᕐᒪᑎᒃ ᑖᒃᑯᓂᖓ ᒪᕐᕈᑯᓘᖕᓂᒃ. ᐃᓅᓕᖅᑎᑕᐅᓪᓗᑎᒡᓗ. 

 

ᐊᒻᒪ ᓱᓕ ᐊᐃᑉᐸᖓ, ᐃᒡᓗᓕᖕᒥᒃ ᓴᓂᕋᔭᖕᒧᑦ ᐊᐅᓪᓚᖅᑐᖅ ᐃᓄᒃ ᐊᓯᐅᓚᐅᕐᒥᖕᒪᑦ. ᐊᒻᒪ 

ᓇᓂᔪᓐᓇᖅᓯᔪᐊᐃᓐᓅᓚᐅᕐᒥᖕᒪᑦ ᖃᓄᐃᓐᓇᓂ. ᑖᒃᑯᐊ ᑕᐃᒪ ᐱᔪᓐᓇᕐᓂᖏᑦ ᐱᖏᖕᓇᖅᑐᓕᕆᔨᒃᑯᑦ ᑖᒃᑯᐊ 

ᓄᓇᓖᒃ ᒪᕐᕉᒃ ᐊᔪᙱᓐᓂᖏᑦ ᑕᕝᕙ ᓴᖅᑭᓪᓚᑦᑖᖅᐳᐃᑦ. ᐅᖃᐅᓯᕆᓚᐅᖅᓯᒪᔭᕋᓗ ᑖᓐᓇ ᐱᔪᓐᓇᑦᑎᐊᕐᒪᑕ. 

ᑕᕝᕙ ᑖᓐᓇ ᓴᖅᑭᑕᐅᓪᓚᑦᑖᖅᐳᖅ ᑖᒃᑯᐊ ᐱᔪᓐᓇᕐᓂᖏᑦ ᓴᖅᑭᖦᖢᓂᒋᑦ ᐃᓅᓕᖅᑎᑦᑎᔪᓐᓇᓚᐅᕐᒪᑕ ᐱᒃᑯᒋᓪᓗᒋᑦ 

ᑖᒃᑯᐊ ᐱᖏᖕᓇᖅᑐᓕᕆᔨᒃᑯᑦ ᑕᒪᐃᓐᓂᒃ ᐃᒡᓗᓕᖕᒥᓗ ᓴᓂᕋᔭᖕᒥᓗ.  

 

ᐊᒻᒪ ᓱᓕ ᐆᒥᖓ ᐅᔾᔨᖅᓱᕆᐊᒃᑲᓐᓂᖁᔨᕗᖓ, ᐅᑎᕐᔭᖕᓂᐊᕌᖓᔅᓯ ᓈᒪᑦᑎᐊᕆᐊᖅᐸᒡᓗᓯ. ᖃᓂᑦᑐᓕᐊᕋᓗᐊᕈᔅᓯ 

ᓈᒪᒋᐊᖅᐸᒡᓗᓯ. ᑕᐃᒪᓐᓇ ᐅᖃᕈᒪᕗᖓ ᒪᒃᑯᒃᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᓯᓕᐅᑉ ᒪᓕᒐᓕᐅᖅᑎᖓ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 076 - 6(1): ᐃᓕᑕᕆᔭᐅᓂᖓ ᒪᐃᒃ ᐅᖁᖅᑐᓐᓄᐊᖅ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ 

ᐅᐱᒍᓱᒍᒪᓪᓗᖓᓗ ᓂᕈᐊᖅᑎᒋᓯᒪᔭᒪᓗ ᐃᓚᖓᓂᒃ ᒪᐃᒃ ᐅᖁᖅᑐ’ᓄᐊᖅ ᑕᓗᕐᔪᐊᕐᒥᐅᖅ ᓄᖅᑲᕋᑖᓚᐅᕐᖓᑦ 

ᐃᓐᓇᐅᓂᕐᒥᓄᑦ. 

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒪᐃᒃ ᓄᖅᑲᓚᐅᖅᑐᖅ ᐃᓪᓗᓕᕆᔨᒃᑯᓐᓂᒃ ᐊᒻᒪ ᕼᐊᒻᓚᒃᑯᓐᓂᒃ, 37-ᖑᓗᐊᖅᑐᓂᒃ ᐊᕐᕌᒍᓂᒃ ᐃᓪᓗᓄᑦ 

ᓴᓇᔨᐅᓚᐅᖅᑐᓂ, ᓴᓇᒋᐊᖅᓯᔨᐅᓚᐅᖅᑐᓂ.  

 

ᐅᖃᖅᑏ, ᒪᐃᒃ-ᖑᓇ ᐃᓕᕆᔭᐅᔾᔪᑎᑖᓚᐅᖅᓯᒪᒻᒥᔪᖅ ᖁᔭᒋᔭᐅᔾᔪᑎᖓᓂᒃ ᐊᕐᕌᒍᒐᓛᓗᓐᓂᒃ 

ᐃᖅᑲᓇᐃᔭᐃᓐᓇᕐᓂᖓᓄᑦ ᒫᑦᓯ 11, 2022-ᖑᑎᓪᓗᒍ. ᐅᖃᖅᑏ, ᒪᐃᒃ ᐃᑲᔪᕐᓂᕆᓯᒪᔭᖏᑦ ᓄᓇᖓᓄᑦ 

ᐆᑦᑐᕋᔅᓴᐅᙱᒻᒪᕆᑦᑐᑦ ᐊᖏᔪᑯᓗᐊᐲᑦ. ᑕᑯᔭᔅᓴᐅᖃᑦᑕᖅᑐᖅ ᖁᖓᐃᓐᓇᖅᑐᓂ ᑐᙵᓇᐃᓐᓇᐸᑦᑐᓂᓗ. 

ᓄᖅᑲᖓᑦᑎᐊᓂᐊᖅᑯᑎᑦ ᐊᒻᒪᓗ ᒪᐃᒃ, ᖃᐅᔨᒪᔭᕋ ᐃᓱᒪᖅᓱᓕᕋᐃᒍᓂ ᐃᓱᒪᖅᓱᓕᕈᓂ ᓇᑦᑎᓕᒻᒦᕋᔭᖃᑦᑕᓛᕐᒥᒻᒪᑦ.  

 

ᐅᖃᖅᑏ, ᐅᐱᒋᔭᐃᓐᓇᕆᓚᕗᑦ ᑖᓐᓇ ᒪᐃᒃ ᐅᖁᖅᑐ’ᓄᐊᖅ ᐃᓐᓇᐅᓂᕐᒧᑦ ᓄᖅᑲᖓᓂᐊᓕᕐᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᖑᓪᓕᖅ ᑖᓐᓇ ᐅᖃᕈᒪᔪᕕᔾᔪᐊᕌᓗᒃ ᖃᐅᔨᒪᔭᕋ 

ᓂᕈᐊᖅᑎᒋᓯᒪᔭᖏᓐᓄᑦ. ᖁᕐᓗᖅᑑᑉ ᒪᓕᒐᓕᐅᖅᑎᖓ ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 077 - 6(1): ᐃᓕᑕᕆᔭᐅᓂᖏᑦ ᑐᒃᓯᐊᕕᒻᒥ ᐃᑲᔪᖃᑦᑕᖅᑐᑦ (ᐊᓇᕕᓗᒃ)  

 

ᐊᓇᕕᓗᒃ: ᖁᐊᓇᖅᑯᑎᓐ, ᐅᖃᖅᑏ. ᑖᒃᑯᐊ ᖁᕐᓗᖅᑐᒥ ᐃᑲᔪᑦᑎᐊᖅᐸᖕᒪᑕ ᐃᓗᕕᖅᓯᐅᖅᑐᓂᒃ ᑕᐃᒃᑯᐊ ᓲᓯ 

ᐃᕝᔭᒍᑕᐃᓚᒃ, ᒨᓇ ᑎᒃᑖᓚᒃ, ᒪᐃᕕᔅ ᐋᑦᔪᓐ ᐊᒻᒪ ᒥᓕ ᖁᓕᒃᑖᓇ. ᖃᑉᓗᓈᑐᑦᑕᐅᖅ ᐅᖃᕈᒪᔪᖓ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓕᓴᕆᔪᒪᓪᓗᒋᒃ ᐱᒻᒪᕆᐊᓗᖕᒥᒃ ᐃᓄᖕᓂᒃ ᖁᕐᓗᖅᑐᒥᐅᓂᒃ. 

ᐅᖃᖅᑏ, ᖁᕐᓗᖅᑑᑉ ᑐᔅᓯᐊᕐᕕᖓ ᒪᑐᓯᒪᒋᐊᖃᓚᐅᖅᓯᒪᒻᒪᑦ. ᑖᒃᑯᐊᖏᓛᒃ ᐃᑲᔪᖅᑕᐅᒍᓐᓇᖃᑦᑕᓚᐅᕐᖓᑕ 

ᖁᕐᓗᖅᑑᕐᒥᐅᓄᑦ. ᖁᕐᓗᖅᑑᑉ ᑐᔅᓯᐊᕐᕕᖓ ᒪᑐᓯᒪᒋᐊᖃᓚᐅᕐᖓᑦ ᑮᓇᐅᔭᖃᙱᓐᓂᑯᒧᑦ 

ᐅᖅᑰᓴᐅᑎᔅᓴᖃᙱᓐᓂᑯᖓᓄᑦ ᖃᐅᔨᒪᖃᙱᓐᓂᖓᓄᓪᓗ. ᐊᔪᕆᖅᓱᐃᔨᖃᙱᑯᑖᓚᐅᖅᑐᑎᓪᓗ. 

ᐃᓗᕕᖅᓯᔪᖃᕐᓂᐊᓕᕋᐃᒻᒪᑦ ᑐᔅᓯᐅᔾᔨᔪᔅᓴᖅᑕᖃᖃᑦᑕᓚᐅᕈᓐᓃᖅᑐᖅ ᕿᒪᑦᑕᐅᔪᑯᓗᓐᓄᑦ 

ᐃᓅᒍᓐᓃᖅᑐᖃᖃᑦᑕᕋᓗᐊᖅᑎᓪᓗᒍ. 

 

ᐅᖃᖅᑏ, ᑕᐃᒪᐃᑦᑐᖅᑕᖃᕈᓐᓇᕈᓘᔭᕋᓚᐅᕐᖓᑦ ᐊᕐᓇᓄᑦ ᓄᓇᑦᑎᓐᓂ ᐃᑲᔪᕈᒪᔪᖃᕈᓘᔭᖃᑦᑕᓚᐅᕐᖓᑦ 

ᐃᓗᕕᖅᓯᔪᖃᖃᑦᑕᕈᓐᓇᓚᐅᖅᑐᑦ ᐃᓅᒍᓐᓃᖅᓯᒪᔪᓂᒃ. ᐅᑯᐊ ᐃᓕᓴᕆᒍᒪᕙᒃᑲ: ᓲᓯ ᐃᕝᔭᒍᑕᐃᓚᒃ, ᒨᓇ ᑎᑦᑕᓕᒃ, 

ᒧᐊᕆᔅ ᐊᑦᔪᓐ, ᒥᓕ ᖁᓕᒃᑖᓇ ᐊᒃᓱᕈᖃᑦᑕᓚᐅᕐᓂᖏᓐᓄᑦ.  

 

ᐅᖃᖅᑏ, ᐃᑲᔪᕐᓂᕆᓯᒪᔭᖏᓐᓄᑦ ᖁᕐᓗᖅᑑᕐᒥᐅᑦ ᐅᖃᕈᑎᓗᒋᑦ. ᖁᔭᓕᒍᒪᕙᒃᑲ ᑖᒃᑯᐊ ᐊᕐᓇᐃᑦ ᐊᒃᓱᕕᔾᔪᐊᕌᓗᒃ 

ᖁᕐᓗᑑᕐᒥᐅᑦ ᑕᐃᒪᐃᑦᑐᓂᒃ ᐃᓄᒃᑕᖃᕈᓘᔭᕐᖓᑦ ᖁᕕᐊᓇᖅᑯᖅ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᓐ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 078 - 6(1): ᐅᐱᒍᓱᓐᓂᖅ ᐸᓂᒥᓂᒃ ᐃᓕᓐᓂᐊᖅᑕᒥᓂᒃ 

ᐊᓂᒍᐃᓂᐊᕐᓂᖓᓄᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐸᓂᒐ, ᕿᑐᕐᖓᕋ 

ᐃᙱᖅᑎᐅᖃᑕᐅᓪᓗᓂ 12-ᓂᒃ ᐊᕐᕌᒍᓂᒃ ᐱᒋᐊᓚᐅᖅᓯᒪᒻᒪᑦ ᑭᖑᓪᓕᖅᐹᖓᓂᓪᓗ ᐊᕐᕌᒍᖓᓃᓕᖅᑐᓂ 

ᖁᑦᑎᓂᖅᓴᒥ ᐃᓕᓴᔪᓂᒃ ᐃᖃᓗᓐᓂ. ᑖᒃᑯᐊ ᕿᕐᓕᖅᑐᓕᐅᓚᐅᖅᓯᒪᒻᒪᑕ ᐃᙱᖃᑦᑕᖅᑐᑎᒃ.  

 

ᒥᓂ ᐊᕿᐊᕈᖅ, ᑖᓐᓇ ᑲᙳᓱᓗᐊᓕᖃᑦᑕᔪᒻᒪᑦ ᐅᕙᓐᓄᑦ ᓂᓪᓕᐊᔭᕆᐊᔅᓴᖅ, ᑕᐃᒪᓕ ᐃᙱᖅᑎᕈᖃᑕᐅᒻᒪᑦ 

ᑭᖑᓪᓕᖅᐹᖓᓂᒃ ᐊᕐᕌᒍᖓᓃᓕᖅᑐᓂ ᐃᓕᓴᔭᖏᓐᓂᒃ ᐊᒻᒪ ᑲᑕᔾᔭᖃᑦᑕᕐᓂᖓᓄᓪᓗ 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᙱᓕᖅᐸᓪᓕᐊᔪᕕᔾᔪᐊᕌᓘᓪᓗᓂ ᖁᑦᑎᓂᖅᓴᒥ ᐃᓕᓴᔭᖓᓂᒃ ᐱᔭᕇᕐᓂᐅᓴᓕᖅᑐᓂᒃ. ᐊᓯᒥᓄᑦ ᒪᒃᑯᓂᖅᓴᓄᑦ 

ᐃᓕᓴᑎᑦᑎᒍᒪᒐᓗᐊᕐᖓᒡᒎᖅ. ᐅᐱᒋᓪᓚᕆᑦᑕᕋ ᑖᓐᓇ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᒃᑲ, ᑖᔅᓱᒥᖓ 

ᐅᖃᐅᓯᖃᕈᒪᒐᒪ. ᓘᒃᑕ ᒥᐊᕆ ᐱᐅᓯ-ᓘᕕᔅ ᐃᓕᓴᐃᔨᖓᓗᑦᑕᐅᖅ ᖁᔭᓕᓗᒍ, ᑲᒪᓇᒻᒪᕆᑦᑐᓃᓛᒃ ᐃᑲᔪᖃᑦᑕᕐᖓᑦ 

ᖁᑦᑎᓐᓂᖅᓴᒥ ᐃᓕᓴᔪᓂᒃ ᐅᕙᓂ. 

 

ᑕᕝᕗᖓ ᑐᕌᖅᑎᒍᒪᒐᒃᑭᑦ ᐅᖃᐅᓯᒃᑲ. ᒥᓂ ᐱᔭᕇᕈᓐᓇᖅᓯᒪᔭᕈᓘᔮᓗᖏᓐᓄᑦ. ᐊᒻᒪ ᓂᐱᖓ ᑕᐅᕗᖓᓕᒫᖅ 

ᑐᓴᖅᓴᐅᒍᓐᓇᖃᑦᑕᕐᓂᐊᓕᕐᖓᑦ ᐃᙱᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ, ᐃᖃᓗᒃᑑᑦᓯᐊᕐᒧᑦ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 079 - 6(1): ᐃᓄᐃᓐᓇᖅᑐᓐ ᐅᖃᐅᓯᖅ ᐆᒪᐃᓐᓇᖅᑎᑕᐅᓂᖓ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. ᐅᓪᓗᒃᑯᑦ ᐃᖃᓗᒃᑑᑦᓯᐊᕐᒥᐅᑕᓕᒫᑦᑎᐊᑦ 

ᓄᓇᕗᒻᒥᐅᑕᓕᒫᓪᓗ. ᐅᕙᓂᓗ ᒪᓕᒐᓕᐅᖅᑎᐅᖃᑎᕗᑦ.  

 

ᐅᓪᓗᒥ ᓂᑯᕕᑦᑐᖓ ᐅᖃᖅᑏ, ᐅᐱᒍᓱᓐᓂᕋᕈᒪᓪᓗᖓᑦᑕᐅᖅ ᐃᖃᓗᒃᑑᑦᓯᐊᕐᒥᐅᓂᒃ ᑕᐃᒃᑯᓂᖓᐃᓛᒃ 

ᐅᖃᐅᓯᑦᑎᓐᓂᒃ ᐃᓄᐃᓐᓇᖅᑐᓐ ᐃᓕᓴᑎᑦᑎᖃᑦᑕᖅᑐᓂᒃ ᐅᓂᒃᑳᖃᑦᑕᖅᑐᓂᓪᓗ, ᐃᙱᖃᑦᑕᖅᑐᓂᓪᓗ, 

ᐃᓐᓇᑐᖃᖁᑎᕗᓂᓛᒃ ᐱᓗᐊᖅᑐᒋᑦ ᐅᖃᖅᑏ, ᑕᖃᒍᓐᓇᖅᑑᔮᕋᑎᒃ ᐅᖃᐅᓯᑦᑎᓐᓂᒃ ᐃᓕᖅᑯᓯᑦᑎᓐᓂᒃ 

ᐃᓕᓴᑎᑦᑎᖃᑦᑕᕐᖓᑕ ᐃᓅᓱᓐᓂᖅᓴᐅᔪᓂᒃ. ᖁᔭᓕᒍᒪᔭᒃᑲ ᑕᒪᑐᒥᖓ ᐊᖏᖅᓯᒪᓂᖃᑦᑎᐊᓪᓚᕆᒻᒪᑕ.  

 

ᐅᖃᖅᑏ, ᐃᓄᐃᓐᓇᖅᑐᓐ-ᒧᑦ ᐅᖃᓲᑦ ᖃᑦᑏᓐᓇᕈᖅᐸᓪᓕᐊᔫᒐᓗᐊᑦ. ᐅᓗᕆᐊᓇᓪᓚᕆᒻᒪᓂᓛᒃ ᐅᕙᓐᓄᑦ. ᐅᓪᓗᒥ 

ᑕᐃᒪᐃᓕᖅᑎᓪᓗᑕ, ᒪᓕᒐᓕᐅᖅᑎᐅᖃᑎᕗᑦᑕᐅᖅ ᖁᔭᓕᕙᕗᑦ ᐱᓕᕆᕕᖏᓪᓗ ᐃᑲᔪᖅᓰᖃᑦᑕᖅᓯᒪᔪᐃᑦ 

ᐅᖃᐅᓯᓕᕆᓂᕐᒥᒃ ᓄᓇᑦᑎᓐᓂ ᐃᖃᓗᒃᑑᑦᓯᐊᕐᒥᑐᐊᖑᙱᑦᑐᖅ ᖁᕐᓗᖅᑑᕐᒥᓗ ᐅᖅᓱᖅᑑᕐᒥᓗ ᓄᓇᕘᓕᒫᒦᓛᒃ. 

ᐅᖃᐅᓯᕗᑦ ᑖᓐᓇ ᐆᒪᐃᓐᓇᖁᓪᓗᒍ. 

 

ᐃᑉᐱᓐᓂᐊᒐᒪᐃᓛᒃ, ᐃᑉᐱᓐᓇᕐᖓᑦ. 600-ᖑᔪᓐᓃᕐᖓᑕ ᐅᖃᓪᓚᕆᒍᓐᓇᖅᑐᐃᑦ ᐃᓄᐃᓐᓇᖅᑐᓐ. ᐊᒻᒪ 

ᑕᑯᔪᒪᙱᓇᒃᑯ ᑖᓐᓇ ᐅᖃᐅᓯᕗᑦ ᐊᓯᐅᕙᓪᓕᐊᑎᓪᓗᒍ, ᐊᓯᐅᑎᓪᓗᒍᓘᓐᓃᑦ. ᖁᔭᓕᒍᒪᓪᓚᕆᑉᐸᒃᑲ ᑕᐃᒃᑯᐊ 

ᐃᓕᓴᐃᔩᑦ ᐃᓐᓇᒻᒪᕇᓪᓗ ᐃᓕᓐᓂᐊᖅᑐᐃᓪᓗ ᐃᓕᓴᔪᐃᑦ ᑕᐅᕙᓂᒥᐅᑕᐃᑦ ᐱᖃᑕᐅᒐᓱᐊᖅᓯᒪᔪᐃᑦ. 

ᖁᔭᓐᓇᒦᖑᕗᓯ ᐃᓘᓐᓇᓯ. ᐃᓕᓴᑎᑦᑎᖃᑦᑕᖅᑐᐃᑦ ᐃᓕᓴᔪᐃᓪᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ. 4-ᖓ. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ. ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 032 - 6(1): ᐃᒡᓗᓕᒑᕐᔪᒻᒥ ᐆᒻᒪᖅᑯᑎᓕᐅᕐᕕᒃ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᑭᐅᔾᔪᑎᒋᓚᐅᖅᑕᕋ ᐃᓚᒋᐊᕋᓱᑦᑐᒍ ᐊᐱᖅᓱᕐᓇᐅᑎᓪᓗᒍ ᐊᐱᕆᔭᐅᓚᐅᕋᒪ ᒫᑦᓯ 9, 2022-ᒥ. ᒪᓕᒐᓕᐅᖅᑎ 

ᑲᖏᖅᓯᓂᐅᑉ ᐅᐊᓐᓇᖓᓄᑦ -ᐃᓪᓗᓕᒑᕐᔪᒧᓪᓗ ᑐᑭᓯᒋᐊᖅᑎᑕᐅᒍᒪᓚᐅᕐᖓᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᑎᑕᐅᓯᒪᒻᒪᖔᑕ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᓴᓇᔭᐅᔾᔪᑎᔅᓴᖏᓐᓂᒃ ᖃᐅᒪᓕᐅᕈᑎᐅᑉ ᐃᓪᓗᓕᒑᕐᔪᒻᒥ. 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᐅᕈᑎᔅᓴᓃᙶᖅᑐᓂᒃ. 

ᐅᖃᖅᑏ, ᓇᓗᓇᐃᑦᑎᐊᕈᒪᔭᕋ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᓪᓗᒥ ᐱᓕᕆᐊᖃᖅᑐᑦ ᓄᓇᖓᓂᒃ 

ᑭᖑᓪᓕᖅᐹᖓᓂᒃ ᓂᕈᐊᕋᓱᓕᖅᑐᑎᒃ ᖃᐅᔨᒪᓕᐅᕐᕕᔅᓴᐅᒐᔭᖅᑐᒥᒃ ᐃᓪᓗᓕᒑᕐᔪᒻᒥ ᐊᒻᒪᓗ, ᐃᓛᒃ, ᑕᑲᓇᓃᓛᒃ. 

ᑮᓇᐅᔭᓂᒃ ᑐᔅᓯᕋᐅᑎᓂᒃ ᑐᓂᓯᓂᐅᔭᔪᖅ ᑲᓇᑕᐅᑉ ᒐᕙᒪᖓᓂᑦ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᐅᕈᑎᔅᓴᖏᓐᓂᒃ. 

ᑖᔅᓱᒧᖓ ᑐᕌᖓᔪᓂᒃ ᐃᓪᓗᓕᒑᕐᔪᒻᒥ ᖃᐅᒻᒪᖃᐅᑎᓕᐅᖅᑕᐅᕕᔅᓴᖓᓂᒃ ᐊᐅᔭᖓᓂᒃ 2022-ᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᖓ 5. ᒫᓐᓇ ᒪᑐᓯᒪᑲᐃᓐᓇᑲᓚᐅᕋᑦᑕ ᐳᓛᕆᐊᖅᑕᐅᒋᐊᖃᕋᑕ 

ᐃᓕᓴᖅᓯᔪᖃᔾᔮᙱᒻᒥᔪᖅ ᐳᓛᕆᐊᖅᓯᒪᔪᓂᒃ. 6-ᖓ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, 

ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 075 - 6(1): ᐃᓄᖃᓐᖏᑦᑐᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒐ 

ᑐᕌᖅᑎᒍᒪᓂᐊᖅᑕᕋ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᖃᐅᔨᒪᒐᑦᑕ ᐃᖅᑲᓇᐃᔭᖅᑏᑦ ᐃᓪᓗᖃᖅᑎᑕᐅᓂᖏᑦ ᒐᕙᒪᒃᑯᑦ ᐊᐅᓚᓂᖓᓄᑦ ᐃᓚᒋᔭᓪᓚᕆᐅᒻᒫᑦ. ᖃᑦᑎᑦ ᑕᐃᒪ 

ᒐᕙᒪᒃᑯᑦ ᐃᓪᓗᖁᑎᖏᑦ ᐅᓪᓗᒥ ᐃᖅᑲᓇᐃᔮᓕᓐᓄᑦ ᑐᓂᔭᐅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᖅᑲᓇᐃᔭᖅᑐᓕᕆᓂᕐᒧᑦ, ᐃᖅᑲᓇᐃᔭᖅᑎᓕᕆᓂᕐᒧᑦ ᒥᓂᔅᑕ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅᑕ ᓚᐃᑦᓯᑑᙶᖅ. ᖁᔭᓐᓇᒦᒃ, ᒪᒥᐊᓇᖅ.  

  

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᖁᔭᓕᒍᒪᔭᕋ ᐊᐱᕆᒻᒪᑦ. ᐄ, 

ᓱᓕᔪᖅ. ᐃᖅᑲᓇᐃᔭᖅᑏᑦ ᐃᓪᓗᖃᖅᑎᑕᐅᒋᐊᖃᕐᓂᖏᑦ ᐱᑕᖃᕆᐊᖃᓪᓚᕆᑦᑐᖅ 

ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑕᓗᐃᓛᒃ ᐃᑲᔪᕐᓂᖃᖃᑦᑕᕐᖓᑦ. 

 

ᐅᖃᖅᑏ, ᐅᓪᓗᒥᐅᔪᖅ 165 ᐃᖅᑲᓇᐃᔭᖅᑏᑦ ᐃᓪᓗᖏᑦ ᐊᑐᐃᓐᓇᐅᔪᑦ ᓄᓇᕗᒻᒥ. ᐊᒻᒪ, ᐊᑕᖏᐸᓗᒃᑐᑎᒃ 

ᐃᓐᓄᒃᓯᒪᔪᑦ, ᐃᓐᓄᒃᑕᐅᓯᒪᔪᑦ ᑐᓂᔭᐅᓯᒪᔪᑦ ᐃᖅᑲᓇᐃᔮᓄᑦ. ᐊᑭᑦᑐᕋᐅᑎᖃᑦᑎᐊᕋᓱᑦᑐᑎᒃ ᑭᓯᐊᓂ 

ᐅᒡᒍᓇᖅᑑᒐᓗᐊᖅ ᖃᑦᑎᓚᑦᑖᖑᒻᒪᖔᑕ ᐊᑐᐃᓐᓇᐃᑦ ᐃᓪᓗᐃᑦ ᐃᓐᓄᔅᓯᒪᒻᒪᖔᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᐅᔨᒪᒐᑦᑕᐃᓛᒃ ᐃᓛᓐᓂᒃᑯᑦ ᐊᑯᓂᑲᓪᓚᐅᓲᖑᒻᒪᑦ 

ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᓚᐅᖅᑐᓂ ᐃᓐᓄᐃᒋᐊᒃᓴᖅ.  

 

ᐅᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓐᓄᔅᓯᒍᓐᓇᙱᒐᐃᑉᐸᑕ ᐃᖅᑲᓇᐃᔮᓂᒃ, ᒥᓂᔅᑕ ᐊᖏᕈᓐᓇᖅᑳ ᒫᓐᓇ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᒋᔭᖏᓐᓄᑦ ᐃᓪᓗᑖᖑᖔᖅᑎᑦᑎᖃᑦᑕᕐᓗᑎᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ ᐃᓪᓗᖏᑦ 

ᓈᒻᒪᙱᓗᐊᖅᑲᑕ. ᐃᖅᑲᓇᐃᔭᖅᑎᑦ ᓄᖅᑲᑎᑦᑎᑦᑕᐃᓕᒪᔾᔪᑎᐅᓯᓐᓈᕐᓗᓂ? ᒥᓂᔅᑕ ᐊᖏᓪᓚᕆᒍᓐᓇᖅᑳ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᐊᐱᖅᑯᑎᑦᑎᐊᕙᐅᖕᒪᑦ. ᑕᐃᒪᙵᓂᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖅ ᐊᑐᓕᖅᑎᑕᐅᓚᐅᖅᓯᒪᖕᒪᑦ ᐊᒻᒪᓗ 

ᐃᒡᓗᓕᕆᓂᕐᒥᒃ ᑕᐃᒃᑯᐊ ᑲᒪᔩᑦ ᓴᖅᑭᑕᐅᓚᐅᖅᑎᓪᓗᒋᑦ 793-ᓂᒃ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂᒃ ᐱᔪᒪᔪᓂᒃ 

ᐱᓯᒪᔪᒍᑦ. ᐊᒻᒪᓗ, ᑖᒃᑯᐊᖑᖅᑲᐅᑎᓪᓗᒋᑦ ᐊᒻᒪᓗ ᓄᖅᑲᖅᓴᕋᐃᖁᔨᓇᑕ ᑕᐃᒃᑯᐊ ᐃᒡᓗᓕᕆᔨᒃᑯᑦ ᐊᖏᖅᓯᓯᒪᔪᑦ 

231 ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂᒃ ᐅᑕᖅᑭᑎᑕᐅᔪᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᑭᐅᖕᒪᑦ. ᑕᐃᒪᑐᖅ 

ᐅᓄᒃᑲᓐᓂᖅᑐᓂᒃ ᐱᐅᒃᑲᓐᓂᖅᑐᓂᒃ ᓴᖅᑭᑦᑐᖃᕐᓂᐊᖅᐳᖅ ᐃᖅᑲᓇᐃᔭᖅᑏᑦ ᐱᓪᓗᒋᑦ ᑕᐃᓐᓇ ᐊᑐᐊᒐᖅ ᐊᑐᕐᓗᒍ. 

 

ᐅᓇ ᑭᖑᓪᓕᖅᐹᕆᓂᐊᖅᑕᕋ. ᑕᐃᓐᓇ ᐃᒡᓗᓂᒃ ᑐᓂᐅᖅᑲᐃᖃᑦᑕᕐᓂᖅ ᒪᑯᓄᖓ ᐊᓪᓚᕝᕕᓕᕆᓂᕐᒧᑦ ᐃᓛᒃ, 

ᒥᓂᔅᑕᐃᑦ ᑐᖏᓕᖏᑦᑕ ᐃᑲᔪᖅᑎᖏᓐᓄᑦ ᐅᓄᖅᑐᑦ ᐊᒥᓱᕈᖅᓯᒪᖕᒪᑕ. ᖃᓄᑎᒋ ᑲᑎᖃᑦᑕᖅᐸᑦ ᐊᒻᒪᓗ 

ᖃᔅᓯᒃᑲᓐᓃᑦ ᐃᓕᔭᐅᓯᒪᕙᑦ ᓄᖅᑲᖅᑎᑕᐅᓯᒪᕗᑦ ᑭᖑᕙᕆᐊᖅᑕᐅᔪᓪᓘᓐᓃᑦ ᑕᐃᒪᙵᓂᑦ ᓄᕕᑉᐱᕆᐅᓚᐅᖅᑐᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅ ᑕᐃᒃᑯᐊ ᐃᒡᓗᓕᕆᓂᕐᒧᑦ 

ᑲᑎᒪᔨᕋᓛᑦ ᐱᓇᓱᐊᕈᓰᒃ ᒪᕐᕉᒃ ᓈᔭᕌᖓᑦᑕ ᑲᑎᒪᖃᑦᑕᕐᒪᑕ. ᑕᐃᒃᑯᐊᓗ ᑲᑎᒪᔨᕋᓛᑦ ᒥᓂᔅᑕᐃᑦ ᑐᖏᓕᖏᑦᑕ 

ᐃᑲᔪᖅᑎᖏᓐᓂᒃ ᐃᒃᓯᕚᕐᕕᐅᓪᓗᓂ. ᐃᒡᓗᓕᕆᓂᕐᒧᓪᓗ ᑐᙵᕕᖏᓐᓂᒃ ᐱᓕᕆᕕᖕᓃᙶᖅᖢᑎᒃ. 

 

ᑖᒃᑯᐊ ᑲᑎᒪᔨᕋᓛᑦ ᖃᔅᓯᐊᖅᑕᖅ ᑲᑎᒪᑎᓪᓗᒋᑦ ᐃᓕᔭᐅᔪᒃᓴᓂᒃ ᐃᒡᓗᑖᖅᑐᒃᓴᓄᑦ ᑭᖑᕙᕆᐊᑕᐅᓚᐅᖅᑐᓂᒃ 

ᐅᕝᕙᓘᓐᓃᑦ ᓄᕖᕝᕙᒥᓂᑦ ᑲᑎᒪᓪᓗᐊᕋᓗᐊᕐᓗᑎᒃ ᖃᔅᓯᐊᖅᑕᕐᓗᑎᒃ ᑭᓯᐊᓂ ᖃᐅᔨᒋᐊᓚᐅᕐᓗᖓ ᒪᓕᒐᓕᐅᖅᑎ 

ᐅᑎᕐᕕᒋᓛᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 076 - 6(1): ᐅᖅᓱᐊᓗᐃᑦ ᐊᑭᖏᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ ᐊᒻᒪ ᓇᐅᔮᕐᒥᐅᑦ ᐊᒻᒪ ᓴᓪᓕᕐᒥᐅᑦ.  

 

(ᑐᓵᔨᑎᒎᓕᖅᑐᖅ) ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ ᐊᐱᕆᔪᒪᔪᖓ ᐱᔾᔪᑎᒋᓪᓗᒋᑦ 

ᐅᖅᓱᐊᓗᐃᑦ ᐊᑭᖏᑦᑕ ᒥᒃᓵᓄᑦ. 

 

ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐱᓕᕆᕕᐊ ᓇᓗᓇᐃᖅᓯᓚᐅᖅᓯᒪᖕᒪᑕ ᑕᒪᒃᑯᐊ ᐅᖅᓱᐊᓗᐃᑦ 

ᓱᐴᔫᕐᓄᓪᓗ ᑭᓂᖅᑐᓄᓪᓗ ᐊᑮᑦ ᐊᑭᑦᑐᕆᐊᕐᓂᐊᓚᐅᕐᒪᑕ ᕖᕝᕗᐊᕆᒥ. ᐊᒻᒪᓗ ᓇᓗᓇᐃᖅᓯᒋᓪᓗᓂ ᑖᒃᑯᐊᒎᖅ 

ᐊᑭᑦᑐᕆᐊᖅᑐᑦ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᑕᒪᒃᑯᐊ ᐅᖅᓱᐊᓗᐃᑦ ᓄᓇᕐᔪᐊᓕᒫᕐᒥ. ᑖᒃᑯᐊ ᐅᓛᓵ ᓄᓇᒥᒃ 

ᐊᖅᓵᖅᓯᓇᓱᓚᐅᖅᑎᓐᓇᒍ ᑖᒃᑯᐊ ᐊᑭᑦᑐᕆᐊᖃᓚᐅᖅᑐᑦ. ᒫᓐᓇᓕ ᑕᐃᒪ ᐊᑭᑦᑐᕆᐊᒃᑲᓐᓂᒻᒪᕆᑉᐳᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᖅᑭᑦ ᐱᖓᓱᓄᑦ ᐱᖓᓲᔪᖅᑐᓄᑦ ᐊᒡᒋᖅᑐᓂᒃ ᑕᖅᑭᓂᒃ 

ᐊᑭᑦᑐᕆᐊᒃᑲᓐᓂᕐᓂᐊᕐᒪᖔᖅ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᖓ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᓱᓕᔪᖅ. ᐅᖅᓱᐊᓗᐃᑦ ᑕᐃᒪᓐᓇ ᖁᕝᕙᖅᐹᓪᓕᖅᐸᒃᖢᑎᒃ ᐊᑦᑎᒃᓯᕚᓪᓕᖅᐸᒃᖢᑎᒡᓗ 

ᑕᐃᒪᓐᓇᐅᖕᒪᑦ. ᐱᓇᓱᐊᕈᓯᐅᓚᐅᖅᑐᒥ $120 ᖃᑦᑕᐅᔭᖅ ᐊᑕᐅᓯᖅ. 225%-ᒥᒃ ᐊᑭᑦᑐᕆᐊᖅᓯᒪᔪᑦ 16 ᑕᖅᑭᑦ 

ᐊᓂᒍᖅᓯᒪᔪᓂᒃ. 

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓂᒃᓴᑦᑎᓐᓂᓕ ᖃᓄᐃᓕᖓᓂᐊᕐᒪᖔᑦ ᐅᖃᐅᓯᕆᓪᓗᒍ ᐱᖓᓱᓄᑦ ᐱᖓᓲᔪᖅᑐᓄᑦ ᑕᖅᑭᓄᑦ ᒫᓐᓇ 

ᓇᓗᓇᐃᖅᓯᔪᓐᓇᙱᑦᑐᖓ ᐅᖅᓱᐊᓗᐃᑦ ᐊᑭᑦᑐᕆᐊᒃᑲᓐᓂᕐᓂᐊᕐᒪᖔᑦ.  

 

ᑭᓯᐊᓂᓗ ᖃᐅᔨᒪᓪᓗᑕ ᒪᑯᐊ ᐃᓯᐊᕿᕐᓗᖕᓄᑦ ᑖᒃᓰᔭᐅᑏᑦ ᐊᕐᕌᒍᑕᒫᖅ ᐃᓚᙵᖅᑕᐅᖃᑦᑕᕐᒥᖕᒪᑕ. ᐃᒻᒪᖄ, 

ᑕᒪᒃᑯᐊ ᐊᑭᑦᑐᐹᓪᓕᕐᓂᐊᕐᒥᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑕᒪᓐᓇ ᐱᓇᓱᐊᕈᓯᐅᓚᐅᖅᑐᒥ ᓂᓪᓕᐅᑎᒋᒐᒃᑯ, ᒥᓂᔅᑕ 

ᐅᖃᓚᐅᖅᓯᒪᔪᑦ 71% ᐊᕐᕌᒎᓂᐊᖅᑐᖅ ᐅᖅᓱᐊᓗᐃᑦ ᐊᑐᕐᓂᐊᖅᑐᑦ ᓂᐅᕕᖅᑕᐅᕙᒌᖅᓯᒪᓕᖅᑐᑦ. ᐊᒻᒪᓗ ᒥᓂᔅᑕ 

ᖃᐅᔨᒪᔪᖅ ᑕᐃᒃᑯᐊ ᓄᑕᐅᓂᖅᐹᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐅᖅᓱᐊᓗᓕᕆᔨᒃᑯᓐᓃᙶᖅᑐᑦ 

ᐃᒪᐃᓕᖓᙳᐊᕋᔭᖅᑐᑦ, “ᐅᖅᓱᐊᓗᐃᑦ ᐊᑭᖏᑦ, ᐅᖅᓱᐊᓗᐃᑦ ᓂᐅᕕᖅᑕᐅᓴᕋᐃᓲᑦ ᔮᓐᓄᐊᕆ ᐊᒻᒪᓗ ᐄᐳᕈᓪ 

ᐊᑯᓐᓂᖓᓂᒃ.”  

 

ᒫᓐᓇ ᐋᖅᑭᒃᓯᕙᒌᖅᖢᑎᒃ ᐊᑭᖏᓐᓂᒃ ᑕᐃᒪᓐᓇᐅᖃᑦᑕᕐᒪᑕ ᐊᒻᒪᓗ ᐊᖁᑎᖃᓯᐅᖑᓪᓗᑎᒃ ᑳᓐᑐᕌᒃᑦ-ᑎᓂᒃ 

ᑕᒪᒃᑯᐊᓗ ᐊᔾᔭᖅᑐᖅᑕᐅᓂᖏᑦ ᐅᖅᓱᐊᓗᐃᑦ ᐊᒻᒪᓗ ᑐᖅᑯᖅᑕᐅᓯᒪᓂᖏᑦ ᐅᖅᓱᐊᓗᖃᐅᑎᖃᕐᕕᖕᒦᑦᑐᓪᓘᓐᓃᑦ 

ᖃᓪᓗᓈᑦ ᓄᓇᖏᓐᓂ. 

 

ᐅᖅᓱᐊᓗᓕᕆᔨᒃᑯᑦ ᓂᐅᕕᖅᓴᕋᐃᓲᑦ ᐅᖅᓱᐊᓗᖕᓂᒃ ᑮᓇᐅᔭᑦ ᐊᑐᐃᓐᓇᐅᓂᖏᑦ ᒪᓕᒃᖢᒋᑦ. ᑕᐃᒃᑯᐊ 

“ᐅᖅᓱᐊᓗᖕᓄᑦ ᐅᑎᖅᑕᕋᐅᔭᖅᑐᑦ ᑮᓇᐅᔭᒃᑯᕖᑦ” ᐊᑐᖅᖢᓂᔾᔪᒃ.  

 

ᐅᖃᖅᑏ, ᒫᑦᓯ ᐊᑯᓐᓂᖅᓱᓕᕐᒪᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ ᐊᒥᐊᒃᑯᕐᓗᐃᑦ ᐅᖅᓱᐊᓗᒃ 

ᓂᐅᕕᖅᑕᐅᓂᐊᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᖓ ᑖᓐᓇ 

ᐊᐱᖅᑯᑎᒋᖕᒪᒍ. ᒪᓕᒐᓕᐅᖅᑎ ᓱᓕᔪᖅ. ᓂᐅᕕᖅᓯᒪᓕᖅᑐᒍᑦ ᐅᖅᓱᐊᓗᖕᓂᒃ ᓄᓇᕘᓕᒫᕐᒧᑦ ᐊᑐᕐᓂᐊᖅᑐᑦ ᐊᕐᕌᒍ. 

ᑭᓯᐊᓂ, ᓇᐅᑦᑎᖅᓱᖅᑎᐊᖅᑕᕗᑦ ᖃᔅᓯᕌᓕᕐᒪᖔᑦ ᐊᑭᖏᑦ ᐅᖅᓱᐊᓗᐃᑦ ᓂᐅᕕᕐᓗᒋᑦ. ᐊᒻᒪᓗ 

ᐊᑭᑦᑐᕆᐊᕐᕕᒃᓴᖃᖅᑎᑕᐅᖕᒪᑦ ᐄᐳᕈᓪ 1-ᒥ. ᑕᐃᒃᑯᐊ ᐃᓯᐊᖅᑭᕐᓗᐃᑦ ᑖᒃᓰᔭᐅᑏᑦ ᐱᓪᓗᒋᑦ, ᓇᐅᒃᑯᑐᐃᓐᓇᖅ 

ᐊᑭᑦᑐᕆᐊᒃᑲᓐᓂᐅᑎᒃᓴᕐᓂᒃ ᓄᖅᑲᖅᑎᓯᒪᓇᓱᒃᑐᒍᑦ. ᑭᓯᐊᓂᑦᑕᐅᖅ, ᐅᔾᔨᖅᓱᑦᑎᐊᕆᐊᖃᖅᑐᒍᑦ ᓄᓇᕐᔪᐊᕐᒥ 

ᐅᖅᓱᐊᓗᐃᑦ ᐊᑭᑦᑐᖅᐸᓪᓕᐊᓂᖏᑦ. ᑮᓇᐅᔭᖁᑎᕗᑦ ᓇᐅᑦᑎᖅᓱᑦᑎᐊᕆᐊᖃᕐᓂᐊᖅᑕᕗᑦ ᓴᓇᕐᕈᑎᒃᓴᕗᓪᓗ 

ᑕᒪᒃᑯᐊ ᐊᕐᕌᒍ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᑕᕝᕙᑦᑎᐊᖑᑎᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᑭᐅᒪᑦᑎᐊᕋᕕᑦ ᒥᓂᔅᑕ. (ᑐᓵᔨᑎᒎᓕᖅᑐᖅ) ᑐᓴᐅᒪᔾᔪᑏᑦ 

ᓄᓇᕗᑦ ᒐᕙᒪᒃᑯᑦ ᓴᖅᑭᓚᐅᖅᑕᖏᑦ ᐃᒪᐃᓕᖓᔪᑦ, “ᓄᓇᕗᒻᒥ ᐃᓯᐊᖅᑭᕐᓗᖕᓄᑦ ᐅᑎᖅᑐᒃᓴᐃᑦ 

ᐊᑭᓕᖅᑕᐅᖃᑦᑕᖅᐳᑦ ᑲᓇᑕᐅᑉ ᒐᕙᒪᒃᑯᖏᖕᓄᑦ ᑖᒃᓰᔭᐃᑎᑦᑎᓂᖏᓐᓄᑦ ᑭᓂᖅᑐᓄᑦ ᒑᓴᓖᓄᓪᓗ. ᐊᒻᒪᓗ ᓄᓇᕗᑦ 

ᓇᑉᐸᓪᓗᐊᖏᓐᓂᒃ ᐊᑭᓖᖃᑦᑕᖅᖢᑎᒃ ᐅᖅᓱᐊᓗᖕᒥ ᓂᐅᕕᕌᖓᒥᒃ. 

 

ᑕᐃᒪ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐊᑭᖏᓐᓂᒃ ᐊᑭᓪᓕᒋᐊᖅᑎᑦᑎᓲᑦ ᐊᑭᓕᖅᓱᖅᑕᐅᖃᑦᑕᖅᑐᓂᒃ ᓄᓇᕗᓐᓄᑦ 

ᓇᖕᒥᓂᖁᑎᖃᖅᑐᓄᓪᓗ. ᑕᐃᒪᐃᖃᑦᑕᖅᐳᑦ ᖃᐅᔨᒪᒐᒥᒃ ᓄᓇᕗᒻᒥᐅᑦ ᓇᓖᕌᕈᑎᒃᓴᓂᒃ ᐱᖃᙱᓐᓂᖅᓴᐅᖕᒪᑕ 

ᑕᑯᓐᓇᕈᑦᑎᒃᑯᑦ ᑲᓇᑕᒥᐅᑕᐅᖃᑎᕗᑦ.” 

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᑭᓱᓂᒃ 

ᐅᖃᖃᑎᖃᕐᒪᖔᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂᒃ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐊᕐᕌᒍᒥ ᐊᑭᑦᑐᕆᐊᕐᓂᐊᕐᓂᐅᔪᑦ 

ᓄᓇᕐᔪᐊᕐᒥ ᐅᖅᓱᐊᓗᐃᑦ ᐊᑭᖏᑦ ᐊᑭᑦᑐᖅᐸᓪᓕᐊᓂᖓᑦ ᒪᓕᒡᓗᒍ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᕗᑦ ᐊᑭᑭᓐᓂᖅᐹᖑᖅᑰᖅᑐᓂᒃ 

ᐊᑭᓕᖅᓱᐃᔪᖅ ᑕᒻᒪᙱᒃᑯᒪ. ᖃᓄᕐᓗ ᐊᑯᓂᐅᑎᒋᔪᖅ ᑕᐃᒪᐃᓐᓂᐊᕐᒪᖔᑦ ᓇᓗᓪᓗᖓ ᓄᓇᕐᔪᐊᕐᒥ 

ᖃᓄᐃᓕᖓᕈᓘᔭᓗᐊᕐᓂᖓ ᐱᓪᓗᒍ ᑭᓯᐊᓂ ᐅᖃᖅᑏ, ᑖᒃᑯᐊ ᓂᓪᓕᐅᑎᒋᔭᖏᑦ 

ᐃᓱᒪᒃᓴᖅᓯᐅᕈᑎᒋᖃᓯᐅᑎᓂᐊᖅᐸᒃᑲ ᑮᓇᐅᔭᓕᕆᔨᒃᑯᓪᓗ ᒥᓂᔅᑕᖓᓐᓄᑦ ᑕᒪᒃᑯᐊ ᐅᖃᐅᓯᕆᓂᐊᖅᖢᒋᑦ ᑮᓇᐅᔭᑦ 

ᑖᒃᓰᔭᐅᑎᕕᓃᑦ ᐅᑎᖅᑐᒃᓴᐃᑦ ᐱᓪᓗᒋᑦ ᐊᒻᒪᓗ ᓄᓇᕐᔪᐊᕐᒥ ᐊᑭᑦᑐᖅᐸᓪᓕᐊᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᓴᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᒥᔅᑕ 

ᖃᕝᕕᒃ. 

 

ᐊᐱᖅᑯᑦ 077 - 6(1): ᖃᓄᐃᓕᖓᓂᖓ ᐃᓐᓇᕐᓄᑦ ᐃᓕᓐᓂᐊᕐᕕᒃ ᓴᓂᑭᓗᐊᕐᒥ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ.  

ᐅᖃᖅᑏ, ᑖᓐᓇ ᒪᓕᒐᓕᐅᖅᑎᐅᖃᑎᒐ ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᑦ ᒫᓐᓇᕈᓘᓚᐅᖅᑐᖅ 

ᐊᐱᖅᑯᑎᖃᓚᐅᕐᒪᑦ ᖃᖓ ᓄᑖᕐᒥᒃ ᐃᓐᓇᐃᑦ ᐃᓕᓐᓂᐊᕐᕕᖓᓂᒃ ᓴᓇᔭᐅᔪᖃᕐᓂᐊᕐᒪᖔᑦ ᖃᖓᓗ.  

 

ᖁᕕᐊᓱᓚᐅᖅᑐᖓ ᑖᓐᓇ ᒥᓂᔅᑕ ᐅᖃᕐᒪᑦ ᓴᓂᑭᓗᐊᖅ ᐃᓱᒪᒋᔭᐅᖃᓯᐅᔾᔭᐅᔪᕉᖅ ᐃᓐᓇᐃᑦ ᐃᓕᓐᓂᐊᕐᕕᖓᓂᒃ 

ᓴᓇᕕᐅᓗᓂ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᓴᓂᑭᓗᐊᖅ ᐃᓐᓇᐃᑦ ᐃᓕᓐᓂᐊᕐᕕᖓᓂᒃ ᓄᑖᒥᒃ ᐱᑎᑕᐅᓛᕐᒪᖔᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᐊᐱᖅᑯᑎᒋᖕᒪᒍ ᐃᓐᓇᐃᑦ ᐃᓕᓐᓂᐊᕐᕕᖏᑦ.  

 

ᓯᕗᓪᓕᖅᐹᒥᒃ ᐱᕕᖃᕐᓂᓐᓂ ᓇᓗᓇᐃᖅᓯᔪᒪᔪᖓ ᐃᑉᐸᒃᓴᖅ ᑕᒪᓐᓇ ᐅᖃᐅᓯᕆᓚᐅᕋᒃᑯ. ᓯᓚᑦᑐᖅᓴᕐᕕᒃᑯᑦ 

ᐊᑭᑐᔪᖅᑐᕈᑎᒃᓴᓂᒃ ᑎᑎᖅᓯᓯᒪᕙᒌᕋᓗᐊᖅᑎᓪᓗᒋᑦ ᓄᓇᕗᒻᒥ ᐊᑭᑐᔪᖅᑐᓕᕆᓂᖅ.  

 

ᑕᒪᓐᓇ ᕿᒥᕐᕈᓇᑦᑎᐊᒃᑲᓐᓂᕆᐊᖃᕐᓂᐊᖅᑕᕗᑦ ᐱᔪᒪᔪᖃᖅᐸᑦ ᐊᑭᑐᔪᖅᑐᕈᑎᓕᒫᑦ ᑭᓯᐊᓂ ᑕᑯᓐᓇᖅᑕᐅᓗᑎᒃ 

ᑐᒃᓯᕌᕆᔭᐅᔪᖅ. ᓴᓂᕐᕙᐃᓯᒪᙱᓐᓇᑦᑕ. ᒪᒥᐊᓇᐅᒐᓗᐊᖅ ᑕᐃᒪᐃᓕᓚᐅᕋᒪ ᐃᑉᐸᒃᓴᖅ ᐃᒪᐃᓕᔪᒪᓚᐅᖅᑐᖓ.  

 

ᓯᓚᑦᑐᖅᓴᕐᕕᒃ ᓇᓗᓇᐃᖅᓯᓯᒪᔪᑦ ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᑐᓂᒃ ᑮᓇᐅᔭᓕᕆᓐᓇᐅᑉ ᐱᕙᓪᓕᐊᔾᔪᓯᖓ ᒪᓕᒃᖢᒍ. 

ᑕᐃᒃᑯᐊ ᓄᓇᓖᑦ ᑕᐃᓚᐅᖅᑕᒃᑲ ᐃᒡᓗᓕᒑᕐᔪᒃ, ᐅᖅᓱᖅᑑᖅ, ᓴᓂᑭᓗᐊᕐᓗ. ᓴᖅᑭᑦᑎᔪᒪᒐᑦᑕ ᑕᒪᒃᑯᓂᖓ 

ᓴᖅᑭᑦᑎᔪᒪᒐᑦᑕ ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᓄᑦ ᓴᓂᕐᕙᐃᕙᓪᓕᐊᔪᓐᓇᖅᓯᓂᐊᕋᑦᑕ.  

 

ᒪᒥᐊᓇᕐᓗ ᐃᑉᐸᒃᓴᖅ ᑐᑭᓯᓂᕐᓗᒃᑕᐅᓚᐅᕋᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑐᑭᓯᓇᖅᓯᑎᑦᑎᒃᑲᓐᓂᕐᒪᑦ, ᑕᐃᒃᑯᐊ ᐊᐱᖅᑯᑏᑦ ᐅᓐᓄᐊᖏᓐᓇᖅ ᑎᑎᕋᖅᓯᒪᙱᓐᓇᒃᑭᑦ. ᒪᐅᙵᓚᐅᕐᓇᖓᓘᓐᓃᑦ 

ᑕᒪᒃᑯᐊ ᐊᐱᖅᑯᑎᒋᔪᒃᓴᒫᕆᓕᓚᐅᖅᑕᒃᑲ. 

ᐅᖃᖅᑏ, ᒫᓐᓇ ᑕᐃᓐᓇ ᐃᓐᓇᐃᑦ ᐃᓕᓐᓂᐊᕐᕕᒋᓕᖅᑕᖓᑦ ᐊᒃᓱᐊᓗᒃ ᓄᑕᐅᙱᒻᒪᑦ. ᐊᒻᒪᓗ, ᑎᑎᖅᑲᑦ 

ᐅᖃᓕᒫᖅᖢᒋᑦ 1965-ᒥᒎᖅ ᓴᓇᔭᐅᓯᒪᔪᖅ 57 ᐊᕐᕌᒍᑦ. ᐊᖓᔪᖅᑳᒃᑲᓘᓐᓃᑦ ᐃᓅᓚᐅᖅᑎᓐᓇᒋᑦ.  

 

>>ᐃᒡᓚᖅᑐᑦ 

 

ᐊᒻᒪᓗ ᐅᖃᐅᔾᔭᐅᓯᒪᖕᒥᔪᖓ ᑕᐅᕗᖓᒎᖅ ᐅᓂᐊᖅᑕᐅᓚᐅᖅᓯᒪᔪᖅ ᓂᒋᐊᓂ ᑐᐱᕐᕕᒻᒥ. ᓂᒋᐊᓂ ᑐᐱᕐᕕᒃ ᐅᓇ 

ᓄᓇᙳᐊᖅ ᑕᑯᓪᓗᒍ, ᐅᓇ ᓴᓂᑭᓗᐊᖅ. ᑕᕝᕙᐅᕗᖅ ᓴᓂᑭᓗᐊᖅ, ᕿᑭᖅᑕᖓᑦ ᓴᓂᑭᓗᐊᑉ ᐅᕙᓃᖦᖤᕐᒪᑦ, 

ᓂᒋᐊᓂ ᑐᐱᕐᕕᒃ ᐅᓇᓃᖦᖤᖅᐳᖅ. ᑕᒫᓂ 90 ᑭᓛᒥᑐᔅ ᐅᖓᓯᖕᓂᓕᒃ ᓴᓂᑭᓗᐊᕐᒥᒃ.  

 

ᑖᒃᑯᐊ ᐃᒐᓛᑦ ᒪᒃᐱᕈᓐᓇᙱᑦᑐᑦ ᐊᓄᕆᓯᐅᑎᑕᖃᕋᓂᓗ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑭᓱᓂᒃ ᐃᓱᒪᒃᓴᖅᓯᐅᕈᑎᖃᖃᑦᑕᕐᒪᖔᑦ ᓯᓚᑦᑐᖅᓴᕐᕕᒃ 

ᓇᓗᓇᐃᖅᓯᓇᓱᓕᕌᖓᑦ ᓇᓕᐊᒃ ᓄᓇᓕᒃ ᐃᓐᓇᐃᑦ ᐃᓕᓐᓂᐊᕐᕕᒃᓴᖏᓐᓂᒃ ᓯᕗᓪᓕᐅᔾᔨᓂᐊᕐᒪᖔᑦ 

ᐊᑭᑐᔪᖅᑐᓕᕆᓂᖅ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. ᐊᒻᒪᓗ (ᑐᓵᔨᒃᑰᖏᑦᑐᖅ) ᖁᐊᓇ (ᑐᓵᔨᑎᒍᑦ) ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᒋᔪᓐᓇᕐᒪᒍ. ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐊᑭᑐᔪᖅᑐᕈᑎᒃᓴᑦ ᐱᕙᓪᓕᐊᔾᔪᓯᖏᓐᓂᒃ 

ᐃᓱᒪᒃᓴᖅᓯᐅᕈᑎᓕᕌᖓᒥᒃ ᒪᑯᐊ ᓄᑖᙳᕆᐊᓖᑦ ᓴᓇᔭᐅᒃᑲᓐᓂᕆᐊᓖᑦ ᐋᖅᑭᒃᓱᖅᑕᐅᓲᑦ.  

 

ᐊᒻᒪᓗ ᑕᐃᒃᑯᐊ ᐋᖅᑭᒃᓱᖅᑕᐅᓯᒪᔪᑦ ᐊᑐᖅᑕᐅᓪᓗᑎᒃ ᐊᑭᑐᔪᖅᑐᓕᕆᔨ ᓇᓗᓇᐃᖅᓯᕙᓪᓕᐊᓕᓲᖑᕗᖅ ᖃᓄᖅ 

ᐊᖅᑭᒃᓯᒪᓂᐊᕐᒪᖔᑦ ᐊᒻᒪᓗ ᐊᑐᖅᑕᐅᒋᓪᓗᑎᒃ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᖃᐅᔨᒪᔨᑕᕐᒥᒃ 

ᐃᖅᑲᓇᐃᔭᖅᑎᑦᑎᖦᖤᖅᐳᖅ.  

 

ᑐᖏᓕᕇᒃᓱᖅᑐᓂᒃ ᒪᓕᓲᑦ ᐊᑭᑐᔪᖅᑐᕈᑎᒃᓴᓕᕆᓂᖅ ᑕᒪᓐᓇ ᐱᕙᓪᓕᐊᓂᖓ ᒪᓕᓪᓗᒍ. ᓴᓇᒃᑲᓐᓂᕆᐊᓖᑦ, 

ᓄᑖᙳᕆᐊᓖᑦ ᓇᓕᖅᑯᑕᖅᑕᐅᔭᕆᐊᖃᕐᒥᔪᑦ ᖃᑦᑎᕌᕋᔭᕐᒪᖔᑦ ᓇᓗᓇᐃᖅᑕᐅᓗᑎᒃ. ᓯᓚᑦᑐᖅᓴᕐᕕᒃᑯᓪᓗ 

ᐃᓱᒪᓕᐅᖦᖤᓕᖅᐳᑦ ᑕᐃᒃᑯᐊ ᑐᙵᕕᒋᓪᓗᒋᑦ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᐃᑦ ᑮᓇᐅᔭᑦ. ᓇᓕᐊᒃ 

ᐱᔭᕇᖅᑕᐅᔭᕆᐊᖃᕐᓂᐊᕐᒪᖔᑦ. ᐊᒻᒪᓗ ᐃᓛᓐᓂᒃᑯᑦ ᐊᕐᕌᒍᒐᓴᖕᓄᑦ ᑕᒪᐅᓈᕆᐊᖃᓲᑦ ᑐᑭᒧᐊᕈᑎᒃᓴᐃᑦ ᑕᒪᒃᑯᐊᓗ 

ᐃᓱᒪᒋᔭᐅᖃᓯᐅᔾᔭᐅᓗᑎᒃ. ᓄᑖᙳᕆᐊᖅᑎᑕᐅᔪᒪᒃᐸᑕ ᑕᐃᒃᑯᐊ ᐃᒡᓗᕐᔪᐊᑦ.  

 

ᑕᐃᒪᑐᖅ ᖃᖓ ᐃᒪᐃᓛᖅᐴᓚᒍᓐᓇᕐᓚᖓ ᑭᓯᐊᓂ ᑕᐃᒪᐃᓕᔪᓐᓇᙱᑦᑐᖓ ᐸᕐᓇᐅᓯᐅᕐᓂᐅᑉ ᑕᒪᓐᓇ 

ᐃᓚᒋᑐᐃᓐᓇᕐᒪᒍ. ᑭᓯᐊᓂ, ᐃᓱᒪᒃᓴᖅᓯᐅᕈᑎᒋᔭᐅᖃᑕᐅᓂᐊᖅᑐᖅ ᑲᑎᒪᑐᐃᓐᓇᕐᓂᒃᑯᑦ ᑭᓯᐊᓂ ᐊᖏᖅᑕᐅᑉᐸᑦ. 

ᖁᐊᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪ ᖁᔭᓐᓇᒦᒃ ᑭᐅᓂᕆᔭᕐᓄᑦ ᒥᓂᔅᑕ. ᐅᖃᖅᑏ, ᐅᓇ 

ᐊᒡᕕᐊᓗᑕᐅᓗᐊᖅᐸᒻᒪᑦ ᐃᓕᓴᕐᕕᐅᔪᒧᑦ ᐃᓐᓇᕐᓄᑦ ᓴᓂᑭᓗᐊᕐᒥ ᐃᓂᒃᓴᑭᓗᐊᕐᓂᖓ ᓂᕆᕝᕕᖃᙱᖦᖢᓂ. 

ᓂᖅᑎᐅᕐᓂᕐᒥᒃ ᐃᓕᓐᓂᐊᖅᑐᖃᕈᓐᓇᙱᖦᖢᓂ. ᐃᓂᒃᓴᑭᓗᐊᕐᓂᖓᓄᑦ ᒥᖅᓱᕐᓂᖃᕈᓐᓇᙱᖦᖢᓂ. ᐊᒻᒪᓗ 

ᐊᒡᓚᒡᕕᖃᙱᖦᖢᓂ ᐃᓕᓴᐃᔨᒧᑦ ᐊᒡᓚᒡᕕᑯᓗᖕᒥᒃ ᑲᑎᒪᖃᑎᖃᕈᒪᒐᓗᐊᕈᓂ ᐃᓕᓐᓂᐊᖅᑎᓂᒃ. 

ᐱᕋᓚᒡᕕᒃᑯᕕᖃᙱᖦᖢᓂ ᐊᒻᒪᓗ ᐃᒡᓗᕈᓯᕐᒥᒃ ᐃᓕᓐᓂᐊᖅᖢᑎᒃ ᐊᑕᐅᓯᐊᖅᑕᖅᖢᑎᒃ ᑭᓯᐊᓂ 

ᐃᓕᓴᐃᔪᓐᓇᖅᐸᒃᑐᑦ. ᐃᓕᓐᓂᐊᖅᑐᓕᕆᓂᕐᒧᖓᒐᓗᐊᖅᐸᓪᓘᓐᓃᑦ ᐊᒡᓚᒡᕕᓕᕆᓂᕐᒧᓪᓘᓐᓃᑦ. ᐊᓯᐊᓂᒃ 

ᐃᓕᓴᐃᔪᖃᕈᓐᓇᙱᑦᑐᖅ ᐃᓐᓇᕐᓄᑦ. ᓴᓂᑭᓗᐊᕐᒥ ᐃᓐᓇᕐᓄᑦ ᐃᓕᓐᓂᐊᖅᑏᑦ ᐃᓕᓐᓂᐊᑭᒃᓴᓗᐊᖅᐸᖕᒪᑕ 

ᐱᕙᓪᓕᐊᒐᔭᕋᓗᐊᖅᖢᑎᒃ. 

 

ᒥᓂᔅᑕᐅᔪᖅ ᐊᖏᕐᓂᐊᖅᐸ ᓯᕗᒻᒧᒃᓯᖁᑉᓗᒍ ᐊᑭᑐᔫᑎᒧᑦ ᐱᓕᕆᐊᒃᓴᒥᒃ ᓄᑖᒥᒃ ᐃᓐᓇᕐᓄᑦ 

ᐃᓕᓐᓂᐊᕐᕕᖃᓕᕋᒋᐊᓕᖁᑉᓗᒍ ᕿᓚᒻᒥᐅᔾᔫᒥᔪᒃᑯᑦ? ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᑦ ᓯᓚᑦᑐᖅᓴᕐᕕᖓᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ), ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᐊᐱᖅᑯᒻᒧᑦ. ᓇᒻᒥᓂᕐᓕ 

ᐅᖃᒻᒪᕆᒍᓐᓇᙱᒃᑲᓗᐊᖅᑐᖓ ᑭᓯᐊᓂ ᓄᓇᕗᑦ ᓯᓚᑦᑐᓴᕐᕕᒃᑯᑦ 2022-2023 ᐊᕐᕌᒍᖓᓐᓄᑦ ᐸᕐᓇᐅᑎᒥᒃ 

ᓴᖅᑮᒐᔭᖁᓪᓗᑕ ᕿᒥᕐᕈᔭᐅᕙᓪᓕᐊᒍᓐᓇᖅᓯᒐᔭᖁᓪᓗᒍ ᐊᑭᑐᔫᑎᓄᑦ ᑐᕌᖓᒍᓐᓇᖅᑐᓄᑦ. ᖁᐊᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᑐᐃᓐᓇᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 078 - 6(1): ᐃᓄᖃᓐᖏᑦᑐᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑖᒃᑯᓄᖓᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᐊᑦᑎᐊᖅ ᑭᐅᖅᑲᐅᒻᒪᑦ 165-ᓂᒎᖅ ᐃᒡᓗᐃᑦ ᐊᑐᐃᓐᓇᐅᒍᓐᓇᖅᓯᓕᕋᓗᐊᕐᒪᑕ ᓄᓇᕗᒻᒥ.  

 

ᐅᖃᖅᑏ, ᓂᕈᐊᕐᓂᐅᖃᕋᑖᖅᑎᓪᓗᒍ ᐊᒥᓲᓂᖏᓐᓂᒃ ᖃᐅᔨᓚᐅᕐᓗᑎᒃ ᓂᕈᐊᖅᑕᐅᕝᕕᓐᓂ ᐃᒡᓗᒃᓴᐃᑦ 

ᐃᒡᓗᒃᓴᑭᑦᑕᖅᐳᒍᑦ ᑕᕝᕙ.  

 

ᖃᑦᓯᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ ᐃᓄᖃᙱᑦᑐᑦ ᖃᑦᓯᐅᕙᑦ ᓄᓇᕗᒻᒥ? ᖃᑦᓯᐅᕙᓪᓗ ᐃᖃᓗᓐᓃᑦᑐᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᐊᐱᖅᑯᑎᑦᑎᐊᕙᐅᒻᒪᑦ. 

ᐅᖃᓚᐅᕋᓗᐊᖅᐳᖓ 125 ᓄᒃᑎᕐᕕᐅᑐᐃᓐᓇᕆᐊᖃᑐᐃᓐᓇᓕᖅᑐᑦ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ. ᐊᒻᒪᑦᑕᐅᖅ, 

ᖄᒃᑲᓐᓂᐊᒍᑦ, ᑕᒫᓂᖃᐃ 150-ᖑᔪᑦ ᐃᓐᓄᒃᓯᒪᙱᑦᑐᓄᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᑦ. ᐃᓚᖏᑦ 

ᓴᓇᒋᐊᕆᐊᖃᖅᓯᒪᓪᓗᑎᒃ. 

 

ᐊᐱᖅᑯᒻᒧᓪᓕ ᑖᒃᑯᐊ ᐃᓐᓄᒃᓯᒪᙱᑦᑐᑦ ᐃᒡᓗᐃᑦ ᐃᖃᓗᖕᓂ, 49 ᓄᒃᑎᕐᕕᐅᑐᐃᓐᓇᕆᐊᖃᑦᑎᐊᓕᖅᑐᑦ. 60-

ᒦᑦᓱᑎᓪᓗ ᐃᒡᓗᐃᑦ ᓴᓇᔭᐅᒋᐊᒃᑲᓐᓂᕆᐊᓖᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎᖕᓄᑦ ᐃᓚᒋᐊᕈᑏᑦ, ᒥᔅᑕ  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᔾᔪᑎᐊᓄᑦ. ᐃᓱᒫᓗᓐᓇᖅᓯᒃᑲᓐᓂᖅᖢᑎᒃ 

ᓈᓴᐅᑏᑦ.  

 

ᐅᖃᖅᑎᑦᓯᔩ, ᐊᐱᖅᑯᑎᒋᓂᐊᓕᖅᐸᕋ ᖃᑦᓯᑦ ᐃᖅᑲᓇᐃᔭᖅᑎᒻᒪᕇᑦ ᑕᖅᑮᑦ ᐊᕐᕕᓂᓕᓐᓂᒃ 

ᐃᖅᑲᓇᐃᔮᖅᑖᖅᓯᒪᓕᖅᐸᑦ? ᖃᑦᓯᓪᓗ ᐃᓪᓗᑖᕆᐊᖃᖅᐸᑦ?  

 

ᐅᖃᖅᑲᐅᔫᒐᓗᐊᖅ ᓄᑖᓄᑦ ᐃᖅᑲᓇᐃᔭᕐᓂᐊᓕᖅᑐᓄᑦ ᐅᕝᕙᓗ ᐃᒡᓗᑖᕐᔪᐊᖅᑑᒐᓗᐊᓄᑦ 

ᐃᖅᑲᓇᐃᔭᖅᑎᐅᕙᒌᖅᑐᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᖁᔭᓐᓇᒦᕈᒪᓪᓗᒍᓗ ᐊᐱᖅᑯᑎᖓᓄᑦ 

ᒪᓕᒐᓕᐅᖅᑎ. ᐊᐃᑦᑖᖑᒐᓗᐊᖅ ᑕᐃᒫᑎᒋ ᓇᓗᓇᐃᔭᕈᑎᖃᙱᓐᓇᒪ ᖃᑦᓯᑦ ᐊᑭᑦᑐᕋᐅᑕᐅᓯᒪᔪᑦ 

ᐃᖅᑲᓇᐃᔮᖅᑖᖅᓯᒪᔪᑦ ᐱᐊᓂᒃᑕᐅᓯᒪᒻᒪᖔᑖ, ᖃᑦᓯᓪᓗ ᐃᒡᓗᑖᖅᑎᑕᐅᓯᒪᒻᒪᖔᑖ. ᐱᓯᒪᙱᒃᑲᓗᐊᖅᖢᒋᑦ ᑭᓯᐊᓂ 

ᐅᑎᕐᕕᒋᓇᓱᑦᑎᐊᓪᓇᕆᓛᖅᐸᕋ ᕿᓚᒻᒥᐅᔾᔫᒥᔪᒃᑯᑦ ᐊᔪᕐᓇᕈᓐᓃᖅᐸᑦ. ᖁᔭᓐᓇ ᒥᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕈᓗᒍᓗ ᐃᓚᒋᐊᕈᑏᑦ ᐊᐱᖅᑯᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕᖃᐃ ᐊᐱᖅᑯᑎᖃᕐᓂᐊᖅᑰᕐᒥᒐᒪ ᑕᒪᑐᒧᖓ. ᐊᐱᖅᑯᒻᒪ 

ᐊᐃᑉᐹ, ᒫᓐᓇ ᐃᒡᓗᑖᕈᓐᓇᖅᑐᐃᑦ ᐃᖅᑲᓇᐃᔭᖅᑏᑦ ᐅᑕᖅᑭᕙᑦ? ᖃᑦᓯᓪᓗ ᑐᓂᔭᐅᓯᒪᓕᖅᐸᑦ ᐃᖅᑲᓇᐃᔭᖅᑎᓄᑦ 

ᐅᑕᖅᑭᓚᐅᖅᑑᒐᓗᐊᓄᑦ ᑕᖅᑮᑦ ᐊᕐᕕᓂᓖᑦ ᑐᖔᓂ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃᑲᓐᓂᖅᐸᕋ 

ᐊᐱᖅᑯᑎᑦᓯᐊᕚᓘᒻᒪᑦ ᓱᓕ. ᑕᐃᒫᑎᒋ ᑐᓴᐅᒪᑎᒋᙱᓐᓇᒪ ᒫᓐᓇ ᑭᓯᐊᓂ ᑐᓂᔪᒫᕐᓂᐊᖅᐸᕋ ᓯᕗᓂᑦᓴᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᕐᒧ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 079 - 6(1): ᐃᒡᓗᒃᑕᖃᕆᐊᖃᕐᓕᖓ ᖁᕐᓗᖅᑑᒥ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᖅᑯᑎᓐ, ᐅᖃᖅᑏ. ᖁᐊᓇ, (ᑐᓵᔨᑎᒍᑦ) ᐊᐱᖅᑯᑎᒃᑲ ᒥᓂᔅᑕᒧᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᖕᓄᑦ ᐱᔾᔪᑎᖃᖅᑐᑦ ᐃᒡᓗᓂᑦ ᑭᙳᖅᑕᐅᔪᓂᒃ ᖁᕐᓗᖅᑐᒥ. 

 

ᐅᖃᖅᑎᑦᓯᔩ, ᒥᓂᔅᑕ ᖃᐅᔨᒪᖕᒪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2020-2021 ᐊᑭᑐᔫᑎᓄᑦ ᑮᓇᐅᔭᖅᑐᕈᑎᑦᓴᓂᒃ 

ᐱᖃᓯᐅᑎᓯᒪᒻᒪᑕ ᑕᓪᓕᒪᓂᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐅᔪᓂᒃ ᓄᓇᓕᒻᒥ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒫᓐᓇᓵᒃᑯ ᐊᕐᕌᒍᑕᒫᖅᓯᐅᑎᖏᓐᓂᒃ ᐅᖃᖅᓯᒪᒻᒪᑕ “ᑮᓇᐅᔭᑦ ᓇᕝᕚᕐᕕᒋᔪᓐᓇᖁᓪᓗᒋᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᖏᓐᓂᒃ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑕᕝᕙ ᖁᓕᓂᒃ ᓴᓇᔭᐅᕙᓪᓕᐊᔪᓂᒃ ᑕᓪᓕᒪᓂᓪᓗ 

ᐅᖅᓱᖅᑑᕐᒥ ᐊᒻᒪ ᑕᓪᓕᒪᓂᒃ ᖁᕐᓗᖅᑐᒥ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐅᓂᐊᖅᑐᓂᒃ ᑖᒃᑯᓄᖓ ᑭᒃᑯᑐᐃᓐᓇᕐᓄᑦ 

ᐃᒡᓘᓂᐊᓕᖅᖢᑎᒃ.” 

 

ᒥᓂᔅᑕᐅᔪᖅ ᖁᕐᓗᖅᑐᒧᑦ ᐃᒡᓘᓂᐊᖅᑐᓂᒃ ᑕᐃᒪᐃᓕᖓᒋᐊᖏᓐᓂᒃ ᓇᓗᓇᐃᕆᔪᓐᓇᖅᐸ? ᖁᐊᓇᖅᑯᑎᑦ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᓐᓇ ᓱᓕᕗᖅ ᒪᓕᒐᓕᐅᖅᑎ. 

ᐃᒡᓗᓕᕆᔨᕐᔪᐊᒃᑯᑦ ᒪᓐᓇ ᑕᓪᓕᒪᓂᒃ ᖁᕐᓗᖅᑐᒥ ᐃᒡᓗᑦᓴᓂᒃ ᐱᓕᕆᕙᓪᓕᐊᕋᑉᑎᒍ. ᐅᐱᕐᖔᖅᑲᐃ 

ᓄᑦᑎᕐᕕᐅᔪᓐᓇᖅᓯᓛᖅᐳᑦ.  

 

ᑖᒃᑯᐊ ᐊᓯᔾᔨᓚᐅᕐᓂᖏᑦ ᑖᒃᑯᐊ, ᐃᓛᒃ, ᐃᖅᑲᓇᐃᔭᖅᑏᑦ ᐃᒡᓗᒃᓴᐃᑦ ᑭᒃᑯᑐᐃᓐᓇᕐᓄᑦ ᐃᒡᓗᑦᓴᐅᔪᓐᓇᓕᕐᓗᑎᒃ 

ᐱᓪᓗᒍ ᐅᖃᐅᓯᑦᓴᖃᙱᓚᖓ ᐃᓗᓕᖏᓐᓂᒃ ᐱᓯᒪᑦᑎᓯᒪᙱᓐᓇᒪ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᓐ, (ᑐᓵᔨᑎᒍᑦ) ᐅᖃᖅᑎᑦᓯᔩ. ᖁᕐᓗᖅᑐᖅ ᓄᑖᒥᒃ ᑭᒃᑯᑐᐃᓐᓇᕐᓄᑦ 

ᐃᒡᓗᑖᖅᑎᑕᐅᓯᒪᙱᒻᒪᑕ 2018-2019-ᒥᓂᑦ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑐᖅᐸᒻᒪᑕ ᐱᔭᕆᐊᖃᓕᕌᖓᒥᒃ ᖃᑦᓯᓂᒃ ᑐᓂᓯᓂᐊᕐᒪᖔᕐᒥᒃ ᐃᒡᓗᓂᒃ, 

ᐃᒡᓗᒃᓴᐅᓂᐊᖅᑐᓄᑦ ᓄᓇᓕᒻᒥ. 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᖃᕈᓐᓇᖅᐸ ᖁᕐᓗᖅᑐᖅ ᖃᓄᐃᓕᖓᓂᖓᓂᒃ ᐃᒡᓗᖃᖅᑎᑕᐅᓂᒃᓴᒧᑦ ᓯᕗᓪᓕᐅᔾᔭᐅᓯᒪᒋᐊᖓᓂᒃ 

ᐃᒡᓗᓕᕆᔨᕐᔪᐊᒃᑯᓐᓄᑦ? ᖁᐊᓇᖅᑐᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖃᑦᓯᒐᓚᐅᒻᒪᑕ 

ᐆᑦᑑᑎᒋᕙᑦᑕᕗᑦ ᓱᖅᑯᐃᖅᓯᓇᓱᓕᕌᖓᑦᑕ ᐃᒡᓗᓂᒃ ᑭᙳᖅᑕᐅᔪᓂᒃ ᓇᓕᐊᓐᓂᑐᐃᓐᓇᖅ ᓄᓇᓕᐅᔪᒥᒃ. ᐊᒻᒪᓗ 

ᐋᖅᑮᒐᓱᓕᖅᓱᑕ ᓇᓪᓕᐊᒃ ᓯᕗᓪᓕᐅᔾᔭᐅᓂᐊᕐᒪᖔᑦ, ᓇᓕᐊᖕᓄᑦ ᐃᒡᓗᒃᓴᐅᓂᐊᖅᑐᒧᑦ ᓄᓇᓕᖕᒧᓘᓐᓃᑦ.  

 

ᓱᓕ ᓇᖕᒥᓂᖅ ᑐᑭᓯᑉᐸᓪᓕᐊᓕᑕᐃᓐᓇᕐᒥᒐᒃᑯ. ᖁᕕᐊᓱᑐᐃᓐᓇᕋᓗᐊᖅᐳᖓ ᐃᓗᓕᖅᑐᓂᖅᓴᓂᒃ 

ᓇᓗᓇᐃᖅᓯᒍᑎᑦᓴᓂᒃ ᓇᕝᕚᕋᔭᕐᓗᖓ. ᓄᓇᓖᑦ ᓇᓃᒋᐊᓕᖏᓐᓂᒃ ᓯᕗᓪᓕᐅᔾᔭᐅᒪᖔᑕᓘᓐᓃᑦ ᖃᓄᕐᓘᓐᓃᑦ. 

ᑕᕝᕙᓂ ᐃᓛᒃ, ᓴᖅᑭᖅᑎᒍᓐᓇᕐᓗᒋᑦ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐃᓚᒋᐊᕈᑎ ᑭᖑᓪᓕᖅᐹᕆᓕᕐᓗᒍᓗ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᓐ, ᐅᖃᖅᑎ. (ᑐᓵᔨᑎᒍᑦ) ᒫᑦᓯ 4, 2022-ᒥ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᐅᖃᓚᐅᕐᒪᑕ 

ᑮᓇᐅᔭᖃᖅᑎᑦᓯᓂᐊᕐᓂᕋᖅᖢᑎᒃ ᐃᒡᓗᒃᓴᐅᓂᐊᖅᑐᓂᒃ ᓄᓇᕗᒻᒥ ᑐᐊᕕᕐᓇᑐᒃᑰᖅᑐᓂᒃ.  

 

ᒥᓂᔅᑕ ᐅᖃᕈᓐᓇᖅᐸ ᓂᕆᐅᖕᒪᖔᑦ ᐃᒡᓗᑦᓴᒃᑲᓐᓂᐅᓂᐊᖅᑐᓂᒃ ᑖᑉᑯᓇᙶᖅᑐᓂᒃ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ? ᖁᐊᓇᖅᑯᑎᓐ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐱᕕᖃᕈᓐᓇᖅᓯᒪᒐᒪ 

ᒐᕙᒪᑐᖃᒃᑯᑦ ᐃᒡᓗᓂᒃ ᐃᒡᓗᓕᕆᓂᕐᒥᓪᓗ ᒥᓂᔅᑕᐅᔪᒥᒃ, ᐅᖃᐅᓯᖃᐃᓐᓇᓲᖑᓪᓗᑕᓗ 

ᐃᒡᓗᑖᒃᑲᓐᓂᕆᐊᖃᕐᓂᑎᓐᓂᒃ. ᓇᑭᑦ ᐱᓕᕆᐊᒃᓴᓂᒃ ᓇᕝᕚᕋᓱᒍᓐᓇᖅᐱᑦ ᐃᒡᓗᒃᓴᖃᒃᑲᓐᓂᖁᓪᓗᒍ ᓄᓇᕗᒻᒥᐅᓄᑦ.  

 

ᒫᓐᓇ ᓂᕆᐅᖏᒃᑲᓗᐊᖅᑐᖓ ᐅᖃᐅᓯᖅᑕᖃᕐᓂᐊᕐᒪᖔᑦ ᓄᑖᓂᒃ, ᐅᖃᖏᒃᑲᓗᐊᖅᑐᖓ ᓄᑖᖅᑕᖃᔾᔮᖏᑦᑐᖅ 

ᐅᖃᐅᓯᒃᓴᓂᒃ ᑭᓯᐊᓂ ᐅᖃᖃᑎᖃᑦᓴᐃᓐᓇᖅᐸᒃᑐᒍᑦ ᒐᕙᒪᑐᖃᒃᑯᓐᓃᑦᑐᒥᒃ ᐃᒡᓗᑖᒃᑲᓐᓂᕋᓱᒍᒪᓪᓗᑕ 

ᓄᓇᕗᒻᒥᐅᓄᑦ. ᐃᓛᓐᓂᒃᑯᑦ ᐊᔪᓐᓇᕈᓐᓃᖅᐸᒃᓱᓂ, ᐅᖃᖃᑎᖃᑦᓴᐃᓐᓇᑉᐸᓯᐊᖅᑐᒍᑦ ᕿᓂᖅᓱᑕ ᒐᕙᒪᑐᖃᒃᑯᑦ 

ᑮᓇᐅᔭᖁᑎᖏᓐᓂᒃ ᐃᒡᓗᒃᓴᓄᑦ ᓄᓇᕗᒻᒥᐅᓄᑦ. 

 

ᖃᓄᐃᓐᓂᐊᖅᑑᒐᓗᐊᑭᐊᖅ ᑕᖅᑭᓂ ᐊᒡᒋᖅᑐᓂ ᑭᓯᐊᓂᒫᓂᒃ ᑐᓴᐅᒪᙱᓚᖓ ᓄᑖᖅᑕᖃᕐᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 080 - 6(1): ᐋᓐᓂᐊᕕᓕᐊᖅᑐᓄᑦ ᐊᑲᐅᓐᖏᓕᐅᕈᑏᑦ (ᖃᐃᕐᓂᖅ) 

 

ᖃᐃᕐᓂᖅ: ᐅᓪᓗᒥᐅᔪᕐᓕ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᑖᔅᓱᒥᖓ ᐋᓐᓂᐊᖃᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ. 

ᐆᒥᖓ ᐱᔾᔪᑎᖃᖅᖢᖓ ᑕᒪᒃᑯᐊ ᐋᓐᓂᐊᕐᕕᒃᑎᒍᑦ ᐊᐅᓪᓚᖅᑎᑕᐅᖃᑦᑕᖅᑐᐃᑦ. 

 

ᒪᓐᓇ ᐊᐅᓪᓚᖅᑎᑕᐅᖃᑦᑕᖅᑐᐃᑦ ᑕᐃᑲᓂ ᐃᒡᓗᓕᖕᒥ ᑭᒡᒐᖅᑐᖅᑕᓐᓂ, ᐃᓱᒪᒋᓕᕋᒃᑭᓪᓖᒃᑯᐊ 

ᑭᖑᓪᓕᖅᐹᖑᑎᑕᐅᓇᓱᖅᑰᔨᖃᑦᑕᕐᒪᑕ ᑖᒃᑯᓇᖓᑦ ᒐᕙᒪᒃᑯᓐᓂᒃ. ᐅᓇ ᐱᔾᔪᑎᒋᓪᓗᒍ, ᐅᖃᐅᔾᔭᐅᓯᒪᓕᕐᒥᒐᒫᓯᑦ 

ᐅᓇ ᓂᓪᓕᐅᑎᒋᔪᒪᓕᖅᑲᐅᒐᒃᑯ.  

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓚᕐᕕᒃᓴᖓᒡᒎᖅ ᓇᓗᓇᐃᖅᑕᐅᓚᐅᕋᓂ ᑭᓯᐊᓂ ᑕᕝᕙᐅᒻᒪᕆᓕᕐᒪᑦ ᐅᓪᓗᖅ ᑖᓐᓇ ᓇᓪᓕᕐᒪᑦ ᐃᑲᕐᕋᖅ 

ᐊᑕᐅᓯᖅ. ᐅᖄᓚᕝᕕᐅᒐᒥ ᐸᕐᓇᒋᐊᖃᖅᑐᑎᑦ ᐊᐅᓪᓚᕐᓂᐊᕋᕕᒡᒎᖅ ᐋᓐᓂᐊᕐᕕᓕᐊᕆᐊᖃᕋᕕᑦ.  

ᖃᓄᐃᒻᒪᒃᑭᐊᖅ ᑕᒪᓐᓇ ᓱᓕ ᑕᐃᒪ ᓂᓪᓕᐊᔾᔪᑎᒋᕙᕗᑦ, ᑕᒪᓐᓇ ᐋᖅᑭᒃᑕᐅᓚᐅᖅᓯᒪᓐᓂᖏᒻᒪᑦ.  

 

ᐊᐅᓪᓚᖃᑦᑕᖅᑐᐃᑦ ᐃᓐᓇᐃᑦ ᐃᖅᑲᓇᐃᔮᖃᖅᑐᐃᑦ, ᐸᐃᕆᔨᒃᓴᖃᖏᑦᑐᐃᑦ ᑕᒪᒃᑯᐊ ᐃᒻᒥᓂᒃ ᑐᐊᕕᓗᓕᖅᖢᑎᒃ 

ᐱᖃᑦᑕᕐᒪᑕ. ᑕᒪᓐᓇ ᓈᒻᒪᖏᓪᓚᕆᒃᑲᓗᐊᕐᒪᑦ. 

 

ᖃᓄᐃᒻᒪᑦ ᒪᓐᓇ ᓱᓕ ᑲᔪᓯᕙ ᒫᓐᓇᒧᑦ ᑕᒪᒃᑯᐊ ᑐᓴᑎᑕᐅᑲᐅᑎᒋᖃᑦᑕᖏᑦᑐᑦ ᑭᓱᑦ ᐱᔾᔪᑕᐅᖕᒪᑦ. 

ᓄᕙᒡᔪᐊᕐᓇᖅᑕᖃᓚᐅᖅᑎᓪᓗᒍ ᐅᕝᕙᓘᓐᓃᑦ ᐃᕿᐊᓇᕐᒪᑕ ᑕᒪᒃᑯᐊ ᐃᖅᑲᓇᐃᔮᖏᑦ. ᑭᓱᒥᓄᑯᐊ ᑕᒪᒃᑯᐊ 

ᑲᒪᖃᑦᑕᖅᑐᐃᑦ ᐸᐃᑉᐹᓂᒃ ᖃᓄᖅ ᐱᕙᓪᓕᐊᓇᓱᖕᒪᑦ? ᑖᔅᓱᒥᖓ ᑭᐅᔪᓐᓇᖅᐹᖓ ᒥᓂᔅᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇᓗ, ᒪᓕᒐᓕᐅᖅᑎ ᐊᐱᖅᓱᕐᒪᑦ. ᑖᓐᓇ ᐊᐲᖅᓲᑎᒋᔭᖓ 

ᑐᑭᓯᑦᓯᐊᕐᓂᕈᒃᑯᑦ ᐃᓄᖕᒧᓪᓗ ᐅᕝᕙᑭᐊᕐᖑᓇ ᐊᑕᐅᓯᕐᒧᑦ ᑐᕌᖔᓗᕿᔫᔭᕐᒪᑦ. ᑭᐅᓂᓗᒋᐊᕐᓂᐊᖅᐸᕋ ᐃᓄᖕᒧᑦ 

ᐊᑕᐅᓯᕐᒧᑦ ᑐᕌᖓᑦᑕᐃᓕᕆᐊᕐᓗᒍ.  

 

ᖃᐅᔨᒪᑎᑦᓯᑉᐸᒌᕌᖓᑉᑕ ᐊᖏᖃᑎᒋᔭᕋ ᒪᓕᒐᓕᑎ ᐄ, ᐱᐅᓂᖅᓴᐅᖅᑰᖅᑐᖅ ᖃᐅᔨᒪᕙᒌᕌᖓᑕ ᐅᑯᐊ 

ᐊᐅᓪᓚᕐᕕᒃᓴᓖᑦ, ᓲᕐᓗ ᐊᑕᐅᖅ... ᐸᕐᓇᐃᒋᐊᖃᕋᓗᐊᕐᒪᑕ ᐱᓕᕆᕝᕕᖕᒧᑦ. ᐃᒻᒪᖄ, ᐅᖃᖅᓯᒪᑦᑕᕆᐊᖃᕐᒪᑕ ᐅᕙᓂ 

ᐅᑉᓗᕐᒥᒃ ᐊᐅᓪᓚᕈᒫᕋᒪ, ᐃᓚᒋᔭᕐᒥᓄᓪᓘᓐᓃᑦ ᐸᐃᕆᔨᓂᒃ ᐊᖅᑭᒃᓱᐃᒋᐊᖃᕐᓂᖅᐸᑕ ᐸᐃᕆᔨᓂᒃ 

ᓇᓂᓯᔭᕆᐊᖃᕐᓂᖅᐸ. ᑐᓯᓐᓇᓪᓚᕆᒃᑐᖅ ᓲᖅ, ᖃᐅᔨᒪᑎᑕᐅᕙᒌᕈᐊᕋᔭᕐᒪᖔᑕ ᐊᐅᓪᓚᕐᓂᐊᖅᑐᑦ. 

 

ᐃᑲᕐᕋᖅ ᐊᑕᐅᓯᖅ ᑐᓴᖅᑎᑕᐅᓪᓗᓂ ᐊᐅᓪᓚᕐᕕᒃᓴᖃᖅᑐᑎᑦ, ᐄ, ᑕᒪᓐᓇ ᓈᒻᒪᖏᑦᑐᖅ. ᓈᒻᒪᖏᑦᑐᖅ, 

ᒪᓕᒐᓕᐅᖅᑎ ᐊᖏᖃᑎᒋᔭᕋ. ᑕᐃᒻᓇ ᐅᖃᐅᓯᕆᔮᖅ ᖃᐅᔨᑎᑦᓯᔫᓪᓗᐊᖅᑐᖅ ᐋᓐᓂᐊᖅᑕᐃᓕᑎᑦᓯᔨᒃᑯᓐᓄᑦ 

ᖃᓪᓗᓈᑎᑐᑦ office of the patient relation, ᑕᒻᒪᖅᓯᒪᔪᖅᓯᐅᕈᑎᒋᑉᑕᕋᑦᑎᒍ ᐅᑯᐊ. ᐊᑑᑎᖃᓪᓚᕆᒃᖢᑎᒡᓗ 

ᐅᕙᑉᓄᑦ, ᐊᓐᓂᐊᖅᑕᐃᓕᑎᑦᓯᔨᒃᑰᑉᓗᑕ. ᐊᒻᒪᓗᑦᑕᐅᖅ ᓄᓇᕗᒻᒥᐅᓄᑦ ᐊᑑᑎᖃᓪᓚᕆᑦᑕᕐᒪᑕ office of patient 

relations ᑕᒻᒪᖅᓯᒪᔪᖅᓯᐅᕈᑎᒋᑉᑕᕋᑦᑎᒍ. ᐃᒻᒪᖄᖃᐃ ᒪᓕᒐᓕᐅᖅᑎ ᐅᖃᖃᑎᖃᓚᐅᕐᓂᖅᐸᑦ 

ᓂᕈᐊᖅᑎᒋᔭᕐᒥᓂᒃ, ᑕᐃᓐᓇ ᑕᑕᑎᕆᓱᐊᕈᔭᕐᓂᖅᐸᑦ ᐅᕝᕙᓘᓐᓃᑦ ᑕᑕᑎᕆᓱᐊᖏᓐᓂᖅᐸᑦ ᐅᖃᓘᑎᒃᑯᑦᑕᐅᖅ 

ᐊᑐᐃᓐᓇᖅᑕᓕᒃ ᐅᓐᓂᕐᓗᒡᕕᒃᓴᖅᑕᓕ. ᑕᒪᓐᓇ ᓇᒻᒪᖏᑦᑐᓂᒃ ᓴᖅᑭᑦᑐᖃᕌᖓᑦ  

ᖃᐅᔨᑎᑕᐅᑦᑕᕈᐊᖅᑐᒍᑦ ᐅᒃᑯᐃᖔᔪᒍᑦ ᐋᖅᑭᒋᐊᕈᑎᓂᓪᓗ ᓴᖅᑮᒋᐊᖅᑕᕐᓂᐊᖅᖢᑕᓗ ᑐᓴᖅᑎᑕᐅᒑᖓᑦᑕ 

ᑕᒻᒪᖅᓯᒪᓐᓂᕈᑦᑕᓗ ᐄᑯᓗᒃ, ᑕᕝᕗᓈ ᓇᓗᓇᐃᖅᐸᕋ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᐅᑉ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑭᒡᒐᖅᑐᕐᕕᒋᔭᓐᓂ ᐃᒡᓗᓕᖕᒥᒃ ᐊᑕᐅᓯᑐᐊᙳᖏ, ᐊᑕᐅᓯᕐᒧᑦ 

ᐅᖃᓪᓚᒐᓱᓵᖏᑦᑐᖓ. ᑐᑭᓯᖅᑲᐅᒍᕕᖓ, ᑕᒪᒃᑯᐊ ᐃᖅᑲᓇᐃᔭᕆᐊᖃᖃᑦᑕᕐᒥᔪᐃᑦ ᑖᒃᑯᐊᑦᑕᐅᖅ 

ᐊᒃᑐᖅᑕᐅᖃᑦᑕᖅᑐᐃᑦ. ᐱᓗᐊᖅᑐᒥᒃ ᐃᓐᓇᐅᔪᑦ, ᐃᓐᓇᐃᑦ ᐱᖃᑎᖃᐃᓐᓇᐅᔭᕆᐊᖃᖅᑐᑦ 

ᐊᐅᓪᓚᖃᑎᖃᐃᓐᓇᐅᔭᕆᐊᖃᖅᑎᓪᓗᒋᑦ. ᑕᐃᒪ ᑖᓐᓇ ᓇᓗᓇᐃᓵᖅᑕ ᐄ, ᑖᒃᑯᐊ ᑕᒻᒪᖅᓯᐅᖅᑐᓕᕆᔨᒃᑯᑦ 

ᐋᓐᓂᐊᖃᖅᑕᐃᓕᓕᔨᒃᑯᓐᓂᒃ ᑕᐃᒪ ᐊᑐᖅᑕᐅᔪᓐᓇᖅᑐᒍᑦ ᑭᓯᐊᓂᖃᖅᑐᒃᓴᐅᖃᑦᑕᕐᒥᖕᒪᑦ ᑲᒪᒋᔭᐅᔾᔮᖏᒻᒥᔪᕐᖑᓇ 

ᐊᖏᕐᕋᖅᓯᒪᓕᕋᒪ ᖃᓄᐃᒍᓐᓃᖅᑐᖅ. ᑕᒪᔾᔭ ᐃᓱᒫᓘᑎᒃᓴᐃᑦ ᐊᒥᓱᐃᑦ.  

 

ᑕᒻᒫᑎᕐᕕᒃ ᑕᑖᖏᓐᓇᐅᔭᖦᖤᖅᐳᖅ ᑖᒃᑯᐊ ᐋᓐᓂᐊᕐᕕᖕᒧᑦ ᑕᑖᖏᓐᓇᐅᔭᖅᑐᐃᑦ. ᑭᒡᒐᖅᑐᖅᑕᓐᓂᒃ ᑖᒃᑯᓂᖓ 

ᐊᒥᑦᑐᕐᒥᐅᕐᓂᒃ ᓈᓴᐅᑎᖃᖅᑐᐃᑦ ᖃᔅᓯᓪᓕ ᑕᐃᒪ. ᓘᒃᑖᒧᑦ ᑕᑯᔭᐅᔭᕆᐊᖃᖅᑎᓪᓗᒋᑦ ᑕᐃᒪᓐᓇ ᐃᑲᕐᕋᒥᒃ 

ᐊᑕᐅᓯᕐᒥᒃ ᖃᐅᔨᑎᑕᐅᒐᒥ, ᐊᐅᓪᓚᕈᒪᖏᑦᑐᖓ. ᓈᓴᐅᑎᑕᖃᖅᐲᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᖃᔅᓯᑦ 

ᐅᐸᒃᓯᒪᔪᓐᓃᕐᒪᖔᑕ ᐅᐸᒡᕕᒃᓴᐅᑎᖏᓐᓄᑦ ᑕᒪᐅᖓ ᐃᖃᓗᖕᓄᓪᓘᓐᓃᑦ ᐋᑐᕚᒧᓪᓘᓐᓃᑦ ᐊᑦᒪᓐᑕᓐᒧᑦ? 

ᓈᓴᐅᑎᖃᖅᐲᑦ ᑕᕝᕗᖓ ᐋᓐᓂᐊᖃᖅᑕᐃᓕᓕᕆᔨᒃᑯᑦ ᖃᔅᓯᓪᓚᕇᑦ ᑭᒡᒐᖅᑐᖅᑕᓐᓂᒃ ᐅᐸᒍᑎᒍᓐᓇᓚᐅᖏᒻᒪᖔᑕ 

ᑐᓴᖅᑎᑕᐅᑳᓪᓚᒃᑲᒥᒃ? ᓈᓴᐅᑎᑕᖃᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᓄᑦ ᑕᐃᓐᓇ ᓈᓴᐅᑦ 

ᐊᐱᖅᓲᑎᒋᔮ ᒫᓐᓇ ᐱᓯᒪᖏᑕᕋ, ᑭᓯᐊᓂ ᐅᑎᕐᕕᒋᒋᐊᖅᑑᓪᓗᐊᕐᓂᐊᖅᖢᒍ ᐃᓗᓕᑯᓗᖏᓐᓂᒃ ᐊᐱᖅᓱᕐᒪᑦ 

ᐱᓕᕆᔨᒻᓄᑦ ᖃᐅᔨᒋᐊᓚᐅᖅᑳᕐᓗᖓ ᐃᓗᖏᓐᓂᒃ ᐅᑎᕐᕕᒋᒋᐊᕈᒫᖅᐸᕋ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐋᓐᓂᐊᖃᕐᓇᖏᑦᑐᓕᓂᕐᒧᑦ ᐊᐅᓪᓛᖅᑐᐃᑦ ᖃᖓᑕᓲᒧᑦ ᐃᑭᙱᑦᑐᐃᑦ 

ᖃᖓᑦᑕᐅᑎᖃᖅᑎᓪᓗᒍ, ᓱᓇᑐᐃᓐᓇ ᐱᔾᔪᑎᒋᓗᒍ. ᐃᑭᖃᑦᑕᖏᑦᑐᑦ ᑕᒪᓐᓇ ᐃᓱᒫᓗᒋᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᑕᒪᓐᓇ ᐃᓱᒪᒋᓗᒍ ᑕᐃᒪᓐᓇ ᓴᖅᑭᖃᑦᑕᖏᑦᑐᐃᑦ ᐃᓱᒫᓗᓐᓇᖅᑐᐃᑦ ᑮᓇᐅᔭᐃᑦ 

ᐊᑭᓕᖅᑕᐅᖃᑦᑕᕐᒪᑕ ᑕᒪᓐᓇ ᐅᕙᑉᑎᓐᓃᖔᕐᓗᑕ ᐋᓐᓂᐊᖃᕐᓇᖏᑦᑐᓕᕆᓂᒃᑯᓐᓂᒃ. ᑖᒃᑯᐊ ᐃᑭᔭᕆᐊᖃᖅᑐᐃᑦ 

ᐋᓐᓂᐊᕐᕕᓕᐊᕆᐊᖃᖅᑐᐃᑦ ᖃᖓᐅᖕᒪᖔᑦ ᖃᐅᔨᒪᓪᓗᑎᒃ.  

 

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 5,000 ᐊᐅᓪᓛᖅᑐᐃᑦ ᐊᕐᕌᒍᐃᑦ ᓄᐃᖃᑦᑕᖏᑦᑐᐃᑦ. ᑖᒃᑯᐊ ᐊᑐᓂ 200-ᒥᒃ 

ᐊᑭᓖᑎᑦᓯᖃᑦᑕᕐᒪᑕ ᑭᖑᕙᖅᑐᐃᑦ ᐱᔾᔪᑎᒋᓗᒋᑦ. 

 

ᐅᖃᖅᑏ, ᐅᖃᐅᓯᕆᔭᕋ ᑖᓐᓇ ᑮᓇᐅᔭᖅ ᐃᓱᒪᒋᔭᕌᖓᑉᑎᒍ ᑖᒃᑯᐊ ᐃᓱᒫᓘᑎᒋᔭᕗᑦ ᑭᓯᐊᓂ ᑖᒃᑯᐊ ᑎᒍᒥᐊᕋᑉᑕ 

ᐅᕙᒍᑦ ᑎᒍᒥᐊᖅᑐᒍᑦ ᑎᒍᒥᐊᕆᐊᖃᖅᑕᑉᑎᓐᓂᒃ ᑖᒃᑯᐊᓗ ᐊᐅᓪᓛᕆᐊᖃᖅᑐᐃᑦ ᑎᒍᒥᐊᕐᒥᖕᒪᑕ ᖃᑯᒍ 

ᐊᐅᓪᓛᕆᐊᖃᖅᑎᓪᓗᒋᑦ. ᑐᑭᓯᐅᒪᓗᑎᒃ ᑖᒃᑯᐊ ᒪᕐᕉᖕᒪᑕ ᐃᒡᓗᒌᑦᑐᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᐅᓪᓛᕐᓂᐊᖅᑐᓂᒃ ᓴᖅᑭᑯᔨᔪᒍᑦ ᒥᑦᑕᕐᕕᖕᒦᒋᐊᖃᕈᑎᒃ ᖃᖓᑕᓲᒃᑰᕆᐊᖃᕈᑎᒃ ᑕᐃᒪᓐᓇ ᓴᖅᑭᖏᑦᑐᐃᑦ 

ᐊᑭᖃᕐᒪᑦ. (ᑐᓵᔨᑎᒎᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᒥᓗ ᐊᐱᖅᑯᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᕗᒻᒥ 

ᐃᓱᒫᓘᑕᐅᓂᐊᖅᑐᖅ ᐅᕙᑉᑎᓐᓂᑐᐃᓐᓇᐅᖏᑦᑐᖅ. ᑭᒡᒐᖅᑐᖅᑕᒻᓂᒃ ᓄᓇᕗᓗᒃᑖᕐᒥᒃ. 

 

ᑎᑎᕋᖅᑕᐅᓯᒪᓂᐊᕐᒪᑦ, ᐅᖃᖅᑏ ᐅᖃᑦᑎᐊᒃᑲᓐᓂᖁᔭᒐ ᑖᓐᓇ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐋᖅᑭᖕᓂᐊᖅᑖ? ᐋᖅᑭᖕᓂᐊᖅᑕᖓ ᑭᖑᓪᓕᖅᐹᒥᒃ ᐋᖅᑭᒋᐊᖃᕈᓐᓃᕐᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᑐᑭᓯᒋᐊᕈᒪᔭᕋ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᒪᔭᕋ ᖃᓄᖅ ᐊᐱᕆᓪᓚᑦᑖᕐᖓᑦ ᓱᓇ ᐋᖅᑭᒋᐊᖃᖅᐸ? (ᑐᓵᔨᒃᑰᖏᑦᑐᖅ) 

ᒪ’ᓇ ᐅᖃᖅᑎᑦᑎᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ, ᐊᐱᕆᔪᓐᓇᕈᕕᑦ, ᐊᐱᕆᒃᑲᓐᓂᕈᓐᓇᕈᕕᑦ ᑐᑭᓯᓐᓇᕆᐊᕐᓗᒍ ᒥᓂᔅᑕ 

ᑭᐅᓂᐊᕐᒪᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᓇᓗᓇᐃᒃᑲᓐᓂᓚᐅᕐᓚᒍ. (ᑐᓵᔨᑎᒎᓕᖅᑐᖅ) ᐋᓐᓂᐊᕐᕕᓕᐊᖅᑐᐃᑦ ᑖᓐᓇ 

ᒥᓂᔅᑕ ᑖᒃᑯᐊ ᐋᓐᓂᐊᕐᕕᓕᐊᖅᑐᐃᑦ ᑖᒃᑯᐊ ᖃᐅᔨᒪᓂᐊᖅᑑᑦ ᖃᑯᒍᑦ ᐊᐅᓪᓚᖅᑎᑕᐅᓂᐊᕐᒪᑕ ᐃᑲᕐᕋᐅᖏᑦᑐᒥ? 

ᒥᓂᔅᑕ ᐱᔪᓐᓇᖅᐹ ᐋᖅᑭᒃᑕᐅᓂᐊᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᕐᓇᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᕙᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᐅᓯᕙᓪᓕᐊᑎᑦᓯᓂᕐᒧᑦ ᑐᕌᕈᓐᓇᖅᑐᒍᑦ ᐱᔨᑦᓯᕋᕐᓂᕆᔭᕗᑦ ᐊᒥᓱᐃᑦ ᑕᐅᓴᑦ ᑕᐅᓴᖑᔪᐃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᒪᒋᔭᖏᑦ. ᐅᖃᖅᑎᑦᓯᔩ, ᑕᐃᒪᓐᓇ ᐱᓂᐊᖏᓐᓂᕋᕐᓗᖓ ᐊᔪᖅᑐᖓ 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

19 

ᑐᐊᕕᕐᓇᖅᑐᖃᖅᑎᓪᓗᒍ ᐃᑭᔭᕆᐊᖃᕐᓗᓂ ᐊᒥᓱᕐᔪᐊᕌᓘᑎᓪᓗᒋᑦ ᐊᐅᓪᓚᖃᑦᑕᖅᑐᐃᑦ. ᐃᓄᐃᓪᓗ 

ᐋᓐᓂᐊᕐᕕᓕᐊᖅᑐᐃᓪᓗ ᐃᓛᓐᓂᑦ ᑐᐊᕕᕐᓇᖅᑐᖃᓪᓚᑦᑖᖅᑎᓪᓗᒍ ᐊᓯᐊᒎᕐᕕᖃᕐᓗᓂ, ᑖᒃᑯᐊ 

ᐃᑭᑎᑕᐅᖃᑦᑕᖅᑐᐃᑦ ᑐᐊᕕᕐᓇᖅᑐᒥᒃ ᓱᓇᑐᐃᓐᓇ ᐊᔾᔨᒌᖏᑦᑐᐃᑦ ᐱᑕᖃᕐᒪᑦ ᑕᐃᒪᓐᓇ ᓄᖅᑲᕐᓂᖅ ᐅᖃᕐᓂᖅ 

ᐊᔪᖅᑐᖓ. 

 

ᐅᖄᓚᐅᑎᖃᖅᑐ ᐅᖃᒡᓚᒡᕕᖃᖅᑐᑦ, ᑖᒃᑯᐊ ᐱᓕᕆᔩᑦ 855-438-3003. ᐃᑭᖅᑭᕕᒃᑯᑦ ᑐᕌᕈᑎᖃᕐᒥᔪᖅ ᑕᐃᑯᖓ. 

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᐅᑉᓗᑕ ᑕᒪᓐᓇ ᐊᐅᓪᓛᖅᑎᖃᑦᑕᖅᑕᕗᑦ ᐱᔨᑦᓯᕋᑦᑎᐊᓱᒃᑕᕗᑦ 

ᐊᐳᖅᑕᕈᑎᖃᕌᖓᑕ ᐃᑲᔪᕋᓱᖃᑦᑕᖅᑕᕗᑦ ᑖᒃᑯᐊ ᑭᒡᒐᖅᑐᐃᔨᐅᔪᐃᑦ ᖃᐅᔨᒋᐊᖃᑦᑕᖅᑐᐃᑦ. ᐅᖃᐱᓘᑕᐅᔪᐃᑦ 

ᒪᓕᒃᑕᐅᖃᑦᑕᖅᑐᐃᑦ ᖃᐅᔨᒋᐊᖅᑕᐅᓪᓗᑎᒃ. ᐅᕝᕙᓘᓐᓃᑦ ᐊᓯᖏᑦ ᑕᒪᒃᑯᐊ ᑎᑎᕋᖅᓯᒪᔪᓂᒃ, ᑎᑎᕋᖃᑦᑕᑦᓯ 

ᐅᖃᓛᐅᑎᒃᑯᓪᓘᓐᓂᑦ ᑕᐃᒃᑯᖓ ᐊᖅᑯᑎᒋᔭᐅᓗᓂ ᑕᐃᒪᓐᓇ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᒋᐊᕐᓗᓯ ᑲᑎᒪᔩᑦ. ᑕᒪᓐᓇ ᐃᕆᐊᓛᖃᑎᒌᖏᓪᓗᓯ 

ᐃᒃᐱᒋᑦᓯᐊᖃᑎᒌᒡᓗᓯᒃ. ᖁᔭᓐᓇᒦᒃ.  

 

ᐊᐱᖅᑯᑏᑦ, ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 081 - 6(1): ᐃᓄᑐᖃᕐᓄᑦ ᒪᒃᑯᒃᑐᓄᓪᓗ ᑐᕌᖅᑕᕐᕕᒃᓴᖅ ᑕᓗᕐᔪᐊᓂ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᒐ ᐅᓪᓗᒥ ᐃᓕᖅᑯᓯᓕᕆᓂᕐᒧᑦ.  

 

ᐅᖃᖅᑲᐅᒐᒪ, ᐅᖃᓚᐅᕋᒪ ᐃᑉᐸᒃᓴᖅ ᑖᒃᑯᐊ ᑲᓇᑕᐃᑎᐊᓐ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᐅᖃᐅᓯᕆᔭᖓᑦ 

ᑮᓇᐅᔭᑦ ᐊᔾᔨᒌᖏᑦᑐᐃᑦ ᓂᕈᐊᖅᑕᐅᕕᒋᓯᒪᔭᓐᓂ ᑖᒃᑯᐊ ᒪᒃᑯᒃᑐᐃᑦ ᐊᒻᒪ ᐃᓐᓇᐃᑦ ᑐᕌᖅᑕᕐᕕᒃᓴᖅ ᑕᓗᕐᔪᐊᕐᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓇᓕᐊᒃ ᖃᓄᖅ ᐃᓚᐅᑎᒋᖕᒪᖔᑦ ᑖᑉᓱᒧᖓ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᐱᕆᖕᒪᑦ ᑕᒪᑐᒪᐅᑉ ᒥᒃᓵᓄᑦ. ᑕᒪᒃᑯᐊ 

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᒥᒃ ᑐᒃᓯᕋᕐᕕᐅᔪᓐᓇᓲᖑᖕᒪᑕ ᐃᓐᓇᕐᓄᓪᓗ ᒪᒃᑯᒃᑐᓄᓪᓗ ᐱᓕᕆᕝᕕᐅᔪᓐᓇᖅᑐᓂᒃ 

ᐃᒡᓗᖁᑎᒋᔭᐅᔪᓐᓇᖅᑐᓂᒃ ᐋᖅᑭᒋᐊᖅᑕᐅᔾᔪᑎᒃᓴᓄᑦ. ᐃᒻᒪᖄ, ᑐᒃᓯᕋᓚᐅᖅᓯᒪᔪᕕᓂᐅᓂᖏᓐᓄᑦ ᑖᒃᑯᓇᙵᑦ 

ᐃᓕᖅᑯᓯᓕᕆᔨᒃᑯᓐᓂᒃ, ᐃᒡᓗᖁᑎᖓᖕᓄᑦ ᐋᖅᑭᒋᐊᖅᑕᐅᔪᒃᓴᒥᒃ ᑐᓂᓯᓂᕐᒥᒃ ᓴᓇᔾᔪᑎᒃᓴᓄᑦ ᑕᕝᕘᓇ 

ᐃᑲᔪᕈᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑕᐅᓚᐅᖅᑐᐃᑦ 

$58,117 ᑕᒡᕗᖓ ᑐᕌᖓᔪᐃᑦ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᓯᓂᕆᔭᖓᑦ ᒪᒃᑯᒃᑐᓄᑦ ᐃᓐᓇᕐᓄᑦ ᑕᕝᕗᖓ 

ᑐᕌᖅᑎᑕᐅᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᒡᓗᒧᑦ ᓴᓇᑎᑦᑎᓂᕐᒥᒃ 

ᑭᒡᓕᖃᓲᖑᔪᑦ ᐃᓐᓇᕐᓄᑦ ᒪᒃᑯᒃᑐᓄᓪᓗ ᐱᓕᕆᕝᕕᒃᓴᖏᓐᓄᑦ ᑐᒃᓯᕋᕐᕕᐅᔪᓐᓇᖃᑦᑕᓲᖑᔪᑦ ᑭᒡᓕᒋᔭᖓᑦ 

$250,000-ᖑᓲᖑᓪᓗᓂ. ᒪᒥᐊᓇᖅ. ᓇᓂᒍᒃᑯ ᐅᖃᐅᑎᑦᑎᐊᕈᓐᓇᕐᓂᐊᖅᐸᕋ ᑕᐅᑐᑦᑎᐊᙱᓗᐊᓕᕋᒪ 

ᓇᓂᑲᐅᖅᑐᕈᓐᓇᙱᓐᓇᒃᑯ. ᑭᓯᐊᓂ ᖃᔅᓯᓪᓚᑦᑖᒥᒃ ᐃᑲᔪᖅᑕᐅᔪᕕᓂᐅᔭᕆᐊᒃᓴᖏᓐᓂᒃ ᓇᓂᒍᒃᑯ 

ᐅᖃᐅᑎᔪᓐᓇᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑦ ᑭᖑᓪᓕᖅᐹᖅ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐃᓐᓇᐃᑦ ᐊᒻᒪ ᒪᒃᑯᒃᑐᐃᑦ ᑐᕌᖅᑕᕐᕕᐅᔪᖅ ᑖᓐᓇ 

ᐃᖅᑲᓇᐃᔮᒃᓴᒥᒃ ᐊᑕᐅᓯᕐᒥᒃ ᐃᓗᐃᑦᑐᕐᒥᒃ ᓴᖅᑭᑎᑦᓯᓂᐊᖅᑐᑦ ᑕᐃᑲᓂ ᐃᖅᑲᓇᐃᔭᕋᔭᖅᑐᖅ.  

 

ᒥᓂᔅᑕ ᑖᓐᓇ ᐃᑲᔪᖅᑐᐃᓂᐊᖅᐸ ᑖᒃᓱᒥᖓ ᖃᓄᑐᐃᓐᓇᖅ ᐃᑲᔪᕐᓗᓂ ᐃᓕᓐᓂᐊᕈᑎᒃᓴᐃᓪᓗ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓕᖅᑯᓯᓕᕆᔨᒃᑯᓐᓂᑦ ᑐᒃᓯᕌᖑᓲᑦ 

ᐊᔾᔨᒌᙱᑦᑐᓄᑦ ᐱᓇᓱᐊᕐᕕᐅᔪᓐᓇᕐᒥᖕᒪᑕ ᑕᒪᒃᑯᐊ ᐱᑕᖃᕐᒥᖕᒪᑦ ᐃᓐᓇᕐᓄᓪᓗ ᒪᒃᑯᒃᑐᓄᓪᓗ ᑲᑎᒪᔨᐅᔪᓄᑦ. 

ᑮᓇᐅᔭᒥᒃ ᑐᒃᓯᕌᖑᔪᓐᓇᖅᑐᒥᒃ ᑕᒪᒃᑯᓄᖓ ᑐᕌᖓᔪᓐᓇᖅᑐᑦ ᐊᑐᖅᑕᐅᔭᕆᐊᖃᖅᑐᓂᒃ. ᐱᓕᕆᔨᖁᑎᖏᓐᓄᑦ 

ᐃᖏᕐᕋᔾᔪᑎᒃᓴᐅᔪᓐᓇᖅᑐᓄᑦ. ᑭᓯᐊᓂ ᑭᒡᓕᖃᑐᐃᓐᓇᕐᒥᖕᒪᑦ ᐊᕐᕌᒍᓕᒫᒧᑦ ᐊᑭᓕᖅᓲᑎᒃᓴᐅᔪᓐᓇᕋᔭᖅᑐᒥᒃ -ᑑᓗᓂ 

ᐱᙱᖦᖤᑐᐃᓐᓇᖅᐳᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ. ᑲᖏᖅᖠᓂᕐᒧᑦ ᐃᒡᓗᓕᒑᕐᔪᖕᒧᑦ, ᓴᒻᒧᖅᑐᖅ. 

 

ᐊᐱᖅᑯᑦ 082 - 6(1): ᑐᓚᒃᑕᕐᕖᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ 

ᐊᐅᓪᓛᖅᑐᓕᕆᓂᕐᒧᑦ. ᑕᒪᒃᑯᐊ ᑐᓚᒃᑕᕐᕖᑦ ᐱᔾᔪᑎᒋᓗᒋᑦ.  

 

ᐊᒃᑐᕝᕙ 18-ᖑᑎᓪᓗᒍ 2019 ᓄᓇᕗᑦ ᒐᕙᒪᒃᑯᑦ ᐊᑭᑦᑐᕋᐅᑎᒥᒃ ᑐᒃᓯᕋᐅᒻᒥᒃ ᑐᓚᒃᑕᕐᕕᖕᒧᑦ ᕿᒥᕐᕉᑕᐅᓇᔭᖅᑐᓂᒃ 

ᓄᓇᓕᖕᓂ ᐃᒡᓗᓕᒑᕐᔪᒃ ᐃᓚᒋᔭᐅᖃᑕᐅᑉᓗᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᖃᐅᔨᓴᕐᓃᑦ ᐱᐊᓂᒃᓯᒪᓂᐊᕐᒪᖔᑕ? ᐊᒻᒪ, ᐅᕙᑉᑎᒻᓄᑦ ᑕᒡᕙᓂ ᑲᑎᒪᕝᕕᖕᒥ 

ᓯᐊᒻᒪᒃᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ 

ᖃᐅᔨᓴᖅᑕᐅᓂᕆᔭᐅᔪᓂᓛᒃ ᑕᒪᑉᑯᓄᖓ ᐃᖅᓴᕐᕖᑦ ᒥᒃᓵᓄᑦ ᓄᓇᓖᓪᓗ ᐃᓄᖅᓴᕐᓂᖏᑦᑕᖃᐃ ᑕᒪᒃᑯᓂᖓ 

ᐃᖅᓴᕐᕕᖃᕐᓂᕐᒥᒃ ᐄᒐᕐᕕᐅᓂᕋᖅᑕᐅᕙᒃᖢᑎᒡᓗ ᑕᒪᒃᑯᐊ ᐱᓕᕆᐊᖑᔭᕆᐊᖃᕐᓂᖏᓐᓂᒃ ᒫᓐᓇ ᕿᒥᕐᕈᖕᒪᑕ. 

ᑕᐃᒃᑯᐊ ᕿᒥᕐᕈᔭᐅᓂᕆᔭᖏᑦ ᐃᓱᓕᑉᐸᑕ ᐃᒪᓐᓇᐃᑦᑕᕆᐊᖃᕐᓂᐊᖅᑐᒎᖅᓯᒪᔪᖅᑕᖃᓗᐊᕈᑉᑕ ᑲᑎᒪᔨᐅᖃᑎᒻᓄᑦ 

ᑕᑯᑎᑦᓴᕆᐊᒃᓴᖅ ᐅᓗᕆᐊᕆᙱᑦᓯᐊᕋᔭᖅᑕᑉᑲ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᕼᐊᒻᓚᒃᑯᒋᔭᖏᑦ ᐃᒡᓗᓕᒑᕐᔪᒃ, ᐃᑲᔪᖅᓰᓯᒪᔪᑦ 

ᓴᓇᒍᒪᔪᖃᕐᓂᐊᕐᓂᖅᑲᑦ ᑐᓚᑦᑕᕐᕕᒻᒥ. ᐃᖃᓗᒐᓱᖃᑦᑕᖅᑐᓂᒃ ᐊᒥᓱᕈᕆᐊᖅᑎᑦᑎᒍᓐᓇᕋᔭᖅᑐᑦ. ᐊᒻᒪᓗᑦᑕᐅᖅ, 

ᑮᓇᐅᔭᓕᐅᕈᑎᔅᓴᓂᑦ ᓴᖅᑭᖅᓯᓗᓂ.  

 

ᐋᒡᒌᓯ 26-ᐅᑎᓪᓗᒍ 2019-ᒥ, ᒐᕙᒪᑐᖃᒃᑯᑦ ᒥᓂᔅᑕᕆᔭᖓᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐅᖃᓚᐅᖅᓯᒪᒻᒪᑦ ᑲᓇᑕᐅᑉ 

ᒐᕙᒪᒎᖅ ᓄᑖᓂᒃ ᓄᑖᕐᒥᒃ ᐃᒪᕕᒻᒥ ᓴᐳᔾᔨᕕᓕᐅᕐᓂᐅᓴᒻᒪᑕᒎᖅ ᖃᓂᒋᔭᖓᓂ ᓴᓪᓕᐅᑉ ᐊᒻᒪᓗᑦᑕᐅᖅ 

ᐃᓪᓗᓕᒑᕐᔫᑉ. 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑕᐅᓇᓂᒥᐅᑕᐃᑦ ᐃᓱᒫᓘᑎᖃᖅᓯᒪᔪᑦ ᐊᑦᑐᖅᑕᐅᒐᔭᖅᑐᒋᓪᓗᑎᒃ ᐱᕙᓪᓕᐊᑎᑕᐅᑉᐸᑦ ᑖᓐᓇ ᐃᒪᕕᒻᒥ 

ᓴᐳᔾᔨᕕᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᖃᓄᐃᓕᐅᖅᑐᑎᒃ ᐅᖃᖃᑎᖃᖃᑦᑕᖅᓯᒪᒻᒪᖔᑕ 

ᒐᕙᒪᑐᖃᒃᑯᓐᓂ ᑕᒪᓐᓇ ᐃᓱᒫᓗᒋᔭᐅᔪᖅ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᑕᒪᑐᒪᐅᑉ 

ᒥᒃᓵᓄᑦ ᐅᖃᐅᓯᕆᔭᖓᑕ ᑕᕆᐅᑉ ᐱᔾᔪᑎᒋᑉᓗᒍ ᑕᕆᐅᕐᒥᐅᑕᐃᓪᓗ ᓴᓪᓖᓪᓗ ᐃᒡᓗᓕᒑᕐᔫᒡᓗ ᐊᑯᓐᓂᖓᓃᑦᑐᖅ, 

ᑕᐃᒻᓇᓪᓚᑦᑖᑯᓗᒡᓕ ᒫᓐᓇᒧᑦ ᐅᖃᖃᑎᒋᓚᐅᙱᑕᒃᑲ ᓱᓕ. ᑭᓯᐊᓂ ᐱᓕᕆᔨᕗᑦ ᑕᒪᑐᒪᐅᑉ ᒥᒃᓵᓄᑦ 

ᐱᓕᕆᐊᖃᖅᑐᒃᓴᐅᒐᓗᐊᖅᑎᓪᓗᒋᑦ. ᐅᕙᖓᓕ ᓇᖕᒥᓂᖅ ᒥᓂᔅᑕᐅᑉᓗᖓ ᑖᑉᓱᒧᖓᓪᓚᑦᑖᖅ ᐅᖃᖃᑎᒋᓯᒪᙱᑕᒃᑲ 

ᒥᓂᔅᑕᐅᖃᑎᒋᔭᒃᑲ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᓄᓇᓕᓐᓂ 

ᐃᖏᕐᕋᔪᓕᕆᓂᕐᒥᒃ ᐱᒋᐊᖅᑎᑦᑎᔾᔪᑎᒋᔭᖓᑦ ᑮᓇᐅᔭᖃᖅᑎᑦᑎᓲᖑᒻᒪᑕ ᕼᐊᒻᓚᐅᔪᓂᑦ ᒥᑭᔫᑕᐅᓂᖅᓴᓄᑦ 

ᑐᓚᑦᑕᕐᕕᓕᐊᖑᔪᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᒃ ᑮᓇᐅᔭᓂᒃ ᑐᓂᔭᐅᓯᒪᓕᕐᒪᖔᑕ ᐃᓪᓗᓕᒑᕐᔪᒻᒥᐅᑕᐃᑦ 2021-2022 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂᒃ ᑕᕝᕗᖓ ᐱᓕᕆᐊᖑᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ ᐃᖏᕐᕋᔪᓕᕆᔨᒃᑯᓪᓗ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᑉᑯᐊ ᑮᓇᐅᔭᓂᒃᑕᐅᓯᒪᖃᑦᑕᖅᑐᑦ ᐊᕕᒃᑐᖅᓯᒪᔪᓄᑦ 

ᐊᑐᕐᓂᐊᖅᖢᑎᑦ. ᓲᕐᓗ, ᑖᑉᓱᒪᑉ ᐊᐱᖅᑯᑎᒋᔭᖓᑕ ᒥᒃᓵᓄᑦ ᖃᑉᓯᑦ ᑕᕝᕙᙵᑦ ᑮᓇᐅᔭᓂᑦ ᐃᒡᓗᓕᒑᕐᔪᖕᒧᑐᐃᓐᓇᖅ 

ᐊᑐᖅᓯᒪᓕᕐᒪᖔᑕ ᑕᐃᒪᓐᓇ ᓯᖃᓕᓯᒪᑎᒋᔪᒥᒃ ᐊᑐᐃᓐᓇᖅᑕᖃᙱᓐᓇᒪ. ᑖᒃᑯᐊ ᐱᓕᕆᔨᒃᑲ 

ᖃᐅᔨᒋᐊᖅᑎᓐᓂᐊᖅᐸᒃᑲ ᑕᐃᒪᓐᓇ ᓯᖃᓕᑎᒋᓯᒪᔪᒥᒃ ᖃᐅᔨᒋᐊᖁᓗᒋᑦ. ᖃᓄᖅ 

ᐃᒡᓗᓕᒑᕐᔪᖕᒥᐅᑕᓪᓚᕆᑐᐃᓐᓇᕐᓄᑦ ᓄᓇᖓᓄᑦ ᐊᑐᖅᓯᒪᓕᕐᒪᖔᑕ ᑕᒡᕙᙵᑦ ᑮᓇᐅᔭᓂᒃ. ᑕᐃᓐᓇᓗ 

ᓇᓗᓇᐃᖅᑕᐅᒃᐸᑦ ᑲᑎᒪᔨᐅᖃᑎᒻᓄᑦ ᓇᓗᓇᐃᖅᑎᓐᓂᐊᖅᐸᕋ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖓᑦ ᖃᒪᓂ’ᑐᐊᑉ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 083 - 6(1): ᐃᓕᓐᓂᐊᕐᕖᑦ ᐃᓗᐊᓂ ᐊᓄᕌᕈᑎᖃᑦᑎᐊᕐᓂᖓ ᓄᕙᖕᓇᕐᔪᐊᕐᓇᖅᑖᖅᑐᖃᖁᓇᒍ 

(ᓯᒪᐃᓚᒃ) 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᖃᒪᓂ’ᑐᐊᕐᒥᐅᑕᐃᑦ.  

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᐃᓪᓘᑉ ᐃᓗᐊᓂ ᐊᓄᕌᕈᑎᖃᑦᑎᐊᕐᓂᖓᑦ ᐊᓂᖅᓵᖅᑐᑦᑎᐊᕕᔅᓴᐅᒋᐊᖃᕐᓂᖓ 

ᐃᓱᒫᓘᑎᐅᖃᑦᑕᖅᓯᒪᓕᕐᖓᑦ ᓄᕙᓐᓇᕐᔪᐊᖅᑕᖃᓚᐅᙱᒻᒪᕆᑦᑎᓪᓗᒍ ᐱᒋᐊᖅᓯᒪᓪᓗᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓚᑦᑖᓂᒃ ᐃᓪᓘᑉ ᐃᓗᐊᓂ ᐊᓄᕌᕈᑎᓂᒃ ᓴᓂᐅᔾᔭᐃᒃᑯᑎᓂᓪᓗ 

ᐋᖅᑭᔅᓯᓯᒪᕙᑦ ᐊᑦᑕᓇᖅᑐᒦᖁᓇᒋᑦ ᐃᓕᓐᓂᐊᖅᑎᓄᑦ ᐃᓕᓴᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

22 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ 

ᐃᓪᓘᑉ ᐃᓗᐊᓂ ᐊᓄᕌᕈᑎᖏᓐᓂᒃ. ᖃᐅᔨᒪᔪᒍᓂᓛᒃ ᐃᓪᓘᑉ ᐃᓗᐊᓂ ᐊᓄᕌᕈᑎᖏᑦ ᐱᒻᒪᕆᐅᒻᒪᑕ 

ᐊᖏᕐᕋᑎᓐᓂᓗᑦᑕᐅᖅ ᐊᑐᓪᓚᕆᒻᒥᒻᒪᑕ ᓄᓇᕘᓕᒫᒥ. ᓄᕙᓐᓇᕐᔪᐊᖅ ᐱᔾᔪᑕᐅᓪᓗᓂ ᑖᓐᓇ ᓯᓚᐅᑉ 

ᐊᓂᖅᓵᑐᖅᑕᐅᓂᖓᐃᓛᒃ ᐃᓱᒫᓗᒋᔭᐅᓕᖅᓯᒪᒻᒪᑦ. ᒐᕙᒪᒃᑯᓐᓄᑦ ᑮᓇᐅᔭᓂᒃ ᒐᕙᒪᑐᖃᒃᑯᓐᓂᒃ 

ᐊᓄᕌᕈᑎᓕᐅᕈᑎᔅᓴᓂᒃ ᐱᒍᓐᓇᖅᓯᒪᔪᐃᑦ. ᐃᓕᓴᕕᕗᑦ ᓄᓇᕘᓕᒫᒥ ᐋᖅᑭᒋᐊᖅᑕᐅᖃᑦᑕᓂᐊᖅᑐᐃᑦ ᐊᓄᕌᕈᑎᖏᑦ 

ᐃᓗᐊᓂ.  

 

ᐊᒻᒪ ᖃᓄᓪᓚᑦᑖᖅ ᖃᓄᐃᑦᑐᓚᑦᑖᓂᒃ ᐊᓄᕌᕈᑎᓂᒃ ᐋᖅᑭᑦᑎᕆᓲᖑᒻᒪᖔᑕ ᐅᕙᖓ ᓵᖓᓂ ᐱᓯᒪᙱᓐᓇᒃᑭᑦ 

ᐊᑎᖏᑦ. ᑖᒃᑯᐊ ᑭᓯᐊᓂ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᑯᓐᓂ 

ᐱᓕᕆᖃᑎᖃᖃᑦᑕᖅᑐᐃᑦ ᐃᓕᓴᕕᐅᑉ ᐃᓗᖏᓐᓂᒃ ᐊᓄᕌᕈᑎᖏᓐᓂᒃ ᓴᓂᐅᔾᔭᐃᒃᑯᑎᖏᓐᓂᓪᓗ 

ᐊᓯᕈᐃᖃᑦᑕᓂᐊᖅᑐᑦ ᓄᓇᕗᒥ ᐃᓕᓐᓂᐊᕐᕕᓐᓂ.  

 

ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕆᓂᐊᖅᑕᕗᑦ ᐊᑐᕐᓗᒋᑦ ᓄᑖᕈᕆᐊᖃᑦᑕᓂᐊᖅᑕᕗᑦ ᑕᒪᒃᑯᐊ ᐊᓄᕌᕈᑎᖏᑕ 

ᓴᓂᐅᔾᔭᐃᒃᑯᑎᕈᓘᔭᖏᑦ ᓄᓇᕗᒻᒥ. ᖁᐊᓇ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐄ, ᖁᕕᐊᓇᖅᑯᖅ 

ᐱᓕᕆᐊᖑᒃᑲᓐᓂᕐᖓᑕ ᐃᓕᓴᕕᕗᑦ ᓱᕈᓯᕗᑦ ᓴᐳᒻᒥᔭᐅᒐᓱᑦᑐᑎᒃ. 

 

ᐅᖃᖅᑏ, ᑖᓐᓇ ᓄᕙᓐᓇᕐᔪᐊᖅ ᐱᒋᐊᓚᐅᖅᑎᓪᓗᒍ ᖃᓄᖅ ᑕᒪᒃᑯᐊ ᖁᐱᕐᕈᕈᓘᔭᐃᑦ ᐋᓐᓂᐊᓕᕐᓇᖅᑐᐃᑦ 

ᓯᐊᒻᒪᓲᖑᒻᒪᖔᑕ ᐃᓕᔅᓯᒪᔭᕕᔾᔪᐊᕌᓗᒋᓕᕋᑦᑎᒍᑦ.  

 

ᐊᔾᔨᒌᙱᑦᑐᕈᓘᔭᐃᑦ ᖁᐱᕐᕈᐃᑦ, ᖁᐱᕐᕈᐃᓪᓗ ᐊᓯᔾᔨᓲᖑᒋᓪᓗᑎᒃ, ᐃᒥᒃᑰᕈᓐᓇᖅᑐᐃᑦ ᓯᓚᒃᑯᓐᓇᖅᑐᐃᑦ, 

ᖃᓂᒋᔭᑦᑎᓐᓄᑦ ᓯᐊᒻᒪᕈᓐᓇᖅᑐᐃᑦ. ᑕᕝᕙ ᑕᐃᒫᒃ ᐊᓄᕌᕈᑎᑦᑎᐊᕙᖃᕆᐊᖃᖅᑯᖅ ᐃᓕᓴᕕᕗᑦ. 

 

ᒥᓂᔅᑕ ᐅᖃᐅᔾᔨᒍᓐᓇᖅᑳ ᐅᕙᑦᑎᓐᓂᑦ ᑖᒃᑯᐊ ᐱᓕᕆᓂᕆᔭᖏᑦ ᒫᓐᓇ ᓈᒻᒪᓐᓂᐊᕋᓗᐊᕐᒪᖔᑕ 

ᐊᑐᕋᔅᓴᐅᓕᕐᓗᑎᒃ? ᐅᕝᕙᓘᓐᓃᑦ ᐊᑭᑐᔪᖅᑐᕈᑎᔅᓴᓄᑦ ᐸᕐᓇᑲᓐᓂᕆᐊᖃᕐᓂᐊᖅᑲᑦ? ᐊᓯᔾᔨᖅᑕᐅᔪᓐᓇᕐᓂᐊᕐᖓᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᕗᑦ ᐊᐱᕆᒻᒪᑦ. 

ᖃᐅᔨᒪᔭᖓ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᖃᑎᖃᖃᑦᑕᖅᓯᒪᔪᑦ ᐋᓐᓂᐊᖅᑕᐃᓕᓕᕆᔨᒻᒪᕆᐅᔪᒥᒃ ᑖᔅᓱᒥᖓ 

ᐅᖃᐅᓯᖃᖅᑐᑎᒃ ᐅᖃᐅᓯᑦᑎᓐᓂ. ᑭᓯᐊᓂ, ᖃᓄᓪᓚᑦᑖᖅ ᑭᐅᒋᐊᖓ ᓇᓗᒋᑲᐃᓐᓇᕋᒃᑯ. 

ᐅᑎᕐᕕᒋᔪᓐᓇᓛᖅᑕᕋᓗᐊᕋ ᖃᐅᔨᒍᒃᑭᑦ. ᖁᐊᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑖ ᑭᐅᒐᕕᙵ. ᑭᖑᓪᓕᖅᐹᕆᓗᒍ, 

ᖃᖓᒃᑰᒐᔭᕐᒪᖔᑕ ᑖᒃᑯᐊ ᐱᓕᕆᓂᐅᔪᐃᑦ ᖃᐅᔨᒪᕙ? ᐊᐅᔭᖅ ᐅᒥᐊᕐᔪᐊᖃᕇᖅᑲᓘᓐᓃᑦ ᐊᕐᕌᒎᓛᖅᑐᓪᓘᓐᓃᑦ 

ᐊᕐᕌᒍᐃᑦ ᑕᓪᓕᒪᑦ ᐃᓗᐊᓂ? ᖃᖓᑭᐊᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, ᐅᖃᖅᑏ. ᖁᐊᓇ (ᑐᓵᔨᑎᒍᑦ) ᒪᓕᒐᓕᐅᖅᑎᐅᖃᑎᕗᑦ ᐊᐱᕆᒃᑲᓐᓂᕐᖓᑦ. 

ᑮᓇᐅᔭᐃᑦ ᐱᓂᐅᓴᔭᕗᑦ ᒐᕙᒪᑐᖃᒃᑯᓐᓂᑦ ᐊᕐᕌᒍ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ 2022-2023-ᒧᑦ ᑐᕌᖓᔪᑦ 

ᑕᒪᒃᑯᐊ ᐊᓄᕌᕈᑎᓕᕆᓂᐅᔪᐃᑦ ᐃᓕᓴᕕᑦᑎᓐᓂ ᑕᕝᕙᓂ ᐊᕐᕌᒍᑦᑎᓐᓂ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᔭᐅᒍᓐᓇᓂᐊᖅᑐᐃᑦ ᐊᒡᒋᖅᑐᒥ. ᐃᓕᓴᕕᕗᑦ ᑕᐃᒪᐃᑦᑐᖅᑖᓛᕐᖓᑕ ᓄᑖᓂᑦ ᐃᓗᐊᓂ ᐊᓂᖅᓵᖅᑐᖅᑕᐅᕙᑦᑐᑦ 

ᓴᓗᒻᒪᓴᑦᑎᐊᖅᑕᐅᓂᖅᓴᐅᓕᕐᓗᓂ ᓄᓇᕘᓕᒫᒥ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᕋᑖᕐᖓᑦ ᑖᔅᓱᒥᖓ. ᖁᐊᓇ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈᒧᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 084 - 6(1): ᓄᓇᕗᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᒥᓴᓐᑯᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᒥᓂᔅᑕᒧᑦ ᑲᒪᔨᐅᔪᒧᑦ ᐃᒥᐊᒧᓕᕆᓂᕐᒧᑦ 

ᓱᕐᕋᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ.  

 

ᐅᖃᖅᑎ, ᖁᕕᐊᓱᕕᐅᑎᓚᐅᕋᒪ ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ ᐅᖃᐅᓯᖃᖅᑎᓪᓗᒍ ᐱᓕᕆᐊᖑᔪᓂᒃ ᓄᓇᓕᓐᓂ 

ᖃᓄᐃᙱᑦᑎᐊᕋᓱᓐᓂᕐᒧᑦ ᐱᓕᕆᐊᖑᔪᓂᒃ.  

 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᒡᒎᖅ ᑮᓇᐅᔭᖃᖅᑎᑦᑎᓛᖅᑐᐃᑦ ᓄᓇᓕᓐᓂ 

ᖃᓄᐃᙱᑦᑎᐊᕋᓱᓐᓂᕐᒧᑦ ᑎᒥᐅᔪᓄᑦ. 

 

ᐃᒥᐊᓗᒻᒧᑦ ᓱᕐᕋᓇᖅᑐᒧᓪᓗ ᓱᕐᕋᖅᑕᐅᓗᐊᖁᓇᖏᑦ, ᐋᓐᓂᖅᑕᐅᓗᐊᖁᓇᒋᑦ. ᖃᑦᑎᑦ ᑖᓚᓂᒃ ᑮᓇᐅᔭᓂᒃ 

ᐱᑎᑦᑎᒍᓐᓇᕐᒪᖔᔅᓯ ᐅᑕᐅᓯᕐᒧᑦ ᑎᒥᐅᔪᒧᑦ ᐅᖃᕈᓐᓇᖅᑭᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᓴ ᑲᒪᔨᐅᔪᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓕᔭᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᖁᕕᐊᓱᓪᓚᕆᑦᑐᖓ ᐅᓂᒃᑳᕆᒃᑲᓐᓂᕆᐊᖓ, ᐅᔾᔨᖅᓱᖅᑕ ᑐᓂᕐᕈᑎᔅᓴᕗᑦ.  

 

ᓄᓇᕗᒻᒥ ᓱᕐᕋᓇᖅᑐᓕᕆᔨᒃᑯᑦ ᐃᒥᐊᓗᓕᕆᔨᒃᑯᑦ ᐃᓄᓕᕆᓂᕐᒥᑦᑕᐅᖅ ᐃᓱᒪᖃᖃᑦᑕᒥᒻᒪᑕ ᓄᓇᕗᒻᒥᐅᑕᕐᓂᒃ 

ᐃᓕᓴᑎᑦᑎᒍᒪᓪᓗᒃ, ᖃᓄᖅ ᐊᑐᑦᑎᐊᕈᓐᓇᕐᒪᖔᑦᑕ ᓂᐅᕕᐊᔅᓴᐅᓲᓂᒃ ᑖᒃᑯᓂᖓ. 

 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᓪᓗ ᐅᔾᔨᖅᓱᕐᑕᒥᒃ ᐊᑎᓕᒻᒥᒃ ᓴᓇᓚᐅᖅᓯᒪᔪᐃᑦ 

ᐃᑲᔪᖅᓰᔾᔪᓯᐅᖃᑦᑕᓂᐊᖅᑐᒥᒃ ᓄᓇᓕᓐᓂ ᓄᓇᕗᒻᒥ ᓴᓇᒍᒪᑎᓪᓗᒋᑦ, ᓴᖅᑭᔮᖅᑎᑦᑎᒍᑎᓪᓗᒋᑦ, 

ᑐᓴᖅᓴᐅᑎᑦᑎᒍᒪᑎᓪᓗᒋᓪᓗ ᐅᔾᔨᖅᓱᖅᑕ ᑐᓴᐅᒪᑎᑦᑎᒍᑎᒋᔭᖏᓐᓂᒃ. 

 

ᐊᐱᖅᑯᑎᖓ ᑭᐅᒐᓱᓪᓗᒍ, ᐱᖓᓲᓕᖅᑲᖓᒻᒪᑕ ᑮᓇᐅᔭᑦ ᐊᑐᐃᓐᓇᐅᔪᑦ, ᑕᕝᕙ $2,500 ᐊᑐᓐᓇᖅᑕᖃᑦᑕᕆᕗᖅ 

ᐃᓕᓴᕕᒻᒥ ᐱᔭᕇᖅᑐᓄᑦ ᐊᒻᒪᑦᑕᐅᖅ $5,000ᒥᒃ ᐊᑐᐃᓐᓇᖅᑕᖃᕆᓪᓗᓂ ᖃᓄᐃᙱᑦᑎᐊᕋᓱᐊᕐᓂᕐᒧᑦ 

ᑲᑎᒪᔨᕋᓛᖑᔪᓄᑦ, ᐊᒻᒪᑦᑕᐅᖅ $25,000ᓄᑦ ᑐᔅᓯᕌᔅᓴᖅᑕᖃᕐᒥᔪᖅ ᐃᓅᖃᑎᒌᑦᑎᐊᓂᕐᒥᒃ 

ᐊᑐᖅᑕᐅᒍᓐᓇᕋᔭᖅᑐᓂᒃ, ᐱᒋᐊᖅᑎᑕᐅᔪᓄᑦ. ᐃᓱᒪᔅᓴᖅᓯᐅᕈᑎᖃᑦᑎᐊᓚᐅᖅᑐᑎᒃ ᐃᒥᐊᓗᒻᒥᒃ ᐅᖃᖃᑦᑕᓲᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᐅᖃᖅᑎ. ᒥᓂᔅᑕ ᑕᐃᓴ ᖃᐅᓕᒪᓪᓚᕆᒻᒪᑦ ᐃᖃᓗᒻᒥᐅᑕᐃᑦ 

ᐱᓗᐊᖅᑐᒥ ᐃᒥᐊᓗᑦᑖᕐᕕᐅᑉ ᓴᓂᐊᓂ ᐃᓪᓗᖃᖅᑐᐃᑦ ᐃᓱᒫᓘᑎᖃᓪᓚᕆᔅᓯᒪᓪᓚᕆᒻᒪᑕ ᐊᕐᕌᓂᓂᑦ 

ᐊᑦᑕᓇᖅᑐᓕᕆᓂᕐᒥᒃ ᐊᐅᓚᓂᕆᔭᖓᓂᓪᓗ ᐃᒥᐊᓗᑦᑖᕐᕕᐅᑉ ᐊᑦᑐᖅᓯᓂᕆᖃᑦᑕᖅᑕᖓᓂᒃ ᓄᓇᓕᒻᒥ. 

ᑕᒫᓂᑐᐃᓐᓇᕐᓗ ᓯᓚᒥ ᐋᖓᔮᖅᑐᖃᖃᑦᑕᕐᓂᖓᓄᑦ.  

 

ᐊᒥᓱᐊᓗᐃᑦ ᐋᓐᓂᖅᑎᕆᖃᑦᑕᕐᓂᓪᓗ ᐅᓇᓂ ᐃᒪᐅᑉ ᓵᖓᓂ ᐱᐅᙱᓂᖅᓴᒻᒪᕆᐊᓘᒻᒥᔪᑦ. ᐅᖅᑰᓯᕙᓪᓕᐊᓂᖓᓂᒃ 

ᐱᓂᖅᐸᓪᓕᐊᑐᐃᓐᓇᓂᐊᖅᑐᔅᓴᐅᒻᒥᔪᐃᑦ.  

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᓪᓗ ᑲᒥᓴᖓ ᐃᖃᓗᐃᑦ 

ᓄᓇᓕᐸᐅᔭᒃᑯᖏᓐᓂᒃ ᖃᓄᖅ ᐱᓕᕆᖃᑎᖃᖅᐸᒻᒪᖔᑕ, ᐸᓖᓯᒃᑯᓐᓂ ᐅᖂᑕᒃᑯᓐᓂᓪᓗ ᐊᓯᖏᓐᓂᓪᓗ 

ᑲᑐᔾᔨᖃᑎᒋᔪᓐᓇᖅᑕᖏᓐᓂᒃ ᑕᒪᒃᑯᐊ ᐃᓱᒫᓗᓐᓇᖅᑐᐃᑦ ᐱᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓐᓇᒦᒃ ᑕᒪᓐᓇ 

ᐊᑦᑕᓇᔾᔭᐃᖅᓯᓯᒪᓇᒃ ᓂᓪᓕᐅᑎᒋᖕᒪᒍ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᐊᑦᑕᓇᔾᔭᐃᖅᑎᑦᑎᓇᓱᖕᓂᕐᒧᑦ ᒪᓕᒐᖃᖅᑐᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 

ᐅᖃᓪᓚᖃᑎᖃᐃᓐᓇᖅᑐᑦ ᓄᓇᖅᑲᑎᒌᖕᓂᒃ, ᓄᓇᕗᑦ ᑐᙵᕕᒃᑯᓐᓂᒃ, ᐊᓯᖏᓐᓂᒡᓗ. ᐃᒥᐊᓘᑉ 

ᐅᓗᕆᐊᓇᕈᓐᓇᕐᓂᖓ ᐱᓪᓗᒍ.  

 

ᐊᒻᒪᓗ ᐅᖃᖅᑎ, ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᐃᒥᐊᓗᖕᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔩᑦ 

ᐊᑐᓕᖅᑎᑦᑎᑦᑕᐃᓕᒪᔾᔪᑎᖃᙱᑦᑐᑦ ᐃᒥᐊᓗᒃᑖᕐᕕᐅᑉ ᓯᓚᑖᓅᑐᐊᖅᐸᑦ. 

 

ᑖᒃᑯᐊ ᑲᑎᒪᔩᑦ, ᐸᓖᓯᒃᑯᓐᓂ ᐃᖅᑲᓇᐃᔭᖃᑦᑕᖅᑐᑦ, ᐃᒥᐊᓗᒃ ᓴᙱᔪᑦ ᒪᓕᒐᓂᒃ ᓯᖁᒥᑦᑎᓪᓗᑎᒃ 

ᓂᐅᕐᕈᑎᖃᖃᑦᑕᕐᓂᕐᒥᒃ ᐊᒻᒪ ᐃᖅᑲᓇᐃᔭᖅᑎᓕᒫᒧᑦ ᓂᐅᕐᕈᑎᖃᖃᑦᑕᖅᑐᑦ ᐃᖅᑲᓇᐃᔭᖅᑏᑦ ᒪᑯᓂᖓ ᖃᔅᓯᓂᒃ 

ᐊᕐᕌᒍᖃᕋᓗᐊᕐᒪᖔᑦ ᖃᐅᔨᒪᔾᔪᑎᖏᑦ ᑕᑯᐃᓐᓇᖃᑦᑕᕆᐊᓖᑦ.  

 

ᐊᒻᒪᓗ ᐃᓕᓐᓂᐊᖅᑎᑕᐅᖃᑦᑕᖅᖢᑎᒃ ᐅᑭᐅᑭᑦᑐᑦ ᐊᒻᒪᓗ ᐅᖃᐅᔾᔭᐅᓯᒪᑦᑎᐊᖅᖢᑎᒃ ᐋᖓᔮᕐᕙᓗᒃᐸᑦ 

ᓱᕐᕋᒃᓯᒪᒍᓇᖅᐸᑦ ᓂᐅᕕᖅᑎᑕᐅᙱᓪᓗᓂ ᑕᐃᒪᙵᓕᒫᖅ ᐃᖅᑲᐃᑎᑦᑎᖃᑦᑕᖅᑐᒍᑦ ᒫᓂᑐᐃᓐᓇᖅ 

ᐃᒥᐊᓗᖃᑦᑕᙱᓪᓗᑎᒃ, ᐊᖏᕐᕋᕈᑎᒃ ᒪᑐᐃᕈᓐᓇᕋᓗᐊᕐᓗᓂᐅᒃ ᐃᒥᕐᓗᓂᐅᒡᓗ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖁᓪᓕᖅᐹᕐᓗ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑐᓄᓂᐅᑉ ᒪᓕᒐᓕᐅᖅᑎᖓ ᑖᓐᓇ ᐱᓇᓱᐊᕈᓯᐅᓚᐅᖅᑐᒥ 

ᐊᐱᖅᑯᑎᒋᓚᐅᖅᓯᒪᖕᒪᒍ ᑖᒃᑯᐊ ᒐᕙᒪᒃᑯᑦ ᐃᒥᐊᓗᒃᓯᒪᔪᑦ ᖃᓄᐃᓕᓂᕐᓗᖃᑦᑕᕐᓂᖏᑦ ᐊᒻᒪᓗ ᑖᓐᓇ 

2016ᖑᑎᓪᓗᒍ ᑕᓪᓕᒪᑦ ᐊᕐᕌᒎᓕᖅᑐᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ, ᖃᖓᓕᐅᑯᐊ ᑐᑭᒧᐊᕈᑏᑦ 

ᓄᑖᕈᕇᖅᑎᑕᐅᓛᖅᐸᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃᑲᓐᓂᕈᒪᒋᓪᓗᖓ ᑖᓐᓇ 

ᐊᐱᖅᑯᑎᒋᖕᒥᖕᒪᒍ.  

 

ᐄ, ᓱᓕᔪᖅ. ᑕᐃᒃᑯᐊ ᐅᓂᒃᑳᑦ 2016ᒥ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᐊᒻᒪᓗ ᐃᓱᓕᑦᑕᕐᕕᖏᑦ 

ᐋᖅᑭᒃᓱᖅᓯᒪᓪᓗᑎᒃ ᖃᖓ ᓄᑖᙳᕆᐊᖅᑎᑕᐅᓂᐊᕐᒪᖔᖏᑦ. ᑮᓇᐅᔭᓕᕆᔨᒃᑯᑦ ᑲᑎᒪᔩᓪᓗ 

ᐅᓪᓗᓕᖅᓯᓚᐅᖅᓯᒪᙱᑦᑐᑦ ᖃᖓ ᓄᑖᙳᕆᐊᖅᑎᑕᐅᓂᐊᕐᒪᖔᑦ, ᑭᓯᐊᓂ ᐅᓪᓗᒥ ᓯᕗᓪᓕᐅᔾᔨᓯᒪᔪᒍᑦ 

ᓄᑖᙳᕆᐊᖅᐸᓪᓕᐊᓪᓗᑎᒃᑯᑦ ᑕᐃᓐᓇ ᐃᒥᐊᓗᓕᕆᓂᕐᒧᑦ ᒪᓕᒐᕐᔪᐊᖅ.  

 

ᐃᓚᒋᐊᒃᑲᓐᓂᕐᓗᒍ 2010ᒥ ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐃᒻᒥᒃᑰᖅᖢᓂ ᐃᒥᐊᓗᖕᓄᑦ ᑖᒃᓰᔭᐅᑏᑦ 

ᐱᖁᔭᕐᔪᐊᖓᓐᓂᒃ ᓴᖅᑭᑦᑎᓚᐅᖅᓯᒪᔪᖅ ᐊᑐᓕᖁᔭᓕᐅᖅᖢᑎᒡᓗ ᒪᓕᒐᕐᔪᐊᕐᒧᑦ ᐊᑕᔪᓂᒃ. ᑖᒃᑯᐊ ᑲᑎᒪᔩᑦ 

ᓄᓇᕗᓕᒫᒧᑦ ᐳᓚᕋᓚᐅᖅᓯᒪᔪᑦ 2010 ᐊᒻᒪᓗ 2012 ᐊᑯᓐᓂᐊᓂ. ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᐊᑐᓕᖁᔭᓂᒃ 

ᐃᓗᓕᖃᐅᓚᐅᖅᑐᖅ ᖃᓄᖅ ᐱᓂᕐᓗᐊᕿᔪᖃᙱᓐᓂᖅᓴᐅᔪᓐᓇᕐᒪᖔᑦ ᐃᒥᐊᓗᒃ ᐱᓪᓗᒍ ᐊᒻᒪᓗ ᑖᓐᓇ 

ᓱᑲᑎᖅᑕᐅᓪᓗᓂ ᐃᒥᐊᓗᓕᕆᓂᕐᒧᑦ ᒪᓕᒐᕐᔪᐊᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 085 - 6(1): ᓯᐊᒻᒪᖅᑎᕆᓂᖅ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐃᓕᑕᕆᒃᑲᓐᓂᕈᓐᓇᕋᕕᖓ ᐊᒻᒪ ᐊᐱᖅᑯᑎᒋᓂᐊᖅᑕᕋ ᑖᓐᓇ ᓴᓇᔪᓕᕆᔨᒃᑯᓐᓄᑦ 

ᓴᓇᔩᑦ ᓯᐊᒻᒪᖅᑎᕝᕕᐅᓯᒪᔪᓄᑦ.  

 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᖃᐅᔨᒪᕗᖅ ᓄᓇᕗᑦ ᒐᕙᒪᒃᑯᑦ ᒫᓐᓇ ᐱᓕᕆᐊᕆᓂᐊᖅᑕᖓᑕ ᐸᕐᓇᐅᑎᖓᑦ 

ᐃᒪᐃᓕᖓᖕᒪᑦ, “ᐃᓄᐃᑦ ᐃᖅᑲᓇᐃᔭᖅᑎᑕᐅᔪᓐᓇᕐᓂᖏᑦ ᐱᕕᖃᖅᑎᑕᐅᒃᑲᓐᓂᖁᓪᓗᒋᑦ ᒐᕙᒪᒃᑯᓐᓂ ᐊᒻᒪᓗ 

ᒐᕙᒪᒃᑯᑦ ᐊᖏᖅᓯᒪᑦᑎᐊᖅᐳᑦ ᓯᐊᒻᒪᒃᑎᕆᓂᕐᒧᑦ ᐊᑐᐊᒐᕐᓂᒃ ᐊᒻᒪᓗ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐃᖃᓗᐃᑦ 

ᓯᓚᑖᓃᑦᑐᑦ 60%ᖏᓐᓃᖁᓪᓗᒋᑦ”.  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐳᑦ ᖃᔅᓯᑦ ᓄᓇᕗᑦ ᒐᕙᒪᒃᑯᓐᓄᑦ ᓯᐊᒻᒪᒃᑎᕐᕕᐅᓯᒪᙱᑦᑐᓂᒃ ᐃᖅᑲᓇᐃᔮᑦ 

ᒫᓐᓇ ᐃᓐᓄᒃᑕᐅᓯᒪᙱᓚᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᑦ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᕈᒪᓪᓗᒍᓗ ᑖᓐᓇ ᐊᐱᖅᑯᑎᒋᖕᒪᒍ. 

ᓯᐊᒻᒪᒃᑎᕆᓂᖅ ᑕᒪᓐᓇ ᐃᖅᑲᓇᐃᔮᓂᒃ ᑐᙵᕕᒋᔭᐅᓪᓚᕆᖕᒪᑦ ᒐᕙᒪᒃᑯᓐᓄᑦ ᐊᒻᒪᓗ ᒐᕙᒪᒋᔭᐅᖃᑦᑕᖅᓯᒪᔪᓄᑦ.  

 

ᐊᑐᓯᒋᐊᓚᐅᖅᓯᒪᖕᒪᑦ ᑕᐃᒪᙵᓂᑦ ᒐᕙᒪᐃᑦ ᓴᖅᑭᒻᒪᑕ, ᐃᓱᒪᓕᐅᓚᐅᖅᓯᒪᔪᑦ ᑖᔅᓱᒥᖓ 

ᑐᙵᕕᖃᕐᓂᐊᕐᓂᕋᖅᖢᑎᒃ. ᑕᒫᓂ 60%ᖏᓐᓃᑦᑐᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᑦ 

ᓯᐊᒻᒪᒃᑎᕐᕕᐅᓯᒪᔪᓃᓐᓂᐊᕐᓗᑎᒃ ᐊᒻᒪᓗ ᑖᓐᓇ ᐊᐱᖅᑯᑎᒋᔭᖓᓄᑦ ᐃᓐᓄᒃᑕᐅᓯᒪᙱᑦᑐᑦ ᐃᖅᑲᓇᐃᔮᑦ 

ᓯᐊᒻᒪᒃᑎᖅᑕᐅᓯᒪᙱᑦᑐᓂᑦ. ᒪᒥᐊᓇᖅᑑᒐᓗᐊᖅ ᑕᒪᒃᑯᓄᖔᖅᑐᓂᒃ ᐱᓯᒪᙱᓐᓇᒪ, ᑭᓯᐊᓂ ᑐᑭᓯᒍᒪ 

ᓇᓗᓇᐃᖅᓯᕝᕕᒋᓛᖅᑕᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᑖᓐᓇ ᒥᓂᔅᑕ ᖃᐅᔨᒪᖕᒪᑦ ᓇᐅᔮᑦ ᐊᒻᒪᓗ 

ᓴᓪᓖᑦ ᓯᐊᒻᒪᒃᑎᕐᕕᐅᓯᒪᙱᑦᑑᒃ ᐊᒻᒪᓗ ᐃᖅᑲᓇᐃᔮᒃᓴᑦ ᑖᒃᑯᓇᓂ ᓄᓇᓕᖕᓂ ᐅᓄᙱᑦᑑᓪᓗᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᐃᖅᑲᓇᐃᔮᓂᒃ ᓄᐃᑦᑎᕙᓪᓕᐊᓂᐊᕐᒪᖔᑦ ᓯᐊᒻᒪᒃᑎᕐᕕᐅᓯᒪᙱᑦᑐᓂ 

ᓄᓇᓕᖕᓂ? (ᑐᓴᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᖁᔭᓐᓇᒦᒃᑲᓐᓂᕈᒪᓪᓗᒍᓗ ᑖᓐᓇ 

ᐊᐱᖅᑯᑎᒋᖕᒪᒍ.  

 

ᑖᓐᓇ ᒥᓕᒐᓕᐅᖅᑎ ᐅᖃᖅᑲᐅᖕᒪᑦ ᐃᖅᑲᓇᐃᔮᒃᓴᐃᑦ ᐅᓄᙱᑦᑐᕐᔪᐊᒻᒪᕆᐊᓘᖕᒪᑕ ᓯᐊᒻᒪᒃᑎᕐᕕᐅᓯᒪᙱᑦᑐᓂᒃ. 

ᑕᐃᒃᑯᓇᓂ ᓄᓇᓕᖕᓂ ᐃᖅᑲᓇᐃᔮᑦ ᐃᓕᓴᐃᔩᑦ ᓲᕐᓗ ᐋᓐᓂᐊᓯᐅᖅᑏᓪᓗ ᐃᖅᑲᓇᐃᔮᖏᑦ ᑕᐃᑲᐅᔪᑦ, ᒪᑯᐊᓗ 

ᐊᑦᑕᓇᔾᔭᐃᖅᓯᓯᒪᔩᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᓪᓗ ᒫᓐᓇ ᓯᐊᒻᒪᒃᑎᕐᕕᐅᓯᒪᙱᑦᑐᑦ ᓄᓇᓕᖕᓂ ᑕᑯᓐᓇᖅᑐᖅ ᓲᕐᓗᖃᐃ 

ᐃᖅᑲᓇᐃᔭᓪᓚᕆᓚᐅᙱᓐᓂᖓᓂᒃ ᓯᕗᕐᖓᓂ ᐃᓕᓐᓂᐊᖅᑎᑕᐅᕙᒌᕐᓗᑎᒃ ᐱᓕᒻᒪᒃᓴᖅᑕᐅᓗᓂ 

ᐃᖅᑲᓇᐃᔮᖅᑖᕐᓗᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᒪᓕᑭ. 

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᒥᓂᔅᑕ ᑭᐅᔪᓐᓇᕋᕕᒃ. (ᑐᓵᔨᑎᒍᑦ) ᒐᕙᒪᒃᑯᑦ ᓄᑕᐅᓂᖅᐹᑦ 

ᑭᒡᓕᓯᓂᐊᖅᑕᕕᓃᑦ ᓇᓗᓇᐃᖅᓯᓯᒪᔪᑦ 700ᖏᓐᓃᑦᑐᒡᒎᖅ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᒃᓴᑦ 

ᐃᓐᓄᒃᑕᐅᓯᒪᙱᒻᒪᑕ ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᐃᖃᓗᖕᓂ ᑕᐃᒪᓐᓇ ᐅᓄᖅᑎᒋᕗᑦ ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᖃᙱᒻᒪᑕ ᐊᒻᒪᓗ ᑕᐃᒪᐃᓐᓂᐊᕈᓇᖅᖢᓂ ᓯᕗᓂᒃᓴᑦᑎᓐᓂ. 

 

ᑖᓐᓇ ᒥᓂᔅᑕ ᐊᖏᕈᓐᓇᖅᐸ ᐃᖅᑲᓇᐃᔭᖃᑎᖃᖁᓪᓗᒍ ᐊᓯᖏᓐᓂᒃ ᓄᓇᓕᖕᓂ, ᑕᐃᒃᑯᐊ ᐃᓐᓄᒃᑕᐅᓯᒪᙱᑦᑐᑦ 

ᐃᖃᓗᖕᓃᑦᑐᑦ ᓯᐊᒻᒪᒃᑎᕐᕕᐅᓯᒪᙱᑦᑐᓄᑦ ᓄᒃᑎᖅᑕᐅᓗᑎᒃ, ᐃᓚᓕᐅᓪᓗᒍ ᓇᐅᔮᑦ ᐊᒻᒪᓗ ᓴᓪᓖᑦ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᐊᖏᕈᒥᓈᓘᒐᓗᐊᖅ ᑭᓯᐊᓂ ᑕᐃᒪᓐᓇ 

ᐱᔭᕐᓂᖅᑎᒋᙱᒻᒪᑦ. ᐄ, ᓱᓕᔪᖅ. ᒫᓐᓇ ᓄᑕᐅᓂᖅᐹᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐅᓂᒃᑳᑦ ᐃᖃᓗᖕᓂ 

ᐅᖃᖅᓯᒪᔪᖅ 737ᒎᖅ ᐃᖃᓗᖕᓂ ᐃᓐᓄᒃᑕᐅᓯᒪᙱᑦᑐᑦ, ᒐᕙᒪᒃᑯᓐᓂ ᓂᐃᖅᑲᓇᐃᔮᑦ ᑭᓯᐊᓂ 400ᖏᓐᓃᑦᑐᑦ 

ᐃᖅᑲᓇᐃᔭᑲᐃᓐᓇᖅᑐᓄᑦ ᐃᓐᓄᒃᑕᐅᓯᒪᔪᑦ, 400ᓗ ᐃᓇᖏᖅᑎᓄᑦ ᐃᓐᓄᒃᑕᐅᓯᒪᓪᓗᑎᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 086 - 6(1): ᓂᖃᐃᑑᑎᓕᕆᓂᕐᒧᑦ ᐊᑐᐊᒐᐃᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎ. ᒥᑦᑎᒪᑕᓕᖕᒥᐅᑦ ᑕᕝᕙᐅᕗᑏᖅᐸᒃᑲ ᐅᓪᓗᖃᑦᑎᐊᕐᓕᑦ ᐊᒻᒪ ᑲᑎᒪᔨᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑎ, ᐅᓇ ᐊᐱᖅᑯᑎᒋᔪᒪᔭᕋ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

>>ᐃᒡᓚᖅᑐᑦ 

 

ᐅᖃᖅᑎ, ᐊᑕᐅᓯᐊᕐᓇᖓ ᐃᓱᒫᓘᑎᒋᔭᐅᔪᓂᒃ ᑐᓴᖅᑎᑕᐅᖃᑦᑕᕋᒪ ᓂᖃᐅᓱᒃᐸᒃᑐᓂᒃ, ᑕᐃᒃᑯᐊ ᑮᓇᐅᔭᒃᑯᕕᖕᒥᑦ 

ᑎᑎᖅᑲᖁᑎᖏᑦ ᑐᓂᔭᐅᖃᑦᑕᕆᐊᖃᕐᒪᑕ ᓂᖃᐃᓱᖕᓂᐊᑐᐊᕈᑎᒃ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ ᓂᖃᐅᓱᕆᐊᖅᑐᑦ ᑮᓇᐅᔭᒃᑯᕕᖕᓂᙶᖅᑐᑦ ᑎᑎᖅᑲᖁᑏᑦ 

ᑐᓂᔭᐅᖃᑦᑕᕆᐊᖃᕐᒪᖔᑦ ᓂᖃᐅᓱᕈᓐᓇᕐᓂᐊᕈᑎᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪ ᖁᔭᓐᓇᒦᒃ ᐊᐱᕆᒻᒪᑦ ᒥᔅ ᓄᑕᕋᖅ. ᑕᐃᒃᑯᐊ 

ᐃᑲᔫᓯᐊᖃᑦᑕᖅᑐᐃᑦ ᐊᖏᕈᑎᖏᓐᓂᒃ ᐃᓛᒃ ᐃᑲᔪᖅᑕᐅᒍᒪᑎᓪᓗᒋᑦ ᐃᑲᔫᓯᐊᓄᑦ ᑕᐃᒃᑯᐊ 

ᕿᒥᕐᕈᔭᐅᒋᐊᖃᓲᖑᒻᒪᑕ ᑮᓇᐅᔭᖅᑖᖅᓯᒪᓐᓂᖅᑲᑕ ᑖᓐᓇ ᐃᑲᔫᓯᐊᕐᓂᖅ ᑭᖑᓪᓕᖅᐹᖑᓪᓗᓂ ᐃᑲᔫᐅᔪᓐᓇᖅᑐᒥᒃ 

ᑕᑯᓐᓇᖅᑕᐅᒻᒪᑦ.  

 

(ᑐᓵᔨᑎᒍᑦ) ᑖᒃᑯᐊ ᑭᖑᓪᓕᖅᐹᖑᓪᓗᑎᒃ ᑭᓯᐊᓂ ᑮᓇᐅᔭᖅᑖᖅᑎᑕᐅᓲᖑᖕᒪᑕ ᐊᓯᐊᒍᕐᕕᒃᓴᖃᕈᓐᓃᕈᑎᒃ ᑭᓯᐊᓂ. 

ᑕᐃᒪᐃᑦᑑᖕᒪᑦ ᐊᑎᓕᐅᕆᖃᑦᑕᖅᑐᑦ ᑕᖅᑳᙵᑦ ᑮᓇᐅᔾᔭᒃᓵᓂᒃ ᐃᒃᐱᐊᕐᔪᖕᒥᐅᑦᑎᖅᐸᓪᓕᐊᙱᒃᑲᓗᐊᒪᖔᑦ, 

ᐃᖅᑲᓇᐃᔭᙱᒃᑲᓗᐊᕐᒪᖔᓪᓗ, ᐊᓯᐊᒍᓪᓘᓐᓃᑦ ᑮᓇᐅᔭᐅᕐᒪᖔᑦ. ᑕᐃᒪᐃᑦᑐᒥᒃ ᐊᑎᓕᐅᖃᑦᑕᖅᑐᑦ ᐊᖏᕈᑎᓂᒃ 

ᐊᒻᒪᓗ ᑕᐃᒃᑯᐊ ᑮᓇᐅᔭᒃᑯᕕᖕᒥᙶᖅᑐᑦ ᕿᒥᕐᕈᓇᒃᑕᐅᓪᓗᑎᒃ ᐃᖅᑲᓇᐃᔭᖅᑎᓄᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᕋᖅ: ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᐅᖃᖅᑎ, ᖁᕕᐊᓱᒃᑐᖓ ᓂᖃᐅᓱᕐᓂᖅ ᐊᑐᐃᓐᓇᕈᖅᑎᑕᐅᖃᑦᑕᕐᒪᑦ 

ᐃᓄᖕᓄᑦ ᐊᓯᐊᒎᕐᕕᒃᓴᖃᙱᑦᑐᑦ, ᐃᖅᑲᓇᐃᔮᖅᑖᕈᓐᓇᙱᑦᑐᑦ, ᑮᓇᐅᔾᔭᒃᓴᕈᓐᓇᙱᑦᑐᓪᓗ. ᐃᓚᖏᑦ ᐃᓄᐃᑦ 

ᐃᒃᑯᐊ ᑮᓇᐅᔭᓕᐅᒐᓘᓲᖑᔪᑦ, ᐃᓚᒥᓂᒃ ᓂᕆᑎᑦᑎᔪᓐᓇᕐᓂᐊᕋᒥᒃ ᐊᑐᓪᓚᕆᒃᑐᓂᒡᓗ ᓂᐅᕕᕐᓗᑎᒃ ᒥᖅᓱᕐᓂᒃᑯᑦ, 

ᓴᓇᙳᐊᕐᓂᒃᑯᑦ, ᑐᓐᓂᖅᑯᓯᐊᕐᓂᒃᑯᑦ, ᐱᖃᓐᓇᕆᔭᒥᓂᒃ, ᐃᓚᒥᓂᒡᓘᓐᓃᑦ. ᑕᐃᒪᐃᒃᑲᓗᐊᖅᑎᓪᓗᒍ ᑕᒪᓐᓇ 

ᐊᒃᑐᐃᓂᖃᓪᓚᕆᒃᑐᑦ ᐃᓄᓕᔨᒃᑯᓐᓂ ᑮᓇᐅᔭᖅᑖᕆᖃᑦᑕᖅᑕᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᓪᓚᕆᒍᓐᓇᖅᐸ ᖃᓄᐃᒻᒪᑦ ᐅᓄᙱᑦᑐᓪᓛᓗᖕᓂᒃ ᑮᓇᐅᔾᔭᒃᐸᑦ ᐃᓚᙶᑎᑦᑕᐅᖃᑦᑕᕐᒪᖔᑦ 

ᓂᖃᐅᓲᑎᑖᕆᖃᑦᑕᖅᑕᖏᑦ ᒐᕙᒪᒃᑯᓐᓂᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᑦᑎᐊᕕᐅᑎᒻᒪᑦ. ᑕᐃᒃᑯᐊ 

ᒫᓂ ᑭᖑᓪᓕᖅᐹᖑᓚᐅᖅᑐᒥ ᒐᕙᒪᐅᑎᓪᓗᒍ ᑮᓇᐅᔭᖅᑖᕆᔭᐅᖃᑦᑕᖅᑐᐃᑦ ᐃᑲᔫᓯᐊᖃᑦᑕᖅᑐᓄᑦ ᖃᑎᓂᒃ 

ᑮᓇᐅᔭᖅᑖᕐᒪᖔᑕ ᑭᒡᓕᖃᖅᐸᓚᐅᕐᒪᑕ ᑕᖅᑭᐅᑉ ᐃᓗᐊᓂ, ᑕᐃᓐᓇ ᑮᓇᐅᔭᖅᑖᕆᔭᐅᔪᓐᓇᖅᑐᖅ ᐊᖏᕐᕋᐅᑉ 

ᐃᓗᐊᓂ ᖁᕝᕙᒋᐊᒃᑲᓐᓂᖅᓯᒪᓕᕐᒪᑦ ᐃᑲᔫᒥᐊᖏᑦ ᐊᑦᑕᖅᑕᐅᙱᓪᓗᑎᒃ. (ᑐᓵᔨᑎᒍᑦ) ᖃᔅᓯᐅᓂᖏᑦ ᒪᓕᒃᖢᒋᑦ 

ᑕᕝᕙᓂ ᐃᒡᓗᒥᐅᑕᖃᑎᒌᑦ, ᐃᒡᓗᑦ ᑖᒃᑯᐊ ᑕᕝᕙᓂ ᐊᑕᖏᕐᓗᒋᑦ 700 ᐅᖓᑖᓄᑦ ᑮᓇᐅᔭᓕᐅᕆᐊᖃᙱᑦᑐᑦ 

ᓂᖃᐃᓲᑎᑖᕈᓐᓇᕐᓂᐊᕈᑎᒃ ᒐᕙᒪᒃᑯᓐᓂᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐃᓚᒋᐊᕈᑦ ᑭᖏᓪᓕᖅᐹᕐᓗ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓐᓇᒦᒃ ᑖᓐᓇ ᑭᐅᒐᖕᓂ, ᒥᓂᔅᑕ ᓇᑲᓱᒃ. ᐅᖃᖅᑎ, 

ᓇᓗᖅᑯᑎᙱᑦᑐᖓ ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ ᑕᐃᒪᙵᓕᒫᑦ 

ᐱᐅᓯᒃᑲᓐᓂᖅᑎᑦᑎᓇᓱᖕᓂᖏᓐᓂᒃ ᓂᖃᐃᓲᑎᓄᑦ ᑐᕌᖓᔪᓂᒃ. ᓄᓇᕗᒻᒥᐅᑦ ᑕᒫᓂ 40%ᖏᓐᓃᑦᑐᑦ 

ᓂᖃᐅᓱᖃᑦᑕᖅᑐᑦ ᐊᕐᕌᒍᑕᒫᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᓂᖃᐃᓲᑏᑦ ᓄᑖᕈᕆᐊᖅᑎᑕᓂᐊᕐᒪᖔᖏᑦ 

ᐋᖅᑭᒋᐊᖅᑎᑕᐅᓂᐊᕐᒪᖔᖏᓪᓗ ᑕᒪᑐᒪᓂ. 

  

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᑖᓐᓇ ᐊᐱᖅᑯᑏᑦ ᓇᓗᓇᐃᒃᑲᓐᓂᕆᐊᕈᒃ 

ᐃᓚᖓ ᑐᓴᙱᓐᓇᒃᑯ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᑐᑭᓯᓇᖅᓯᑎᒋᐊᒃᑲᓐᓂᕈᒃ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᓐᓇ ᒥᓂᔅᑕ ᓇᓗᓇᐃᖅᓯᖁᓵᖅᑕᕋ ᓂᖃᐅᓲᑏᑦ ᖃᓄᖅ 

ᐊᓯᔾᔨᖅᑕᐅᓂᐊᕐᒪᖔᖏᑦ ᓄᑖᙳᕆᐊᖅᑎᑕᐅᓂᐊᕐᒪᖔᖏᓪᓗ ᒫᓐᓇᐅᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦ (ᑐᓵᔨᑎᒍᑦ) ᖁᔭᓐᓇᒦᒃ ᓇᓗᓇᐃᕋᕕᐅᒃ. ᐊᓯᔾᔨᕐᓂᐊᕐᓂᖏᑦ  

ᐋᖅᑭᒋᐊᖅᑕᐅᓂᐊᕐᓂᖏᓪᓗ ᑭᖑᓪᓕᕐᒥ ᒐᕙᒪᐅᔪᑦ ᑕᐃᒃᑯᐊ ᐊᓯᔾᔨᖅᓯᒌᓚᐅᕐᒪᑕ, ᐃᒡᓘᑉ ᐊᑕᐅᓯᕐᒦᑦᑐᑦ 

ᑮᓇᐅᔾᔭᒃᓵᖏᑦ $300ᖏᓐᓃᓚᐅᖅᓯᒪᒐᓗᐊᖅᑐᑦ ᒫᓐᓇ $700ᒧᑦ ᐋᖅᑭᒃᓯᒪᓕᖅᑐᑦ. ᓲᕐᓗ $700ᓕᐅᕋᓕᐊᕐᓂᕈᓂ 

ᐊᒃᑐᐃᓇᔭᙱᑦᑐᖅ ᓂᖃᐅᓲᑎᖏᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐃᑲᔫᓯᐊᕐᓂᐊᖅᑎᓪᓗᒋᑦ, ᐃᖅᑲᐃᔪᓐᓇᐃᓪᓕᑦᑎᐊᕐᒥᒐᒃᑯ ᐊᑎᖓ, ᑭᓯᐊᓂ ᖃᓄᖅ 

ᐃᑲᔪᖃᑦᑕᕐᒪᖔᑕ ᓄᓇᓕᐅᑉ ᐃᓗᐊᓂ ᐊᐱᖅᓱᖅᑕᐅᓲᖑᒻᒥᒻᒪᑕ ᐱᕚᓪᓕᕈᑎᒃᓴᓂᒃ ᓂᕈᐊᕐᓂᕐᒥᒃ 

ᐅᖃᐅᓯᖃᕋᓱᒃᑐᖓ. ᐱᓕᕆᕝᕕᒃ ᑖᔅᓱᒥᖓ ᕿᒥᕐᕈᐊᕋᓱᒃᑑᑉ ᑭᓯᐊᓂᑦᑕᐅᖅ ᐊᓯᔾᔨᖅᑐᖃᖅᓯᒪᖕᒥᖕᒪᑦ ᐱᔾᔪᑎᒋᓪᓗᒍ. 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐃᓄᓕᕆᔨᒃᑯᑦ ᑕᒪᑐᒥᖓ ᕿᒥᕐᕈᓇᒃᑲᓐᓂᕋᓱᒃᑐᑦ ᐊᓯᔾᔨᒐᓚᒃᑭᓪᓗᑎᒃᑯᑦ ᖃᓄᐃᑦᑐᓂᒃ ᑖᓐᓇ 

ᓂᖃᐅᓲᕙᒃᑐᖅ ᖃᓄᐃᓕᐅᕐᓂᐊᕐᒪᖔᑦ, ᐊᒃᑐᖅᑕᐅᔾᔮᙱᒻᒪᑦ ᑕᐃᒃᑯᐊ ᐃᑲᔫᓯᐊᕆᖃᑦᑕᖅᑕᖏᑦ ᒐᕙᒪᒃᑯᓐᓂᑦ. 

ᑕᒪᒃᑯᐊ ᒫᓐᓇ ᕿᒥᕐᕈᓇᒃᑕᐅᔪᖅ ᐊᒻᒪᓗ ᑕᐃᒃᑯᐊ ᐃᓕᓐᓂᐊᕆᐊᕐᓂᖅᐸᑕ ᐃᑲᔫᓯᐊᖏᑦ, ᓲᕐᓗ ᐃᓐᓇᐃᑦ 

ᐃᓕᓐᓂᐊᕐᕕᖓᓅᖃᑦᑕᖅᐸᑦ ᑮᓇᐅᔭᖅᑎᒍᑦᑕᐅᖅ ᐃᑲᔪᖅᑕᐅᖃᑦᑕᕐᒥᔪᑦ ᓂᖃᐃᓲᑎᑖᖃᑦᑕᖅᑐᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᐱᕕᖃᕈᓐᓃᕋᑦᑕ ᐊᐱᖅᓱᕐᓂᕐᒧᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒥᔅ 

ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᐊᖏᖅᑕᐅᔪᒪᕗᖓ ᐊᐱᖅᓱᕐᓂᖅ ᐃᓚᒋᐊᖅᑕᐅᖁᑉᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᔪᒪᖕᒪᑦ ᒪᓕᒐᓕᐅᖅᑎ ᐊᐱᖅᓱᕐᓂᖅ ᐃᓚᒋᐊᖅᑕᐅᖁᑉᓗᒍ 

ᐋᒡᒑᖅᑐᖃᖅᐸ? ᐋᒡᒑᖅᑐᖃᕐᒪᑦ. ᐊᐃᑉᐹᓅᓕᕐᒥᓗᑕ ᑲᑎᒪᔾᔪᑎᑦᓴᑦᑎᓐᓄᑦ ᐅᓪᓗᒥ. 7ᖓᓐᓃᑦᑐᖅ. ᑎᑎᖅᑲᑎᒍᑦ 

ᐊᐱᖅᑯᑎᑦ. ᓯᑕᒪᐅᔪᖅᑐᖓ ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9ᖓᑦ. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᒃ ᐊᓯᖏᓐᓂᒡᓗ. 

ᐃᓕᑕᕆᓪᓗᒍ ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 002 - 6(1): ᒪᓕᒐᒃᓴᖅ 4, ᖁᔭᓈᖅᑕᐅᓂᓐᓄᑦ ᐱᖁᑏᑦ ᐊᒻᒪᓗ ᐊᑭᓕᒃᓴᐃᑦ 

ᒪᓕᒐᖅ, 2020-2021 (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᔨᓯ. ᐅᖃᖅᑎᑦᓯᔨ, ᐅᓂᒃᑳᕈᒪᒋᕗᖓ ᒪᓕᒐᒃᓴᖅ 4, ᑖᒃᑯᐊ 

ᐊᑭᓕᒃᓴᐃᑦ ᖁᔭᓈᖅᑕᐅᓂᒃᓴᖓ 2020-2021 ᕿᒥᕐᕈᔭᐅᓯᒪᓕᕐᒪᑕ ᑲᑎᒪᔨᑐᐃᓐᓇᕐᓄᑦ ᒪᓕᒐᕐᓂᒃ, ᑕᒪᒃᑯᐊ 

ᑲᑎᒪᐅᑕᐅᒍᓐᓇᖅᓯᕗᑦ ᑲᑎᒪᔨᑐᐃᓐᓇᕐᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 4 ᖁᔭᓈᖅᑕᐅᓂᒃᓴᖓᓄᒃ ᐊᑭᓖᒃᓴᕆᔭᐅᔪᑦ 2020-2021ᒥ ᐱᓯᒪᔪᑦ 

ᑲᑎᒪᔾᔪᑎᒃᓴᓅᕐᓂᐊᖅᑐᑦ ᑕᓪᓕᒻᒥᕐᒥ, ᒫᑦᓯ 18, 2022.  

 

13ᖓᓐᓄᑦ. ᑎᑎᖅᑲᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐃᓪᓗᓕᒑᕐᔪᒻᒧᓪᓗ, ᒥᔅᑕ ᓴᒻᒧᖅᑐᒻ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 018 - 6(1): ᑎᑎᖅᑲᒃ ᐃᒡᓗᓕᒑᕐᔪᒻᒥ Hᐋᒻᒪᓚᒃᑯᖏᓐᓃᓐᖔᖅᑐᖅ 

ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᐱᔾᔪᑎᒋᓪᓗᒍ ᑐᓚᒃᑕᕐᕕᒃᓴᖅ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᓵᒨᖅᓯᒍᒪᕗᖓ ᐃᒡᓗᓕᒑᕐᔪᒻᒥ ᕼᐋᒪᓚᒃᑯᖏᓐᓂᙶᖅᑐᖅ 

ᒐᕙᒪᑐᖃᑦᑐᑦ ᒐᕙᒪᑐᖃᒃᑯᓐᓅᖅᓯᒪᔪᖅ ᐃᒪᕐᒥᐅᑕᓕᕆᔨᒃᑯᓐᓄᑦ. ᐱᔾᔪᑎᖃᖅᑐᖅ ᖃᐅᔨᓴᕈᑎᐅᓯᒪᔪᒥᒃ 

ᑐᓚᒃᑕᕐᕕᑦᓴᒥᒃ ᐃᓪᓗᓕᒑᕐᔪᒻᒥ. 

 

ᐅᖃᖅᑎᑦᓯᔨ, ᐃᓇᑦᓯᒍᒪᕗᖓ ᒪᓕᒐᓕᐅᖅᑎᓄᑦ ᕿᒥᕐᕈᖁᓪᓗᒋᑦ ᑎᑎᕋᖅᑕᐅᓯᒪᔪᓂᒃ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): 13ᖓ. ᑎᑎᖅᑲᑦ ᓴᖅᑭᑕᐅᓂᖏᑦ. ᓵᓚᒪᓐ ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᓴᖅᑭᑕᐅᔪᖅ ᑎᑎᖅᑲᒃ 019 - 6(1): ᑎᑎᖅᑲᒃ ᐊᐃᕖᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐱᔾᔪᑎᒋᓪᓗᒍ ᓯᓪᓖᑦ 

ᑐᒃᑐᖏᑦ (ᒪᓕᑭ) 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᓴᖅᑭᑎᑦᓯᔪᒪᕗᖓ ᑎᑎᖅᑲᒥᒃ ᐊᐃᕖᑦ ᐊᖑᓇᓱᒃᑐᓕᕆᔨᒃᑯᖏᓐᓂᒃ 

ᐱᒻᒪᕆᐅᓂᖓᓂᒃ ᓴᓪᓕᕐᒥ ᑐᒃᑐᖏᑦ ᐱᔾᔪᑎᒋᓪᓗᒋᑦ.  

 

ᑖᒃᑯᐊ ᐃᓇᑉᐸᒃᑲ ᒪᓕᒐᓕᐅᖅᑐᓄᑦ ᕿᒥᕐᕈᑦᓯᐊᖁᑉᓗᒋᑦ ᑎᑎᕋᖅᓯᒪᔪᓂᒃ ᐊᒻᒪᓗ ᓈᒻᒪᔅᓯᑉᐸᑦ, ᐅᑭᐅᖅ 

ᐃᑦᓯᕙᓂᑦᑎᓐᓂ ᐊᐱᖅᓱᓛᖅᐳᖓ ᒥᓂᔅᑕᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑐ ᖁᕐᓗᖅᑐᒧᑦ, ᒥᔅᑕ ᐊᓇᕕᓗᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 020 - 6(1): ᑎᑎᖅᑲᒃ ᕿᑎᕐᒥᐅᑦ ᑲᑐᔾᔨᖃᑎᒌᒃᑯᖏᓐᓂᑦ ᐱᔾᔪᑎᒋᓪᓗᒍ 

ᐱᖁᔨᕗᖔᕈᑎᐅᓚᐅᖅᑐᑦ 2021 ᐊᕐᕌᒍᑕᒫᖅᓯᐅᕐᓂᖃᖅᑎᓪᓗᒋᑦ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑎ. (ᑐᓵᔨᑎᒍᑦ) ᑎᑎᖅᑲᒥᒃ ᓴᖅᑭᑎᑦᓯᔪᒪᕗᖓ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖕᓂᙶᖅᑐᒥᒃ. ᐱᖁᔨᕗᖔᕈᑎᐅᓚᐅᖅᑐᒥᒃ 2021 ᐊᕐᕌᒍᑕᒫᖅᓯᐅᕐᓂᖃᖅᑎᓪᓗᒋᑦ.  

 

ᐅᖃᖅᑎᑦᓯᔨ, ᐃᓂᑉᐸᒃᑲ ᑲᑎᒪᔨᐊᓛᑦ ᕿᒥᕐᕈᑦᓯᐊᖁᓪᓗᒋᑦ ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 14ᖓᓐᓄᑦ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ. 15. ᐱᖁᔨᕗᖔᕐᓂᐊᕐᓄᑦ ᖃᐅᔨᒃᑲᐃᔾᔪᑎᑦ. ᓯᕗᓪᓕᖅᐹᕐᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᕐᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. 19. ᑲᑎᒪᑐᐃᓐᓇᕐᓂᒃ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. ᒪᓕᒐᒃᓴᖅ 1, 2, 3ᓗ, 

ᒥᔅᑕ ᐃᒃᓯᕙᐅᑕᐅᓂᐊᕐᓗᓂ.  

 

ᑲᔪᓯᓚᐅᙱᓐᓂᑦᑎᓐᓂ ᑲᑎᒪᔨᑐᐃᓐᓇᕐᓄᑦ. 20 ᒥᓂᑦᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 15:26ᒥ ᐊᒻᒪᓗ ᑲᑎᒪᑐᐃᓐᓇᓯᒋᐊᖅᑐᑦ 15:53ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᐅᓪᓗᒃᑯᑦ ᑲᑎᒪᔨᑐᐃᓐᓇᐃᑦ, ᐱᒋᐊᓕᕆᕗᑦ. ᐅᑯᐊ ᐱᓕᕆᐊᕆᓂᐊᖅᑕᕗᑦ, 

ᒪᓕᒐᒃᓴᖅ 1, 2, ᐊᒻᒪ 3. ᖃᓄᐃᑦᑐᒪᕙᑦ ᑲᑎᒪᔨᕋᓛᑦ? ᒥᓂᔅᑕ ᒪᓕᒃ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑲᔪᓯᒍᒪᕗᒍᑦ ᕿᒥᕐᕈᓂᕆᔭᕗᑦ 2022-2023 ᐊᑭᑐᔫᑎᓄᑦ 

ᑮᓇᐅᔭᖅᑐᕈᑎᑦᓴᐅᔪᓄᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐅᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᓕᑭ. ᒥᓂᔅᑕ ᒍᕌᔅ, ᐃᑦᓯᕙᖃᑎᖃᕈᒪᕕᑦ ᐱᓕᕆᔨᓂᒃ? 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ. ᐄ, ᐱᓕᕆᔨᖁᑎᓐᓂᒃ ᑕᒫᓃᖃᑎᖃᕈᒪᕗᖓ 

ᐊᐱᖅᓱᕐᕕᒻᒥᒃ. ᓵᓐᓃᑦᑐᖅ ᒥᓂᔅᑕᐅᑉ ᑐᒡᓕᐊ ᕆᐱᑲ ᕼᐃᓐᓄ, ᑕᓕᖅᐱᓐᓃᑦᑐᖅ ᐱᐅᕆ ᑯᐊᓐᕙᐃᑦ, ᐊᓚᑦᓯᔨᐅᔪᖅ 

ᐸᕐᓇᒃᑎᐅᓪᓗᓂ ᐊᑭᑐᔫᑎᓄᑦ ᐊᒻᒪᓗ ᐊᐃᕙᓚᕼᐋᒻ ᐱᔭᒥᓂ, ᒥᐊᓕ ᕿᓚᕝᕙᖅ, ᐊᑐᐊᒐᓕᕆᔨ ᐊᒻᒪ ᐃᐅᕆᔭ 

ᔅᑖᒃᑕᐃᔪᓪ ᐊᐅᓚᑦᓯᔨᐅᔪᖅ ᐊᑐᐊᒐᓕᕆᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥ ᒍᕌᔅ. ᐊᖏᖅᐱᓰ ᐃᖅᑲᓇᐃᔭᖅᑎᒥᓂᒃ ᐃᓚᔪᓐᓇᖁᓪᓗᒋᑦ? 

ᐃᓚᖏᑦ ᑲᑎᒪᔩᑦ. ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐱᓕᕆᔨᖏᑦ ᐃᓚᐅᖁᓪᓗᑦ ᐊᖏᖅᐳᑦ. ᖁᔭᓐᓇᒦᒃ ᓇᓗᓇᐃᓵᕋᕕᒋᑦ 

ᒪᑎᐃᕈᑎᓐᓅᓕᕆᑦ, ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᕕᐊᓱᑉᐳᖓ ᑕᒫᓃᑦᑕᕆᐊᔅᓴᖅ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐊᑐᓕᖁᔭᖏᑦ 2022-2023 ᐊᑭᑐᔫᑎᓄᑦ. $17,730,00ᒥᒃ ᐊᑭᖃᖅᑐᒥᒃ.  

 

45 ᐃᓗᓐᓂᐊᕐᕖᑦ ᓄᓇᕗᒻᒥ ᐊᑭᑐᔫᑎᓄᑦ ᐊᑐᕐᕕᒋᓗᐊᕆᐊᖃᕐᒪᑕ ᐃᓕᓐᓂᐊᕐᓂᕐᒧᑦ. 10,441 ᐃᓕᓐᓂᐊᖅᑏᑦ 

ᓄᑲᖅᑎᖅᐹᓂᒃ 12ᒧᑦ, ᐅᓄᖅᑎᒋᕗᑦ ᒥᑭᓛᑦ 1,930 ᕿᑎᕐᒥᐅᓂᑦ, 3,328 ᑭᕙᓪᓕᕐᒥ ᐊᒻᒪ 5,183 ᕿᑭᖅᑕᓂᒥ.  

 

ᐃᒃᓯᕙᐅᑕᖅ, ᐅᑯᐊ ᐊᑭᑐᔫᑎᒃᓴᓂᒃ ᐱᓕᕆᐊᒃᓴᐃᑦ ᑲᔪᓯᓯᒪᓕᖅᑐᑦ ᐊᒻᒪ ᑲᔪᓰᓐᓇᕐᓂᐊᖅᓱᑎᒃ 2022-2023ᒥ 

ᓄᓇᕗᓗᒃᑖᒥ:  

 

 ᓴᓇᒪᓂᖓ ᑳᓐᑐᕌᒃᑕᐅᓂᖓᓂᒃ ᓴᒃᑯᒃᑯᑦ ᓴᓪᓕᕐᒥ ᑐᓂᔭᐅᓚᐅᖅᓯᒪᔪᖅ ᐋᒐᓯ 2019ᒥ. ᑖᓐᓇ ᐱᓕᕆᐊᒃᓴᖅ 

ᓴᓪᓕᕐᒥᐅᓄᖅ ᐱᐅᔪᒥᒃ ᐊᒻᒪᓗ ᒪᓕᑦᓯᐊᖅᑐᒥᒃ ᒪᓕᒋᐊᓕᓐᓂᒃ ᐃᒡᓗᒥᒃ ᐊᒻᒪ ᐱᔨᑦᓯᕋᐅᑎᖃᑦᓯᐊᕐᓂᖅᓴᐅᔪᓂᒃ 

ᒪᒃᑯᒃᑐᓂᒃ ᐊᖓᔪᖅᑳᒥᓄᓪᓗ. 

 

 ᓴᓇᔭᐅᓂᒃᓴᖓᓄᑦ ᑳᓐᑐᕌᒃ ᐃᖃᓗᓐᓂ ᐅᐃᕖᑦ ᐃᓕᓐᓂᐊᕐᕕᖓᓄᑦ ᒪᐃ 2021ᒥ ᑐᓂᔭᐅᓚᐅᖅᓯᒪᔪᖅ 

ᑳᓐᑐᕌᒃ. ᐊᖅᓴᕐᓃᓪᓗ ᐃᓕᓐᓂᐊᕐᕕᖓᓄᑦ ᐊᒻᒪ ᐃᓄᑦᓱᒻᒥᒃ.  

 

 ᑕᓗᕐᔪᐊᖅ, ᓇᑦᓯᓕᒃ ᐃᓕᓐᓂᐊᕐᕕᖓ ᓱᓕ ᐃᓂᓚᖓᓂᑦᓴᖓ ᓱᓕ ᓴᓇᔭᐅᕙᓪᓕᐊᓂᐊᖅᑐᖅ ᓄᓇᖃᖅᑐᓄᑦ 

ᐊᒃᑐᐊᔪᓪᓗ ᑐᓴᐅᒪᑎᑕᐅᑦᓯᐊᖏᓐᓇᕐᓂᐊᖅᑐᑦ. ᓄᕙᒡᔪᐊᕐᓇᖅ ᐊᑦᑐᐃᓂᖃᓚᐅᖅᓯᒪᒻᒪᑦ, 

ᕿᒥᕐᕈᓂᖃᕈᓐᓇᓚᐅᙱᒻᒪᑦ ᓄᓇᓕᒥᒃ, ᐃᓕᓐᓂᐊᕐᕕᐊᓗᒻᒥᒃ ᓂᕈᑐᔾᔫᒥᔪᒦᓛᓕᖅᑐᑦ ᐃᓕᓐᓂᐊᖅᑏᑦ. 

 

ᓄᑖᙳᕆᐊᑦᓴᐅᓂᐊᕆᓪᓗᑎᓪᓗ ᒪᑯᓄᖓ ᑭᖑᕝᕖᔭᕆᐊᓕᓐᓂᒃ ᑕᒪᒃᑯᐊ ᖁᖁᐊᕈᑏᑦ, ᐊᑦᑕᓇᔾᔭᐃᒃᑯᑏᑦ ᐊᒻᒪ 

ᐅᖃᓘᑏᑦ. ᐊᒻᒪᓗ ᑭᖑᕝᕖᔭᕆᐊᖃᕐᓂᐊᕐᒥᔪᖅ ᖃᕆᑕᐅᔭᒃᑯᑦ ᐊᔪᙱᑦᑐᓂᒃ ᓲᕐᓗ ᖃᕆᑕᐅᔭᕐᓂᒃ ᐊᑕᔪᓂᓪᓗ, 

ᐊᒥᓱᕈᖅᓰᕈᑎᓂᓪᓗ ᐊᖑᒪᑦᓯᐊᖁᓪᓗᒋᑦ ᐅᓪᓗᒥᐅᓕᖅᑐᖅ ᐊᑐᖅᑕᐅᕙᑦᑐᓂᒃ. 

 

ᐱᓕᕆᕝᕕᕗᑦ ᑲᔪᓰᓐᓇᕐᓂᐊᖅᑐᒍᑦ ᓄᑖᙳᕆᐊᖅᑎᑦᓴᐃᓐᓇᖅᐸᓪᓗᑕ ᓱᕋᑉᐸᓪᓕᐊᔪᓂᒃ ᒪᑯᓇᙵᑦ 

ᐱᒻᒪᕆᐅᓪᓗᐊᑕᖅᑐᓂᒃ ᐃᒡᓗᒥ ᓲᕐᓗ ᑐᙵᕕᖏᑦ, ᐅᖅᑰᓴᐅᑎᖃᕐᕕᖏᑦ, ᐊᐅᓚᐅᑎᖃᕐᕕᖏᑦ, ᖁᓖᑦ ᖁᓛᖏᑦ, 

ᐊᕙᑎᖏᓪᓗ, ᐊᑭᓐᓇᕐᒦᑦᑐᓪᓗ, ᐃᒐᓛᓪᓗ, ᐊᒻᒪᓗ ᐊᓂᖅᑎᕆᔾᔪᑏᑦ. ᑕᒪᒃᑯᐊ ᖃᑯᑎᒃᑯᑦ ᓴᓇᔭᐅᒋᐊᖃᓯᕙᒻᒪᑕ 

ᐊᓯᔾᔨᖅᑕᐅᓗᑎᓪᓘᓐᓃᑦ ᑭᒡᓕᖓᓅᖅᓯᒪᓕᕈᑎᒃ ᐊᑐᖅᑕᐅᔪᓐᓇᕐᓂᖏᓐᓂᒃ. 

 

ᑕᒪᓐᓇ ᓯᕗᓪᓕᐅᔾᔨᒍᓐᓇᕈᑎᒋᓲᕆᔭᕗᑦ ᐱᓕᕆᖃᑎᒋᓪᓗᑎᒍᑦ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑎᒃᑯᓐᓂᒃ. 

ᐊᒻᒪᑦᑕᐅᖅ, ᑖᒃᑯᐊ ᑮᓇᐅᔭᐃᑦ ᐅᐸᓗᖓᐃᖅᓯᒪᒍᑎᒋᓂᐊᖅᑕᕗᑦ ᐋᖅᑭᒋᐊᕆᔭᕆᐊᖃᖅᑕᐅᔪᖃᖅᐸᑦ 

ᐊᓯᔾᔨᖅᑕᐅᔪᖃᕐᓗᓂᓘᓐᓃᑦ, ᐊᒃᑐᐃᓂᖃᓚᖓᑉᐸᑕ ᐃᓕᓐᓂᐊᕈᑎᐅᕙᑦᑐᓂᒃ.  

 

ᐃᒃᓯᕙᐅᑕᖅ, ᐱᓕᕆᕝᕕᕗᑦ ᐊᖏᔫᙱᑦᑐᓂᒃ ᑮᓇᐅᔭᖅᑐᕈᑎᑦᓴᖃᕐᒥᔪᒍᑦ ᑲᔪᓰᓐᓇᕐᓂᐊᖅᑐᓂᒃ 2022-2023ᒥ. 

ᑖᒃᑯᐊ ᑐᕌᖓᑐᐃᓐᓇᙱᑦᑐᑦ ᐊᑦᑕᓇᖅᑕᐃᓕᓂᕐᒧᑦ, ᑭᓯᐊᓂᑦᑕᐅᖅ ᒥᑭᔫᑎᓂᒃ ᓲᕐᓗ ᐊᒃᓴᓗᐊᓕᓐᓄᑦ 

ᒪᔪᕆᐊᕐᕕᖃᖅᑐᓂᒃ ᑭᓱᓂᓪᓗ ᐅᖁᖅᑐᓄᑦ ᓱᕈᖅᐸᓪᓕᐊᓯᒪᔪᓂᒃ.  

 

ᐊᕐᕌᓂ ᓂᐅᕕᕆᐊᖃᓚᐅᖅᓯᒪᓪᓗᑕ ᓄᓇᒃᑰᕈᑎᓂᒃ, 2022-2023ᒥ ᓯᕗᓪᓕᐅᔾᔭᐃᓐᓇᕐᓂᐊᕐᒥᔪᒍᑦ ᕚᓯᖃᖅᑎᑦᓯᔪᑦ 

ᐅᕙᓐᓂᕐᒥᒃ ᓄᓇᕗᒻᒥ. 

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᐅᓐᓂᐊᖅᐳᖓ ᐊᐱᖅᑯᑎᒃᓴᓄᑦ, ᐅᖃᐅᓯᒃᓴᓄᑦ ᕿᒥᕐᕈᓂᕆᔭᑉᓯᓐᓄᑦ. ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔫᑎᓄᑦ 

ᑐᒃᓯᕋᐅᑎᓂᒃ ᐱᔾᔪᑎᒋᓪᓗᒋᑦ 2022-2023ᒥ. ᖁᐊᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. ᒪᓕᒐᓕᐅᖅᑏᑦ ᒪᑐᐃᕈᑎᐅᔪᒧᑦ ᐅᖃᐅᓯᒃᓴᖃᖅᐸᑦ. ᒥᔅ 

ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᕕᐊᓱᑉᐳᖓ ᒪᑐᐃᕈᑎᖕᓂᒃ, ᑭᒡᒐᖅᑐᐃᖅᓯᕕᑦ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᐃᓱᒪᔅᓴᖅᓯᐅᖅᐸᓪᓕᐊᑎᓪᓗᒋᑦ ᑲᑎᒪᔨᑐᐃᓐᓇᐃᑦ ᐊᑐᓕᖅᑕᐅᖁᔭᐅᔪᓂᒃ 

2022-2023 ᐊᑭᑐᔫᑎᓄᑦ, ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂᑦ. 

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐊᑐᓕᔭᖓᑦ ᐊᑭᑐᔫᑎᓄᑦ 2022-2023ᒧᑦ ᑲᑎᑦᑐᒋᑦ $17.73 

ᒥᓕᐊᓐᓂᒃ ᓄᓇᓕᓐᓄᑦ ᓴᓪᓕᕐᒥ, ᐃᖃᓗᐃᑦ, ᐊᒻᒪ ᑕᓗᕐᔪᐊᒥ. ᐊᒻᒪᑦᑕᐅᖅ ᓯᑕᒪᐅᓕᖓᔪᓂᒃ 

ᑮᓇᐅᔭᖅᑐᕈᑕᐅᒍᒪᔪᓂᒃ ᐊᔾᔨᒌᙱᑦᑐᓄᑦ ᓄᓇᕗᓗᒃᑖᒥ ᐊᑭᑐᔫᑎᓄᑦ ᐱᔭᕆᐊᓕᓐᓂᒃ, ᓲᕐᓗ ᓴᓇᒋᐊᕆᐊᓕᓐᓄᑦ 

ᕚᓯᖃᖅᑎᑦᓯᓂᕐᒧᑦ ᐊᒻᒪ ᑐᓴᐅᑎᓕᕆᔾᔪᑎᓄᑦ. 

 

ᐃᓕᓐᓂᐊᕐᕕᒃ ᓴᒃᑯ ᐃᓕᓐᓂᐊᕐᕕᖓ ᓄᑖᕈᕆᐊᖅᑕᐅᓂᖓᓄᑦ ᓴᓪᓕᕐᒥ ᑲᔪᓯᑦᓴᐃᓐᓇᖅᑐᖅ ᒐᕙᒪᒃᑯᑦ 

ᐸᕐᓇᐅᑎᒋᔭᖏᓐᓂᒃ ᐊᕐᕌᒎᑉ ᐊᓂᒍᖅᑐᓂ. ᒪᓕᒐᓕᐅᖅᑎᑐᐃᓐᓇᐃᑦ ᑐᑭᓯᐅᒪᑦᓯᐊᖅᐳᑦ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓄᑖᖑᕆᐊᕆᓱᒪᒻᒪᑕ ᐃᓕᓐᓂᐊᕐᕕᐅᕙᒌᖅᑐᒥᒃ. 

 

ᐃᓱᒪᒋᖃᓯᐅᑎᒐᓗᐊᖅᖢᑎᒃ ᐊᕙᑎᑦᑎᓐᓂᒃ ᐃᓱᒫᓘᑕᐅᔪᓂᒃ. ᑖᓐᓇᓗ ᐱᖃᓯᐅᑎᓂᐊᕐᒪᑦ ᓄᑖᒥᒃ ᐃᓐᓇᕐᓄᑦ 

ᐃᓕᓴᕐᕕᒃᓴᒥᒃ ᐊᒻᒪᓗ ᒪᓕᒐᓕᐅᖅᑎᑦ ᓇᑦᓯᕗᑦ ᒥᓂᔅᑕᒥᒃ. ᐃᖅᑲᓇᐃᔭᖅᑎᖏᓐᓂᓪᓗ ᐱᓕᕆᖃᑎᖃᑦᑎᐊᖁᑉᓗᒋᑦ 

ᓄᓇᕗᑦ ᓯᓚᑦᑐᓴᕐᕕᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᑖᒃᑯᐊ ᐃᓐᓇᕐᓄᑦ ᐃᓕᓐᓂᐊᕐᕕᐅᔪᖅ ᑲᔪᓯᑦᓴᐃᓐᓇᖁᑉᓗᒍ, 

ᐃᓂᑦᓴᖃᑦᓯᐊᑦᓴᐃᓐᓇᖁᑉᓗᒋᓪᓗ ᐃᓕᓴᐅᑎᒥᓐᓄᑦ.  

 

ᐊᒻᒪᓗ ᐃᖃᓗᓐᓂ, ᐅᐃᕖᑦ ᐃᓕᓐᓂᐊᕐᕕᖓᓐᓂᒃ ᐃᓪᓗᕈᓯᖃᒃᑲᓐᓂᕈᑎᐅᓂᐊᖅᑐᖅ ᐊᒻᒪ ᐱᙳᐊᕐᕕᖃᓕᕐᓗᓂ. 

ᓯᕗᓂᐊᓂ ᐅᐃᕖᑦ ᐃᓕᓐᓂᐊᕐᕕᖓᑦ, ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ ᐱᓕᕆᖃᑎᖃᖃᑦᑕᖅᓯᒪᔪᑦ 

ᐊᓯᖏᓐᓂᒃ ᐃᓕᓐᓂᐊᕐᕕᓐᓂᒃ ᐃᓕᓴᐅᑎᒋᕙᑦᑕᒥᓐᓂᒃ ᐱᙳᐊᕐᓂᐅᕙᑦᑐᓄᑦ ᐱᔪᓂᒃ.  

 

ᒪᓕᒍᓕᐊᖅᑏᑦ ᑐᑭᓯᐅᒪᕗᑦ ᑖᓐᓇ ᐱᓕᕆᐊᖑᓂᐊᖅᑐᖅ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓂᐊᕐᒥᒻᒪᑦ 

ᐸᐃᕆᕕᖃᕈᓐᓇᓕᖁᑉᓗᒍ ᐃᓕᓐᓂᐊᕐᕕᒻᒥ ᐊᒻᒪᑦᑕᐅᖅ ᑖᒃᑯᐊ ᐅᐃᕖᑦ ᐃᓕᓐᓂᐊᕐᕕᖓᓂ ᐃᓪᓗᕈᓰᑦ 

ᐅᐃᕖᖑᙱᑦᑐᓄᑦᑕᐅᖅ ᐃᖃᓗᓐᓂ ᒪᑐᐃᖓᕈᓐᓇᕐᓂᐊᕐᒥᔪᑦ ᐃᓚᓕᐅᖅᑎᕆᑦᓯᐊᕐᓂᕐᒥᒃ ᐱᔾᔪᑎᖃᖅᓱᑎᒃ. 

 

ᒪᓕᒐᓕᐅᖅᑎᑦ ᓂᕆᐅᓂᐊᖅᐳᑦ ᓄᑖᙳᕆᐊᕈᑎᓂᒃ ᑐᓴᕈᑎᓂᒃ ᐱᕙᓪᓕᐊᓂᖓᑕ ᐃᓕᓐᓂᐊᕐᕖᑦ ᐊᒻᒪᓗ ᓄᑖᒥᒃ 

ᐃᓕᓐᓂᐊᕐᕕᐅᓂᐊᓕᖅᑐᒥᒃ ᐃᓕᓐᓂᐊᕐᕖᑦ ᐊᑕᐅᓯᐅᙱᑦᑐᑦ ᓂᓐᓂᐅᖃᑦᑕᖅᓯᒪᒻᒪᑕ ᐊᕐᕌᒍᒐᓚᐅᓕᖅᑐᓄᑦ 

ᐊᓯᖏᓪᓗ ᓄᓇᓖᑦ ᐃᓄᒋᐊᓂᖏᑦ ᐊᓯᔾᔨᐸᓪᓕᐊᖏᓐᓇᖅᖢᑎᒃ. 

 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᐃᓕᓐᓂᐊᕐᕖᑦ ᐃᓂᑦᓴᑦᓯᐅᒋᐊᖃᖃᑦᑕᖅᓯᒪᔪᑦ ᐃᓕᓴᐅᑎᒥᖕᓄᑦ ᐃᓂᒃᓴᑭᖕᓂᖓ 

ᐱᔾᔪᑕᐅᓪᓗᓂ. ᐊᒻᒪ ᐅᔾᔨᖅᑐᖅᑕᐅᓯᒪᒻᒪᔪᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑐᓂᓯᓯᒪᒻᒪᑕ ᐱᓕᕆᐊᒃᓴᐅᔪᓂᒃ 

ᐃᓕᓐᓂᐊᕐᕕᓐᓂ, ᒐᕙᒪᒃᑯᑦ ᐸᕐᓇᒃᓵᓕᕈᑎᒥᖕᓄᑦ ᓱᓕ ᐊᖏᖅᑕᐅᓯᒪᙱᑦᑐᓂᒃ ᐱᖃᓯᐅᔾᔭᐅᒐᔭᖅᑐᓂᒃ 

ᐊᑭᑐᔫᑎᓄᑦ ᐸᕐᓇᐅᑎᓂᒃ. 

 

ᒪᓕᒐᓕᐅᖅᑎᑦ ᓂᕆᐅᖕᓂᐊᖅᐳᑦ ᑐᓴᕆᑎᐅᓂᐊᖅᑐᓂᒃ ᐃᓕᓐᓂᐊᕐᕖᑦ ᐱᓕᕆᐊᖑᓂᐊᖅᑐᓂᒃ ᒐᕙᒪᒃᑯᑦ ᐊᑯᓂᒃᑯᑦ 

ᐸᕐᓇᐅᑎᒋᓂᐊᖅᑕᒥᓂᒃ. ᐃᒃᓯᕙᐅᑕᖅ, ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐊᑭᑐᔫᑎᓂᒃ ᐸᕐᓇᐅᑎᖏᑦ ᐱᖃᓯᐅᑎᖏᑦ 

ᐱᖃᓯᐅᑎᔪᑦ ᓯᑕᒪᐅᓕᖓᔪᓂᒃ ᐊᕐᕌᒎᓂᐊᖅᑐᒧᑦ. 

 

ᒥᑭᔫᑎᓄᑦ ᐊᑭᑐᔫᑎᑦ ᐊᒻᒪᓗ ᐊᑐᖅᑕᐅᑦᓴᐃᓐᓇᕈᑎᑦᓴᖏᓐᓄᑦ ᐃᓕᓐᓂᐊᕐᕖᑦ ᐊᒻᒪᓗ ᕚᓯᒧᑦ ᐊᒻᒪᓗ 

ᑐᓴᐅᑎᓕᕆᔾᔪᑎᓄᑦ. ᓴᓇᔭᐅᑦᓴᐃᓐᓇᕆᐊᖃᖅᐸᓐᓂᖏᑦ ᐃᒡᓗᐃᑦ ᐊᓯᖏᓪᓗ ᓄᑖᙳᕆᐊᕆᕙᓐᓂᕐᓗ 

ᐱᖁᑎᐅᔪᓂᒃ ᐱᒻᒪᕆᐅᒻᒪᑕ ᐊᑦᑕᓇᙱᑦᑐᒥᒃ ᐃᓕᓐᓂᐊᕐᕕᖃᑦᓯᐊᖁᓪᓗᒋᑦ ᐃᓕᓐᓂᐊᖅᑏᑦ. 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓇᕝᕚᕋᓱᒃᓯᒪᔪᑦ ᒐᕙᒪᑐᖃᒃᑯᓐᓂᑦ ᑮᓇᔭᖃᖅᑎᑕᐅᒐᓱᑦᑐᑎᒃ ᑕᒪᒃᑯᐊ 

ᐊᓂᖅᑎᕆᔾᔪᑏᑦ ᐱᐅᓯᕚᓪᓕᖁᓪᓗᒋᑦ ᐃᓕᓐᓂᐊᕐᕕᒻᒦᑦᑐᑦ. ᓄᓇᓖᑦ ᐊᔾᔨᒌᙱᑦᑐᑦ ᐊᑦᓱᕉᑎᖃᖅᐸᒻᒪᑕ 

ᐃᓕᓴᖁᑎᖃᕋᓱᑦᑎᓪᓗᒋᑦ. ᓂᕆᐅᑉᐳᑦ ᒪᓕᒐᓕᐅᖅᑏᑦ ᑐᓴᖅᑎᑕᐅᔪᒪᓪᓗᑎᒃ ᖃᓄᖅ ᕚᓯᓕᕆᓂᖅ 

ᐊᑐᐃᓐᓇᖃᖅᑎᑕᐅᕙᒻᒪᖔᑕ ᓄᓇᕗᓗᒃᑑᒥ. 

 

ᐃᓂᑦᓴᑭᓗᐊᕐᓂᖓ ᕚᓯᓄᑦ ᓯᓚᕗᑦ ᐱᓪᓗᒍ ᐊᒻᒪᓗ ᓱᕋᒃᑎᒃᑲᐅᒐᓂ ᐱᓪᓗᒋᑦ ᒪᓕᒐᓕᐅᖅᑏᑦ ᐃᓇᑦᓯᕗᑦ 

ᐃᓕᓐᓂᐊᖅᑐᓕᕆᔩᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᖁᓪᓗᒋᑦ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓂᒃ 

ᑮᓇᐅᔭᖃᖅᑎᑕᐅᒍᒪᓪᓗᑎᒃ ᓄᓇᓯᐅᕈᑎᖃᕐᕕᖃᕐᓂᕐᒧᑦ ᐱᓕᕆᐊᒃᓴᐅᔪᒥᒃ ᐃᓱᒪᒃᓴᖅᓯᐅᕈᑕᐅᖁᑉᓗᒋᓪᓗ ᑕᒪᓐᓇᓗ 

ᑐᓴᐅᑎᓕᕆᔾᔪᑎᓂᒃ ᑕᒪᒃᑯᐊ ᐱᒻᒪᕆᐅᒻᒪᑕ ᐃᓕᓴᐅᑎᖃᖅᑎᑦᓯᓂᕐᒥᒃ ᓄᓇᕗᒻᒥ.  

 

ᒪᓕᒐᓕᐅᖅᑎᑐᐃᓐᓇᐃᓪᓗ ᓄᑖᙳᕆᐊᖅᑕᐅᑦᓴᐃᓐᓇᕆᐊᖃᕐᓂᖏᓐᓂᒃ ᑐᓴᐅᑎᓕᕆᔾᔪᑎᓂᒃ ᐃᓕᑕᖅᓯᑦᓯᐊᖅᐳᑦ. 

ᒪᓕᒐᓕᐅᖅᑏᑦ ᐅᔾᔨᖅᑐᖅᓯᒪᕗᑦ ᐃᓕᓐᓂᐊᖅᑐᓕᕆᔨᒻᒪᕇᑦ ᑐᓴᐅᑎᓕᕆᔾᔪᑎᓄᑦ ᑮᓇᐅᔭᑦ ᒪᑯᓇᙵᑦ 

ᓂᐅᕕᕈᑎᐅᒍᓐᓇᕐᓂᐊᖅᑐᓂᒃ ᑕᒪᒃᑯᐊ ᑕᕐᕆᔭᐅᑎᓂᒃ ᐱᔪᓂᒃ ᐊᒻᒪᓗ ᐅᖃᓕᒪᑦᓴᓂᕐᒧᑦ ᐱᕚᓪᓕᕈᑎᐅᔪᓐᓇᖅᑐᓂᒃ 

ᐊᒻᒪ ᖁᖁᐊᔫᓂᒃ. 

 

ᐃᒃᓯᕙᐅᑖᖅ, ᑖᒃᑯᐊ ᐱᐊᓂᒃᐳᑦ ᒪᑐᐃᕈᑎᒃᑲ 2022-2023ᒥ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᑦᓴᐅᔪᓂᒃ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ. ᖁᓚᙱᓚᖓ ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᑦᓴᖃᕐᓂᐊᕐᒥᒻᒪᑕ ᐊᒻᒪᓗ 

ᐊᐱᖅᑯᑎᑦᓴᖃᕐᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᙱᓂᑉᑎᓐᓂ ᒪᑐᐃᕈᑎᖓᓄᑦ ᓂᑉᓕᖅᑐᖃᕈᒪᕙ? ᐱᑕᖃᙱᒻᒪᑦ, 

ᐊᑕᐅᓯᑐᐃᓐᓇᖅ ᑮᓇᐅᔭᖅ 2, ᒪᒃᐱᖅᑑᑎᖓᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ $17,730,000. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᓴᒃᑯ ᐃᓕᓐᓂᐊᕐᕕᖓ ᓄᑖᙳᖅᑎᖅᑕᐅᓂᐊᕐᓂᖓᓄᑦ 

ᐊᐱᖅᑯᑎᒃᓴᖃᐅᕈᓘᔭᕋᒪ. (ᑐᓵᔨᑎᒍᑦ) ᑖᒃᑯᐊ ᒐᕙᒪᒃᑯᑦ ᐋᖅᑭᒋᐊᕈᑎᖓᓄᑦ ᐊᑭᖓ ᓯᑕᒪᑦ ᐊᕐᕌᒍᐃᑦ $45 

ᒥᓕᐊᓐ ᐅᖓᑖᓄᑦ ᑎᑭᓐᓂᐅᔭᕐᒪᑦ ᑖᓐᓇ ᑕᑯᓗᒍ ᐃᓕᓐᓂᐊᕐᕕᒃ ᓄᑖᖅ $11 ᒥᓕᐊᓐᒥᒃ ᐊᔾᔨᒋᙱᑖ, ᓲᕐᓗ 

ᑕᓗᕐᔪᐊᓂ ᐃᓕᓐᓂᐊᕐᕕᒃ. ᑖᓐᓇ ᐋᖅᑭᒋᐊᖅᑕᐅᑎᓪᓗᒍ ᐃᓕᓐᓂᐊᕐᕕᒃ ᑕᒪᓐᓇ ᐊᑭᖓ $34 

ᓂᐊᓕᐊᓐᒦᓐᓇᔭᖅᖢᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᒐᕙᒪᒃᑯᑦ ᓴᒃᑯ ᐃᓕᓐᓂᐊᕐᕕᒃ ᓲᖅ ᓴᓇᔭᐅᓚᐅᕐᒪᖔᑦ ᓄᑖᒥᒃ ᓴᓇᙱᖦᖢᑎᒃ 

ᐊᑭᓗᖕᓂᖅᓴᐅᔪᒥᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑖᖅ. ᓴᒃᑯ ᐃᓕᓐᓂᐊᕐᕕᐊ ᐱᔾᔪᑎᒋᓗᒍ, 2020-2021 

ᐋᖅᑭᒋᐊᕈᑎᒃᓴᖅ $27,600,000ᒦᓚᐅᖅᑐᖅ, ᑖᒃᑯᐊ ᓇᓚᐅᑦᓵᕐᓂᑯᑦ ᐊᑭᑦᑐᕋᐅᑎᒃᑯᑦ $55,500,000ᒦᓚᐅᖅᑐᖅ. 

ᑕᐃᒪᓐᓇ 101% ᐅᖓᑖᓄᑦ ᐊᑭᒋᔭᖓᓄᑦ ᐊᖏᖅᓯᒪᔭᐅᔪᐃᑦ ᐱᖁᔭᓕᕆᔨᒃᑯᓐᓄᑦ ᑖᓐᓇ ᓄᖅᑲᖅᑎᑕᐅᓕᓚᐅᕐᒪᑦ 

2021-2022 ᐊᕐᕌᒍᒋᔭᖓᓂ. 

 

ᑕᐃᑲᙵᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᓕᓚᐅᖅᑐᐃᑦ ᒐᕙᒪᒃᑯᑦ ᐱᔨᑦᓯᕋᖅᑎᕆᔭᖏᓐᓂᒃ 

ᑮᓇᐅᔭᓕᕆᔨᒃᑯᓪᓗ ᑖᓐᓇ ᓱᒃᑯ ᐃᓕᓐᓂᐊᕐᕕᒃ ᐋᖅᑭᒋᐊᖅᑕᐅᔪᓐᓇᕐᓂᖓᓂ ᐋᖅᑭᒋᐊᖅᑕᐅᓗᓂ. 2021 

ᐊᐅᔭᖓᓂ ᑖᒃᑯᐊ ᓴᒃᑯ ᐃᓕᓐᓂᐊᕐᕕᖓ ᐱᔾᔪᑎᒋᓗᒍ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᐅᑎᕆᔭᐅᓚᐅᖅᑐᑦ 

ᑮᓇᐅᔭᒃᑲᓐᓂᕐᓂᒃ ᑐᒃᓯᕋᕐᓗᑎᒃ ᑖᒃᓱᒧᖓ 2022-2023 ᑮᓇᐅᔭᖅᑑᑎᒃᓴᓂᒃ. 

 

ᑖᒃᑯᐊ ᖃᓄᐃᑦᑑᓂᖓ A ᐊᑭᓗᒃᑖᖏᑦ ᑕᐅᑐᒃᖢᒋᑦ 45.1 ᒥᓕᐊᓐ ᓴᒃᑯ ᐃᓕᓐᓂᐊᕐᕕᐅᑉ ᐸᕐᓇᒃᑕᐅᓂᖓ 2022-

2023. ᑖᒃᑯᐊ ᓇᓚᐅᑦᓵᖅᑐᕋᐅᑎᓂᒃ ᐊᑭᑦᑐᕋᐅᑎᓂᒃᑯᑦ ᐅᑭᐊᒃᓵᖅ 2022 ᓴᓇᕙᓪᓕᐊᓕᕐᓗᑎᒃ ᐊᐅᔭᖅ 

2023ᖓᓂ.  

ᑖᓐᓇ ᐱᐊᓂᖕᓂᐊᖅᑐᖅ ᐱᐅᓂᖅᓴᐅᔪᒥᒃ ᐃᒡᓗᒥᒃ ᐱᙳᐊᕐᕕᒃ ᐊᖏᔪᖅ ᐊᒻᒪ ᐱᔨᑦᓯᕋᕐᕕᐅᔪᐃᑦ ᒪᒃᑯᒃᑐᓄᑦ, 

ᐃᓐᓇᖏᓐᓄᑦ ᐊᒻᒪ ᐃᑲᔪᖅᑕᐅᒃᑲᓐᓂᕆᐊᖃᖅᑐᐃᑦ ᐃᓂᖃᒃᑲᓐᓂᕐᓗᑎᒃ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᑕᐅᓚᐅᖅᑐᐃᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑲᓇᑕᒥ ᐃᓕᖅᑯᓯᓕᕆᔨᒃᑯᓐᓂᑦ 10.8 

ᒥᓕᐊᓐ. ᑖᒃᑯᐊ ᐅᐃᕖᑦ ᐃᓕᓐᓂᐊᕐᕖᖓᓐᓄᑦ ᐸᐃᕆᕐᕕᖓᓄᑦ ᐱᕚᓪᓕᕈᑎᒃᓴᐃᑦ. ᑖᒃᑯᐊ ᑮᓇᐅᔭᐃᑦ ᐃᑲᔪᖅᑐᐃᑦ 

ᑕᒡᕗᖓ ᐃᖃᓗᖕᓄᑦ ᐃᓚᓕᐅᑎᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦ ᐃᒃᓯᕙᐅᑕᖅ. ᑖᓐᓇ ᒥᓂᔅᑕ ᐊᐱᖅᑯᑎᒋᔭᕋ. ᑖᔅᓱᒧᖓ ᐊᐱᕆᓵᕋᒪ ᓄᑖᕐᒥᒃ 

ᐃᓕᓐᓂᐊᕐᕕᒃᑖᕈᓐᓇᕐᒪᖔᑦ ᐊᑭᑭᓐᓂᖅᓴᐅᖕᒪᓪᓘᓐᓃᑦ ᓄᑖᙳᖅᑎᖅᑕᐅᓇᓱᖕᓂᕐᒥᒃ. ᑖᓐᓇ ᐊᐃᕖᑦ 

ᐃᓕᓐᓂᐊᕐᕕᖓᑦ ᐅᖃᐅᓯᕆᙱᓐᓇᒃᑯᑦ ᑭᐅᔾᔪᑎᒋᓵᖅᑕᖓ. ᑖᓐᓇ ᐃᓕᓐᓂᐊᕐᕕᒃ ᖃᐅᔨᒪᒐᒃᑯᑦ (ᑐᓵᔨᑎᒍᑦ) 

ᒥᑭᓛᓂᒃ ᓯᓚᑦᑐᖅᓴᕐᕕᖕᒧᑦ ᑖᒃᑯᐊ ᐃᓕᓐᓂᐊᓕᖅᑐᐃᑦ ᖃᓄᖅ (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊᓕ ᐊᓕᓐᓂᐊᖅᑐᐃᑦ 

ᖃᓄᖅ ᐱᔭᐅᓇᔭᖅᐸᑦ ᓄᑖᙳᖅᑎᖅᑕᐅᓂᖓᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᑯᐊᓐᕙᐃᑦ ᐅᓂᒃᑳᕈᓐᓇᖅᐸᑦ ᑖᓐᓇ 

ᑐᕌᖓᓪᓚᕆᖕᒪᑦ ᓴᓇᔭᐅᓂᖓᓄᑦ. (ᑐᓵᔨᑎᒎᖏᑦᑐᖅ) ᖁᐊᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᐊᓐᕗᐃᑦ. 

 

ᑯᐊᓐᕗᐃᑦ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ ᒥᓂᔅᑕ ᑭᐅᑎᑦᑐᓐᓇᕋᖕᒪ. ᑖᒃᑯᐊ ᖃᓄᖅ ᓴᓇᓂᐊᕐᒪᖔᑦᑕ 

ᕿᒥᕐᕈᖃᑦᑕᖅᑕᕗᑦ ᑖᒃᑯᐊ ᕿᒥᕐᕈᓚᐅᖅᑐᐃᑦ ᐃᓕᓐᓂᐊᕐᕕᐅᑉ ᓴᐅᓂᖓ ᓴᙱᔪᐃᑦ, ᑕᐃᒪᓐᓇ ᐃᓚᐃᕐᕕᒋᓗᒍ 

ᐱᐅᓚᐅᖅᑐᖅ.  

 

ᑕᐃᒪᓐᓇ ᓴᓪᓕᕐᒧᑦ ᐃᓱᒪᓕᓚᐅᖅᑐᒍᑦ ᐊᕕᒃᑐᖅᓯᒪᓗᒍ ᐱᓂᐊᖅᑐᒍᑦ, ᐊᕕᒃᑐᖅᓯᓂᐊ ᑕᐅᑐᒡᓗᒍ ᐃᓚᖓ 

ᐊᕕᒃᑐᖅᓯᒪᓗᒍ ᐱᓕᕆᐊᕆᓗᒍ. ᐱᐊᓂᒃᐸᑦ ᐃᓐᓄᒡᓗᓂ ᐊᒻᒪ ᐊᓯᐊᓄᑦ ᓅᓕᕐᒥᓗᑎᒃ, ᑕᐃᒪᓐᓇ ᐱᓕᕆᔪᒪᔪᐃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᐊᓐᕙᐃᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦ ᑭᐅᔪᓐᓇᕐᒪᑦᑕᐅᖅ. ᑖᓐᓇ (ᑐᓵᔨᑎᒍᑦ), ᑖᒃᑯᐊ ᒐᕙᒪᒃᑯᑦ ᐅᖃᖅᓯᒪᔪᐃᑦ ᓴᒃᑯ ᐃᓕᓐᓂᐊᕐᕕᒃ 

ᐱᖓᓱᐃᑦ, ᑕᐃᒪᐃᑎᓪᓗᒍ ᓄᑖᒥᒃ ᓴᓇᓗᑎᒃ ᐅᒡᕙᓘᓐᓃᑦ ᐋᖅᑭᒋᐊᕐᓗᒍ ᒫᓐᓇ ᐃᓕᓐᓂᐊᕐᕕᒃ.  

 

ᒥᓂᔅᑕ ᐅᖃᖅᓯᒪᔪᖅ ᑎᑎᕋᖅᓯᒪᓂᒃᑯᑦ ᑲᑎᒪᔨᕋᓛᓄᑦ ᒪᓕᒐᓕᐅᖅᑎᓄᑦ ᓴᓪᓕᖅ ᓄᑖᒥᒃ ᐃᓕᓐᓂᐊᕕᒡᔮᙱᑦᑐᐃᑦ 

ᐋᖅᑭᒋᐊᖅᑕᐅᓂᖓ ᐱᔭᐅᓂᐊᖅᑐᖅ ᓄᑖᙳᖅᓯᒪᓗᓂ ᓄᑖᖑᔮᕐᓗᓂ. 

 

ᐃᒃᓯᕙᐅᑖᖅ, ᑖᒃᑯᐊ ᖃᒧᑕᐅᔭᖅᑖᕈᕕᑦ ᑕᐃᒪᓐᓇ ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐋᖅᑭᒋᐊᕈᑎᒃᓴᐅᔪᐃᑦ ᑕᐃᒪᓐᓇ 

ᐃᓱᒪᒋᔭᐅᓚᐅᕐᒪᖔᑕ ᓄᑖᒥᒃ ᓴᓇᙱᖦᖢᑎᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒃ. ᒥᔅ ᒍᕌᔅ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ. ᑖᓐᓇ ᓴᒃᑯ ᐃᓕᓐᓂᐊᕐᕕᒃ ᐱᔾᔪᑎᒋᓪᓗᒍ ᒥᔅᑕ 

ᑯᐊᓐᕙᐃᑦ ᑭᐅᔪᓐᓇᖅᐸᑦ ᑖᒃᓱᒧᖓ. ᖁᐊᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑯᐊᓐᕙᐃᑦ. 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑭᐅᑎᑕᐅᔪᓐᓇᕋᒪ. ᐅᖃᖅᑲᐅᒐᒪ ᑕᐃᒪ ᑲᑎᒪᔨᓄᑦ 

ᐃᓱᒪᓕᐅᕈᑕᐅᔪᐃᑦ ᐋᖅᑭᒋᐊᕈᑕᐅᓗᓂ ᓄᑖᒥᒃ ᓴᓇᓗᑎᒃ, ᐊᒥᓱᑦ ᐊᔾᔨᒌᙱᑦᑐᐃᑦ ᑕᑯᒋᐊᓚᐅᖅᑐᐃᑦ ᑲᑎᒪᓃᑦ.  

 

ᓴᓪᓕᕐᒥ ᐃᓄᐃᑦ ᑲᑎᒪᖃᑎᒋᔭᐅᓚᐅᖅᑐᐃᑦ ᐃᓕᓐᓂᐊᖅᑐᓕᕆᔩᑦ, ᒪᓕᒐᓕᐅᖅᑏᑦ, ᑕᐃᒃᑯᐊ ᐅᖃᖃᑎᒋᔭᐅᔪᐃᑦ 

ᓵᖓᔭᕗᓪᓗ ᒪᓕᒃᖢᒍ ᐱᐅᓛᖑᓚᐅᖅᑐᖅ ᐃᓕᓐᓂᐊᕐᕕᒃ ᐋᖅᑭᒋᐊᕐᓗᒍ ᖃᓄᐃᙱᒻᒪᑦ ᐊᒻᒪ ᐃᓚᓕᐊᕐᓗᒍ 

ᐸᐃᕆᕝᕕᖕᒧᑦ ᐃᓗᖏᓪᓗ ᐋᖅᑭᒋᐊᕐᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᐊᓐᕙᐃᑦ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᑖᓐᓇ ᑭᐅᔪᓐᓇᕐᒪᑦ. ᑖᒃᑯᐊ ᓴᒃᑰᑉ ᒥᒃᓵᓄᑦ ᖃᓄᖅ ᐃᒪᖅ ᑲᑎᖅᓱᖃᑦᑕᖅᑎᓪᓗᒍ 

ᐃᒪᖅ ᓯᐊᒻᒪᒃᐱᓪᓕᐊᖏᓐᓇᕐᒪᑦ ᓴᓇᔭᐅᓂᖓᓂᒃ ᐱᒋᐊᖅᖢᒍ.  

 

ᑖᓐᓇ ᐊᕙᑎᐊᓂᒃ ᐃᒻᒪᒍᓐᓇᙱᑦᑐᒥᒃ ᓯᐅᕋᒥᒃ ᑕᑯᓪᓗᒍ, ᑖᒃᑯᐊ ᓇᓂᔭᐅᖃᑦᑕᖅᑐᑦ ᐊᒥᐊᓕᑲᒥ ᑕᑯᓪᓗᒍ, 3,000 

ᑭᓛᒥᑕᑦ ᐅᕙᑦᑎᓐᓂᒃ ᐅᖓᓯᖕᓂᖃᖅᑐᖅ ᐅᕙᓐᓄᑦ ᑕᑯᔭᒃᑯᑦ ᑖᓐᓇ ᐊᔪᙱᑦᓯᐊᖅᑑᒐᓗᐊᕐᒪᖔᑦ ᐅᑭᐅᖅᑕᖅᑐᒥ, 

ᐅᑭᐅᖅᑕᖅᑑᑉ ᐃᒪᕆᔭᖓ. ᖃᓄᖅ ᒥᓂᔅᑕ ᖃᓄᐃᙱᑦᑐᒥᒃ ᐃᒪᕐᒧᑦ ᐊᕙᓘᔪᒥᒃ ᐱᐅᓂᐊᖅᑐᖅ ᓴᒃᑯ 

ᐋᖅᑭᒋᐊᕈᑎᖓ ᐃᓕᓐᓂᐊᕐᕕᖓᓄᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᑭ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ. ᐄ, ᖃᓄᑐᐃᓐᓇᖅ 

ᐃᒪᖅ ᐅᖃᐅᓯᐅᑎᓪᓗᒍ ᑕᑯᒋᐊᕐᓗᒍ ᑖᒃᑯᐊ ᑕᑯᓪᓗᒋ ᐱᓕᕆᖃᖅᑐᐃᑦ ᑕᐃᒪᓐᓇ ᑕᑯᒋᐊᖅᖢᑎᒃ ᐱᐅᓛᖑᔪᒥᒃ 

ᓂᕈᐊᓚᐅᖅᑐᐃᑦ. (ᑐᓵᔨᒃᑰᖏᑦᑐᖅ) ᖁᐊᓇ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᓐᓇ ᐅᖃᐅᓯᕆᓵᖅᑕᕋ ᐃᒪᕐᒧᑦ, ᓯᐅᕋᕐᒧᑦ ᐃᓚᔭᕆᐊᓕᒃ 

ᐅᖃᐅᓯᐅᑦᑎᐊᒃᑲᓐᓂᕐᓗᓂ ᓇᓗᓇᐃᖅᑕᐅᑦᑎᐊᒃᑲᓐᓂᕈᓐᓇᖅᐸᖃᐃ ᐅᑭᐅᖅᑕᖅᑐᒥ ᐆᒃᑐᖅᑕᐅᓯᒪᖕᒪᖔᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑦ ᒥᔅᑕ ᑯᐊᓐᕙᐃᑦ ᑭᐅᔪᓐᓇᖅᐸᒍ 

ᑖᓐᓇ. ᖁᐊᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑕᐃᒪᓐᓇᐃᓐᓂᐊᖅᑐᕆᖅᑲᐅᔭᕋ, ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑭᐅᑎᑕᐅᔪᓐᓇᕋᒪ. ᑖᒃᑯᐊ 

ᖃᐅᔨᓴᖅᑕᐅᓯᒪᑦᓯᐊᖅᑐᐃᑦ ᐅᓂᒃᑳᕋᔭᕈᒪ ᓯᐊᒻᒪᒍᓐᓇᖅᑐᖅ, ᑭᑎᓕᑐᑐᑦ (ᐳᓰᑦ ᐊᓇᕐᕕᒃᓴᖏᓐᓅᖅᑐᑦᑐᑦ).  

 

ᑕᐃᒪᓐᓇ ᑖᒃᑯᐊ ᐃᒪᖅ ᓯᐊᒻᒪᒃᐸᓪᓕᐊᔪᑦ ᐃᓕᓐᓂᐊᕐᕕᐅᑉ ᐊᑖᓂᑦ ᐲᖅᐸᓪᓕᐊᓗᒍ ᑖᒃᑯᐊ ᑕᑯᓯᒪᔭᒃᑲ 

ᐃᓕᓐᓂᐊᕐᕕᐅᑉ ᐊᑖᓃᓯᒪᔪᖓ ᐅᖃᐅᓯᐅᔪᖅ ᐱᐅᔪᖅ ᑖᒃᓱᒧᖓ. ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑯᐊᓐᕙᐃᑦ. ᒥᔅᑕ ᒪᓕᑭ. 

 

ᒪᓕᑭ: ᑕᐃᒫᖅᑐᐊ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᕐᒥᔪᖓ ᑭᓯᐊᓂ ᑭᑎᓕᑐᑐᑦ ᑕᐃᒪᓐᓇ 

ᐊᐱᖅᑯᑎᒃᓴᒥᒃ ᐃᓱᒪᓗᖓ.  

 

ᑕᐃᒪᐃᑦᑐᑎᑐᑦ ᑭᑎᓕᑐᑐᑦ ᖃᓄᑭᐊᖅ ᑕᐃᔭᐅᔫᒐᓗᐊᖅ, ᑖᒃᑯᐊ ᐅᖃᐅᓯᐅᔪᑦ ᐃᒻᒪᖕᓂᐊᖅᑐᖅ ᓯᐊᒻᒪᒡᓗᓂ 

ᑕᐃᑲᙵᑦ ᑯᕕᕙᓪᓕᐊᓕᕐᓗᓂ ᐃᒪᕐᒦᑉᐸᑦ, ᓄᓇᒦᑉᐸᑦ ᑖᒃᑯᐊ ᖃᓄᖅ ᓯᐊᒻᒪᙱᓪᓗᓂ ᐃᒪᖅ 

ᑯᕕᓕᑐᐃᓐᓇᕋᔭᙱᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓴᕕᑲᑖᖅ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ. ᐊᐱᕆᔪᓐᓇᕈᓐᓇᕈᒪ, ᑯᐊᓐᕙᐃᑦ ᑭᐅᔪᓐᓇᖅᐸᑦ 

ᑖᒃᓱᒧᖓ ᓴᓇᔭᐅᓂᖓᓄᑦ ᑐᕌᖓᖕᒪᑦ. ᖁᐊᓇ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑭᐅᑎᑕᐅᔪᓐᓇᕋᒪ ᒥᓂᔅᑕᒧᑦ. ᐆᒃᑑᑎᒋᔭᕋ 

ᐱᐅᖅᑲᐅᙱᒻᒪᑦ, ᐃᒪᕐᒧᑦ ᓯᐊᒻᒪᖃᑦᑕᖅᑐᖅ ᐃᒪᖅ ᑖᒃᑯᐊ ᐊᑖᓃᑦᑐᖅ ᖃᐃᖅᑐᖅ ᓯᐅᕋᐃᔭᕐᓗᒍ.  

 

ᑖᒃᑯᐊ ᐃᒪᖓ ᓯᐊᒻᒪᒍᓐᓇᙱᓪᓗᓂ, ᑖᒃᑯᐊ ᓯᓚᑖᓃᓐᓂᐊᖅᑐᖅ ᐃᒪᖅ ᓯᐊᒻᒪᒍᓐᓇᙱᓪᓗᓂ ᐃᒡᓘᑉ ᐃᓗᐊᓄᑦ.  

 

ᑕᒡᕙ ᐳᑉᓚᒃᓴᕐᕕᖃᕐᓂᐊᖅᑐᖅ ᐃᒪᖃᕋᔭᕐᓂᖅᐸᑦ ᑕᒡᕙᙵᑦ ᖃᐅᔨᒪᔭᕆᐊᖃᖅᑐᒍᑦ.  

 

ᑕᐃᑲᓂ ᐃᒪᖓ ᖃᓄᐃᙱᑦᑐᖅ, ᑖᒃᑯᐊ ᐸᓂᕈᓐᓇᕐᓂᐊᖅᑐᐃᑦ ᐊᕐᕌᒍᙱᓐᓂᖓᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᐊᓐᕙᐃᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓄᑦ. ᑕᓗᕐᔪᐊᓂ ᐃᓕᓐᓂᐊᕐᕕᖕᒥ ᑖᒃᑯᐊ ᑮᓇᐅᔭᖅᑑᑎᖏᑎᒍᑦ 

ᑕᑯᓇᒃᖢᒋᑦ ᓇᓂᔪᓐᓇᖅᑲᐅᖏᓐᓇᒃᑯ ᖃᓄᖅ ᐊᖏᑎᒋᖕᒪᖔᑦ.  

 

ᓇᓗᓇᐃᖅᓯᔪᓐᓇᖅᐸ ᖃᓄᖅ ᐊᖏᑎᒋᕙ ᐃᓕᓐᓂᐊᕐᕕᒃ ᓄᑖᖅ ᑕᐃᑲᓂ ᑕᓗᕐᔪᐊᓂ? ᖁᔭᓐᓇᒦᒃ ᐅᖃᖅᑎ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ. ᐃᓕᓐᓂᐊᕐᕕᖓ ᑕᓗᕐᔪᐊᒥ ... ᒪᒥᐊᓇᖅ. 

ᐅᐊᑦᑎᐊᕈᐊᐃᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᓪᓂᕈᓐᓇᖅᓯᒍᕕᑦ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎ ᑭᓱᑯᓘᔭᖃᐅᕐᓂᖓᓄᑦ, 

ᐅᑎᕐᕕᒋᓛᖅᐸᕗᑦ ᖃᐅᔨᒋᐊᖅᑳᕐᓗᒍ ᑭᖑᓂᑦᑎᓐᓂᖔᖅ ᑭᐅᖔᕈᒪᔭᕋ ᖃᓄᖅ ᐊᖏᑎᒋᓂᖓᓂᒃ. ᖁᐊᓇ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖃᐅᔨᒍᒪᕋᑖᖅᑐᖓ ᖃᓄᑎᒋ ᐊᖏᓂᐊᕐᒪᖔᑦ ᑕᐃᒪ ᐊᑯᖏᑦ 

ᓴᓂᓕᖃᖅᑎᑦᑐᓐᓇᕋᔭᕋᑦᑎᒍᑦ $34 ᒥᓂᐊᓐᕌᕐᓂᐊᕐᒪᒡᒎᖅ ᑕᓗᕐᔪᐊᕐᒥ ᐊᒻᒪ ᓴᓪᓕᕐᒥ ᓴᓇᒋᐊᖅᑕᐅᑐᐃᓐᓇᕐᓗᓂ 

$45 ᒥᓕᐊᓐᕌᕐᓂᐊᕐᖓᑦ. ᑐᑭᓯᔪᓐᓇᙱᓐᓇᒪ ᖃᓄᖅ ᓴᓇᒋᐊᖅᓯᓂᑐᐃᓐᓇᖅ $10 ᒥᓕᐊᓐᓂᒃ 

ᐊᑭᑐᓂᖅᓴᐅᒍᓐᓇᕐᒪᖔᑦ ᓄᑖᒥᒃ ᐃᓕᓴᕕᒻᒥ. ᑕᒪᓐᓇ ᑐᑭᓯᒍᓐᓇᙱᑕᕋ.  

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

36 

ᐊᒻᒪᓗᑦᑕᐅᖅ ᐱᔾᔪᑕᐅᒐᓱᑦᑐᖅ $11 ᒥᓕᐊᓐᖃᕐᖓᑕᒎᖅ ᐅᐃᕖᒃᑯᑦ ᐃᓕᓴᕕᖓᓄᑦ ᓴᓇᒋᐊᖅᓯᒍᑎᔅᓄᑦ. $11 

ᒥᓕᐊᓐ ᐊᓯᐊᓄᑦ ᐃᓕᓴᕕᒻᒥᑦ ᓴᓇᒍᑕᐅᒍᓐᓇᓂᕐᒥᔫᒐᓗᐊᑦᑕᐅᖅ. 

 

ᒥᓂᔅᑕ ᓇᓗᓇᐃᕆᒍᓐᓇᖅᑲ ᓱᒻᒪᑦ ᐊᐱᕆᒃᑲᓐᓂᕐᓗᖓ, ᑐᑭᓯᒍᓐᓇᕐᓂᐊᕋᑦᑕ ᓱᒻᒪᑦ $10 ᒥᓕᐊᓐᒥᒃ ᐊᑭᑐᓂᖅᓴᐅᕙ 

ᓄᑖᓪᓚᕆᑯᓗᒻᒥᒃ ᓴᓇᒐᓱᓐᓂᐅᑉ ᓴᓂᐊᓄᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᐊᑭᖓ 

ᓴᒃᑯ ᐃᓕᓴᕕᐅᑉ 101% ᖁᑦᑎᓂᖅᓴᐅᓚᐅᕐᖓᑦ ᖃᖓᒃᑰᖅᑕᕐᓂᖓ ᐱᔾᔪᑕᐅᓂᖓ ᓄᕙᓐᓇᕐᔪᐊᖅ 

ᓯᐊᒻᒪᒃᓯᒪᔪᐊᓘᑎᓪᓗᒍ ᑕᑯᖃᑦᑕᓚᐅᕋᑦᑕᐃᓛᒃ ᐊᑭᑦᑐᐸᓪᓕᐊᔪᐊᓗᓐᓂᒃ ᓂᐅᕕᐊᔅᓴᕐᓂᒃ ᐃᓪᓗᓴᓂᓪᓗ 

ᓯᓚᕐᔪᐊᓕᒫᒥ. ᐃᓪᓗᔅᓴᐃᑦ ᐃᓛᒃ ᐱᓂᖅᐹᖑᓪᓗᑎᒃ. ᓴᒃᑰᑉ ᐃᓕᓴᕕᐊᑉ ᓴᓇᔭᐅᓂᖓᑕ ᐊᑭᔅᓴᖓ 

ᖁᑦᑎᓂᖅᓴᒻᒪᕆᐊᓘᓚᐅᖅᑐᖅ ᑳᓐᓇ ᐱᔾᔪᑕᐅᓪᓗᓂ. ᖁᐊᓇ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᔅᓯᕙᐅᑕᖅ, ᒥᓂᔅᑕ ᐅᖃᕋᑖᕐᖓᑦ ᓯᕗᓪᓕᖅᐹᒥᒃ ᐱᓇᓱᐊᕈᑎ 

$55 ᒥᓕᐊᓐᖑᓚᐅᖅᓯᒪᕗᖅ ᓄᕙᓐᓇᕐᔪᐊᖅᑕᖃᖅᑎᓪᓗᒍ. ᑕᐃᒪᙵᑦ ᐊᑭᑭᓪᓕᕚᓪᓕᖅᓯᒪᓕᕐᒥᔪᐃᑦ. 

ᑳᓐᑐᕌᒐᓱᐊᕋᔅᓴᕈᓛᓕᕐᖓᒡᒎᖅ 2022ᖑᓕᖅᑲᑦ ᐅᑯᐊ ᓱᓕ ᓄᕙᓐᓇᕐᔪᐊᕐᒧᑦ ᐊᑭᑐᑎᑕᐅᒻᒪᑕ ᑕᐃᒪᓐᓈᓗᒃ $45 

ᒥᓕᐊᓐᕌᕐᓂᐊᖅᑲ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ. ᖁᔭᓐᓇᒦᒃᑲᓐᓂᖅ ᒪᓕᒐᓕᐅᖅᑎᐅᖃᑎᕗᑦ 

ᐊᐱᕆᒻᒪᑦ. ᓴᒃᑯ ᐃᓕᓴᕕᒃ ᓴᓪᓕᕐᒥ ᒥᑭᓛᓂᑦ 12ᒦᑦᑑᓄᑦ ᐃᓕᓴᕕᐅᖃᑦᑕᖅᑐᑦ ᐊᒻᒪᑦᑕᐅᖅ ᐃᓐᓇᕐᓄᑦ 

ᐃᓕᓴᕕᖃᕆᓪᓗᓂ ᐊᒻᒪ ᑕᓗᕐᔪᐊᕐᒥ ᓄᑖᖑᒐᔭᖅᑐᖅ ᖁᑦᑎᓂᖅᓴᒥ ᐃᓕᓴᕕᐅᓪᓗᓂ.  

 

ᓂᕆᐅᒃᑐᖓ ᐃᓕᓴᕕᒃ ᐊᐃᑉᐹ ᒥᑭᔫᑕᐅᓂᖅᐹᖏᓐᓂᑦ ᐊᖏᔫᑕᐅᓂᖅᐹᖏᓐᓄᑦ ᐃᓕᓴᕕᐅᖃᑦᑕᖅᑐᖅ ᐃᓐᓇᕐᓄᓪᓗ 

ᐃᓕᓴᕕᐅᓪᓗᓂ, ᐊᐃᑉᐸᖓ ᐃᓕᓴᕕᑐᐃᓐᓇᖅ ᖁᑦᑎᓂᖅᓴᓄᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐊᑕᐅᓯᖅ ᖁᑦᑎᓂᖅᓴᒧᑦ ᐃᓕᓴᕕᐅᑦᑕᖅᑯᖅ, ᐊᐃᑉᐸᖓᓗ 

ᓴᓇᒋᐊᖅᓯᓂᐅᓪᓗᓂ. ᐃᓚᒋᐊᓗᐊᔾᔮᔫᔮᙱᒻᒪᑕ ᓴᒃᑯ ᐃᓕᓴᕕᒻᒥ, ᓴᐅᓂᖏᑦ ᑕᕝᕙᐅᔭᕇᕐᖓᑕ 

ᑕᐃᒃᑯᐊᓴᐃᓐᓇᐅᓗᑎᒃ ᓴᐅᓂᖏᑦ ᐱᐅᔪᕕᔾᔪᐊᕌᓘᓂᕋᖅᑲᐅᒻᒪᒋᑦ ᑖᔅᓱᒪ ᓴᓇᒋᐊᖅᑕᐅᑐᐃᓐᓇᕈᓐᓇᖅᑐᕉᖅ ᐊᒻᒪ 

ᐃᓐᓇᕐᓄᑦ ᐃᓕᓴᕕᒻᒥ ᐃᓕᓵᖅᑐᔅᓴᐅᒋᓪᓗᑎᒎᖅ ᒥᑭᔪᕈᓗᒻᒥᖅᑲᐃ.  

 

ᑕᐃᒫᒃ ᑕᕝᕙ ᑖᓐᓇ ᑕᓗᕐᔪᐊᕐᒥ ᐃᓕᓴᕕᐅᑉ ᖃᓄᖅ ᐊᖏᑎᒋᓛᕐᒪᖔᑦ ᓴᓂᓕᖃᖅᑎᑕᐅᙳᐊᖁᖅᑲᐅᕙᕋ ᓴᓪᓕᐅᑉ 

ᐃᓕᓴᕕᖓᓂᒃ. ᐊᑕᐅᑦᑎᒃᑯᑦ ᐅᑯᐊ ᑳᓐᑐᕌᒐᓱᐊᕋᔅᓴᕈᓛᕐᖓᑎᒃ. ᒥᓂᔅᑕ ᐅᕙᑦᑎᓐᓂᒃ ᖃᓄᖅ ᐅᖃᐅᔾᔨᒍᓐᓇᖅᑲ 

ᑕᓗᕐᔪᐊᕐᒥ ᐃᓕᓴᕕᒃ ᑮᓇᐅᔭᖏᓐᓂᒃ ᓴᓂᕐᕙᒃᑕᐅᓯᒪᔪᓂᒃ ᐅᖓᑖᓅᖅᑐᕕᔾᔪᐊᕌᓘᓛᕐᓂᐊᖅᑐᔅᓴᐅᒻᒥᒻᒪᑦᑕᐅᖅ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐱᓯᒪᙱᑕᖏᑦ ᑕᓗᕐᔪᐊᑉ ᐃᓕᓴᕕᐅᑉ ᒥᔅᓵᓅᖓᔪᑦ. ᖃᓄᑎᒋ ᐆᑦᑑᑎᑎᒍᑦ 

ᐊᑭᖃᕋᔭᕐᒪᖔᑕᖃᐃ ᓇᓗᓇᐃᖅᑐᖅᑕᐅᖔᖅᑲᑦ ᑐᑭᓯᓇᖅᓯᒐᔭᖅᑐᖅ. ᖁᔭᓐᓇᒦᒃ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ. ᓄᑖᒥᒃ ᐃᑲᔪᖅᑎᒥᒃ ᒪᐅᙵᖁᔨᒐᓗᐊᖅᑐᖓ ᒥᔅᑕ 

ᓱᓗᒫᒥᒃ. ᖁᐊᓇ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᑖᒃᑯᐊ ᑭᐳᒃᑎᑲᐃᓐᓇᓕᕐᓕᒃ ᐃᔅᓯᕙᐅᑕᖏᓐᓂᒃ. ᒥᔅᑕ ᓱᓗᒪᓐ 

 

ᓱᓗᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒐᕕᑦ. ᐊᐱᖅᑯᑎᒋᕋᑖᖅᑕᐃᑦ ᐅᖃᒃᑲᓐᓂᕈᓐᓇᖅᑭᐅᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᒪᐃᓕᕋᑖᖅᑐᖓᐃᑦ $45 ᒥᓕᐊᓐᖑᓂᐊᕐᖓᑦ 

ᓴᓇᒋᐊᖅᓯᒍᑕᐅᓗᓂ ᓴᐅᓂᖏᒡᒎᖅ ᓈᒻᒪᒻᒪᑕ, ᓴᓇᒋᐊᖅᑕᐅᑐᐃᓐᓇᓂᐊᖅᑐᖅ. 

ᐊᖏᓪᓕᒋᐊᖅᑕᐅᓗᔾᔮᕙᓪᓚᐃᒐᓂᓗ, ᑕᐃᓐᓇᓗ ᓄᑖᖅ ᖁᑦᑎᓂᖅᓴᓄᑦ ᐃᓕᓴᐃᕝᕕᐅᒐᔭᖅᑐᖅ $34 

ᒥᓕᐊᓐᕌᕐᓂᐊᖅᑐᓂ. ᑕᕝᕙ $11 ᓯᓕᐊᓐᒥᒃ ᐊᑭᑭᓐᓂᖅᓴᐅᓂᐊᖅᑯᖅ ᓄᑖᖅ ᐃᓕᓴᕕᒃ ᐊᒻᒪ ᖃᓄᖅ 

ᐊᖏᑎᒋᒻᒪᖔᑕ ᐆᑦᑑᑎᑎᒍᑦ ᓴᖅᑭᔮᙱᒻᒪᑦ, ᑕᓗᕐᔪᐊᕐᒥ ᖃᓄᑎᒋ ᐊᖏᑎᒋᒐᔭᕐᒪᖔᑦ ᐆᑦᑑᑎᑎᒍᑦ.  

 

ᐊᑭᖏᑦ ᓴᓂᓕᕇᒃᑎᒍᓐᓇᕐᓂᐊᕋᑦᑎᒍᑦ. ᓴᓇᒋᐊᖅᑕᐅᑐᐃᓐᓇᖅᑐᖅ ᐃᓕᓴᕕᐅᑉ ᖃᓄᑎᒋ ᐆᑦᑑᑎᖃᕐᓂᐊᕐᒪᖔᑦ 

ᓴᓇᔭᐅᓂᖏᑕ ᐊᑭᖏᑦ ᖃᓄᖅ ᐊᔾᔨᒌᓐᓂᐊᙱᒻᒪᖔᑎᒃ ᐃᓕᓴᓕᐅᖅᑐᑦ ᐊᒻᒪᓗ ᓴᓇᒋᐊᖅᓯᔪᐃᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᑦᑎᐊᕋᕕᒃ ᒥᔅᑕ ᓴᕕᑲᑖᖅ. ᒥᔅᑕ ᓱᓗᒪᓐ.  

 

ᓱᓗᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ, ᐊᐱᕆᒻᒪᓪᓗ ᖁᔭᓐᓇᒦᒃ. ᓴᓂᓕᕇᑦᑎᓪᓗᒋᑦ ᑖᒃᑯᐊ ᐊᔾᔨᒌᙱᑦᑑᑦ 

ᐃᓕᓴᕖᒃ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐱᓕᕆᖃᑎᒋᓲᕗᑦ ᒥᔅᓴᐅᓯᒐᓱᑦᑐᑕ ᐊᑭᖏᑦ.  

 

ᖃᓄᐃᑦᑑᓂᖏᑦ D−ᒥᑦ A-ᒧᑦ ᓇᓗᓇᐃᕈᓐᓇᖅᓯᒐᓱᐊᖅᑐᑎᒍᑦ ᐊᑭᒋᓂᐊᖅᑕᖏᑦ.  

 

ᑕᒫᓂᐸᓗᒃ ᐃᓗᓕᖃᕐᖓᑕᐃᓛᒃ ᐊᔾᔨᒌᙱᑦᑐᕈᓘᔮᓗᓐᓂᒃ ᓱᑯᒃᑎᐊᓃᓐᓂᖓᓂᒃ ᐱᔾᔪᑎᖃᕆᓪᓗᓂ ᐊᐃᑉᐹ. 

ᐊᑭᑦᑐᐸᓪᓕᐊᓂᕆᓯᒪᔭᖏᓪᓗ ᑭᓱᑐᐃᓐᓇᐃᑦ.  

 

ᓱᓕᓗᖓ, ᑕᒪᒃᑯᐊ ᖃᓄᐃᑦᑑᓂᖏᓐᓂ A-ᒦᑦᑐᓕᒫᑦ ᑕᐃᒪᐃᓕᖓᒻᒪᖔᑕ ᓇᓗᓇᐃᕋᓱᐊᕈᓐᓇᖅᑕᕋᓗᐊᕗᑦ ᑭᓯᐊᓂ 

ᒫᓐᓇ ᐱᔾᔪᑎᔅᓴᒥᒃ ᐱᓯᒪᙱᑦᑐᖓ ᐅᖃᐅᓯᕆᔪᓐᓇᑕᕐᓂᒃ. 

 

ᐃᒃᒥᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᔅᓯᕙᐅᑕᕐᒧᑦ ᖁᔭᓐᓇᒦᖃᑦᑕᕈᔅᓯ ᓂᐱᖅᑯᖅᑎᓯᒋᐊᖅᑎᑦᑎᔨ 

ᐊᐅᓚᑦᑎᔨᐅᑉ ᑲᒪᒋᔭᐅᑦᑎᐊᕐᓂᐊᕐᖓᒍ. ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍ37): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᓂᖓᓂᒡᒎᖅ ᐱᔾᔪᑎᖃᕐᒥᔪᖅ. ᐃᖏᕐᕋᔪᓕᕆᔨᒃᑯᑦ ᖃᓄᖅ 

ᐊᐅᓪᓛᖃᑦᑕᓂᕐᒧᑦ ᑕᑯᓐᓈᕐᓗᒋᑦ ᓴᓪᓕᖅ ᐅᓇ ᐅᒥᐊᕐᔪᐊᒃᑯᑦ ᐊᑐᐃᓐᓇᐅᓂᖅᓴᕕᔾᔪᐊᕌᓗᒃ ᑕᓗᕐᔪᐊᕐᒥᓂᑦ.  

 

ᓴᓇᔭᐅᓂᖓ ᐊᒻᒪ ᐃᓪᓗᔅᓴᐃᑦ ᑳᓐᑐᕌᒐᓱᐊᕋᔅᓴᖑᓚᐅᙱᒻᒪᑕ ᓱᓕ ᑕᐃᒪ ᐊᔾᔨᒌᐸᓗᓐᓂᐊᑐᔅᓴᐅᔪᑦ ᐃᓚᔅᓴᖏᑦᑕ 

ᐊᑭᖏᑦ. ᑐᑭᓯᒍᓐᓇᑦᑎᐊᙱᓪᓚᕆᒃᑲᒃᑯ ᐊᐃᑉᐹ ᒥᑭᓂᖅᓴᕕᔾᔪᐊᕌᓘᓂᐊᖅᑲᑦ ᑭᓯᐊᓂ ᑕᐃᒪᐃᒍᓐᓇᕋᔭᖅᑑᔮᕐᖓᑕ 

ᓄᑖᒥᒃ ᐃᓕᓴᕕᓕᐅᖅᑐᐃᑦ ᐊᑭᑭᓐᓂᖅᓴᐅᓂᐊᖅᑐᑦ ᓴᓇᒋᐊᖅᓯᔪᒥᒃ. ᒥᓂᔅᑕ ᐅᖃᖅᑳ ᓱᑯᑦᑎᐊᓃᓐᓂᖓ 

ᐱᔾᔪᑎᒋᓪᓗᒍ ᐊᒻᒪ ᐃᓪᓗᓴᖏᑕ ᐊᑭᖏᑕ ᐊᔾᔨᒌᙱᓐᓂᖏᑦ ᐱᔾᔪᑕᐅᓗᓂ ᐊᔾᔨᒌᙱᓚᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ. ᒥᔅᑕ ᑯᐊᓐᕙᐃᑦᒧᑦ ᑭᐅᔭᐅᖁᔭᕋ ᐃᓗᓕᖅᑐᒧᑦ. 

ᖁᔭᓐᓇᒦᒃ. ᖁᐊᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᕙᐃᑦ. 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐱᔭᕆᐊᑐᔪᖅ ᓄᓇᓖᑦ ᐊᔾᔨᒌᙱᑦᑐᐃᑦ ᐅᖃᐅᓯᕆᒐᓱᑦᑐᒋᑦ 

ᑖᓐᓇ ᓴᓪᓕᕐᒥ ᑐᑭᓯᒐᓱᖅᑳᕐᓗᒍ ᐃᓕᓴᕕᒃ ᐅᐊᑦᑎᐊᕈᔪᔾᔪᐊᕌᓗᒃ ᓴᓇᔭᒥᓂᐅᔫᕌᓘᔮᖅᑐᓂ ᐊᖏᔪᐊᓗᒃ ᐃᓗᐊᓂᓗ 

ᖁᐊᖅᑕᖅᑐᒥᒃ ᐊᓪᓕᖃᖅᑐᓂ.  

 

ᐃᓚᖓ ᓱᕋᐃᔭᖅᑕᐅᒐᔭᖅᑐᖅ, ᓴᐅᓂᖏᑦ ᓴᖅᑭᖅᑎᑕᐅᓗᑎᒃ ᐃᓐᓇᕐᓄᑦ ᐃᓕᓴᕕᒃ ᓴᓂᕌᓄᑦ ᐃᓚᓕᐅᑎᔭᐅᓗᓂ 

ᐊᒻᒪᑦᑕᐅᖅ 1000ᓂᒃ ᐆᑦᑑᑎᓂᒃ ᐊᖏᓪᓕᒋᐊᖅᑕᐅᒐᔭᕐᒥᔪᖅ ᓴᒃᑯ ᐃᓕᓴᕕᖓ. ᐱᖓᔪᐊᓂᖅᑲᐃ 

ᐊᕝᕙᕆᓗᐊᖅᑕᖓᓂ ᐊᕝᕙᕆᙱᓱᖓᖅᑕᖓᓂᒃ ᐃᓚᔭᐅᒐᔭᖅᑐᖅ. ᐱᕕᖃᕐᓂᖅᓴᐅᓕᕋᔭᖅᑐᐃᑦ ᐃᓕᓴᕕᖓ 

ᓴᓪᓕᕐᒥ. 

 

ᑕᓗᕐᔪᐊᕐᒥ ᖁᑦᑎᑦᑐᓂ, ᖁᑦᑎᓂᖅᓴᒥᒃ ᐃᓕᓴᕕᑐᐃᓐᓇᐅᒐᔭᕐᖓᑦ ᐊᒻᒪᓗ ᓴᓇᔭᐅᓂᐅᓴᓪᓗᓂ 

ᐃᓪᓗᓕᐅᕐᕕᒋᔭᕐᓂᕕᐅᑎᑦᑐᒥᒃ ᐊᒻᒪᓗ ᒥᑭᓂᖅᓴᐅᓂᖓ ᐱᔾᔪᑎᒋᓪᓗᒍ $10,000ᕌᐸᓗᓐᓂᐊᖅᑐᑎᒃ ᐊᑕᐅᓯᖅ 

ᐆᑦᑑᑎᑦ, ᑕᓗᕐᔪᐊᕐᒥ ᑖᓐᓇ ᐃᓕᓴᕕᓕᐊᖑᔪᖅ 3,400ᓂᒃ ᐆᑦᑑᑎᖃᕐᓂᐊᖅᑐᔅᓴᐅᔪᖅ ᐊᒻᒪ ᓴᒃᑯ 

ᐊᖏᓂᖅᓴᕕᔾᔪᐊᕌᓘᓪᓗᓂ 1000 ᑭᑉᐹᕆᒃᑐᓂᒃ ᒦᑕᓂᒃ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ ᒥᔅᑕ ᑯᐊᓐᕙᐃᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᕝᕙ ᖃᐅᔨᒍᒪᕋᑖᖅᑕᒃᑲ ᖃᓄᑎᒋ ᐊᖏᓂᖏᑦ ᐊᔾᔨᒌᙲᒻᒪᖔᑎᒃ. 

ᓴᓇᔭᐅᓂᖓᓄᑦ ᐊᑭᖏᑦ ᐃᓱᒪᒋᒋᐊᖅᑐᒋᑦ. ᐊᑭᑭᓐᓂᖅᓴᐅᒐᔭᖅᑐᒥᓂᖃᐃ ᓄᑖᒥᒃ ᐃᓕᓴᕕᓕᐅᑦᑎᐊᒻᒪᕆᑉᐸᑕ 

ᓴᓪᓕᕐᒥ ᓴᓇᒋᐊᖅᑕᐅᙱᖔᕐᓗᓂ ᐃᓕᓴᕕᑐᖃᒥᓂᕈᓗᒃ.  

 

ᑭᖑᓪᓕᕐᒧᑦ ᐊᐱᖅᑯᒻᒨᓕᕐᓗᖓ ᑕᓗᕐᔪᐊᖅ ᐃᓕᓴᕕᓪᓕᑭᐊᖅ, ᐱᓪᓗᒍ ᑕᕝᕙᓂ ᓇᓗᓇᐃᖅᑎᕈᑎᔅᓯᓐᓂ ᒪᑉᐱᒐᖓᓂ 

3ᖓᓂᒃ ᐊᒻᒪ 4. ᐅᐃᒍᔭᐅᓂᐊᖅᑲᑦ ᐱᐅᓛᖑᓂᐊᖅᑑᔮᔪᔪᖅ ᐊᑐᖅᑕᐅᓂᖓ ᑮᓇᐅᔭᓪᓗ ᑕᑯᓐᓈᖅᑐᒋᑦ. ᒥᓂᔅᑕ 

ᑖᓐᓇ ᓇᓗᓇᐃᕆᑦᑎᐊᕈᓐᓇᖅᑲᐅᒃ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ. ᖁᔭᓐᓇᒦᒃ ᐊᐱᕆᒐᕕᑦ. ᑖᓐᓇ ᓱᓕᔪᖅ. 

ᐊᔾᔨᒌᙱᓐᓂᖓ ᐊᔾᔨᒌᙱᓐᓂᖓ ᑕᐃᔅᓱᒪᓂ ᐃᓚᒋᐊᖅᑕᐅᓂᐊᓚᐅᖅᓯᒻᒪᑦ ᐊᓯᓂᑦᑕᐅᓚᐅᖅᓯᒪᔪᖅ ᐃᓛᒃᑰᖓᔪᒥᒃ 

ᖁᑦᑎᓂᖅᓴᓄᑦ ᐃᓕᓴᕝᕕᖔᕐᒥᒃ ᓴᓇᓂᐊᕐᓗᑎᒃ. ᐃᔅᓯᕙᐅᑕᖅ (ᑐᓵᔨᒃᑰᖏᑦᑐᖅ) ᖁᐊᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᓗᓇᐃᕆᐊᕈᓐᓇᖅᑲᐅᒃ ᓱᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᒪᓕᙱᒻᒪᖔᑕ ᖃᐅᔨᔪᒥᓂᐅᓪᓗᑎᒃ ᐅᐃᒍᔭᐅᑉᐸᑦ ᐱᐅᓛᖑᒐᔭᕐᓂᐊᖅᑐᒥᓂᖅ ᐊᑐᖅᑕᐅᓂᖓ ᐊᒻᒪᓗ 

ᐊᑭᑭᓐᓂᖅᓴᐅᓗᓂ. ᖃᓄᖅ ᐅᓇ ᐊᐅᒍᔭᐅᓂᐊᑐᐃᓐᓇᓚᐅᕋᓗᐊᖅᑐᓂ ᓱᒻᒪᑦ ᓄᑖᒥᒃ 

ᐃᓕᓴᕕᓕᐅᕈᒪᓕᑲᓪᓚᓐᓂᖅᑭᓯ? ᑕᐃᒪ ᐊᑕᐅᓯᖅ ᓄᓇᓕᒃ ᑕᐃᒪᓐᓇᓪᓗᐊᖅ ᐊᑐᖅᑕᐅᖃᑦᑕᖅᑐᓂ ᓄᑖᒥᒃ 

ᐃᓕᓴᕕᑖᑦᑕᖅᑯᖅ ᐊᐃᑉᐸᖓ ᓴᓇᒋᐊᖅᑕᐅᑐᐃᓐᓇᕐᓂᐊᖅᑐᓂ. ᖃᓄᖅ ᐋᖅᑭᑦᑕᐅᓂᖅᑲ ᑕᒪᓐᓇ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᒥᔅᓂᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ 

ᑕᐃᒫᒃ. ᒫᓐᓇ ᑕᓗᕐᔪᐊᖅ ᓄᓇᓕᖓ ᐊᑕᐅᓯᕐᒥᒃ ᐃᓕᓴᕕᓖᑦ ᒥᑭᔫᑕᐅᓂᖅᐹᖏᓐᓂᒃ ᑕᑉᐸᐅᖓ ᖁᑦᑎᖕᓂᓕᒃ 

12ᒧᑦ. ᐊᕐᕌᒍᓖᑦ 5ᒥᒃ 18ᒧᑦ ᐊᑕᐅᓯᕐᒥ ᐃᓕᓴᕕᒻᒥ ᐃᓕᓴᖃᑦᑕᖅᑯᑦ. ᖃᐅᔨᒪᒐᑦᑕᑦᑕᐅᖅ ᐃᓕᓴᕕᒃ ᑖᓐᓇ 

ᐃᓄᒋᐊᓗᐊᖃᑦᑕᓕᖅᑐᖅ, ᑕᑕᓗᐊᖃᑦᑕᓕᖅᑐᖅ ᐊᒻᒪ ᑕᒪᒃᑯᐊᓗ ᐱᐅᙱᑦᑐᒃᑯᑦ ᐊᑦᑐᐃᖃᑦᑕᕐᖓᑕ, 

ᐱᕋᔭᐅᑎᓂᖅᓴᐅᖃᑦᑕᖅᑐᑎᓪᓗ ᐃᓄᒋᐊᓗᐊᖅᑎᓪᓗᒋᑦ. 

 

ᐊᑦᑐᐃᓂᐊᓚᐅᖅᑐᖅ ᐃᓅᖃᑎᒌᑦᑎᐊᓂᕐᒧᑦ ᐊᑐᐊᒐᕆᔭᖓᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ, 

ᐃᓅᖃᑎᒌᑦᑎᐊᕐᕕᐅᔭᕆᐊᖃᕋᓗᐊᖅᑐᓂ. ᐃᓕᓴᕕᒃ ᒥᑭᓗᐊᓕᔪᒻᒪᑦ. ᐋᓐᓂᐊᖅᑕᐃᓕᓕᕆᓂᕐᒧᓪᓗ 

ᐃᓱᒫᓗᓐᓇᕆᓪᓗᓂ ᐃᓕᓴᕕᔅᓴᑭᓗᐊᖅᑎᓪᓗᒍ. ᐊᔪᕐᓇᖅᓯᑲᓴᖃᑦᑕᓚᐅᖅᑐᖅ ᐃᓕᓴᑎᑦᑎᒐᓱᒋᐊᔅᓴᖅ ᐃᓗᐃᑦᑐᓂᒃ. 

ᖁᐊᓇ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐅᖃᐅᓯᖃᕋᑖᕐᖓᑦ ᐊᑕᐅᓯᐅᒻᒪᑦ ᐃᓕᓴᕕᒃ ᐊᒻᒪ 

ᐱᕋᔭᐅᑎᖃᑦᑕᖅᑐᐃᓪᓗ ᑕᒪᔾᔭᐅᓪᓗᑎᒃ ᑕᑕᓗᐊᖅᑎᓪᓗᒍᐃᓛᒃ. ᑕᒪᔾᔭᐅᒻᒪᑕ. 107%ᒥᒃ ᐊᑐᖅᑕᐅᓂᖃᓕᖅᑐᓂ 

ᑕᓗᕐᔪᐊᑉ ᐃᓕᓴᕕᖓᐃᓛᒃ.  

 

ᓴᒃᑯ ᓴᓇᔭᐅᒋᐊᖅᑲᑦ ᒥᑭᔫᑕᐅᓂᖅᐹᖏᓐᓂ ᖁᑦᑎᓐᓂᓕᒃ 12ᒨᕋᔭᕐᒥᔪᖅ, ᑕᐃᑲᓂᓕ 

ᐱᕋᔭᐅᑎᕈᓘᔭᕐᓂᐅᓴᖃᑦᑕᙱᒻᒪᑕ ᓲᖑᓴᕐᓂᐅᓴᕈᓘᔭᖅᐸᙱᒻᒪᑕᓕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ. ᐊᔾᔨᒌᙱᓐᓂᖏᑦ ᐃᓕᓴᕖᑦ ᓴᒃᑯ ᐃᓕᓴᕕᒃ ᑖᓐᓇ 

ᒥᑭᔫᑕᐅᓂᖅᐹᖏᓐᓂᒃ ᖁᑦᑎᖕᓂᓕᒃ 12ᒧᑦ ᐊᑐᖅᑕᐅᖏᓐᓇᓂᐊᖅᑑᒐᓗᐊᖅ. ᓴᒃᑯ ᐃᓕᓴᕕᒃ 

ᐊᖏᓪᓕᒋᐊᕐᓂᐊᖅᑐᖅ 1000ᓂᒃ ᑭᑉᐹᕆᑦᑐᓂᒃ ᐆᑦᑑᑎᓂᒃ ᐊᖏᓪᓕᒋᐊᕐᓂᐊᖅᑐᖅ ᐱᕕᖃᕐᓂᖅᓴᐅᓕᕐᓗᑎᓪᓗ 

ᐃᓕᓐᓂᐊᖅᑏᑦ ᐊᔾᔨᒌᙱᑦᑐᓂᒃ ᐃᓕᓐᓂᐊᕐᕕᐅᒍᓐᓇᓂᖅᓴᐅᓕᕐᓗᓂ. ᖁᐊᓇ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓇᐃᖅᓯᕕᐅᔪᒪᖦᖤᕋᓗᐊᖅᐳᖓ ᑕᓗᕐᔪᐊᑉ ᐃᓕᓐᓂᐊᕐᕕᖓ 

ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᖄᖏᐅᔾᔨᔾᔮᙱᒃᑲᓗᐊᕐᒪᖔᑦ, ᓇᓕᖅᑯᑕᖅᑕᐅᑦᑎᐊᖅᓯᒪᓚᐅᕐᒪᑦ ᓴᒃᑯ 

ᐃᓕᓐᓂᐊᕐᕕᖏᓐᓂᒃ ᐊᒻᒪ ᐃᓚᒃᑲᓐᓂᖅᖢᑎᒃ 100  ᐊᒻᒪ ᖃᔅᓯᑦ ᐳᓴᓐᑎᓂᑭᐊᖅ ᐊᒻᒪᓗ ᖃᐅᔨᒪᓪᓗᖓ 

ᒥᓂᔅᑕᕆᔭᐅᔪᖅ ᐊᐅᓚᑦᑎᔪᓐᓇᙱᒻᒪᑦ ᑕᒪᒃᑯᐊ ᓱᓇᒃᑯᑖᑦ ᐊᑭᑦᑐᖅᐸᓪᓕᐊᓂᖏᓐᓂᒃ. ᑕᐃᒪᖃᐃ ᑮᓇᐅᔭᓂᒃ 

ᑐᒃᓯᕋᒃᑲᓐᓂᓛᖅᐸᑦ ᑖᓐᓇ ᑮᓇᐅᔭᓕᖅᑕᐅᖁᓪᓗᒍ ᐅᕝᕙᓘᓐᓃᑦ ᑭᖑᕙᕆᐊᖅᑕᐅᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐃᒪᓐᓇ ᐱᕙᓪᓕᐊᔾᔪᓯᖃᕋᑦᑕ ᑕᓗᕐᔪᐊᖅ ᐃᓕᓐᓂᐊᕐᕕᖓ ᑲᔪᓯᓂᐊᖅᑐᖅ ᐊᒻᒪ ᑮᓇᐅᔭᖅᑐᕐᓂᖏᑦ 

ᐱᒋᐊᖅᓵᓕᓗᑎᒃᑯᑦ ᐊᑭᒡᓕᒋᐊᕐᓂᖅᓴᐅᖁᓪᓗᒋᑦ ᓂᖁᕕᕆᐊᓖᑦ. ᖁᐊᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᖅ. ᑕᐃᒪᑐᖅ ᓴᒃᑯ ᐃᓕᓐᓂᐊᕐᕕᖓ ᑕᐃᒪᐃᑕᐅᓂᐊᖅᐳᖅ 

ᑮᓇᐅᔭᖅᑐᕈᑎᒃᓴᖏᑦ ᖃᐅᔨᔭᐅᓴᕋᐃᖁᓪᓗᒋᑦ. ᖁᔭᓐᓇᒦᒃ ᐱᔭᕇᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᖅ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓴᒃᑰᑉ ᐃᓕᓐᓂᐊᕐᕕᖓ 1979ᒥ ᓴᓇᔭᐅᓚᐅᖅᓯᒪᖕᒪᑦ ᐊᒻᒪ 

ᑕᐃᓐᓇ ᓇᑎᐊᑕ ᐊᑖ ᐃᒻᒥᖅᓯᒪᔪᒃᓴᐅᓪᓗᓂ.  

 

ᐊᐱᖅᑯᑎᒐᓕ ᖃᓄᖅ ᐱᓕᕆᕝᕕᐅᔪᖅ ᐃᓱᒪᒋᐊᖅᓯᒪᖕᒪᖔᖏᑦ ᐊᕙᑎᒧᑦ ᐱᐅᖏᑦᑐᖅ ᓲᕐᓗ ᐅᖁᒃ 

ᑲᖏᐊᖃᙱᑎᓪᓗᒋᑦ ᐃᓕᓐᓂᐊᕐᕖᑦ ᐃᓱᒪᓕᐅᓂᖅᑎᓪᓗᐱᑦ ᓄᓇᓕᐅᔪᖅ ᐱᑖᕆᐊᖃᓂᖅᑎᓪᓗᒍ ᐊᒻᒪᓘᓐᓃᑦ 

ᐃᓕᓯᒋᐊᕐᓂᐊᕐᓗᑎᒃ ᒪᑭᒪᕙᒌᖅᑐᒥᒃ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ.  

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ. ᒥᔅᑕ ᑯᐊᓐᕙᐃᑦ ᑖᔅᓱᒥᖓ ᑭᐅᖁᔭᕋ. ᖁᐊᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᑦ, ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ. ᐃᓕᓐᓂᐊᖅᑐᓕᕆᔨᒃᑯᑦ 

ᐃᓱᒪᓕᐅᓕᕌᖓᒥᒃ ᓄᑖᒥᒡᓘᓐᓃᑦ ᐃᓕᓐᓂᐊᕐᕕᓕᐅᕐᓂᐊᓕᕌᖓᒥᒃ ᓄᑖᙳᕆᐊᖅᑎᑕᐅᓂᐊᖅᑎᓪᓗᒋᓪᓗ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐊᑐᓲᖑᒐᑦᑕ ᖃᐅᔨᓴᐅᒻᒥᒃ ᓄᓇᕗᒥ ᐃᓕᓐᓂᐊᕐᑯᓕᒫᓄᑦ. 

 

ᑭᖑᓪᓕᖅ, ᖃᓄᑎᒋ ᓄᑕᐅᙱᑎᒋᖕᒪᖔᑦ, ᖃᔅᓯᓂᒃ ᐃᓕᓐᓂᐊᖅᑎᖁᑎᖃᕐᒪᖔᑦ ᑕᒪᒃᑯᓂᖓᓕᒫᑦ 

ᑐᓴᖅᑎᑕᐅᖃᑦᑕᖅᑐᒍᑦ.  

 

ᐊᒻᒪᓗ ᖃᔅᓯᓂᒃ ᐊᕐᕌᒍᖃᔨᕐᒪᖔᑦ ᑖᓐᓇ ᐃᓕᓐᓂᐊᕐᕕᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᖁᐊᓐᕙᐃᑦ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᒃᑯᐊ ᐃᓕᓐᓂᐊᕐᕕᒃ, ᐃᒡᓗᑎᑐᑦ ᑕᑯᓐᓇᕆᐊᖃᖅᑰᙱᑕᕋᓗᐊᕋ, 

ᑭᓯᐊᓂ ᑕᐃᒃᑯᐊ 1960, 1970 ᓴᓇᔭᐅᔪᑦ ᓄᑖᙳᕆᐊᖅᑎᑕᐅᕙᓪᓕᐊᖃᑦᑕᕐᒪᑕ ᐊᒻᒪ ᐅᖁᒃᓯᒪᓪᓗᑎᒃ 

ᓄᑕᐅᙱᓐᓂᖅᓴᐃᑦ ᑕᐃᒃᑯᐊ. ᓄᑖᙳᕆᐊᖅᑎᑕᐅᒐᓗᐊᕋᒥᒃ ᑖᓐᓇ ᐅᖂᑉ ᑎᐱᐊ ᐅᑏᓐᓇᐅᔭᑦᑐᖅ. ᑖᓐᓇ 

ᐃᓕᓐᓂᐊᕐᕕᑐᖄᓘᖕᒪᑦ ᖃᔅᓯᓂᒃ ᐊᕐᕌᒍᖃᓚᐅᕐᒪᖔᑦ ᓇᓗᓇᐃᖅᓯᔾᔮᙱᑦᑐᖓᐅᒐᓗᐊᖅ. 

ᓇᐅᑦᑎᖅᓱᖅᑕᐅᓂᐊᕋᓗᐊᖅᐸᑦ ᓄᑖᙳᕆᐊᖅᑕᐅᕌᓂᒃᐸᑦ ᓇᐅᑦᑎᖅᓱᖅᑕᐅᓂᐊᕋᓗᐊᖅᐸ ᑕᒪᓐᓇ ᐅᖁᖅ 

ᐅᑎᖅᐸᓪᓕᐊᓕᙱᒃᑲᓗᐊᕐᒪᖔᑦ? (ᑐᓴᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᑎᐅᖃᑎᒐ 

ᐊᐱᕆᖕᒪᑦ. ᑳᓐᑐᕌᒃᓯᒪᔪᒍᑦ ᔫᒪ ᑐᒌᒡᒥᒃ ᑕᐃᒃᑯᐊ ᖃᐅᔨᓴᐃᔨᒋᖃᑦᑕᕋᑦᑎᒃᑯᑦ ᐅᖁᒃᐸᓪᓕᐊᓕᙱᒃᑲᓗᐊᕐᒪᑦ ᑕᐃᓐᓇ 

ᐃᓕᓐᓂᐊᕐᕕᒃ. ᖁᐊᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ? ᐊᑎᖁᑎᓐᓂ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᐊᐱᖅᑯᑎᖃᕈᒪᔪᖓ (ᑐᓵᔨᑎᒍᑦ) ᐱᔾᔪᑎᓕᒃ ᐊᑭᑐᔪᖅᑐᕈᑎᕋᓛᓂᒃ, ᒪᑯᐊ 

ᓯᖁᑦᑎᕆᔪᐊᓘᖃᑦᑕᕐᒪᑕ ᓄᓇᕗᑦ ᐃᓕᓐᓂᐊᕐᕕᖏᓐᓂᒃ ᐊᒻᒪᓗ ᐃᓕᓐᓂᐊᕐᕖᑦ ᐱᔭᐅᓪᓗᐊᙳᐊᖃᑦᑕᖅᖢᑎᒃ.  

 

ᖃᓄᐃᓕᐅᖅᓯᒪᕕᓯ ᐃᑭᑎᑦᑎᕙᒃᑐᓪᓗᐃᑯᐊ ᐃᓕᓐᓂᐊᕐᕕᖕᒥᒃ ᓯᖁᑦᑎᕙᒃᑐᓪᓗ, ᖃᓄᐃᓕᐅᖅᓯᒪᕕᓯ ᑕᐃᒪᐃᑦᑐᓂᒃ 

ᑕᑯᖁᙱᓪᓗᒋᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᖕᒪᒍ. ᐃᓚᖓᑦ 

ᐊᑭᑐᔪᖅᑎᐊᓛᑦ ᑕᓚᕖᓴᒃᑯᑦ ᐊᔾᔨᓕᐅᕈᑎᑕᖃᕐᓂᐊᖅᑐᖅ ᐊᒻᒪ ᑮᓇᐅᔭᓂᒃ ᓴᓂᕐᕙᐃᓯᒪᒋᓪᓗᑕ ᓲᕐᓗᖃᐃ 

ᓯᖁᑦᑎᕆᔪᖅᑕᖃᖅᐸᑦ ᒪᑯᐊᓗ ᐹᖏᓪᓘᓐᓃᑦ ᑭᓱᖏᑦ ᑮᒃᓯᒪᖃᑦᑕᕐᓂᐊᖅᑐᑦ. ᐊᓯᔾᔨᖅᑕᐅᓐᓂᖅᐸᑕᓘᓐᓃᑦ ᐹᖏᑦ 

ᓄᑖᙳᕆᐊᖅᑎᑕᐅᔪᓐᓇᖅᑐᑦ ᐊᒻᒪᓗ ᑮᖏᑦ ᐊᓯᔾᔨᖅᑕᐅᓗᑎᒃ. ᑐᐊᕕᕐᓇᖅᑐᖅᑕᖃᖅᐸᑦ ᑕᐃᒪᓐᓇ 

ᐋᖅᑭᒃᓯᒪᕙᒌᖅᑐᑦ. 

 

ᑕᒪᒃᑯᐊ ᐱᐅᓯᒋᐊᕈᑎᒃᓴᐃᑦ ᐃᓕᐅᖅᑲᖅᑕᐅᔪᑦ ᐊᑦᑕᓇᔾᔭᐃᖅᓯᒪᓂᖅᓴᐅᖁᓪᓗᒍ ᐃᑯᐊᓪᓚᒃᑎᑕᐅᙱᖁᓪᓗᒋᓪᓗ. 

ᖁᐊᓇ ᐃᒃᓯᕙᐅᑕᖅ.  



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᐃᓛᒃ ᑕᒪᓐᓇ ᓄᓇᓕᓐᓂ ᐊᑦᑐᖅᑐᓪᓚᕆᐅᖃᑦᑕᕐᒪᑦ ᑕᒪᒃᑯᐊ ᐃᓕᓐᓂᐊᕐᕖᑦ 

ᓱᕋᑦᑎᖅᑕᐅᖏᓐᓇᖁᔭᖅᑎᓪᓗᒋᑦ, ᐱᓗᐊᖅᑐᖅ ᐅᐱᕐᖔᒃᑯᑦ. ᑕᒪᓐᓇ ᑲᒪᒋᔭᐅᑦᑎᐊᖁᒥᓇᒃᑲᓂᕐᓇᕐᖓᑦ ᐊᒻᒪ 

ᐊᑭᑭᙱᑦᑐᓂᒃ ᑕᑯᓐᓇᕈᓐᓇᐅᑎᖃᖅᐸᑕ ᐱᐅᒐᓗᐊᕐᒪᑦ, ᑕᕝᕗᖓ ᑲᑉᐳᔭᒐᑐᐃᓐᓇᐅᙱᑦᑐᓂᒃ ᐃᓚᖏᑦ 

ᐱᖃᖅᑰᖃᑦᑕᕐᒪᑕ. ᑖᓐᓇ ᐅᖃᐅᓯᕆᑐᐃᓐᓇᖅᑕᕋ.  

 

(ᑐᓵᔨᑎᒍᑦ) ᐊᐱᖅᑯᑎᒃᓴᖃᕐᓂᕋ ᑖᒃᑯᐊ 45ᖑᖕᒪᑕ ᐃᓕᓐᓂᐊᕐᕖᑦ ᐱᓕᕆᕝᕕᓯ ᓇᓗᓇᐃᖅᓯᓯᒪᕙ 

ᐊᑭᑐᖅᑐᕈᑎᐊᓛᑦ ᐊᑐᕐᓗᒋᑦ ᓴᓇᔭᐅᒃᑲᓐᓂᕐᓂᐊᕐᒪᖏᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᕿᓕᖅᑎ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ.  

ᐃᓕᓐᓂᐊᕐᕕᕗᑦ ᓯᖁᑦᑎᖅᑕᐅᖁᓇᙱᒻᒪᑦ, ᒪᒥᐊᓇᖅᑑᒐᓗᐊᖅ ᓄᓇᑦᑎᓐᓂ ᑕᐃᒪᐃᑕᐅᒐᔪᖕᒪᑕ.  

 

ᒪᑯᐊᓗ ᐃᒐᓛᑦ ᐊᓯᔾᔨᖅᑕᐅᖃᑦᑕᕆᐊᖃᖅᖢᑎᒃ. ᑭᓯᐊᓂ ᐅᖃᕈᓐᓇᖅᑐᖓ ᒫᓐᓇ ᐃᓕᓐᓂᐊᕐᕕᖕᓂ ᐃᒐᓛᑦ ᐃᒃᑯᐊ 

ᑲᐅᑕᐅᔭᖅᑕᐅᒐᓗᐊᕈᑎᒃ ᓯᖁᒥᔾᔮᙱᒻᒪᑕ. ᓯᖁᒥᓴᕋᐃᙱᓐᓂᖅᓴᐅᖕᒪᑕ, ᑕᐃᒪᙵᓕᒫᑦ 

ᐊᓯᔾᔨᖅᑕᐅᖏᓐᓇᐅᔭᕆᐊᖃᕐᓂᐊᖏᒻᒪᑕ.  

 

ᐊᑏ, ᕿᑐᕐᖓᓯ ᐅᐊᑦᓯᑦᑎᐊᖅᓯᐅᒃ ᐃᓕᓐᓂᐊᕐᕖᑦ ᑕᒪᒃᑯᐊ ᓯᖁᑦᑎᖅᑕᐅᖁᙱᓐᓇᑦᑎᒃᑯᑦ ᐊᒻᒪᓗ ᐃᓕᓐᓂᐊᕐᕖᑦ 

ᐅᐸᒃᑕᐅᖃᑦᑕᖅᑐᑦ ᐅᑯᓄᖓ ᒪᑯᓄᖓ ᒪᒃᑯᒃᑐᑯᓗᖕᓄᑦ. ᑕᐃᒃᑯᐊ ᐃᓕᓐᓂᐊᖅᑐᑯᓗᐃᑦ ᑕᐃᒪᓐᓇ 

ᓯᖁᖅᑎᖅᓯᒪᔪᕈᓘᔭᖅᑐᐊᓗᖕᓄᑦ ᐃᓕᓐᓂᐊᕆᐊᖁᙱᓐᓇᑦᑎᒃᑯᑦ.  

 

ᓯᖁᒃᑎᕆᕙᒃᑐᓗᐃᒃ ᒪᑯᐊ ᑕᑯᓐᓂᕈᕕᓪᓗ ᐅᖃᐅᓯᕆᓗᒍ ᐸᓖᓯᒃᑯᓐᓄᑦ ᑲᒪᒋᔭᐅᔪᓐᓇᕐᓂᐊᕐᒪᑦ ᐊᒻᒪᓗ 

ᐃᖅᑲᖅᑐᐃᕕᒃᑎᑑᔭᕆᐊᖃᕐᓂᐊᖅᐸᑕ ᐃᓕᓐᓂᐊᕐᕕᒃᐳᑦ ᑕᐃᒪᓐᓇ ᓯᖁᑦᑎᖅᑕᐅᖁᙱᒃᑲᓗᐊᕋᑦᑎᒃᑯᑦ. ᖁᐊᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᒪᓕᒐᓕᐅᖅᑎᒨᓚᐅᙱᓐᓂᖏᓐᓂ. ᑕᐃᒃᑯᐊ ᑕᓚᕖᓴᒃᑯᑦ 

ᐊᔾᔨᓕᐅᕈᑏᑦ ᖃᓄᖅ ᐃᓕᓐᓂᐊᕐᕕᖕᒦᒃᐹᑦ ᐅᕝᕙᓘᓐᓃᑦ ᓯᓚᑖᓂ? ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᑕᐃᒃᑯᐊ ᐊᔾᔨᓕᐅᕈᑏᑦ ᐃᓕᓐᓂᐊᕕᖕᒦᑦᑐᑦ ᑭᓯᐊᓂ 

ᑐᑦᑕᕐᕕᖕᒧᑦ ᑕᐃᒃᑯᐊ ᑕᕝᕗᖓ ᐊᐅᓪᓚᖅᑎᑕᐅᖃᑦᑕᕐᒥᔪᑦ ᑕᑯᔭᐅᔭᕆᐊᖃᕐᓂᖅᐸᑕ ᑕᕝᕙᙵᑦ 

ᐱᔭᐅᔪᓐᓇᕐᓂᐊᕐᒪᑕ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ ᐃᓚᒋᐊᑦᑎᐊᕋᕕᐅᒃ ᑕᒪᓐᓇ ᐊᐱᖅᑯᑎᑦᑎᐊᕙᐅᕋᑖᕐᖓᑦ 

ᐊᐱᖅᑯᑎᒋᓪᓗᐊᕋᓗᐊᖅᑐᒍ. ᖁᔭᓐᓇᒦᒃ.  

 

ᑭᓯᐊᓂᓕ ᐅᕙᓂᑦᑕᐅᖅ, (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ ᑕᒪᓐᓇ ᑕᒪᐅᖓ ᐃᖏᑕᐃᓐᓇᓚᐅᕋᒪ 

ᑲᖏᖅᖢᒑᐱᓕᐊᓚᐅᕐᓇᖓᓗ ᑭᓯᐊᓂ ᒪᒃᐱᖅᑐᒐ 2-4-ᖑᑎᓪᓗᒋᑦ. ᐃᓚᖏᓂᒃᑯᐊ 2020-2021-ᒥ 

ᐱᔭᕇᖅᑕᐅᓚᐅᕐᒪᑦ ᑲᖏᖅᖢᒑᐱᒃ ᓯᓚᒥ ᐱᙳᐊᕐᕕᒃ. ᓇᓗᓇᐃᔭᑲᐃᓐᓇᕈᖕᓂ ᖃᓄᐃᓕᖓᖕᒪᖔᑦ. 

ᖃᐅᔨᒪᙱᓐᓇᒪ ᑕᐃᑯᙵᓚᐅᙱᖦᖢᖓᓗ ᖃᓄᕐᓗ ᐅᖓᓯᒋᒃᑎᒋᖕᒪᖔᑦ. ᐱᔭᕇᖅᑕᐅᓚᐅᖅᐹ ᐅᕝᕙᓘᓐᓃᑦ 

ᖃᓄᐃᓕᖓᓕᖅᐸ? (ᑐᓴᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᔅ.  

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᒋᔭᕐᓂᒃ. 

ᑲᖏᖅᖢᒑᐱᖕᒥ ᐊᕐᕌᒎᒃ ᒪᕐᕉᓕᖅᑑᒃ ᐱᔭᕇᖅᑕᐅᓚᐅᖅᑐᑦ ᓯᓚᒥᓗ ᐱᙳᐊᕐᕕᖃᖅᖢᓂ ᐊᑐᖅᑕᐅᔪᖅ ᐅᓪᓗᒥ. 

ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓅᓚᐅᙱᓐᓂᓐᓂ ᑕᐃᒃᑯᐊ ᐊᔾᔨᓕᐅᕈᑏᑦ ᐅᑎᕐᕕᒋᔪᒪᓪᓗᒋᑦ. 

ᐅᖃᖅᑲᐅᓪᓗᓂᓗ ᑐᑦᑕᕐᕕᖕᒥᒎᖅ ᑕᐃᒃᑯᐊ ᑕᕝᕗᖓ ᐊᐅᓪᓚᖅᑎᑕᐅᖃᑦᑕᕐᒥᖕᒪᑕ ᐊᒻᒪᓗ ᑕᑯᔭᐅᔭᕆᐊᖃᕐᓂᖅᐸᑕ 

ᖃᓄᐃᑦᑐᖃᖅᐸᑦ ᐃᑭᑦᑐᖃᖅᐸᓪᓘᓐᓃᑦ ᐊᑐᕈᓐᓃᕐᓗᒋᑦ. ᑕᐃᒃᑯᐊ ᖃᓅᖃᑦᑕᖅᐸᑦ? ᑕᑯᔭᐅᔪᒪᖃᑦᑕᖅᑐᒃᓴᐅᖕᒪᑕ 

ᑕᐃᒪᐃᑦᑐᑕᖃᖅᑎᓪᓗᒍ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᐄ, ᒫᓂ ᐸᐸᑕᐅᖃᑦᑕᖅᑐᑦ  

ᕿᒥᕐᕈᓇᒃᑕᐅᔪᓐᓇᖅᖢᑎᒡᓗ ᐆᒃᑑᑎᒋᑐᐃᓐᓇᕐᓗᒋᑦ ᐃᑭᑦᑐᖃᕐᓂᖅᐸᑦ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦᒥᓂᔅᑖ ᐃᖅᑲᓇᐃᔭᖅᑎᑎᓪᓗ.  

 

ᐅᑯᐊ ᐸᐃᑉᐹᑦ ᓇᓗᓇᐃᖅᓯᔾᔪᑏᑦ ᕿᒥᕐᕈᓇᒃᖢᒋᑦ ᑕᓗᕐᔪᐊᖅ ᐃᓕᓐᓂᐊᕐᕕᖓ ᐃᒪᐃᓕᖓᖕᒪᑦ, ᒐᕙᒪᒃᑯᑦ 

ᐱᓕᕆᕝᕕᖏᑦ ᐊᖏᒡᓕᒋᐊᖅᑎᑦᑎᓂᐊᕈᑎᒃ 85%-ᒥᒃ ᑕᑖᐊᓗᒃᐸᑦ ᑭᓯᐊᓂ ᑕᐃᒪᓐᓇ ᐃᓚᒋᐊᖅᑕᐅᔪᒪᓂᖓ 

ᐃᓱᒪᒋᔭᐅᓕᓲᖑᔪᖅ, 2020-2021-ᒥ 107%-ᒦᓚᐅᕐᒪᒡᒎᖅ 334-ᓂᒃ ᐃᓕᓐᓂᐊᖅᑎᖃᖅᖢᑎᒃ.  

 

ᐱᒋᐊᕈᑎᒋᓗᒍ ᐊᐱᖅᑐᑎᒐᓕ ᑕᐃᒃᑯᐊ ᐃᓕᓐᓂᐊᖅᐸᒃᑐᑦ ᐅᓄᕐᓂᖏᑦ ᓲᕐᓗ ᐆᒃᑑᑎᒋᒍᒃᑯ ᐊᕐᓇᕐᔪᐊᖅ 

ᐃᓕᓐᓂᐊᕐᕕᖓ ᐃᓗᓕᑯᓘᔭᖏᓐᓂᒃᑕᐅᖃᐃ ᐊᐱᖅᑯᑎᖃᕈᓐᓇᖅᐳᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, ᐃᒃᓯᕙᐅᑖᖅ. ᑕᓗᕐᔪᐊᖅ 107%-ᒦᑦᑐᖅ ᓴᓂᕋᔭᒃ 94%-ᒦᑦᑐᖅ. ᖁᐊᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕋᑖᕋᒪ ᑭᐅᔭᐅᖕᒪᑦ. ᑖᓐᓇᓕ ᓄᑖᖅ ᐃᓕᓴᕐᕕᒃᓴᖅ $34-

ᒥᓕᐊᓐᓂᒃ ᐊᑭᖃᕐᓂᐊᖅᑐᖅ ᑕᑯᓪᓗᖓᓗ ᓴᓂᕋᔭᖕᒥ ᓂᕈᐊᖅᑎᐅᖃᑎᒋᔭᓐᓂᒃ ᐃᓕᓐᓂᐊᕐᕕᐅᔪᖅ 

ᑕᑕᓯᒪᓗᐊᖅᐸᖕᒪᑦ. ᓴᓂᕋᔭᖕᒥᓗ ᐸᖕᒥᐅᓗᐊᖅᐸᒃᖢᓂ ᑖᓐᓇᓗ ᓄᑲᖅᑎᓄᑦ ᐊᒻᒪ ᐊᖏᔪᖅᑎᓄᑦ ᐃᓕᓐᓂᐊᕐᕕᒃ 

ᐊᑕᐅᓯᕐᒦᒻᒪᑕ. ᑖᒃᑯᐊ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐃᓱᒪᕙᓪᓕᐊᒋᐊᖃᖅᑰᖅᑐᑦ ᑖᓐᓇ ᓄᑲᖅᑎᓄᑦ 

ᐊᖏᔪᑦᑎᓄᓪᓗ ᐃᓕᓐᓂᐊᕐᕕᖃᓕᖁᓪᓗᒋᑦ. 94%-ᒥ ᐅᐸᑦᑎᐊᖅᐸᖕᓂᖏᑦ ᐅᖃᓵᕋᕕᑦ. ᑲᖐᓐᓇᖅᑑᒐᓗᐊᖅ 

ᑲᖐᖅᓴᕈᒪᑐᐃᓐᓇᙱᒃᑲᓗᐊᖅᑐᖓ ᑭᓯᐊᓂ 94% ᓈᓴᐅᑎᒃᓴᑦᑎᐊᕙᐅᓂᖓ ᑕᑯᓪᓗᒍ 

ᐃᓕᓐᓂᐊᕕᒃᑖᓪᓗᐊᓕᕋᓗᐊᖅᑐᒍᑦ.  

 

ᐅᖃᖅᓱᖓ ᑖᔅᓱᒧᖓ ᐅᖃᖅᓯᒪᖕᒥᖕᒪᑦ, ᐅᖃᖅᑏ, ᐃᓕᓐᓂᐊᖅᑏᑦ 319-ᖑᓪᓗᑎᒃ ᐅᓄᖅᓯᕙᓪᓕᐊᖏᓐᓇᖅᖢᑎᒃ 

ᐊᕐᕌᒍᑕᒫᑦ. ᓴᓂᕋᔭᖕᒧᑦᑕᐅᖅ ᐃᓕᓐᓂᐊᖅᑏᑦ ᐅᓄᖅᓯᕙᓪᓕᐊᔪᒃᓴᐅᖕᒥᔪᑦ ᐊᒻᒪᓗ ᖃᑦᓯᐅᔭᕆᐊᖃᕋᔭᖅᐸᑦ 

ᐃᓄᒋᐊᓗᐊᓯᒐᔭᖅᐸᑦ. ᑭᒡᓕᖃᖅᐸ ᑖᓐᓇ ᐃᓕᓐᓂᐊᕐᕕᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓂᑲᓇᖅᑑᒐᓗᐊᖅ ᒪᓕᒐᓕᐅᖅᑎᐅᖃᑎᒐ 

ᑭᙳᕐᓂᖏᑦ ᓄᓇᓕᓕᒫᑦ ᓄᓇᕗᒻᒥ ᐱᔪᒪᔪᐃᓐᓇᐅᒻᒪᑕ.  

ᑕᕝᕙ ᓴᓂᕋᔭᓪᓕ ᐱᓪᓗᒍ ᓄᓇᓖᑦ ᐃᓚᒋᒻᒥᒻᒪᔾᔪᒃ ᐃᓗᓕᖏᑦ ᐊᑐᖅᑕᐅᕙᓐᓂᖓᓂᒃ ᑎᑎᕋᖅᓯᒪᔪᖃᕐᒥᒐᑦᑕ 

ᐃᓕᓐᓂᐊᕆᐊᖅᐸᑦᑐᓪᓗ ᐊᑐᓂ ᐃᓕᓐᓂᐊᕐᕕᐅᔪᓂᒃ ᐱᓯᒪᐅᕆᓪᓗᑕ. ᐊᔾᔨᒌᖃᑦᑕᙱᒻᒪᑕ ᐊᖏᓂᖏᑦ 

ᐊᑐᖅᑕᐅᑎᒋᓂᖏᑦ ᐊᒻᒪ ᑐᑭᓯᐅᒪᒐᓗᐊᖅᓱᒍ ᓂᑲᒋᓪᓗᒋᓪᓗ 94%-ᒥ ᐅᐸᑦᑎᐊᐸᓐᓂᖏᑦ ᐃᓕᓐᓂᐊᖅᑏᑦ 

ᐅᓄᖅᑐᑲᓪᓚᐅᒻᒪᑕ ᐃᓕᓐᓂᐊᕆᐊᖅᐸᓐᓂᖏᑦ.  

 

ᖃᐅᔨᒪᒐᓗᐊᖅᑐᖓᓗ ᐸᕐᓇᓵᓕᒍᑎᔅᓴᒧᑦ ᐊᑭᑐᔫᑎᓄᑦ ᐱᐅᓯᐅᔭᕆᐊᓕᓐᓅᓲᖑᒻᒪᑕ ᒐᕙᒪᒃᑯᓐᓂ 

ᓯᕗᓪᓕᐅᔾᔭᐅᓂᐊᖅᑐᓂᒃ ᐃᓱᒪᒋᔭᐅᓂᐊᖅᑐᓂᓪᓗ ᒐᕙᒪᒃᑯᑦ ᑎᒥᖁᑎᖏᑦ ᐸᕐᓇᖃᑎᒌᑦᑎᓪᓗᒋᑦ. ᑖᒃᑯᐊ 

ᑲᑎᒪᔨᕋᓛᑦ ᑭᒡᒐᑐᖅᑎᖃᐅᖅᓱᑎᒃ ᐊᑐᓂ ᒐᕙᒪᒃᑯᑦ ᑎᒥᖁᑎᖏᓐᓂᒃ ᐊᒻᒪ ᓯᓚᑖᓃᑦᑐᓂᒃ. ᐊᒥᓲᒻᒪᑕ ᒐᕙᒪᒃᑯᓐᓂ 

ᐱᓕᕆᐊᔅᓴᐅᕙᑦᑐᑦ ᑮᓇᐅᔭᖃᖅᑎᑕᐅᔭᕆᐊᖃᖅᐸᑦᑐᑦ ᐱᒋᐊᓪᓚᕝᕕᖃᓗᐊᖅᐸᖏᒻᒪᑦ ᓄᓇᕗᑦ ᒐᕙᒪᒃᑯᑦ. ᑖᒃᑯᐊ 

ᓄᓇᓕᓐᓄᑦ ᐊᑭᑐᔫᑎᓄᑦ ᐊᖏᖅᑕᐅᑦᓴᐃᓐᓇᖅᐸᙱᒻᒪᑕ ᐱᓕᕆᐊᖑᒍᒪᔪᑦ.  

 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓯᕗᒨᓰᓐᓇᓂᐊᖅᑑᒐᓗᐊᑦ ᐊᕐᕌᒍᑕᒫᖅ ᐸᕐᓇᔅᓵᓕᕈᑎᔅᓴᓂᒃ ᐊᑐᓂ 

ᐃᓕᓐᓂᐊᕐᕕᐅᔪᓂᒃ ᓄᑖᙳᕆᐊᕆᐊᓕᓐᓂᒃ ᐃᓚᒋᐊᕆᐊᓕᓐᓂᓪᓘᓐᓃᑦ. ᐸᕐᓇᓵᓕᕙᓐᓂᖅ ᐊᑐᖅᑕᐅᕙᒻᒪᑦ 

ᓇᕝᕚᐸᓪᓕᐊᓪᓗᑎᒃ ᑐᓴᕋᔅᓴᓂᒃ ᐸᕐᓇᐅᑎᓕᐅᖅᐸᓪᓕᐊᓕᖅᓱᑎᒃ ᐱᔾᔪᑦᑎᐅᔪᓂᒃ ᐊᑐᓕᖁᔨᓚᐅᙱᓐᓂᖏᓐᓂᒃ 

ᓯᕗᓂᔅᓴᒥᒃ ᐊᑭᑐᔫᑎᓄᑦ ᐸᕐᓇᐅᑎᔅᓴᓄᑦ.  

 

ᒪᕐᕉᓂᓪᓗ ᐅᑕᖅᑭᒋᓪᓗᑕ ᐸᕐᓇᑕᐅᕙᓪᓕᐊᔫᓐᓂᒃ ᐱᔾᔪᑎᖏᑦ ᐋᖅᑭᓱᖅᑕᐅᕙᓪᓕᐊᓪᓗᑎᒃ ᐃᓱᒪᒋᔭᐅᒐᔭᖁᓪᓗᒋᑦ 

ᐊᑯᑐᔫᑎᓄᑦ. ᐃᒃᐱᐊᕐᔪᒻᒥ ᐃᓅᔭᖅ ᐃᓕᓐᓂᐊᕐᕕᖓ ᓄᑖᙳᕆᐊᖅᑕᐅᒻᒪᕆᒋᐊᖃᕐᒪᑦ ᐊᒻᒪᓗ ᐃᖃᓗᐃᑦ ᓇᑲᓱᒃ 

ᐃᓕᓐᓂᐊᕐᕕᖓ ᓄᑖᙳᕆᐊᖅᑕᐅᒋᐊᖃᒻᒪᕆᑦᑐᓂᓗ. ᒪᕐᕉᓐᓄᑦ ᐃᓕᓐᓂᐊᕐᕖᓐᓄᑦ ᑐᓂᓯᓯᒪᔪᑦ 

ᐸᕐᓇᓵᓕᔭᐅᓕᖁᓪᓗᒋᑦ ᑭᒻᒥᕈᑦ, ᕿᑭᖅᑖᓗᒃ ᐃᓕᓐᓂᐊᕐᕕᖓᑦ ᐊᒻᒪ ᖁᕐᓗᖅᑑᒥ ᐃᓕᓐᓂᐊᕐᕕᐊᓗᒃ 

ᐃᓚᒋᐊᖅᑕᐅᓂᔅᓴᖓᓄᑦ.  

 

2021-2022-ᒧᑦ ᐊᕐᕌᒍᒧᑦ ᐃᓕᓐᓂᐊᖅᑐᓕᕆᓂᕐᒨᖓᔪᓂᒃ ᐸᕐᓇᒋᐊᓕᓐᓂᒃ ᐱᑕᖃᓚᐅᙱᑦᑐᖅ ᐊᕐᕌᒍᒋᔭᑦᑎᓄᓪᓗ. 

ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑐᓴᖅᑎᑦᓯᒻᒪᑦ ᒥᓂᔅᑕ. 

ᐊᐱᖅᑯᑎᖃᑐᐃᓐᓇᕋᓗᐊᖅᑐᖓᓗ ᖃᓄᖅ ᐃᓄᒋᐊᑦᑎᒋᔪᓐᓇᖅᑎᒋᓂᖓᓂᒃ. ᑭᒡᓕᖃᖅᐹ 

ᖃᑦᑎᐅᔭᕆᐊᖃᕐᓂᖏᓐᓂᒃ ᐃᓕᓐᓂᐊᕐᕕᒻᒥ ᑕᐃᑲᓂ ᒫᓐᓇᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ, 

ᖃᑦᑎᓂᒃ ᐃᓕᓐᓂᐊᖅᑎᖃᕐᒪᖔᖅ. ᒫᓐᓇ ᖃᑦᓯᐅᔪᓐᓇᕐᓂᖏᑦ ᐃᓕᓐᓂᐊᕐᕕᒻᒥ 331-ᖑᔪᑦ ᐃᓕᓐᓂᐊᖅᑏᑦ. 

ᒫᓐᓇᓗ 216.5-ᒦᑦᑐᑦ ᐃᓕᓐᓂᐊᕆᐊᖅᐸᑦᑐᑦ... ᒪᒥᐊᓇᖅ. 294.5 ᐃᓕᓐᓂᐊᕆᐊᖅᐸᑦᑐᑦ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᑲᓴᓐᓂᐅᔭᓕᕋᓗᐊᕋᒃᑭᑦ ᓈᓴᐃᓂᕐᓂᒃ. ᒥᔅᑕ ᖃᐃᕐᓂᖅ. 

 

>>ᐃᒡᓚᖅᑐᑦ 

 

ᖃᐃᕐᓂᖅ (ᑐᓵᔨᑎᐳᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᑦᑕᐅᖅ ᐊᐱᖅᓱᕐᓂᐅᔭᓕᕋᑖᕆᓪᓗᖓ.  

 

ᑕᕝᕙ ᐊᕐᓇᕐᔪᐊᖅ ᐃᓕᓐᓂᐊᖅᑎᖏᑦ ᐊᖑᒻᒪᑎᑐᐃᓐᓇᖅᑐᑦ ᐃᓕᒋᐊᕈᑎᔅᓴᒧᑦ ᑖᒃᑯᐊ ᐊᖑᒪᑦᓯᐊᖁᓪᓗᒋᑦ 

ᑭᒡᓕᒋᔭᐅᔪᓐᓇᖅᑐᒧᑦ. ᑕᐃᒪᓕ ᖃᓄᖅ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐃᓱᒪᔅᓴᖅᓯᐅᕈᑎᖃᖅᐸᑉᐸᑦ 

ᐃᓚᒋᐊᖅᓯᓂᐊᕈᑎᑦ ᐅᕝᕙᓘᓐᓃᑦ ᐱᑐᖃᖅ ᑖᓐᓇ ᐃᓕᓐᓂᐊᕐᕕᒃ ᐊᖏᓪᓕᒋᐊᖅᑕᐅᓇᔭᖅᐸᓘᓐᓃᑦ? ᓇᓪᓕᐊᒃ 

ᒪᓕᑦᑕᐅᕙᑉᐸ ᐃᓕᓐᓂᐊᕆᐊᖅᐸᑦᑎᒋᓂᖏᑦ ᖃᑦᓯᐅᓂᖏᑦ ᐊᒥᓲᑎᒋᓂᖏᑦ ᐅᕝᕙᓗ ᖃᑦᓯᐅᒍᓐᓇᖅᑎᒋᓂᖏᑦ 

ᐃᓕᓐᓂᐊᕐᕕᒻᒥ?  

ᖃᓄᖅ ᑖᒃᑯᐊ ᓇᓗᓇᖅᓯᒍᑎᐅᕙᒻᒪᑕ ᐃᓚᒋᐊᖅᓯᓂᐊᕈᑎᒃ ᐅᐃᒍᔭᐅᓂᐊᕈᓂ ᓄᑖᒥᓪᓘᓐᓃᑦ 

ᐃᓕᓐᓂᐊᕐᕕᓕᐅᕐᓂᐊᕈᑎᒃ? ᖃᓄᖅ ᑖᒃᑯᐊ ᐋᖅᑭᑦᑕᐅᕙᒻᒪᑕ ᐊᑭᑐᔫᑏᑦ ᐃᓱᒪᒋᔭᐅᓕᕌᖓᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᒧᑦ. ᐅᖃᕈᒪᕗᖓ, ᐄ, 

45-ᖑᒻᒪᑕ ᓄᓇᕗᒻᒥ ᐃᓕᓐᓂᐊᕐᕕᐅᔪᑦ ᐊᑑᑎᖃᖅᓱᑎᓪᓗ ᐃᓕᓐᓂᐊᖅᑐᓕᕆᓂᕐᒧᑦ ᖃᓄᐃᙱᑦᓯᐊᓂᔅᓴᖏᓐᓄᓪᓗ 

ᐃᓕᓐᓂᐊᖅᑎᖁᑎᑦᑕ. 45 ᐃᓕᓐᓂᐊᕐᕕᐅᑎᓪᓗᒋᑦ ᐅᖃᕈᓐᓇᖅᐳᖓ ᖁᓕᐅᕗᑦ ᓄᓇᕗᒻᒥ 94% ᐅᖓᑖᓄᓪᓘᓐᓃᑦ 

ᐃᓕᓐᓂᐊᕐᕕᑦᑎᓐᓂ ᐅᖓᑕᐅᔾᔨᓂᐅᔭᓕᖅᑐᓂᒃ ᖃᑦᓯᐅᒍᓐᓇᖅᑎᒋᓂᖏᑕ ᐃᓕᓐᓂᐊᖅᑏᑦ.  

 

ᐊᑐᓂ ᐃᓕᓐᓂᐊᕐᕕᓐᓂ ᐱᔭᕆᐊᖃᕐᓂᖏᑦ ᖃᐅᔨᓴᖅᑕᐅᔭᕆᐊᖃᓲᖑᒻᒪᑕ ᐸᕐᓇᒃᑕᐅᓵᓕᕙᓪᓕᐊᓕᕐᓗᑎᓪᓗ. 

ᐸᕐᓇᔅᓵᓕᒍᑎᐅᔪᒧᑦ ᐱᔾᔪᑎᔅᓴᒥᒃ ᐋᖅᑮᒐᔭᕐᒪᑕ ᐃᓕᓐᓂᐊᕐᕕᒃ ᓄᑖᙳᕆᐊᖅᑕᐅᒋᐊᖃᖅᐸᑦ 

ᐃᓚᒋᐊᖅᑕᐅᓗᓂᓘᓐᓂᑦ ᐅᕝᕙᓘᓐᓃᑦ ᓄᑖᒥᒃ ᐃᓕᓐᓂᐊᕕᑦᑖᕐᓗᑎᒃ. ᑖᒃᑯᐊ ᐃᓱᒪᒋᔭᐅᖃᓯᐅᑎᓲᖑᔪᑦ. 

ᓂᕈᐊᕐᓂᐊᓕᕈᑎᒃ ᓄᑖᒥᒃ ᐃᓕᓐᓂᐊᕕᔅᓴᒧᓪᓘᓐᓃᑦ. ᑕᒪᒃᑯᐊ ᐅᓐᓄᐊᖏᓐᓇᖅ ᐋᖅᑭᑦᑕᐅᕙᙱᒻᒪᑕ ᐊᑭᑐᔫᑏᑦ 

ᐱᑎᓪᓗᒋᑦ ᐊᑯᓂᐅᒐᓚᓲᖑᒻᒪᑦ ᐃᓛᓐᓂᒃᑯᑦ ᐅᑭᐅ ᓯᑕᒪᐅᔪᖅᑐᑦ ᐸᕐᓇᑦᑕᐅᕙᓪᓕᐊᓂᖃᓲᖑᒻᒪᑕ. ᖁᐊᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᓪᓗ ᑐᓴᖅᑎᒻᒪᑎᒍ. ᐅᖃᕋᕕᑦ ᐱᔾᔪᑎᔅᓴᐃᑦ 

ᐸᕐᓇᓵᓕᕈᑎᔅᓴᐅᔪᓐᓇᖅᑐᒧᑦ. ᑐᑭᓯᔭᒃᑯᑦ ᑐᓴᑦᑎᐊᕋᑖᖅᐸᒌᑦ ᓴᓂᕋᔭᒃ ᐃᓕᓐᓂᐊᕐᕕᖓ ᐱᔾᔪᑎᔅᓴᒥᓂᒃ 

ᐋᖅᑭᔅᓱᐃᒋᐊᖃᕋᔭᖅᑐᑦ ᐸᕐᓇᔅᓵᓕᕈᑎᐅᕙᓪᓕᐊᓛᖁᓪᓗ ᐊᕐᕌᒎᓛᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᑦᓯᕙᐅᑖᖅ. ᐄ, ᐱᒃᑯᕆᔭᕋᓗᐊᕋ ᐊᐱᖅᑯᑦ. ᐅᖃᖅᑲᐅᒐᒪ 

ᐃᓕᓐᓂᐊᕐᕕᕗᑦ ᐊᑑᑎᖃᑦᓯᐊᖅᑐᒥᒃ ᑮᓇᐅᔭᖅᑐᕈᑎᒋᕙᒃᑲᑉᑎᒍᑦ. ᓄᑖᙳᕆᐊᖅᑕᐅᔪᓂᓪᓗ ᑕᑯᔪᒪᓲᖑᓪᓗᑕ 

ᐱᓕᕆᐊᑦᓴᐃᓪᓗ ᑲᔪᓯᓗᑎᑦ. 45-ᖑᓪᓗᑎᒃ ᐃᓕᓐᓂᐊᕐᕖᑦ ᐊᖏᔪᐊᓗᒻᒥᒃ ᑭᙳᕐᓂᖃᖅᐸᒻᒪᑦ ᓄᑖᙳᕆᐊᖁᔨᔪᓂᒃ, 

ᐃᓚᒋᐊᖁᔨᔪᓂᓪᓘᓐᓃᑦ, ᓄᑖᒥᓪᓘᓐᓃᑦ ᐃᓕᓐᓂᐊᕐᕕᒃᑖᕈᒪᔪᓂᒃ. 

  

ᐸᕐᓇᐸᓪᓕᐊᓂᖅ ᐅᖃᖅᑲᐅᒐᒪ ᐅᑭᐅᑦ 7 ᐱᔭᐅᕙᓪᓕᐊᓲᖑᖕᒪᑦ ᐊᑭᑐᔫᑎᓄᑦ ᐸᕐᓇᑕᐅᓂᒃᓴᖓᓄᑦ. ᐅᑭᐅᑉ 

ᓯᕗᓪᓕᖅᐹᖓᓂᒃ ᐊᐃᑉᐹᓂᓪᓗ ᐊᕐᕌᒍᒥ ᓱᓕ ᐸᕐᓇᒃᑕᐅᕙᓪᓕᐊᓂᖓ ᑲᒪᒋᔭᐅᓲᖑᔪᖅ. ᑖᓐᓇ ᐃᒡᓗᒃᓴᒧᑦ 

ᐸᕐᓇᒃᑕᐅᓕᕌᖓᑦ, ᑲᔪᓯᒐᔭᕐᓂᖓᓂᒃ ᐸᕐᓇᓐᓂᖃᓯᑦᑕᖅᑯᑦ. ᐅᑭᐅᑉ ᐱᖓᔪᐊᓐᓂ ᐸᕐᓇᓐᓂᖃᖅᓯᓐᓈᑦ ᐃᒡᓗᑦᓴᒧᓪᓗ 

ᐸᕐᓇᐸᓪᓕᐊᓕᖅᓱᑎᒃ. ᓯᑕᒫᓂ ᐊᕐᕌᒎᑉ ᐃᒡᓘᑉ ᖃᓄᐃᓕᖓᓂᑦᓴᖓᑦ ᐸᕐᓇᑕᐅᕙᓪᓕᐊᓯᑦᑕᖅᑯᖅ ᐊᒻᒪ ᑕᓪᓕᒫᓂ 

ᐊᕐᕌᒍᒥ ᐸᕐᓇᑕᐅᕙᓪᓕᐊᓯᑦᑕᖅᑯᖅ ᓴᓇᔭᐅᓂᔅᓴᖓ. ᐊᒻᒪ, ᓴᓇᔭᐅᒋᐊᓯᑦᑕᖅᑯᖅ ᐊᕐᕌᒍ 6, 7, 8-ᖓᓂ. 

 

ᑕᒪᒃᑯᐊ ᐱᓕᕆᐊᑦᓴᐃᑦ ᐊᑯᓂᐅᒐᓚᓲᖑᒻᒪᑕ. ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐱᓕᕆᖃᑦᑕᖅᓯᒪᔪᑦ 

ᐱᓕᕆᐊᒃᓴᖃᐃᓐᓇᖅᐸᔅᓱᓂᓗ ᐃᓱᒪᒋᔭᕆᐊᓕᓐᓂᒃ. ᐅᖃᖅᑲᒐᒪᓗ ᒫᓐᓇᐅᔪᖅ ᖁᓕᐅᒻᒪᑕ ᐃᓕᓐᓂᐊᕐᕖᑦ 

ᓄᓇᕗᒻᒥ. 94%-ᒥᒃ ᐅᖓᑖᓄᓪᓘᓐᓃᑦ ᐊᑐᖅᑕᐅᓗᐊᓕᕐᓂᖏᑦ.  

 

ᑕᕝᕙ 2021-2022-ᒧᑦ, ᐅᖃᒃᑲᓂᕐᓗᖓ ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᑕᐅᓵᓕᕈᑎᑦᓴᓂᑦ ᐊᖏᖅᑕᐅᔪᖃᔪᙱᒻᒪᑦ 

ᐊᕐᕌᒍᕆᓂᐊᖅᑕᑎᓐᓄᓪᓘᓐᓃᑦ. ᐅᖃᕈᒪᕗᖓᓗ ᑕᒪᒃᑯᐊ ᐱᓕᕆᐊᑦᓴᐃᑦ ᐱᓪᓗᒋᑦ, ᑭᐅᒻᒪᕆᒍᓐᓇᙱᓚᖓ 

ᖃᖓᒃᑯᑦ ᓴᓂᕋᔭᒃ ᐃᓕᓐᓂᐊᕐᕕᖓ ᓄᑖᙳᕆᐊᖅᑕᐅᓇᔭᕐᒪᖔᖅ. ᓂᕆᐅᑉᐸᓗᐊᖅᐳᒍᑦ ᐃᓕᓐᓂᐊᕐᕕᓕᒫᕗᑦ 

ᑕᒪᒃᑯᑎᒎᓈᓕᖁᓪᓗᒋᑦ. ᐃᓕᓐᓂᐊᕐᕖᓪᓗ ᑕᒪᒃᑯᓇᙵᑦ ᓄᑖᙳᕆᐊᖁᔨᔪᑦ ᐱᒻᒪᑕ. ᓄᑖᒥᓪᓘᓐᓃᑦ 

ᐃᓕᓐᓂᐊᕐᕕᑦᑖᕈᒪᓪᓗᑎᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ ᑖᔅᓱᒧᖓ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐅᖃᐅᓯᕆᒋᐊᒃᑲᓐᓂᕋᕕᒋᑦ ᑕᒪᒃᑯᐊ ᒥᓂᔅᑖ. 

ᐊᑯᓂᐊᓘᓲᖑᔪᖅ ᐸᕐᓇᐸᓪᓕᐊᓂᖅ. ᐃᒪᐃᓕᐅᖅᐸᓪᓕᐊᓂᐊᕐᓂᓯ ᐅᖃᕋᕕᒋᑦ. ᑭᓯᐊᓂ, ᐃᒪᐃᒻᒥᒻᒪᑦ ᑕᑯᑉᓗᒍ 

ᑕᓗᕐᔪᐊᖅ. ᐃᓕᓐᓂᐊᕐᕕᖓ, ᒪᑉᐱᒐᖓ 2, ᐅᖃᐅᓯᕆᒐᓚᒃᑲᕕᐅᒃ ᐃᓄᒋᐊᓗᐊᓕᕐᓂᖓ 

ᐃᓕᓐᓂᐊᖅᑎᖃᓗᐊᓕᕐᓂᖓ ᐃᓕᓐᓂᐊᕐᕖᓪᓗ ᓄᑲᖅᑏᑦ ᐊᖏᔫᑦᑏᓪᓗ ᐊᖏᔪᖅᑲᐅᓯᖃᑦᑕᖅᑐᑦ ᓇᓪᓕᐊᒃ 

ᐱᓪᓗᒋᑦ. ᑕᒪᓐᓇ ᐃᓱᒫᓘᑕᐅᑉᓗᓂᓗᑦᑕᐅᖅ ᓴᓂᕋᔭᖕᒥ ᐊᒥᑦᑐᕐᒥ. ᐅᑉᐱᕈᓱᖕᒪᑕ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐃᓚᒋᐊᖅᓯᓗᐊᓕᕋᓗᐊᕐᒪᑕ. ᓄᑖᙳᕆᐊᕆᓗᐊᙱᒃᑲᓗᐊᕐᓗᑎᒃ ᐃᓚᒋᐊᖅᓯᓗᑎᒃ ᓄᑖᒥᓪᓘᓐᓃᑦ 

ᐃᓕᓐᓂᐊᕐᕕᓕᐅᓕᕐᓗᑎᒃ ᐃᓕᓐᓂᐊᕐᕕᒻᒥ. 

 

ᐊᐱᖅᑯᑎᒋᒍᒪᕙᕋᖃᐃ ᐅᓇ, ᑐᓴᕋᑖᙱᓐᓇᒪ ᐊᕐᕌᒎᓛᖅᑐᒥᒃ ᐊᕐᕌᒍᓂᓗ ᐊᒡᒋᖅᑐᓂ ᐊᕐᕌᒍᑦ ᐊᕐᕕᓂᓕᖓᓐᓄᑦ 

2022-2028 ᑎᑭᑉᐸᑦ ᐃᓕᓐᓂᐊᕐᕕᑦᑖᓕᕋᔭᖅᑑᑦ? ᑕᐃᒪᐃᒐᔭᖅᐸᑦ ᓇᓗᓇᐃᑦᓯᐊᕈᓐᓇᖅᐹ ᒥᓂᔅᑕᐅᑉ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᒨᕐᓂᐊᕋᓗᐊᖅᐳᖓ ᑭᓯᐊᓂ ᒫᓐᓇᐅᔪᖅ ᐱᔭᕆᑐᒐᓚᖕᒪᑦ 

ᐊᖏᒻᒪᕆᒋᐊᑦᓴᖅ ᒥᓂᔅᑕᒧᑦ ᐱᓕᕆᐊᒥᒃ ᓇᓕᐊᓐᓂᒃ ᐊᖏᕆᐊᒥᒃ, ᐋᒡᒑᕆᐊᒥᓘᓐᓃᑦ. ᐅᓪᓗᖅᓯᐅᑎᖓᓂᒃ 

ᐅᖃᑲᐃᓐᓇᕈᓐᓇᖅᐱᑦ? ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. ᒫᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓯᓂᖅ ᑖᒃᓱᒧᖓ 

ᐊᔪᖅᑐᐃᑦ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑐᔫᑎᓂᒃ ᐅᖃᐅᓯᖃᕋᓱᑦᑐᒍᑦ. ᒥᓂᔅᑕ ᖃᐅᔨᒪᖕᒪᑦ 

ᐃᒡᓗᓕᒃᑕᐅᖅ ᑭᒡᒐᖅᑐᖅᑕᕋ ᐱᖓᓱᓂᒃ ᐃᓕᓐᓂᐊᕐᕕᖃᖅᑐᖅ. ᑖᒃᑯᐊ ᐊᒡᒍᒦᒻᒪᑕ. ᒥᓂᔅᑕ ᐅᖃᕈᓐᓇᖅᐸ 

ᐸᕐᓇᒃᑕᐅᕙᓪᓕᐊᓂᖓᓂᒃ ᐊᑭᑐᔫᑏᑦ? ᑖᓐᓇ ᓯᕗᓪᓕᐅᑎᑦᓯᓗᓂ ᓴᓂᕋᔭᒃ ᐃᓕᓐᓂᐊᕐᕕᒃᑖᒃᑲᓐᓂᕐᓗᑎᒃ.  

 

ᑖᒃᑯᐊ ᐅᖃᐅᓯᐅᔪᑦ ᐊᕐᕕᐊᑦ ᒪᓕᒐᓕᐅᖅᑎᖓᑦ ᖁᑦᓯᒃᑐᒧᑦ ᐊᒻᒪ ᐋᖅᑭᒋᐊᖅᑕᐅᒻᒥᓗᑎᒃ $45 ᒥᓕᐊᓐ ᑮᓇᐅᔭᑦ 

ᐊᒻᒪ $34 ᒥᓕᐊᓐ ᑮᓇᐅᔭᑦ. 10 ᒥᓕᐊᓐ ᑮᓇᐅᔭᓂᒃ ᐊᔾᔨᒌᙱᑖ ᐃᓕᓐᓂᐊᕐᕕᖕᒥ ᐋᖅᑭᒃᓯᒋᐊᕈᑕᐅᑎᓪᓗᒍ?  

ᒥᓂᔅᑕ ᐅᖁᕈᓐᓇᖅᐸ $10 ᒥᓕᐊᓐ ᑮᓇᐅᔭᑦ ᓴᓂᕋᔭᒃ ᐃᓕᓐᓂᐊᕐᕕᒃ? ᐱᒻᒪᕆᐅᓇᔭᖅᑐᖅ ᖁᑦᑎᓂᖅᐹᓃᑦᑐᓄᑦ 

ᐃᓕᓴᕕᒻᒥ. ᐊᑭᑐᔫᑏᑦ ᖃᐃᔪᐃᑦ ᑕᐅᑐᒡᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᖕᒪᑦ. ᑖᒃᑯᐊ ᐅᖃᕈᓐᓇᖅᑐᖓ 

ᐃᒡᓗᓕᒃ ᐊᓯᖏᓪᓘᓐᓃᑦ ᓄᓇᓖᑦ ᐃᓕᓐᓂᐊᕐᕕᖏᑦ ᓇᓪᓕᕌᖓᑕ ᐸᕐᓇᒃᑕᐅᕙᓪᓕᐊᓂᖏᓐᓄᑦ ᑕᐃᑲᓂ ᖃᓄᖅ 

ᖃᓄᐃᓕᐅᕐᓂᐊᕐᒪᖔᑖ ᐃᓱᒪᓕᐅᕈᑕᐅᖃᑦᑕᖅᑐᖅ. ᑕᒡᕙ ᒪᓕᖃᑦᑕᖅᑐᒍᑦ ᐃᓕᓐᓂᐊᕐᕖᑦ ᖃᓄᖅ ᐊᑐᖅᑕᐅᒻᒪᖔᑖ 

ᐊᑐᖅᑕᐅᑦᓯᐊᖅᑎᒋᖕᒪᖔᑖ ᐸᕐᓇᖕᓂᕐᒧᑦ. ᑖᒃᑯᐊ ᐱᖓᓱᓂᒃ ᐊᑐᖃᑦᑕᖅᑐᒍᑦ ᐃᓂᒃᓴᐅᔪᓂᒃ. ᑕᒡᕙ ᖃᓄᖅ 

ᓄᑕᐅᙱᑎᒋᕙ ᐃᓕᓐᓂᐊᕐᕕᒃ ᐊᒻᒪ ᖃᓄᖅ ᐊᑐᖅᑕᐅᑎᒋᕙ?  

 

ᑕᐃᒪᓐᓇ ᐅᖃᖅᑲᐅᒐᒪ ᐊᒥᓱᐃᑦ ᑕᑯᔪᒪᔭᕗᑦ. ᐄ, ᐊᑭᑐᔫᑎᓂᑦ ᐃᓚᐅᑎᑕᐅᑎᓪᓗᒋᑦ. ᓄᓇᓖᑦ ᑕᑯᔪᒪᔪᐃᑦ, 

ᐱᔪᒪᔪᐃᑦ. ᐃᓱᒪᒋᓪᓗᒋᑦ ᐱᕚᓪᓕᕈᑎᒃᓴᐃᑦ ᐃᓕᓐᓂᐊᕐᕖᑦ ᓄᑖᙳᖅᑎᕐᓗᑎᒃ ᐅᕝᕙᓘᓐᓃᑦ ᓄᑖᑦ ᐃᓕᓐᓂᐊᕐᕖᑦ 

ᐅᕝᕙᓘᓐᓃᑦ ᐊᖏᓪᓕᒋᐊᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖁᕕᐊᓱᒃᑐᖓ ᐃᑲᔫᓯᐊᒃᓴᖃᕐᒪᑦ. ᑖᓐᓇ ᒥᓂᔅᑕᒥᒃ ᑖᓐᓇ 

ᓯᕗᓪᓕᐅᑎᑕᐅᓗᓂ 16-ᖑᔪᐃᑦ, ᐃᓱᒪᒋᓗᒍ ᖁᑦᑎᓂᖅᐹᖅ ᐃᓕᓐᓂᐊᕐᕕᓪᓘᓐᓃᑦ ᐊᖏᓪᓕᒋᐊᕐᓗᒍ ᒪᒃᑯᑦᑐᓄᑦ 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓇᐅᓂᖅᓴᐅᔪᓂᓪᓗ ᐊᒻᒪ ᐅᖃᖅᑐᖅ ᑐᓴᖅᑲᐅᔭᕋ ᐃᓅᓯᖃᑦᓯᐊᕐᓂᖅ ᐊᒻᒪ ᐃᓅᖃᑎᒌᑦᓯᐊᕐᓂᖅ ᐱᖁᔮᑕ 

ᐃᓗᐊᓂ, ᓯᕗᓂᒃᓴᒧᑦ. ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐃᓕᓐᓂᐊᕐᕕᕗᑦ ᓯᕗᓪᓕᐅᑎᑕᐅᓂᐊᖅᑐᖅ 

ᓯᕗᓂᒃᓴᑉᑎᒻᓂ? ᑕᒡᕙ ᑭᖑᓪᓕᖅᐹᖅ ᐊᐱᖅᑯᑎᒃᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᕆᖕᒪᑦ. ᐅᖃᕈᒪᔪᖓᓕ ᑖᒃᑯᐊ 

ᐃᓕᓐᓂᐊᕐᕕᕗᑦ ᑕᒪᕐᒥᒃ ᑖᒃᑯᐊ ᐃᓱᒪᒋᖃᑦᑕᖅᑕᕗᑦ ᐅᖃᕈᓐᓇᖅᑐᖓ ᑲᑎᒪᔨᒧᑦ ᐃᓕᓐᓂᐊᕐᕖᑦ ᑭᒡᒐᖅᑐᖅᑕᖓᓂᒃ 

ᐃᓱᒪᒋᔭᐅᖃᑕᐅᔪᐃᑦ ᑖᒃᑯᐊ ᐃᓕᓐᓂᐊᕐᕕᓗᒃᑖᑦ ᐊᔾᔨᒌᑦᑐᒥᒃ ᑕᐅᑐᒃᖢᒋᑦ ᐊᖏᓪᓕᒋᐊᕆᐊᖃᕐᓃᑦ 

ᓄᑖᙳᖅᑎᕐᓄᓘᓐᓃᑦ  

 

ᑕᒪᓐᓇ ᑮᓇᐅᔭᖅ ᒥᑭᒻᒪᑦ. ᑮᓇᐅᔭᑭᑦᑐᒍᑦ. ᓯᕗᒻᒧᐊᒃᑎᑦᓯᔪᓐᓇᖅᑐᒍᑦ ᐊᒥᓲᙱᑦᑐᓂᒃ ᐃᓕᓐᓂᐊᕐᕕᖕᓂ.  

ᓯᕗᓂᒃᓴᑉᑎᒻᓂ ᐃᒻᒪᖄ ᑭᒡᒐᖅᑐᖅᑕᖓᓂᒃ ᐃᒡᓗᓕᖕᒥ ᓴᓂᕋᔭᖕᒥ, ᐃᓗᐊᓃᖃᑕᐅᓗᑎᒃ ᐸᕐᓇᒃᑕᐅᔪᓂᒃ ᑖᒃᑯᐊ 

ᐃᓚᒋᔭᐅᖃᑕᐅᔪᐃᑦ ᖁᓖᑦ ᓈᓴᐅᑎᖏᑦ ᑕᒡᕗᖓ.  

 

ᐃᒃᓯᕙᐅᑖᖅ, ᖃᑉᓯᑦ ᐊᕐᕌᒍᐃᑦ ᐃᓱᒪᓕᐅᕈᓐᓇᙱᑦᑐᖓ ᓯᕗᓂᒧᑦ. ᑭᓯᐊᓂ ᓂᕆᐅᒋᔭᑉᑎᒻᓂ 

ᓴᖅᑭᐸᓪᓕᐊᓂᐊᖅᑐᖅ ᑕᓗᕐᔪᐊᖅ, ᓇᑦᓯᓕᒃ ᐃᓕᓐᓂᐊᕐᕕᐊᖁᑎᐊ ᐊᕐᕌᒎᔪᒥ 2017-2018. ᑕᒡᕙ ᑕᐃᑲᓂ 

ᐱᒋᐊᖅᑕᐅᓚᐅᖅᓯᒪᔪᖅ ᐸᕐᓇᒃᑕᐅᕙᓪᓕᐊᓂᖓᓄᑦ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖃᑎᐊᓅᙱᓐᓂᖓᓄᑦ, ᑲᑎᒪᔩᑦ ᐊᑎᖏᑦ ᐃᓚᓕᐅᑎᖁᔭᐅᒻᒪᖔᑕ. ᒥᔅ 

ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦᓯ ᒥᓂᔅᑕ.  

 

ᐊᔪᕐᓇᙱᑦᑐᖅ ᓯᕗᓪᓕᐅᓗᒍ 2022-2027, ᐊᑭᑐᔫᑎᒃᓴᐃᑦ. ᐃᖃᓗᖕᓂ ᐅᐃᕖᒃᑯᑦ ᐃᓕᓐᓂᐊᕐᕕᒻᒪ 

ᐃᓚᓕᐅᕈᑎᒃᓴᖅ. ᐊᒻᒪ, ᓇᓗᓇᐃᖅᓯᖕᒥᔪᖅ ᑕᐃᑲᓂ ᐸᐃᕆᕝᕕᖃᕋᔭᕐᒥᔪᖅ ᐋᖅᑭᒋᐊᕈᑎᒃᓴᖓ. ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᖃᖅᑎᑕᐅᑉᓗᓂ. ᑖᓐᓇ ᐸᕐᓇᒃᑕᐅᔪᖅ ᐸᐃᕆᕝᕕᖃᖅᐸ ᓱᓖ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᖕᒪᑦ. ᐄ, 

ᐃᒃᑯᐊ ᐱᖓᓱᑦ ᓯᕿᓃᑦ ᐃᓕᓐᓂᐊᕐᕕᖓ ᐅᐃᕖᒃᑯᑦ ᐸᐃᕆᕝᕕᖃᕐᓂᐊᖅᑐᖅ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ. ᒥᔅ ᐳᕉᔅᑐᕐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᐃᓕᓐᓂᐊᖅᐸᓪᓕᐊᒐᒪᑦᑕᐅᖅ. 

ᐱᐅᓯᕙᓪᓕᐊᓇᓱᒃᑲᓗᐊᖅᑐᒍᑦ, ᐅᕙᖓᓗ ᖁᔭᓐᓇᒦᖃᑦᑕᕆᐊᖃᖅᑐᖓ.  

 

ᐊᒻᒪ ᐃᓱᒪᔪᖓ ᖃᑉᓯᓂᒃ ᐃᓕᓐᓂᐊᕐᕕᖓᑦ ᐅᐃᕖᒃᑯᑦ ᐱᖓᓱᑦ ᓯᕿᓃᑦ ᐃᓕᓐᓂᐊᕐᕕᒃ ᖃᓄᖅ 

ᐃᓂᖃᓪᓗᐊᖅᑎᒋᓇᔭᕐᒪᖔᑦ? ᐃᖃᓗᐃᑦ ᐃᓗᐊᓂ, ᐃᓕᓐᓂᐊᕐᕖᑦ ᐊᓯᖏᑦ ᐅᐃᕖᒦᙶᖅᑐᓂᒃ 

ᓴᖅᑭᔮᕐᕕᐅᖃᑦᑕᕐᒪᑕ ᐃᓕᓐᓂᐊᕐᕕᐅᔪᐃᑦ ᐊᓯᖏᑦ ᐃᓂᑭᒃᓴᓗᐊᕐᒥᖕᒪᑕ. ᑕᒪᓐᓇ ᓴᓇᔭᐅᕙᓪᓕᐊᔪᖅ 

ᐃᖃᓗᖕᒥᐅᓂᑦ ᐱᕙᓪᓕᕈᑕᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎᐅᖃᑎᕗᑦ 

ᐊᐱᕆᖕᒪᑦ. ᑖᒃᑯᐊ ᐱᖓᓱᑦ ᓯᕿᓃᑦ ᐃᓕᓐᓂᐊᕐᕕᖓ ᐅᐃᕖᒃᑯᑦ ᐊᖏᓪᓕᒋᐊᖅᑕᐅᓂᖅ ᑖᒃᑯᐊ 

ᑐᙵᕕᖃᕈᓐᓇᕐᓂᐊᖅᑐᐃᑦ 16 ᐃᓂᐅᔪᓂᒃ ᐸᐃᕆᕝᕕᖕᒥ. ᑖᒃᑯᐊ ᑮᓇᐅᔭᓕᐅᖅᑎᐅᙱᓪᓗᑎᒃ ᑲᑎᒪᔨᖏᑦ ᑖᒃᑯᐊ 

ᑲᑎᒪᔩᑦ ᐃᓱᒪᓕᐅᕈᓐᓇᕐᓂᐊᖅᑐᐃᑦ ᑭᓇᒃᑯᑦ ᐸᐃᕆᕕᖕᒨᕈᓐᓇᕐᓂᐊᕐᒪᖔᑖ. CFFN ᑖᒃᑯᐊ ᐅᖃᖃᑎᖃᖅᓯᒪᔪᐃᑦ 

ᑐᑭᓯᐅᒪᔭᒃᑯᑦ ᐃᓂ ᑕᐃᑲᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᓯᖏᓪᓗ ᐃᖃᓗᖕᓂ ᐊᑐᖅᑕᐅᔪᓐᓇᖅᑎᑦᓯᖃᑦᑕᖅᑎᓪᓗᒋᑦ, 

ᐅᖃᕈᓐᓇᙱᑦᑐᖓ BFFN-ᒃᑯᓐᓄᑦ ᑖᒃᑯᐊ ᓄᓇᐃᑦ ᐃᓕᓐᓂᐊᕐᕖᑦ ᑕᒪᓐᓇ ᐃᓱᒪᒋᔭᐅᓯᒪᔪᖅ ᓯᕗᓂᒃᓴᑉᑎᒻᓄᑦ 

ᐃᓂᖓᑦ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓇᐃᒡᓕᑎᕆᓗᐊᖃᑦᑕᙱᓪᓗᓯ. CSFN ᑲᒥᓴᐅᔪᑦ ᓯᑭᓂᖅ 

ᐅᐃᕖᑎᑐ ᐃᓕᓐᓂᐊᕐᕕᒃ. ᑖᒃᑯᐊ ᑐᑭᓯᐅᒪᑦᓯᐊᕈᓐᓇᖁᓪᓗᓯ ᓇᐃᒡᓕᑎᙱᓪᓗᒋᑦ. ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓗᕆᐊᓇᙱᓐᓂᖅ ᐃᓱᒪᒋᓗᒍ. ᓄᑖᖅ ᓴᓇᔭᐅᕙᓪᓕᐊᔪᖅ 

ᐋᖅᑭᒋᐊᕈᑏᓪᓗ ᑖᒃᑯᐊ ᐋᖅᑭᒋᐊᕈᑕᐅᔪᐃᑦ ᐃᖕᒥᓃᖅᑕᐅᓕᒪᓂᕐᒧᑦ ᐋᖅᑭᒋᐊᖅᓯᒪᕙᑦ? ᑖᒃᑯᐊ 

ᐅᓗᕆᐊᓇᖅᑐᒦᖁᓇᒋᑦ ᐃᓕᓐᓂᐊᖅᑐᐃᑦ ᐃᓕᓐᓂᐊᖅᑎᑦᓯᔪᐃᑦ ᑕᐃᑲᓃᓐᓇᔭᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ, ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᕗᑦ ᐊᐱᕆᖕᒪᑦ. 

ᑖᒃᑯᐊ ᐃᓕᓐᓂᐊᕐᕖᑦ, ᐄ, ᐅᓗᕈᐊᓇᕇᒃᑯᑎᓂᒃ ᐃᓱᒪᒋᔭᖃᖃᑦᑕᖅᑐᐃᑦ, ᑕᒪᒃᑯᐊ ᐃᖕᒥᓃᕐᕕᖕᒧᑦ ᓂᕕᖓᑕᐅᑏᑦ, 

ᓯᖁᒥᖃᑦᑕᖅᑐᐃᑦ, ᐊᓇᕐᕕᖕᒥᓗ ᐅᖁᒪᐃᑦᑐᖅ ᓇᓪᓕᕋᔭᖅᐸᑦ, ᑲᑕᒐᔭᖅᑐᐃᑦ. ᖁᐊᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᓄᑖᑦ ᐋᖅᑭᒋᐊᕈᑏᑦ ᐅᓗᕆᐊᓇᙱᑦᑐᐃᑦ 

ᓇᔪᒐᐃᑦ ᐱᑕᖃᖅᐸ ᐃᓕᓐᓂᐊᖅᑐᓄᑦ ᐅᒡᕙᓘᓐᓃᑦ ᐃᓕᓐᓂᐊᖅᑎᑦᓯᔨᐅᔪᓄᑦ ᐅᓗᕆᐊᓇᖅᑐᒥᒃ 

ᐃᓱᒫᓘᑎᖃᖅᑐᐃᑦ ᐃᓱᒪᓕᕆᔭᐅᔭᕆᐊᖃᖅᑎᓪᓗᒋᑦ ᐊᓯᐊᓅᕐᕕᖃᕈᓐᓇᕐᓗᓂ ᐃᓂᖃᕐᓗᓂ ᑲᒪᒋᔭᐅᓂᖏᓐᓄᑦ 

ᐱᖃᕐᓗᓂ. ᖁᔭᓐᓇᒦᒃ, ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ (ᑐᓵᔨᑎᒍᑦ) ᐃᒃᓯᕙᐅᑕᖅ, ᖁᔭᓐᓇᒦᒃ ᐊᐱᕆᖕᒪᑦ. ᐄ, ᐱᑕᖃᖅᑐᖅ 

ᐃᓕᓐᓂᐊᕐᕖᑦ ᐃᓗᐊᓂ. ᑕᒪᒃᑯᐊ ᐃᓕᓐᓂᐊᖅᑐᐃᑦ ᖃᓄᑐᐃᓐᓇᖅ ᐃᒃᐱᒋᔭᖃᕈᑎᒃ ᐃᓅᓯᓕᕆᔨᖃᐅᖅᑐᖅ ᐊᒻᒪ 

ᐃᓕᓐᓂᐊᕐᕖᑦ ᐃᓂᖃᖅᑐᐃᑦ ᐅᖃᓪᓚᒍᒪᒍᑎᒃ. ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ, ᒪᒥᐊᓇᐅᒐᓗᐊᖅ ᐃᓄᒃᑎᑑᕐᓂᕋ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅ ᐳᕉᔅᑐ. 

 

ᐳᕉᔅᑐᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓛᒃ, ᒪᒥᐊᒋᐊᖃᙱᓪᓗᑎᑦ ᐃᓄᒃᑎᑑᕐᓂᖅ ᐊᔪᐸᓗᒃᑯᕕᐅᒃ. 

ᑕᐃᒪᐃᑦᑐᑑᙱᓐᓇᕕᑦ.  

 

ᐊᒻᒪ ᑖᒃᑯᐊ ᐅᓗᕆᐊᓇᖅᑐᒦᙱᓐᓂᕐᒧᑦ ᐃᓱᒪᒋᓗᒍ ᓄᓇᓕᖕᓂ ᓴᖅᑭᑦᑐᖃᖅᑎᓪᓗᒍ ᐅᓗᕆᐊᓇᙱᑦᑐᒦᑎᑦᓯᓂᕐᒧᑦ 

ᓲᕐᓗ ᖁᑭᐅᓯᔭᖅᑐᖃᖅᐸᑦ ᐅᒡᕙᓘᓐᓃᑦ ᐋᓐᓂᖅᑎᕆᓇᓱᒃᑐᐃᑦ ᓯᓚᒥ ᐃᓱᒫᓘᑎᒋᔭᕋ ᐊᐱᖅᑯᑎᒋᓇᓱᒃᑕᕋ ᑖᒃᑯᐊ 

ᐅᓗᕆᐊᓇᙱᑦᑐᒥᒃ ᖁᑭᐅᓯᔭᖅᑐᖃᕋᔭᖅᐸᑦ.  

 

ᑕᒪᒃᑯᐊ ᐃᓕᓐᓂᐊᕐᕖᑦ ᐋᖅᑭᒋᐊᖅᑕᐅᔪᐃᑦ ᑕᐃᒪᓐᓇ ᐱᖃᕐᒪᖔᑕ ᐅᓗᕈᐊᓇᕇᒃᑯᑎᒥᒃ ᓱᕈᓰᑦ, 

ᐃᖅᑲᓇᐃᔭᖅᑏᓪᓗ, ᐃᓕᓐᓂᐊᖅᑎᑦᓯᔨ ᐊᒻᒪ ᐊᓯᖏᑦ ᐃᓄᑐᐃᓐᓇᐃᑦ ᑕᒫᓂᑐᐃᓐᓇᕆᐊᖃᖅᑎᓪᓗᒋᑦ 

ᖁᑭᐅᓯᔭᖅᑐᖃᕋᔭᕐᓂᖅᐸᑦ ᖁᑭᕆᐊᖅᑐᖃᓘᓐᓃᑦ ᐃᓕᓐᓂᐊᕐᕕᐅᑉ ᐃᓗᐊᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒃ ᐊᐱᕆᖕᒪᑦ. ᐅᖃᕈᓐᓇᖅᑐᖓ 

ᐊᔾᔨᒌᙱᑦᑐᓂᒃ ᐃᓕᓐᓂᐊᕐᕖᑦ ᑮᒃᑕᐅᖃᑦᑕᖅᑐᖅ, ᐱᓕᒻᒪᒃᓴᖃᑦᑕᖅᑐᐃᑦ 6 ᖃᑦᑎᕆᓂᕐᒧᑦ ᐱᖃᑦᑕᖅᑐᐃᑦ.  

 

ᒫᓐᓇ ᐃᖅᑲᓇᐃᔭᖅᑎᒐ ᓄᒃᑕᓕᕐᕕᓐᓄᑦ ᐅᓂᒃᑳᒃᑲᓐᓂᕈᓐᓇᖅᐸᑦ ᖃᓄᖅ ᐃᓕᓐᓂᐊᕐᕖᑦ 

ᐅᓗᓐᓂᐊᙱᑦᑐᒦᓐᓇᕋᔭᕐᒪᖔᑕ. ᐅᓗᓐᓂᐊᙱᑦᑐᒦᓐᓇᕋᔭᕐᒪᖔᑕ. ᖁᐊᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑯᐊᓐᕙᐃᑦ. 

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᑭᐅᑎᒍᓐᓇᕐᖔᖓ. ᐃᓕᓴᕕᑦᑎᓐᓂ ᑕᒪᓐᓇ 

ᑲᒪᒋᓯᒪᔭᕗᑦ, ᐃᓯᖅᑕᐅᓕᖅᑲᑕ ᒪᑐᖓ ᑮᒐᔅᓴᐅᔪᖅ. ᐃᓕᓴᐃᔨᐅᑉ ᒪᑐᐃᖅᑕᐅᒍᓐᓇᐃᓪᓕᑎᔪᓐᓇᖅᑕᖓ. ᐊᒻᒪᑦᑕᐅᖅ 

ᐃᒐᓛᖏᑕ ᐃᓗᐊᓂ ᓯᖁᒥᒍᓐᓇᙱᑦᑐᓂᒃ ᐋᖅᑭᑦᑎᕆᓯᒪᒻᒪᔪᒍᑦ.  

 

ᓄᑖᓂᒃ ᑎᑎᕋᐅᔭᖅᑐᖃᕋᐃᒻᒪᑦ ᐃᓕᓴᕕᓐᓂᒃ ᑕᐃᒫᒃ ᑮᔅᓯᒪᒍᔾᔨᖃᑦᑕᕈᓐᓇᖅᑎᓯᒪᔭᕗᑦ ᐊᑦᑕᓇᖅᑐᒦᖁᓇᒋᑦ 

ᐃᓕᓐᓂᐊᖅᑏᑦ ᐊᒻᒪᓗᑦᑕᐅᖅ ᒪᑐᒧᑦᑕᐅᖅ ᓴᐴᓗᑕᓂᒃ ᐋᖅᑭᑦᑎᕆᑎᑦᑎᓯᒪᒻᒥᔪᒍᑦ. ᐃᓗᐊᓃᑦᑐᐃᑦ ᐃᓪᓗᕈᓯᕐᒥ 

ᑕᑯᔅᓴᐅᒐᔭᙱᒻᒪᑕ ᓱᓪᓗᑯᑖᒥ ᐱᕋᔭᑦᑐᖃᓕᕐᓂᖅᑲᑦ. ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᐊᓐᕙᐃᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᖃᑦᑕᕋᑖᕋᕕᑦ ᑕᐃᒫᒃ. ᐃᑭᑦᑐᖃᓕᕐᓂᖅᑲᑦ ᐊᓂᓵᕐᓂᕐᒥᒃ ᐃᓕᓴᓲᖑᒻᒥᒻᒪᑕ 

ᐅᖃᖅᑲᐅᒐᕕᑦ ᖃᐅᔨᒪᓪᓗᖓᓗ ᐊᑐᖅᓯᒪᔭᒃᑯᑦ ᐅᕙᖓ ᕿᑐᕐᖓᒃᑲᐃᓛᒃ ᐃᓕᓴᕕᒃᑰᕆᐊᖃᖃᑦᑕᖅᓯᒪᒻᒥᒻᒪᑕ. 

ᐃᓯᒐᔭᖃᑦᑎᐊᖃᑦᑕᓲᖑᙱᒻᒪᑕ ᐃᓛᓐᓂᒃᑯᑦ ᐃᓕᓐᓂᐊᖅᑏᑦ, ᐊᓐᓄᕌᖏᓪᓗ ᓈᒻᒪᑦᑎᐊᓲᖑᓇᑎᒃ ᐃᓚᖏᑦ. ᓯᓚᓗ 

ᓈᒻᒪᓈᕈᓐᓇᕋᓂ. ᐋᓐᓂᖅᓯᔪᓐᓇᕐᖓᑦ ᐊᓃᕆᐊᖃᖅᑐᖃᖅᑎᓪᓗᒍᐃᓛᒃ, ᐊᓃᖅᑐᖅᓯᐅᑎᖃᑦᑎᐊᙱᑦᑐᓂᒃ. 

ᓂᕆᐅᓇᙱᑦᑐᒃᑯᓘᓐᓃᑦ ᐊᓃᒋᐊᕐᓂᖅᑲᑕ. ᓄᑖᑦ ᐃᓕᓴᕕᓕᐊᖑᔪᐃᑦ ᓴᓇᒋᐊᖅᑕᐅᔪᐃᓪᓘᓐᓃᑦ ᐃᒡᓗᒃᑲᓐᓂᕐᓂᒃ 

ᓯᓚᑖᓂ ᓴᓇᔪᖃᖃᑦᑕᕈᓐᓇᕐᒪᖔᑦ ᐊᓂᓵᕆᐊᖃᖅᑎᓪᓗᒍ ᐃᓕᓐᓂᐊᖅᑏᑦ ᐃᓯᕐᕕᒋᑲᐃᓐᓇᕈᓐᓇᕋᔭᖅᑕᖓᓂᒃ, 

ᑲᑎᕝᕕᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᖃᐅᔨᑎᒃᑲᑦᑎᒍ ᐊᑐᕈᒫᕐᓂᐊᖅᑎᖁᑎᑦᑎᓐᓄᑦ. ᒥᓂᔅᑕ ᒍᕌᔅ. 

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᓇ (ᑐᓵᔨᑎᒍᑦ) ᐃᔅᓯᕙᐅᑕᖅ ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑎᕗᑦ. 

ᐃᓛᒃᑯᑦ ᐃᓕᓴᕖᑦ ᖃᓄᖅ ᐱᓕᕆᒋᐊᕆᐊᔅᓴᖅ ᑐᐊᕕᕐᓇᖅᑐᖅᑕᖃᓕᕐᓂᖅᑲᑦ ᑎᑎᕋᖅᓯᒪᔪᓂᒃ ᒪᓕᒐᓖᑦ, 

ᐊᑐᐊᒐᓖᑦ. ᐃᓕᓴᕕᓐᓄᓪᓗ ᐋᖅᑭᑦᑎᕆᓲᑦ, ᓱᔪᖃᓕᕐᓂᖅᑲᑦ ᐅᕙᓂ ᑲᑎᒋᐊᖃᖅᑐᓰᓚᓯᒪᔪᓂᒃ. 

ᑕᐃᒪᐃᓕᐅᖅᑐᖃᖅᑎᓪᓗᒍᐃᓛᒃ. ᖁᐊᓇ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᓪᓚᕆᑉᐸᓪᓚᐃᙱᑕᕋᓗᐊᑦ ᐊᐱᖅᑯᑎᒋᕋᑖᖅᑕᖓ, 

ᐊᐱᕆᒃᑲᓐᓂᕈᒪᑐᐃᓐᓇᕆᐊᓕᒃ ᐅᓇ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᕋᑖᕋᕕᑦ ᑕᐃᒫᒃ. ᐃᓱᒪᕋᑖᕋᒪ 

ᑐᑭᓯᓇᑦᑎᐊᕐᓂᐊᕐᖓᑦ, ᐅᖃᖅᐲᑦ ᑕᐃᒪᓐᓇᐅᔪᖅ ᐋᒃᑳ, ᐃᓪᓗᕋᓛᖅᑕᖃᙱᑦᑐᖅ, ᐃᓪᓗᑕᖃᒃᑲᓐᓂᙱᑦᑐᖅ 

ᐃᓕᓐᓂᐊᖅᑐᓄᑦ, ᐃᖅᑲᓇᐃᔭᖅᑎᓄᑦ ᓇᔪᖅᑕᐅᑲᐃᓐᓇᕋᔭᖅᑐᓂᒃ ᐃᓄᖕᓄᓪᓗ ᐊᑦᑕᕐᓇᖅᑐᒦᖁᓇᒋᑦ ...? 

 

>>ᐅᖄᓚᐅᑦ ᓯᕙᓂᖅᑐᖅ 

  

ᒪᒥᐊᓇᖅ. ᐅᖄᓚᐅᑦ ᓯᕙᓂᖅᑐᐊᓘᓕᕐᒥᒻᒪᑦ.  

 

ᓱᓕᕙ ᐃᓪᓗᐃᑦ ᐃᓕᓴᕕᐅᑉ ᓯᓚᑖᓃᑦᑐᑦ ᐃᓪᓗᑕᖃᒃᑲᓐᓂᖅᑲ ᐊᑦᑕᓇᖅᑐᒦᔾᔭᐃᒃᑯᑎᐅᔪᓐᓇᕐᖓᑕᐃᓛᒃ. ᐃᓕᓴᕕᒻᒥ 

ᐊᓂᐊᔪᖃᕆᐊᖃᑲᓪᓚᓐᓂᖅᑲᑦ. ᑎᑎᕋᐅᔭᖅᑕᐅᒋᐊᒻᒪᑕ ᐃᓚᓕᐅᔾᔭᐅᕙᙱᑦᑐᐃᑦ? ᖁᔭᓐᓇᒦᒃ.  



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐳᕉᔅᑐ. ᐄ, ᒪᑐᐊᖃᕈᓘᔭᖅᐸᒃᑲᑦᑕ ᐊᐅᐸᓪᓕᕋᐃᒐᑦᑕ 

ᖃᐅᔨᔭᐅᕙᒍᓐᓃᖅᑐᒍᑦ.  

 

>>ᐃᒡᓚᖅᑐᑦ 

 

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ. ᑖᓐᓇ ᖃᐅᔨᒋᐊᓚᐅᕐᓗᒍ ᐅᑎᕐᕕᒋᔪᒪᔭᕋ 

ᒪᓕᒐᓕᐅᖅᑎ. ᐃᓗᓕᖏᑦ ᒫᓐᓇ ᖃᐅᔨᒪᙱᑲᓚᐅᕋᒃᑭᑦ. ᖁᐊᓇ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅ ᐳᕌᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐊᓯᐊᓄᖔᖅ ᓅᑲᐃᓐᓇᕈᒪᔪᖓ ᒥᑭᔫᑕᐅᓂᖅᓴᓄᑦ ᐊᑭᑐᔪᓄᑦ. 

ᑮᓇᐅᔭᖅᑕᖃᕐᖓᒡᒎᖅ ᐃᓕᓐᓂᐊᖅᑏᑦ ᖃᕆᓴᐅᔭᖏᓐᓄᑦ ᐃᓕᓐᓂᐊᖅᑎᓄᑦ ᐊᑐᖅᑕᐅᒍᓐᓇᕋᔭᖅᑐᓄᑦ 

ᐱᓕᕆᑎᓪᓗᒋᑦ ᖃᐅᔨᓴᖅᑎᓪᓗᒋᓪᓗ ᐃᒃᑭᐊᖅᓯᕕᒃᑯᑦ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓕᐅᖅᐸᑦ 

ᖃᐅᔨᒪᒐᓱᐊᖅᑐᑎᒃ ᐅᓗᕆᐊᓇᖅᑐᒨᖅᐸᙱᒃᑲᓗᐊᕐᒪᖔᑕ ᐃᓕᓐᓂᐊᖅᑏᑦ ᑐᓂᐅᖅᑲᐃᓕᕋᐃᒻᒪᑕ 

ᖃᕆᓴᐅᔭᕋᓛᓂᒃ. ᓱᕈᓯᕐᓄᑦ ᐊᑐᖅᑕᐅᒍᓐᓇᕋᔭᖅᑐᓂᒃ ᐃᑭᐊᖅᓯᕕᕈᓘᔭᕐᓅᕈᑎᒋᔭᐅᓗᑎᒃ. ᑖᓐᓇ ᐸᕐᓇᒃᑕᐅᓯᒪᔪᓄᑦ 

ᐃᓚᒋᔭᐅᕙ? ᑐᓂᐅᖅᑲᓲᔅᓯᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᕗᑦ ᐊᐱᕆᒻᒪᑦ. 

ᐅᖃᕈᓐᓇᖅᑐᖓ ᖃᕆᓴᐅᔭᓕᒫᕋᓛᕗᑦ ᖃᕆᓴᐅᔭᓕᕆᔨᑦᑎᓐᓄᑦ ᑮᒃᑕᐅᓯᒪᖃᑦᑕᖅᑐᐃᑦ ᐊᒻᒪᓗ 

ᐃᓯᖅᑕᐅᖁᙱᑕᕗᑦ ᐃᑭᐊᖅᓯᕖᑦ ᑮᒃᑕᐅᓯᒪᖃᑦᑕᕐᒥᔪᐃᑦ. ᖃᐅᔨᔭᐅᒐᓱᖃᑦᑕᖅᑐᐃᑦ ᓇᒧᙵᖃᑦᑕᕐᒪᖔᑦᑕ ᐊᒻᒪᓗ 

ᐃᓯᖅᑕᐅᖁᔭᐅᙱᑦᑐᑦ ᐃᓯᖅᑕᐅᒐᔅᓴᐅᙱᒃᑲᓗᐊᕐᒪᖔᑕ. ᖁᐊᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐅᖃᐅᑎᒋᐊᕐᓂᐊᖅᑲᙵ ᐅᖃᕆᐊᖃᙱᑕᓐᓂᒃ ᐅᖃᕈᒪ. ᖁᔭᓐᓇᒦᒃ 

ᑭᐅᒐᕕᙵ ᑕᐃᒫᒃ. ᐱᑕᖃᕆᕙ ᓱᓕ ᑮᓲᖑᓂᕋᕋᑖᕋᕕᒋᑦ? ᐊᔪᕆᖅᓲᔾᔨᔨᑕᖃᕆᕙ ᖃᓄᖅ 

ᐊᑐᖅᑕᐅᑦᑎᐊᕈᓐᓇᕋᔭᕐᒪᖔᑕ ᐃᒻᒥᓂᒃ ᓴᐳᒻᒥᓗᑎᒃ ᖁᓄᔪᕐᓂᐊᖅᑎᕈᓘᔭᕐᓄᓘᓐᓃᑦ ᖃᐅᔨᔭᐅᑦᑕᐱᐊᕐᖓᑕ 

ᐊᑎᓕᒫᖏᓪᓘᓐᓃᑦ ᐃᒻᒥᓂᒃ ᐱᔾᔪᑎᓖᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᑦᑎᐊᕋᑖᖏᒃᑲᓗᐊᖅᑐᑎᑦ ᑭᓯᐊᓂ ᐊᑭᑐᔪᖅᑐᖅᑐᓄᑦ 

ᐊᑦᑐᐊᓂᖃᒐᓛᒻᒪᑦ, ᐊᐱᕆᒍᓐᓇᑎᑉᐸᒋᑦ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. ᐃᓕᓴᕖᑦ 

ᐱᖃᖅᑎᑕᐅᔪᐃᑦ ᐃᑭᐊᖅᓯᕕᓐᓂ ᐊᑦᑕᓇᖅᑐᒦᔾᔭᐃᒃᑯᑎᓂᒃ. ᐃᓕᓐᓂᐊᖅᑏᑦ ᐃᓕᓴᑎᑕᐅᖃᑦᑕᖅᑐᐃᑦ ᖃᓄᖅ 

ᐊᑦᑕᓇᖅᑐᒨᖅᑕᐃᓕᒪᒍᓐᓇᕐᒪᖔᑕ. ᖁᐊᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐃᓱᒪᒐᒪᐃᓛᒃ 

ᖁᕕᐊᓱᓪᓚᕆᓚᐅᖅᓯᒪᒐᒪ ᓇᑦᓯᓕᐅᑉ ᐃᓕᓴᕕᖓ ᑕᓗᕐᔪᐊᕐᒥ ᓴᓇᔭᐅᓕᖅᑎᓪᓗᒍ ᖁᕕᐊᓇᕕᐅᑎᓚᐅᖅᓯᒪᒻᒪᑦ 

ᐊᒻᒪᓗᑦᑕᐅᖅ ᓄᓇᓕᓕᒫᑦᑎᐊᑦᑕᐅᖅ ᓄᑖᒥᒃ ᓴᓇᕕᐅᒐᐃᒻᒪᑕ ᖁᕕᐊᓇᕕᐅᑎᓲᖑᒻᒪᑦ. ᑭᒃᑯᓕᒫᕌᓗᐃᑦ ᓱᕈᓯᓛᑦ 

ᑕᑉᐸᐅᖓ ᐃᓐᓇᕐᓄᑦ ᖁᕕᐊᒋᔭᐅᓲᖑᒻᒪᑕ. ᐃᓱᒪᑐᐃᓐᓇᖅᑐᖓᓕ ᖃᐅᔨᒪᑦᑎᐊᕈᒪᒐᒪᐃᓛᒃ 

ᐃᓱᒫᓗᒋᔭᐅᖃᑦᑕᖅᓯᒪᒻᒥᒻᒪᑦ ᐅᓇ ᓄᑖᓂᒃ ᓴᓇᔪᖃᓕᕋᐃᒻᒪᑦ. ᐊᓯᖏᓐᓂᓗ ᓴᓇᒋᐊᖅᓯᓂᐅᔪᓂᒃ. 

ᓇᓪᓕᐅᒃᑯᒫᖃᑦᑎᐊᐸᒃᑲᓗᐊᖅᑲᑦ ᐃᒃᑯᐊ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᕗᑦ ᐊᐱᕆᒻᒪᑦ. 

ᐅᖃᕈᓐᓇᖅᑐᖓ ᐃᓪᓗᖁᑎᕗᑦ ᓇᓪᓕᐅᒃᑯᒫᖃᖅᑐᐃᑦ. ᖁᐊᓇ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐊᐱᖅᑯᑎᔅᓴᖃᒃᑲᓐᓂᕋᓗᐊᖅᑐᖓ ᐊᓯᒃᑲᑦᑕᐅᖅ ᐊᐱᕆᔪᒪᔪᔅᓴᐅᒻᒪᑕ 

ᐱᕕᖃᖅᑎᒍᒪᒻᒥᒐᒃᑭᑦ ᐊᑕᐅᓯᑐᐊᕐᒥᒃ ᐊᐱᕆᓕᕐᓚᖓ. ᐱᔾᔪᑎᖃᖅᑐᖅ, ᐊᑦᑐᐊᓂᖃᖅᑐᖅ ᓄᑖᓂᒃ 

ᐃᓕᓴᕕᓕᐊᖑᕙᑦᑐᓂᒃ. 35%ᖃᐃ ᓄᓇᕗᒻᒥᐅᑕᐃᑦ ᓴᓇᕈᓘᔭᖅᑎᐅᓂᕋᓲᖑᒻᒪᑕ ᑭᓱᑐᐃᓐᓇᕐᓂᒃ ᑕᑯᒥᓇᖅᑐᓂᒃ. 

ᒪᒥᓴᕈᑎᑦᑎᐊᕚᓘᓪᓗᓂᓗ ᓴᓇᙳᐊᕐᓂᖅ, ᑕᒪᒃᑯᐊ ᓴᓇᔨᕈᓘᔭᐃᑦ ᐊᕐᕌᒍᖏᑦ ᐊᔾᔨᒌᙱᑦᑐᕈᓘᔮᓗᐃᑦ ᓱᕈᓯᕐᓂᒃ 

ᐃᓐᓇᕐᓅᖓᔪᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒍᑎᔅᓴᑦᑎᐊᕚᓘᒐᔭᖅᐸᓪᓚᐃᒻᒥᒻᒪᑕᑦᑕᐅᖅ ᑕᒪᓐᓇ. ᓄᑖᑦ 

ᓴᓇᔭᐅᔪᐃᑦ ᓴᓇᒋᐊᖅᑕᐅᔪᐃᓪᓘᓐᓃᑦ ᓴᓇᕈᓘᔭᕐᕕᔅᓴᖃᖅᐸᒃᑲᓗᐊᒪᖔᑕ ᑕᑯᒥᓇᖅᑐᓂᒃ ᐃᓕᓴᑎᑦᑎᕕᔅᓴᓂᓪᓗ 

ᑕᐃᒪᐃᑦᑐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐳᕉᔅᑐ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᕋᑖᕐᖓᑦ. 

ᒪᕐᕉᓕᖅᑲᖓᔪᖅ ᐅᓇ ᐊᐱᖅᑯᑎ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓇᒻᒥᓂᖅ ᓂᕈᐊᓲᑦ ᐃᓕᓴᕕᖓᑕ ᐃᓗᐊᓂ 

ᖃᓄᐃᓕᖓᖁᔨᓂᐊᕐᒪᖔᑕ, ᖃᓄᐃᑦᑐᓂᓪᓗ ᐃᓕᓐᓂᐊᕐᕕᓐᓂ ᐃᓪᓗᕈᓯᓐᓂ ᓴᖅᑭᖅᓯᖁᔨᓂᐊᕐᒪᖔᑕ 

ᓴᓇᒋᐊᖅᑕᐅᑎᓪᓗᒍ, ᐃᓚᒋᐊᖅᑕᐅᑎᓪᓗᒍ ᐅᕝᕙᓘᓐᓃᑦ ᓄᑖᒥᒃ ᐃᓕᓴᕕᒃᑖᖅᑎᓪᓗᒋᑦ. ᐅᖃᕈᓐᓇᖅᑐᖓ 

ᐱᕙᓪᓕᐊᔭᐅᓂᖏᓐᓂᒃ ᐃᓕᓴᕖᑦ ᓴᓇᕈᓘᔭᖅᑎᓄᑦ ᓴᓇᔭᕕᓂᕐᓂᒃ ᐃᓕᐅᖅᑲᐅᓲᑦ ᐃᓕᓴᕕᓐᓄᑦ, 

ᐅᐱᒋᔭᐅᖃᑦᑕᕈᓐᓇᕐᓂᐊᕐᖓᑕ ᐃᓕᓐᓂᐊᖅᑎᓄᑦ. ᑭᒃᑯᓄᓪᓗ ᓴᓇᔭᐅᓂᕐᒪᖔᑕ ᖃᐅᔨᒪᑦᑕᕐᓗᑎᒃ. ᖁᐊᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐃᒫᒃ ᑭᐅᒐᕕᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ, ᐃᖅᑲᓇᐃᔭᖅᑎᑎᓪᓗ.  

 

ᓴᓇᒋᐊᖅᓯᓂᕐᒥᒃ ᐊᐱᖅᑯᑎᖃᕐᓗᖓᑦᑕᐅᖅ, ᖃᒪᓂᑦᑐᐊᕐᒧᑦ ᒥᑭᔫᑕᐅᓂᖅᐹᓄᑦ ᐃᓕᓴᕕᑦ ᐊᕙᑏᑦ ᐊᕐᕌᒍᑦ 

ᓴᓇᔭᐅᓚᐅᖅᓯᒪᒻᒪᑦ. ᓴᓇᒋᐊᖅᑕᐅᒋᐊᖃᓕᖅᑐᓂᓗ. ᕿᒥᕐᕈᐊᓚᐅᕋᒪ ᐃᕝᕕᑦ ᑭᖑᕝᕕᓚᐅᖅᑕᖓᓄᑦ ᓇᒧᓪᓗ 

ᑐᑎᓂᐊᕆᐊᔅᓴᖅ ᖃᐅᔨᒪᒋᐊᖁᔭᐅᓚᐅᖅᓯᒪᔪᒍᑦ ᓱᓪᓗᑯᑖᖓᓂᒃ, ᐃᓚᖓ ᓇᑎᖅ ᓂᐱᑦᑕᔫᖅᑐᖅᓯᒪᒻᒪᑦ.  

 

ᑕᑯᓪᓗᒋᑦ ᑕᓪᓕᒪᓄᑦ ᐊᕐᕌᒍᓄᑦ ᑎᑎᕋᖅᓯᒪᔪᖅ ᖃᒪᓂᑦᑐᐊᖅ ᑕᑯᔅᓴᐅᖏᑦᑎᐊᒥᒻᒪᑦ, ᐃᓕᓴᕕᒻᒥ ᖃᒪᓂᑦᑐᐊᕐᒥ 

ᑎᑎᕋᖅᓯᒪᔭᐅᔪᖃᖏᑎᐊᕐᖓᑦ ᓴᓇᒋᐊᖅᑕᐅᔪᔅᓴᓂᒃ. ᑕᕝᕙ ᓇᓗᓇᐃᖅᑐᕈᑎᔅᓴᓯᓐᓃᓛᒃ, ᖃᖓᐅᓇ 

ᒥᑭᔫᑕᐅᓂᖅᐹᓄᑦ ᐃᓕᓴᕕᖓ ᖃᒪᓂᖅᑐᐊᕐᒥ ᐃᓱᒪᔅᓴᖅᓯᐅᕈᑕᐅᓛᖅᑲ ᒐᕙᒪᒃᑯᓐᓄᑦ ᓴᓇᒋᐊᖅᑕᐅᓂᐊᕆᐊᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᒫᓐᓇ ᐃᓕᓴᕕᒃ ᑕᐃᓐᓇ ᒪᓕᒐᓕᐅᖅᑎᐅᖃᒪ 

ᐅᖃᐅᓯᖓ ᖃᒪᓂᑦᑐᐊᕐᒥ, ᓴᓇᔭᐅᓚᐅᖅᓯᒪᔪᖅ 1988 ᒥᑭᔫᑕᐅᓂᖅᐹᖏᓐᓂᒃ ᖁᕝᕙᓯᓐᓂᓕᓐᓄᑦ 5-ᒧᑦ 

ᐊᑐᖅᑕᐅᖃᑦᑕᕐᓂᐊᕐᓗᓂ 60%-ᒦᑦᑐᖅ ᐊᑐᖅᑕᐅᓂᖓ ᒫᓐᓇ. ᑕᕝᕙᓕ ᐱᔭᕆᐊᑐᕗᖅ ᐅᖃᐅᕆᐊᔅᓴᖅ ᖃᖓ 

ᓴᓇᒋᐊᖅᑕᐅᒍᓐᓇᖅᓯᒋᐊᖃᕋᔭᕐᒪᖔᖅ, ᖃᖓ ᓴᖅᑭᐸᓪᓕᐊᒐᔭᕐᒪᖔᖅ ᐸᕐᓇᑕᐅᔪᓂᒃ.  

ᐅᖃᖅᑲᐅᒐᒪ ᓯᕗᓪᓕᖅ ᐃᓪᓗᓕᒃ ᓴᓂᕋᔭᐅᓪᓗ ᒪᓕᒐᓕᐅᖅᑎᖓ ᐊᐱᖅᓱᑎᓪᓗᒍ, 16-ᖑᒪᑕ ᐃᓕᓴᕖᑦ 

ᑲᒪᒋᔭᐅᒋᐊᖃᓛᖅᑐᑦ ᑕᐃᒫᒃ. ᑖᒃᑯᐊ ᖃᒪᓂᑦᑐᐊᖅ ᒥᑭᔫᑕᐅᓂᖅᐹᓄᑦ ᐃᓕᓴᕕᖓ ᐅᖃᐅᓯᕆᔪᓐᓇᖏᑲᓚᐅᖅᑕᕋ 

ᖃᓄᐃᓕᖓᒐᔭᕐᒪᖔᖅ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᓅᒋᐊᕐᓗᖓ 

ᓴᓇᒋᐊᖅᓯᓂᕐᒥᑦᑕᐅᖅ, ᖁᑦᑎᓂᖅᓴᒧᑦ ᐃᓕᓴᕕᐅᔪᒥᒃ. ᖃᐅᔨᒪᔭᐅᓪᓚᕆᓕᕐᖓᑦ ᓄᓇᕘᓕᒫᒥ ᐊᒡᒐᒻᒧᑦ 

ᐊᔪᙱᑦᑐᕕᔾᔪᐊᕌᓘᒻᒪᑕ ᐃᓄᐃᑦ ᐱᓕᕆᒋᐊᔅᓴᖅ. ᐊᒡᓃᑰ ᐄᒎᒃᑯᓪᓗ ᐅᔭᕋᓐᓂᐊᕐᕕᑦ ᒎᓗᓐᓂᐊᕐᕕᒃ ᖃᒪᓂᑦᑐᐊᖅ 

ᓯᓚᑎᑦᑎᐊᖓᓃᒻᒪᑦ, 12-ᓂᒃ ᐊᕐᕌᒍᓂᒃ ᐊᐅᓚᓕᖅᑐᖅ. ᐃᓱᒪᔅᓴᖅᓯᐅᖅᓯᒪᕕᓰ ᐃᓚᓕᐅᔾᔨᒋᐊᔅᓴᖅ 

ᓴᓇᔨᕈᕆᐅᖅᓴᓂᕐᒥᒃ ᐃᓕᓴᕕᑦᑕ ᐃᓗᐊᓂ ᐃᓕᓐᓂᐊᖅᑕᐅᑎᑦᑎᓛᕐᓗᓯ?  

 

ᐅᔭᕋᓐᓂᐊᕐᓂᒃ ᐊᕐᕌᒍᓂ ᐊᒡᒋᖅᑐᓂ ᐊᖏᔪᐊᓘᓛᖅᐸᓚᐃᒻᒪᑦ, ᐃᓱᒪᔅᓴᖅᓯᐅᕈᑎᐅᑉᐸᑦ ᒫᓐᓇ ᖁᑦᑎᓂᖅᓴᒥ 

ᐃᓕᓴᕕᑦᑎᓐᓄᑦ ᓴᓇᔨᕈᕆᐅᖅᓴᓂᕐᒥᒃ ᐃᓚᓯᒍᔅᓯ ᐱᐅᒐᔭᓕᖅᐸᐃᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ, ᐊᐱᖅᑯᑎᑦᑎᐊᕚᓗᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᕗᑦ ᐊᐱᕆᒻᒪᑦ, 

ᐊᐱᖅᑯᑎᖃᕐᖓᑦ ᓴᓇᔨᕈᕆᐅᖅᓴᓂᕐᒥᒃ. ᒥᔅ ᕼᐊᐃᓐᓄᒧᑦ ᑐᖏᓕᓐᓄᑦ ᑐᓂᑲᐃᓐᓇᕈᒪᒐᒃᑯ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᖦᑕ. ᒥᔅ ᕼᐊᐃᓐᓅ. 

 

ᕼᐊᐃᓐᓄ: ᖁᔭᓐᓇᒦᒃ. ᖁᔭᓐᓇᒦᒃ, ᑖᓐᓇ ᐊᐱᖅᑯᑏᑦ ᖃᐅᓯᖃᕐᕕᒋᒍᓐᓇᕋᑦᑎᒍ. ᓄᓇᓕᓐᓂ ᐊᕐᕌᒍᑕᒫᑦᑎᐊᖅ 

ᐅᐱᕐᖔᖑᓕᕌᖓᑦ ᑲᑎᒪᔩᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᖅᑭᓱᐃᖃᑦᑕᕈᓐᓇᖅᑐᐃᑦ ᐃᓕᓐᓂᐊᖅᑕᐅᓂᐊᖅᑐᓂᒃ. EPP-

ᖑᓂᕋᖅᑕᐅᔪᖅ ᖃᓪᓗᓈᑎᑐᑦ. ᑕᐃᒃᑯᐊ ᓇᓗᓇᐃᖅᑕᐅᔪᑦ ᐃᓕᓐᓂᐊᒐᒃᓴᐃᑦ ᓴᓇᓂᐅᑉ ᐃᓚᖃᕈᓐᓇᖅᑐᖅ 

ᒥᖅᓱᕐᓂᕐᒥᒃ ᐊᒻᒪ ᐊᐅᓪᓚᖃᑦᑕᕐᓂᕐᒥᒃ ᐅᕝᕙᓘᓐᓃᑦ ᐊᔾᔨᒌᖏᑦᑐᑦ ᓈᓴᐅᑎᓕᕆᓂᖅ ᖁᕝᕙᓯᓐᓂᖏᑦ ᐊᒻᒪ 

ᐊᔪᕐᓇᕐᓂᖏᑦ ᐊᔾᔨᒌᖏᑦᑐᑦ ᓂᕈᐊᖅᑕᐅᖃᑦᑕᕈᓐᓇᕐᖓᑕ.  

 

ᓴᓇᔨᐅᖃᑦᑕᖁᔨᒍᕕᑦ ᐃᕝᕕᑦ ᓄᓇᖏᓐᓂᒃ, ᒪᒃᑯᓐᓂᖅᓴᐅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᓂᕈᐊᖃᑦᑕᖁᔭᓐᓇᖅᑐᑦ 

ᓴᓇᓂᕐᒥᒃ. ᖁᕝᕙᓯᓐᓂᓖᑦ 9, 10, 11, 12, ᓯᕗᓂᔅᓴᖓᓄᑦ ᐸᕐᓇᓐᓂᐊᕐᒪᑕ. ᐊᒻᒪᓗᑦᑕᐅᖅ ᖃᐅᔨᒪᓂᐊᖅᐳᓯ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᐅᖏᒻᒪᑦ ᓴᓇᔨᓄᑦ, ᐃᓕᓐᓂᐊᕐᕕᓂᑦ ᓴᓇᖃᑦᑕᓕᔾᔮᖏᑦᑐ ᒫᓐᓇᐸᓗᒃ. ᓲᖃᐃᒻᒪ 

ᐱᓕᕆᔩᑦ ᐊᒻᒪ ᓇᒻᒥᓂᖃᖅᑐᐃᑦ ᓴᓇᔭᖅᑐᖃᑦᑕᕐᒪᑕ ᐃᓕᓐᓂᐊᕐᕕᓐᓄᑦ. ᖁᔭᓐᓇᒦᒃ, ᐊᐱᖅᑯᑎᓐᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᐃᓐᓄ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᕋᑖᕋᕕᑦ. ᑕᕝᕙᓂ ᓇᓗᓇᐃᖅᑐᕈᑎᔅᓯᓂ 

ᐊᑖᓂ ᖃᕋᓴᐅᔭᓕᕆᓂᕐᒥᒃ, ᐅᖃᐅᓯᖃᖅᑲᐅᒐᕕᑦ ᑕᐃᒪ ᐅᐃᑦᑎᔾᔪᑎᓂᒃ ᑕᕐᕆᔭᐅᑎᓂᒃ ᐊᔾᔨᓕᐅᕈᑎᓂᒃ. 

ᑮᓇᐅᔭᓂᒡᒎᖅ ᐊᑐᐃᓐᓇᖃᙱᓗᐊᕐᓂᑯᒧᑦ ᓄᓇᓖᑦ ᐃᓚᖏᑦ ᐅᖓᕙᕆᐊᖅᑕᐅᓯᒪᒻᒪᑕ ᑕᐃᒪᐃᑦᑐᑖᕐᕕᔅᓴᖏᑦ. 

ᐅᓪᓗᒥ ᐋᖅᑭᔅᓯᓯᒪᕕᓰ ᖃᖓ ᑕᐃᒃᑯᐊ ᑲᒪᒋᔭᐅᒍᓐᓇᕋᔭᕐᒪᖔᑕ? ᑕᐃᒃᑯᐊ ᐅᐃᑦᑎᔾᔪᑏᑦ ᐊᔾᔨᓕᐅᕈᑏᑦ 

ᐊᐅᓚᔾᔭᑦᑎᑕᐅᓗᑎᒃ ᐱᒋᐊᖅᑎᑕᐅᓗᑎᒃ. ᓲᖑᓵᖅᑐᖃᖅᑲᓘᓐᓃᑦ ᐱᕋᔭᐅᑎᔪᖃᕐᓂᕋᖅᑕᐅᖃᑦᑕᖃᐅᒻᒪᑦ, 

ᐊᔾᔨᓕᐅᕈᑎᒃᑯᑦ ᑕᑯᔭᐅᖃᑦᑕᕋᔭᖅᑐᔅᓴᐅᒻᒪᑕ ᑕᐃᒪᐃᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᖁᔭᓐᓇᒦᒃ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎ 

ᐊᐱᖅᑯᑎᖃᓵᕐᒪᑦ. ᑕᐃᒪᓐᓇ ᑲᑎᒪᑐᐃᓐᓇᕐᓂᕐᒧᑦ ᐅᐸᒃᓯᒪᕗᒍᑦ ᑮᓇᐅᔭᖅᑖᕈᒪᓪᓗᑕ ᑕᐃᒃᑯᐊ ᐊᔾᔨᓕᐅᕈᑏᑦ 

ᐊᓯᔾᔨᖅᑕᐅᔪᒪᖕᒪᑕ ᑮᓇᐅᔭᓕᖅᑕᐅᖁᓪᓗᒋᑦ. ᓄᓇᓖᑦ ᐊᑕᐅᓯᙱᑦᑐᑦ ᓄᑖᓐᖑᖅᑎᑦᑎᔭᕆᐊᖃᕐᒪᑕ ᖃᒪᓂᑦᑐᐊᖅ 

ᐊᑦᑎᓐᓂᖅᓴᖅ ᐃᓚᒋᔭᐅᖃᑕᐅᓪᓗᓂ. ᖁᐊᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅᑕᐃᒪ ᑕᒪᑐᒪᓂ ᐊᕐᕌᒍᒦᑦ ᐅᕝᕙᓘᓐᓃᑦ ᒪᕐᕉᒃ ᐊᕐᕌᒎᒃ 

ᓈᒃᐸᑎᒃ ᐱᖓᓱᓪᓘᓐᓃᑦ, ᖃᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. $1-ᒥᓕᐊᓐᖑᓚᐅᖅᑐᑦ $3-ᒥᓕᐊᓐᓂᒃ ᑐᒃᓯᕋᖅᑐᒍᑦ 

ᑕᒪᒃᑯᓄᖓ ᐊᔾᔨᓕᐅᕈᑎᓄᑦ ᐊᑐᖅᑕᐅᓇᔭᖅᑐᓂᒃ ᐊᒻᒪᓗ ᐊᖏᖅᑕᐅᑉᐸᑕ ᐊᕐᕌᒍ ᓄᑖᓂᒃ ᐃᓕᖅᑲᐃᓛᖅᑐᒍᑦ. 

ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᕖᑦ? ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᓱᕈᓯᖅᑕᐅᑏᑦ ᓄᓇᓖᑦ ᓇᓕᐊᒃ 

ᕚᓯᑖᕋᓱᒃᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᐄ, ᒪᑕᒃᑯᐊ ᓱᕈᓯᖅᑕᐅᑏᑦ ᐊᒃᓱᐊᓗᒃ ᐱᕐᔪᐊᖑᔪᑦ 

ᐸᖕᓂᖅᑑᖅ, ᐃᖃᓗᒃᑑᑦᑎᐊᕐᓗ ᓱᕈᓯᖅᑕᐅᑎᑖᒃᑲᓐᓂᕈᒪᓚᐅᖅᑐᑦ. ᐃᖃᓗᒃᑑᑦᑎᐊᖅ ᓱᕈᓯᖅᑕᐅᑖ ᐊᐅᔭᖅ 

ᑎᑭᓚᐅᖅᖢᓂ ᐊᒻᒪᓗ ᐸᖕᓂᖅᑑᖅ ᐅᑭᐊᒃᓴᖅ ᑎᑭᓛᕆᓪᓗᑦ. ᑰᒑᕐᔪᒃ ᐊᒻᒪᓗ ᐅᖅᓱᖅᑑᖅ ᐃᑲᔪᖅᑕᐅᔪᒪᔪᑦ ᑖᒃᑯᐊ 

ᓱᕈᓯᖅᑕᐅᑏᑦ ᐊᑐᖅᑕᐅᔪᓐᓇᕐᓂᐊᕐᒪᑕ ᐊᒻᒪ ᐸᖕᓂᖅᑑᖅ, ᑭᖕᒥᕈᑦ, ᑲᖏᖅᖢᒑᐱᒃ, ᐊᒻᒪ ᐅᓪᓗᒥ ᓇᐅᔮᓂ 

ᐱᓵᖅᑲᐅᓪᓗᑕ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᔭᐃᓈ; ᐅᖃᖅᑎᐅᑉ ᑐᖏᓕᖓ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒋᑦ. ᖃᔅᓯᑦ ᓄᓇᓖᑦ ᐊᐅᓚᑦᑎᕙᑦ 

ᓱᕈᓯᖅᑕᐅᑎᓂᒃ ᐃᓕᓐᓂᐊᖅᑐᓕᕆᔨᒃᑯᓐᓃᖔᓐᖅᑐᓂᒃ ᐊᒻᒪᓗ ᖃᔅᓯᑦ ᓱᕈᓯᖅᑕᐅᑎᓕᕆᓂᕐᒧᑦ ᐱᔨᑦᑎᕈᑎᖃᖅᐸᑦ 

ᑕᖅᑳᓃᑦᑐᒧᑦ ᑳᓐᑐᕌᒃᓯᓯᒪᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᑖᓐᓇ ᐃᓗᓕᑯᓘᔭᖃᐅᕐᒪᑦ ᕿᑭᖅᑕᓂ ᒪᕐᕉᒃ 

ᓄᓇᓖᑦ ᑳᓐᑐᕌᒃᑕᐅᓯᒪᔪᑦ, ᐃᓚᖏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐅᓚᑕᐅᓪᓗᑎᒃ. ᑭᕙᓪᓕᕐᒥ ᑕᓪᓕᒪᑦ ᓄᓇᓖᑦ 

ᑳᓐᑐᕌᒃᑕᐅᓯᒪᔪᑦ ᐊᒻᒪ ᐊᒥᐊᒃᑯᖏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐅᓚᑕᐅᓪᓗᑎᒃ. ᐊᒻᒪᓗ ᕿᑎᕐᒥᓂ 

ᓱᕈᓯᑕᐅᑎᓕᕆᓂᓕᒫᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕ. ᑖᒃᑯᐊ ᐱᖓᓱᑦ ᐊᕕᒃᑐᖅᓯᒪᔪᑦ 

ᑕᑯᓐᓇᖅᖢᒋᑦ, ᓄᓇᕗᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᐃᓐᓇᓕᕐᒪᑖ ᐅᕝᕙᓘᓐᓃᑦ ᓄᓇ ᕿᑎᕐᒥᐅᑦ ᓯᕗᓪᓕᐅᓪᓗᓂ 

ᑕᐃᒪᐃᓕᕙᑦ? ᓯᕗᓴᑎᖃᐃ ᓯᕗᓂᒃᓴᑦᑎᓐᓂᖃᐃ ᐃᓕᓐᓂᐊᖅᑐᓕᕆᔨᒃᑯᓐᓄᓕᒫᑦᑎᐊᖅ ᐊᐅᓚᑕᐅᓕᖅᐸᑦ 

ᑮᓇᐅᔭᖅᑖᕈᑕᐅᒃᑲᓐᓂᕋᓱᐃᓐᓇᓕᕐᓗᑎᒡᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. ᐄ, ᑐᑭᓯᓇᖅᓯᑎᒃᑲᓐᓂᕐᓗᒍ. ᒪᒥᐊᓇᖅ. ᓄᓇᓖᑦ 

ᐃᓚᖓᑦ ᕿᑎᕐᒥᐅᓂ ᐊᐅᓚᑕᐅᔪᖅ ᑳᓐᑐᕌᒃᑎᒧᑦ, ᐊᐅᓚᑕᐅᓪᓗᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑳᓐᑐᕌᒃᓯᖃᑦᑕᖔᕈᒪᔪᑦ ᐃᓕᓐᓂᐊᖅᑐᓕᕆᔨᒃᑰᖏᖔᕐᓗᑎᒃ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓘᑎᖃᐃᓐᓇᐅᔭᖅᓯᒪᒐᑦᑕ ᒪᑯᐊ ᐃᓕᓐᓂᐊᕐᕕᐅᑉ 

ᓱᕈᓯᖅᑕᐅᑎᖏᑦ ᓄᓇᓯᐅᑎᒃᑯᕕᖕᒦᖃᑦᑕᖁᓪᓗᒋᑦ ᓯᖁᑦᑎᖅᑕᐅᓂᐊᖏᒻᒪᑕ ᓯᓚᓗᑦᑎᓪᓗᒍᓘᓐᓃᑦ ᓱᕋᔾᔮᖏᒻᒪᑕ, 

ᖃᓄᖅ ᐃᑲᔪᕈᓐᓇᖅᐱᓯ ᓄᓇᓕᖕᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᑖᓐᓇ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓄᑦ 

ᐊᐅᓚᑕᐅᓇᔭᖅᑐᖅ ᐱᖁᑎᕐᔪᐊᖑᖕᒪᑦ. ᐃᒡᓗᕐᔪᐊᕐᒥᒃ ᐅᖃᐅᓯᖃᑦᑕ. ᐊᒻᒪᓗ ᓄᓇᓖᑦ ᑭᙴᒪᔭᖓᑎᒎᖅᖢᓂ. 

ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᓇᖅᓯᑎᐊᒃᑲᓐᓂᖅᖢᒍ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ 

ᑭᐅᖁᕕᐅᒃ?  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ), ᐃᒃᓯᕙᐅᑖᖅ. ᐋᒃᑲ. ᑖᓐᓇ ᑭᐅᖁᙱᑕᕋ. 

ᓇᓗᓇᐃᖅᓯᔪᒪᑐᐃᓐᓇᖅᑐᖓ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒎᕋᔭᖅᑐᖅ, ᑕᐃᒪᓐᓇ 

ᓄᓇᓯᐅᑎᒃᑯᕕᒃᑖᕈᒪᒍᑎᒃ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑭᓯᓇᖅᓯᑎᒃᑲᖕᓂ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᑕᕆᒃᑲᓐᓂᕈᓐᓇᕋᕕᖓ. ᐊᐱᖅᑯᑎᒃᓴᖃᐅᕌᕐᔪᒃᑲᒪ (ᑐᓵᔨᑎᒍᑦ) 

ᒪᓕᒐᓕᐅᖅᑎᐅᖃᑎᒪ ᓴᕕᑲᑖᖅ, (ᑐᓵᔨᑎᒎᖏᑦᑐᖅ) ᐊᐱᖅᓱᖅᑎᓪᓗᒍ (ᑐᓵᔨᑎᒍᑦ) ᓇᒦᓐᓂᖓ ᓴᖅᑭᑕᐅᖅᑲᐅᖕᒪᑦ. 

ᐃᓂᒃᓴᖓ. ᓄᓇᓖᑦ ᓄᓇᖓᑕ (ᑐᓵᔨᑎᒍᑦ) ᐊᖏᔪᐊᓗᒃ ᓴᓪᓖᑦ, ᐃᓂᑕᖃᕋᔭᑦᑎᐊᖅᑐᖅ ᓄᑖᒥᒃ 

ᓴᓇᔭᕆᐊᒃᓴᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᒪᒥᐊᓇᖅ ᑖᓐᓇ ᐊᐱᖅᑯᑏᑦ ᑐᓴᙱᓐᓇᒃᑯ, 

ᐅᖃᒃᑲᓐᓂᑲᐃᓐᓇᕉᒃ? ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖃᓪᓗᓈᑎᑑᕈᒪᖃᐃᑦ ᑐᑭᓯᐊᓂᒃᓴᐅᓂᐊᖅᑐᖅ.  

 

(ᑐᓵᔨᑎᒎᓕᖅᑐᖅ) ᐃᓕᓐᓂᐊᕐᕕᒃ ᓄᑖᒥᒃ ᐃᓕᓐᓂᐊᕐᕕᓕᐅᕈᓐᓇᕈᑦᑕ ᓄᓇᑖᕋᓱᖕᓂᖅ ᐊᑲᐅᙱᓕᐅᕈᑎᖃᔮᖏᑦᑐᖅ 

ᕼᐋᒻᒪᓚᒃᑯᑦ ᒥᒡᖠᓕᐅᖅᑕᐅᓯᒪᓂᖓ ᐊᖏᔪᐊᓘᖕᒪᑦ. ᑕᐃᒪᓐᓇ ᓇᒥᑐᐃᓐᓇ ᓴᓇᔪᓐᓇᖅᑐᖅ. ᒐᕙᒪᒃᑯᑦ ᐃᓱᒪᖓ 

ᐊᓯᔾᔨᕈᓐᓇᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑭᓯᓇᖅᓯᑎᒃᑲᖕᓂ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ. ᐄ, ᑖᓐᓇ 

ᑎᑎᕋᖅᑕᐅᕗᖅ ᐃᓱᒪᒃᓴᖅᓯᐅᕈᑎᖃᓕᕈᑦᑕ ᓇᐅᔮᓂᒃ ᐃᓕᓐᓂᐊᕐᕕᓕᐅᓕᕈᑦᑕ. ᖁᐊᓇ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᕐᓗᒍ, ᒥᓂᔅᑕ, ᒪᓕᒐᓕᐅᖅᑎ ᐅᓇ ᐅᖃᐅᓯᖃᖅᑲᐅᔪᖅ ᓴᓪᓕᕐᒥ, ᓴᓪᓕᖅ. 

ᓴᓪᓕᕐᓂ ᐃᓕᓐᓂᐊᕐᕕᖓ ᐊᖏᒡᓕᒋᐊᖅᑕᐅᔪᒪᖕᒪᑦ. ᒥᔅᓂᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᒪᒥᐊᓇᖅ, ᐅᖃᖅᑏ. ᓴᓪᓖᓚᒋᐊᖅᑕᐅᔪᖓ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕈᓐᓇᕈᒪ, ᒥᔅᑕ ᒪᓕᑮ, ᑐᑭᓯᐅᒪᓂᕋ ᒪᓕᒃᖢᒍ ᐊᑐᕈᒫᕐᓂᐊᖅᑐᓂᒃ 

ᐊᖏᖅᓯᓂᐊᖅᑐᑦ ᐃᓕᓐᓂᐊᕐᕕᐅᑉ ᒪᑭᑕᕙᒌᖅᑐᖅ ᐊᖏᒡᓕᒋᐊᖅᑕᐅᖁᓪᓗᒍ. ᐅᖃᓵᖅᖢᑎᓪᓗ ᓄᑖᒥᒡᒎᖅ 

ᐃᓕᓐᓂᐊᕐᕕᓕᐅᕐᓂᕐᒥᒃ ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᓯ ᓱᓕ. ᓇᓗᓇᐃᑲᐃᓐᓇᕆᑦ ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐋᒃᑲ. ᓄᑖᒥᒃ ᐃᓕᓐᓂᐊᕐᕕᖕᒥᒃ 

ᐅᖃᐅᓯᖃᙱᑦᑐᖓ. ᑐᑭᓯᓂᕐᓗᖅᑲᐅᒐᒃᑯ ᓇᐅᔮᒥᓗ ᐅᖃᐅᓯᖃᕋᓱᒋᖅᑲᐅᓪᓗᒍ.  

 

ᐅᖃᕈᓐᓇᖅᑐᖓ ᓴᒃᑯ ᐃᓕᓐᓂᐊᕐᕕᖓ ᓯᕗᕐᖓᓂ ᐸᕐᓇᐃᓂᕐᒧᑦ ᑐᕌᖓᔪᓂᒃ ᐱᔭᕇᖅᑕᐅᓯᒪᓕᕐᒪᑦ. ᑖᓐᓇ 

ᓵᑦᑎᓐᓃᒻᒪᑦ ᒪᑭᑕᕙᒌᖅᖢᓂᓗ ᐅᐃᒍᔭᐅᒃᑲᓐᓂᕈᒪᑐᐃᓐᓇᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑭᓯᓇᖅᓯᑎᒃᑲᓐᓂᕈᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᕐᒪᑦ. (ᑐᓵᔨᑎᒎᓕᖅᑐᖅ) ᑳᓐᑐᕌᒃᑦ-

ᑕᐅᓂᐊᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ ᐊᐱᖅᑯᑎᒋᒐᖕᓂ. 

ᐃᓕᓐᓂᐊᕐᓂᐅᑉ ᐱᒋᐊᕐᕕᖓᓂᐅᓇᔭᖅᑐᖅ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ (ᑐᓴᔨᑎᒍᑦ): ᑕᐃᒪᐃᑦᑑᒃᐸᑦ ᓂᓪᓕᕐᕕᖃᒃᑲᓐᓂᕈᓐᓂᖅᐳᒍᓪᓕ ᓴᒃᑰᑉ ᐃᓕᓐᓂᐊᕐᕕᖓᑦ ᐱᓪᓗᒍ. ᕼᐃ’ᓛᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ ᒪᓕᒐᓕᐅᖅᑎ. 

ᐃᒪᓐᓇ ᐅᖃᕈᓐᓇᖅᑐᖓ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔭᐅᓯᒪᔪᓪᓚᕆᐅᔪᖅ ᓴᓪᓕᕐᒥᐅᓄᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᖏᓐᓄᑦ ᑕᐃᒃᑯᐊᓗ ᐊᒃᑐᖅᑕᐅᓂᐊᖅᑐᑦ. ᑕᒪᓐᓇ ᐱᕙᓪᓕᐊᔾᔪᓯᖅ ᒪᓕᓪᓗᒋᑦ ᒥᔅᑕ ᑯᐊᓐᔅᕙᐃᑦ 

ᓇᓗᓇᐃᖅᓯᒃᑲᓐᓂᖁᔭᕋ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᐊᓐᔅᕙᐃᑦ. 

 

ᑯᐊᓐᔅᕙᐃᑦ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ. ᐄ, ᒥᓂᔅᑕ ᐅᖃᖅᑲᐅᖕᒪᑦ ᓄᓇᓖᑦ 

ᐅᖃᖃᑎᒋᔭᕐᔪᐊᒻᒪᕆᐊᓗᒋᖃᑦᑕᓚᐅᖅᑕᕗᑦ. ᐃᒡᓗᓕᒫᓪᓗ ᕿᒥᕐᕈᓇᒋᐊᖅᑐᖅᖢᒋᑦ ᓄᓇᓕᖏᓪᓗ. ᑕᒪᒃᑯᐊᓗ 

ᓇᓖᕌᕈᑎᒃᓴᐃᑦ ᑕᒪᕐᒥᑦᑎᐊᖅ ᓇᓗᓇᐃᓚᐅᖅᖢᑎᒃᑯᑦ. ᑕᐃᔅᓱᒪᓂ ᐃᓱᒪᓕᐅᓕᓚᐅᖅᓯᒪᔪᒍᑦ ᓄᑖᙳᕆᐊᕐᓗᒍ. 

 

ᐃᓚᒃᑲᓐᓂᕐᓗᒍ ᓱᓖᓛᒃ ᐃᓕᓐᓂᐊᕐᕕᐅᑉ ᑕᐅᑦᑐᖓ ᓱᓕ ᐊᓯᔾᔨᕐᕕᖄᕐᔪᒃᑐᖅ ᑭᓱᓂᒃ ᐃᓗᓕᖃᖁᔭᐅᒻᒪᖔᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐊᐃᑉᐱᖅ, ᒫᑦᓯ 15, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

55 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᐊᓐᑦᕙᐃᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑭᐅᒪᑦᑎᐊᕐᒪᑕ. ᑖᓐᓇ ᐃᓕᓐᓂᐊᕐᕕᒃ 

ᓄᑖᙳᖅᑎᖅᑕᐅᓂᐊᖅᑎᓪᓗᒍ ᑖᓐᓇ ᓯᓚᑦᑐᓴᕐᕕᒃ ᐃᓕᓐᓂᐊᕐᕕᖕᒧᑦ ᐊᑕᖕᒪᑦ. ᑖᓐᓇ ᑮᓇᐅᔭᖅᑐᕈᑎᒃᓴᓃᖃᑕᐅᕚ 

ᓯᓚᑦᑐᖅᓴᕐᕕᐅᓂᐊᖅᑐᖅ, ᐃᓐᓇᐃᑦ ᐃᓕᓐᓂᐊᕐᕕᒃᓴᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ. ᑕᐃᒪᐃᓕᖓᔪᖅ. ᑕᐃᓐᓇ ᐃᓐᓇᐃᑦ 

ᐃᓕᓐᓂᐊᕐᕕᖓ ᐅᐃᒍᐃᔭᐅᖕᒪᑦ ᐃᓚᒋᔭᐅᖃᑕᐅᔪᖅ. ᑭᓯᐊᓂ, ᐃᒻᒥᒃᑰᖅᑐᑯᓘᒋᓪᓗᓂ. ᑕᐃᒪᓐᓇ 

ᐋᖅᑭᒃᓯᒪᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᐊᓐᔅᕙᐃᑦ. ᒥᔅᑕ ᒪᓕᑭ. 

 

ᒪᓕᑭ: ᑖᓐᓇ ᓇᓗᓇᐃᖅᑕᐅᖕᒪᑦ ᓯᓚᑦᑐᖅᓴᕐᕕᒃ ᐃᓐᓇᐃᑦ ᐃᓕᓐᓂᐊᕐᕕᒃᓴᖓᑦ ᖃᓄᕐᓕᑭᐊᖅ ᑕᐃᒪ 

ᐊᑭᑐᑎᒋᓕᕆᕙ ᑖᓐᓇ ᓯᓚᑦᑐᓴᕐᕕᐅᓂᐊᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᓐᓇ ᐃᓚᓕᐅᔾᔨᓯᒪᔪᖅ ᑖᓐᓇ 

ᐃᓗᐃᑲᐅᓪᓗᒍ ᓄᑖᙳᕆᐊᖅᑎᑕᐅᓂᖓ ᐃᓕᓴᕐᕕᒃ ᐊᒻᒪᓗ ᐃᓐᓇᐃᑦ ᐃᓕᓐᓂᐊᕐᕕᖓᑦ. ᑲᑎᓕᒫᖅᖢᒍ ᑕᒪᒃᑮᑦ 

ᑕᕝᕙᓃᖃᑕᐅᔪᑦ ᓄᑖᙳᕆᐊᖅᑎᑕᐅᓂᖓ ᐃᓕᓐᓂᐊᕐᕕᒃ ᐊᒻᒪᓗ ᐃᓐᓇᐃᑦ ᐃᓕᓐᓂᐊᕐᕕᖓᑦ $55.5 ᒥᓕᐊᓐ 

ᑮᓇᐅᔭᐅᓪᓗᑎᒃ ᑲᑎᖦᖢᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒋᙱᑕᖓᓂᒃ ᓈᓴᐅᑎᒥᒃ ᑐᓴᓕᕐᒥᒐᒪ $45.15 ᒥᓕᐊᙳᓂᐊᖅᑲᐅᒐᓗᐊᕐᒪᑦ. 

ᒫᓐᓇ $55 ᒥᓕᐊᓐ ᑮᓇᐅᔭᑦ, $10 ᒥᓕᐊᓐ ᑮᓇᐅᔭᑦ ᐊᖏᒡᓕᒋᐊᕆᐊᓪᓛᓗᒃᖢᓂ. ᑖᓐᓇ 

ᓇᓗᓇᐃᖅᑕᐅᑦᑎᐊᒃᑲᓐᓂᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒪᒥᐊᓇᖅ ᐅᖃᓕᒫᖅ ᑖᑦᓱᒪᙵᐅᙱᑦᑐᖅ 

ᐅᖃᓕᒫᕐᓂᕋᑖᕋᒪ ᐱᑐᖃᕐᒥᒃ ᓈᓴᐅᒻᒥᒃ ᕿᒥᕐᕈᓵᕋᒪ. ᓱᓕᕗᖅ ᒪᓕᒐᓕᐅᖅᑎ ᓴᒃᑯ ᐃᓕᓐᓂᐊᕐᕕᖓᓄᑦ ᑲᑎᑦᑐᒋᑦ 

$45,150,000-ᒦᒐᔭᙳᐊᖅᐳᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ ᑭᐅᔪᓐᓇᕐᒪᑦ ᓇᓗᓇᐃᑦᑎᐊᖅᖢᒍ ᑖᓐᓇ. 

ᐊᐱᖅᑯᑎᒋᔪᒪᓕᕐᒥᔭᕋ ᑖᓐᓇ ᐃᓐᓇᐃᑦ ᐃᓕᓐᓂᐊᕐᕕᒃᓴᖓ ᖃᓄᖅ ᐊᖏᑎᒋᓂᐊᖅᐸ? ᖁᔭᓐᓇᒦᒃ. ᐃᓕᓐᓂᐊᕐᕕᖓ 

ᖃᓄᐃᖓᓂᐊᕐᒪᖔᑦ ᓇᓗᓇᐃᕈᓐᓇᖅᐸᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᓐᓇ ᓯᓚᑦᑐᖅᓴᕐᕕᒃᑯᑦ 

ᐅᖃᖃᑎᒋᔭᐅᓯᒪᖕᒪᑕ ᐊᖏᓂᑦᓴᖓᓂᒃ ᐃᓐᓇᕐᓄᑦ ᐃᓕᓴᕐᕕᒃ ᖃᓄᐃᓕᖓᓂᒃᓴᖓᓂᒃ. ᐅᖃᕈᓐᓇᕋᓗᐊᖅᑐᖓᐃᓛᒃ 

ᑖᓐᓇ ᐃᓐᓇᕐᓄᑦ ᐃᓕᓴᕐᕕᒃ $3.5 ᒥᓕᐊᓐ ᑮᓇᐅᔭᑦ ᐊᑭᖃᕋᔭᙳᐊᖅᓯᒪᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓱᓕ ᒐᕙᒪᒃᑯᑦ ᑮᓇᐅᔭᕐᒥᒃ $11 ᒥᓕᐊᓐ ᑮᓇᐅᔭᓂᒃ 

ᐊᑐᙱᑉᐹᓪᓕᕈᓐᓇᖅᑎᓪᓗᒋᑦ $34 ᒥᓕᐊᓐ ᑮᓇᐅᔭᑦ ᓄᑖᖅ ᐃᓕᓐᓂᐊᕐᕕᒃ. ᑐᑭᓯᐊᓂᒍᓐᓇᙱᓐᓇᒃᑯ ᑖᓐᓇ 

ᖃᓄᖅ ᐊᑐᙱᒃᑳᓐᓂᕈᓐᓇᕐᒪᖔᑦ ᒐᕙᒪᒃᑯᑦ ᑮᓇᐅᔭᕐᒥᒃ. ᐃᓕᓐᓂᐊᕐᕕᑖᑦᑎᐊᖁᒐᓗᐊᖅᖢᒋᑦᑕᐅᖅ ᓴᓪᓕᕐᒥᐅᑦ. 

(ᑐᓵᔨᑎᒎᓕᖅᑐᖅ) ᐃᓕᓐᓂᐊᕐᕕᐊᓗᖕᒥᑦ ᓴᓇᔾᔫᒥᒋᐊᖃᓛᖅᑐᒃᓴᐅᖕᒥᔫᒐᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑦ ᑐᖏᓕᓐᓄᑦ, ᒥᔅ 

ᕼᐊᐃᓐᓄᒧᑦ ᑭᐅᔪᓐᓇᖅᐸᒍ ᑖᓐᓇ ᐊᐱᖅᑯᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. 

 

>>ᐃᒡᓚᖅᑐᑦ 

 

ᒥᔅᑕ ᒪᓕᑭ...ᒪᒥᐊᓇᖅ. ᒥᔅ ᕼᐊᐃᓐᓄᒃ. ᒪᒥᐊᓇᖅ ᐅᓚᕕᑲᐃᓐᓇᕋᒪ. ᒪᒥᐊᑉᐳᖓ. ᒥᔅ ᕼᐊᐃᓐᓄ. 

 

ᕼᐊᐃᓐᓄᒃ (ᑐᓵᔨᑎᒍᑦ): ᖃᓄᐃᖏᑦᑐᖅ ᐅᖄᓚᐅᑏᑦ ᓯᕙᓂᖏᖦᖤᕈᓂ. 

 

>>ᐃᒡᓚᖅᑐᑦ 

 

ᐃᓱᒫᓗᓇᙱᑦᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐊᐱᖅᑯᑎᑦᑎᐊᕚᓘᖕᒪᑦ ᑖᓐᓇ. ᖃᔅᓯᓂᒃ ᓇᐃᓴᐅᑎᓂᒃ 

ᐊᑭᑐᓂᖓᓂᒃ ᐅᖃᔾᔮᙱᑦᑐᖓ. ᐅᖃᕈᓐᓇᖅᑐᖓ ᐃᓕᓐᓂᐊᕐᕕᓂᒃ ᓴᖅᑭᒃᑲᓐᓂᖁᔨᔪᒍᑦ. ᑖᓐᓇ ᓴᒃᑯ 

ᓴᓇᔭᐅᓂᐊᕐᓂᖓᑦ ᐊᒃᓱᐊᓗᒃ ᐊᒃᓱᕉᑎᒋᓪᓗᑎᒃᑯᑦ ᐱᓕᕆᐊᕆᓚᐅᖅᑕᕗᑦ. ᐊᒻᒪ ᑐᒃᓯᕋᐅᑎᖃᐃᓐᓇᖅᑐᑕ 

ᑮᓇᐅᔭᓂᒃ. ᐊᒥᒐᖅᓯᑦᑎᐊᓚᐅᕋᑦᑕ. ᑐᔅᓯᕌᕆᓚᐅᖅᑕᕗᑦ ᑕᐃᒃᑯᐊ ᓄᕙᓐᓇᕐᔪᐊᖅᑕᖃᖅᑎᓪᓗᒍ 101%-ᒥᒃ 

ᐊᑭᑐᓂᖅᓴᐅᓚᐅᖅᑐᖅ ᓇᓚᐅᑦᑖᖅᑕᐅᔪᕕᓃᑦ. ᑖᓐᓇ ᐅᓪᓗᒥ ᑐᔅᓯᕋᐅᑎᒋᔭᖅᑐᖅᑕᕗᑦ ᓴᓇᔭᐅᓂᐊᕐᒪᑦ ᑮᓇᐅᔭᑦ 

ᐊᒥᓲᓂᖏᑦ $45-ᒥᓕᐊᓐᓃᑦᑐᖅ. ᐅᖃᓚᐅᖅᑕᕗᑦ ᐅᐊᑦᑎᐊᕉ ᖃᑦᓯᕌᕐᓂᐊᕐᒪᖔᖅ ᖃᑦᓯᐅᕋᐅᓛᕐᒪᖔᖅ 

ᓇᓚᐅᑦᑖᖅᑕᐅᔪᖅ ᒫᓐᓇᐅᔪᖅ ᐅᖃᐅᓯᕆᔪᒪᔭᕗᑦ. ᐊᒥᒐᖅᓯᓚᐅᕋᑦᑕ ᐊᒥᒐᖅᓯᔾᔪᑎᒋᓚᐅᖅᑕᕗᑦ ᐅᓪᓗᒥ 

ᑐᔅᓯᕌᕆᔭᖅᑐᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᒥᙵᒻᒪᑦ ᒫᓐᓇ. ᒥᔅᑕ ᕼᐊᐃᓐᓄ.  

 

ᕼᐊᐃᓐᓄ (ᑐᓵᔨᑎᒍᑦ): ᑕᐃᒫ? ᒪᒥᐊᓇᖅ. ᖁᔭᓐᓇᒦᒃ. ᑐᔅᓯᕋᓚᐅᕋᑦᑕ ᐊᒻᒪ ᐊᒥᓱᐊᖅᑎ ᑐᔅᓯᕌᕆᓯᒪᒐᑦᑎᒍ 

ᑮᓇᐅᔭᐃᑦ ᐸᐃᑉᐹᑦ ᑎᒍᒥᐊᖅᑕᕗᑦ ᐊᒥᓱᓂᒃ ᐊᔾᔨᒌᙱᑦᑐᓂᒃ ᑮᓇᐅᔭᓂᒃ ᑎᑎᕋᖅᓯᒪᒻᒪᑕ. ᒪᒥᐊᑉᐳᖓ 2020 

ᐅᖃᐅᓯᕆᖅᑳᖅᑲᐅᒐᑦᑎᒍ 2022-ᒦᑦᑐᓂᒃ ᐅᖃᕆᐊᖃᓕᖅᑎᓪᓗᑕ. ᑐᔅᓯᕌᕆᓯᒪᔭᕗᑦ ᐊᒥᓲᓂᖅᓴᐃᑦ 

ᓯᕗᓪᓕᐅᓚᐅᖅᑐᓂᒃ ᐊᒥᒐᖅᓯᓚᐅᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭᒨᓚᐅᙱᓂᓐᓂ ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕙᓪᓕᐊᓂᑦᑎᓐᓂ ᐅᓂᒃᑳᓕᐅᕈᒪᓕᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑦᑎᔪᖃᕐᒪᑦ ᐅᓂᒃᑳᓕᐅᖁᔨᓕᖅᓱᓂ ᐱᕙᓪᓕᐊᓂᑦᑎᓐᓂ 

ᐊᑭᕋᖅᑐᖅᑕᐅᒍᓐᓇᙱᑦᓱᓂ. ᓈᒻᒪᓴᖅᑐᑦ? ᓈᒻᒪᓴᙱᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ 

ᐱᕙᓪᓕᐊᓂᑦᑎᓐᓂ ᐅᖃᖅᑎᒧᑦ ᐅᓂᒃᑳᕐᓂᐊᓕᕋᒪ. ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ ᐊᓂᑎᓚᐅᕐᒥᒃᑭᑦ.  

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 20. ᑲᑎᒪᔨᑐᐃᓐᓇᐃᑦ ᐅᓂᒃᑳᖏᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕋᑖᕐᖓᑕ ᒪᓕᒐᒃᓴᖅ 2, 

ᐱᕙᓪᓕᐊᓂᑦᑎᓐᓂ ᐅᓂᒃᑳᕈᒪᕗᖓ. ᑖᒃᑯᐊ ᑲᑎᒪᔨᕋᓄᑦ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ ᐱᒋᐊᖅᑎᑦᑎᕗᖓ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᕐᒪᑦ. ᐊᐃᑉᐲᔪᖃᖅᐸ? ᒥᔅᑕ ᓯᒪᐃᓚᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᒋᐊᖅᑎᑕᐅᔪᒧᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᑎᑕᐅᔪᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐃᑎᑦᑎᑐᐃᓐᓇᕐᓗᖓ ᑖᒃᑯᐊ ᐊᐅᓚᑦᓯᔩᑦ 

ᑲᑎᒪᔨᖏᑦ ᖃᐅᑉᐸᑦ 10-ᒧᐊᖅᐸᑦ ᑐᑦᑑᑉ ᐃᓪᓗᕈᓯᖓᓂ ᑲᑎᒪᓛᕐᖓᑕ.  

 

ᑲᑎᒪᔾᔪᑎᔅᓴᑦ ᒫᑦᓯ 16: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᐱᖓᑦᓯᕈᕋᓱᓐᓂᖓᓂ, ᒫᑦᓯ 16, 1-

ᒦᖔᖅ ᐱᒋᐊᒃᑲᓐᓂᓛᕐᓗᑎᒃ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 18:01ᒥ



 

 

 


